
ᑲᓇᑕᒥ ᓄᓇᖃᖅᑳᖅᓯᒪᔪᑦ ᐃᖃᓗᓕᕆᓂᕐᒧᑦ ᑐᙵᖓᕕᒃ ᐱᓕᕆᖃᑎᖃᕐᓂᖏᓐᓂ ᓄᓇᓕᖕᓂ, ᐊᕕᒃᑐᖅᓯᒪᓂᐅᔪᓂ 

ᑲᑐᔾᔨᖃᑎᒌᖑᔪᓂᑦ, ᐊᒻᒪ ᒐᕙᒪᐅᔪᓂ ᐱᓕᕆᔨᓂᑦ ᐊᖏᓛᖓᓂ ᐱᕚᓪᓕᕈᑎᖃᕈᓐᓇᕐᓂᖏᓐᓂ ᐃᖃᓗᓕᕆᓂᕐᒧᑦ, 

ᑕᕆᐅᕐᓂᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᒧᑦ ᐱᓕᕆᐊᖑᔪᓂ ᓄᓇᖃᖅᑳᖅᓯᒪᔪᓄᑦ ᐃᓄᖕᓄᑦ ᑲᓇᑕᓕᒫᒥ.ᐅᓇ 

ᐱᓕᕆᐊᒃᓴᖅ ᐱᒻᒪᕆᐅᓗᐊᖅᐳᖅ ᓄᑖᒥ ᐱᓕᕆᐊᖑᔪᒥ ᐱᕙᓪᓕᐊᑎᑕᐅᔪᖃᓕᖅᑎᓪᓗᒍ.

ᐱᒻᒪᕆᐅᒋᕗᖅ ᓴᓇᖃᑎᖃᕐᓂᕐᒧᑦ, ᐱᕙᓪᓕᐊᑎᑦᑎᖃᑎᖃᕐᓂᕐᒧᑦ, ᐊᒻᒪ ᑐᓂᓯᖃᑎᖃᕐᓂᕐᒧᑦ ᑐᕌᖓᓂᐅᔪᒧᑦ.

ᖄᖏᖅᓯᒪᓕᖅᑐᓄᑦ ᑕᖅᑭᓄᑦ 18−ᓄᑦ, ᑐᙵᖓᕕᐅᔪᖅ ᑲᑎᒪᖃᑎᖃᕐᓂᖏᓐᓂ ᓄᓇᖃᖅᑳᖅᓯᒪᔪᓄᑦ ᐃᓄᖕᓂ, ᑲᑎᙵᓂᐅᔪᓂ, ᐊᒻᒪ 
ᐊᐅᓚᑦᑎᔨᐅᔪᓄᑦ ᑎᒥᐅᔪᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐃᓕᑦᑎᓂᕐᒧᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ 
ᐱᕈᖅᓴᐃᓂᕐᓂ ᐱᔭᕆᐊᖃᕐᓂᐅᔪᓄᑦ ᐊᒻᒪ ᐱᓕᕆᔪᒪᔭᖏᓐᓄᑦ. ᐱᓚᐅᕆᕗᒍᑦ ᐅᖃᐅᔾᔨᖅᑐᐃᓂᖏᓐᓂ ᖃᓄᖅ ᑐᓂᓯᑦᑎᐊᕈᓐᓇᕐᓂᕐᒧᑦ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᐊᖑᔪᒥ ᐅᑭᐅᖅᑕᖅᑐᒥ.

ᑲᑎᓪᓗᒍ, 17−ᓂ ᑲᑎᒪᖃᑎᖃᓚᐅᖅᐳᒍᑦ ᐃᓚᖃᖅᑐᓂ ᐅᓄᕐᓂᖅᓴᐅᔪᓂ 50-ᓂ ᐊᔾᔨᒌᙱᑦᑐᓂ ᓄᓇᓕᐅᔪᓂᑦ, 17−ᓂ ᑲᑎᙵᓂᐅᔪᓂ, 
ᐊᒻᒪ 143−ᓂ ᐃᓚᐅᖃᑕᐅᔪᓄᑦ. ᐅᓇ ᐃᓚᖃᖅᐳᖅ ᒐᕙᒪᐅᔪᓂ ᓯᕗᓕᐅᖅᑎᓂᑦ ᐊᒻᒪ ᐱᓕᕆᔨᕐᔪᐊᖑᔪᓂᑦ, ᒪᐃᔭᓂᑦ, ᐊᖑᓇᓱᒃᑎᓂᑦ ᐊᒻᒪ 
ᒥᑭᒋᐊᕐᓂᐊᖅᑎᓂᑦ, ᐃᖃᓗᒐᓱᒃᑎᓂᑦ, ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᐅᓚᑦᑎᔨᓂᑦ ᐊᒻᒪ ᑲᑐᔾᔨᖃᑎᒌᖑᔪᓄᑦ ᑐᕌᖅᑎᑦᑎᔨᓂᑦ, 
ᐃᒪᓕᕆᓂᕐᒧᑦ ᐃᑲᔪᕈᑎᓂᑦ ᐊᒻᒪ ᑕᕆᐅᕐᓄᑦ ᐊᐅᓚᑦᑎᔨᐅᔪᓂ ᑲᑎᙵᓂᐅᔪᓂ, ᐱᓕᒻᒪᒃᓴᕐᓂᐅᔪᒥ ᐱᓕᕆᔩᑦ, ᓇᖕᒥᓂᖃᖅᑎᐅᔪᓂ, ᐊᒻᒪ ᐊᒥᓱᓂ 
ᓄᓇᓕᖕᒥᐅᑕᓂᑦ. 

ᐱᕚᓪᓕᕈᑎᖃᓚᐅᕆᕗᒍᑦ ᖃᓄᐃᓐᓂᐅᔪᓂ ᑲᑎᒪᓂᕐᓂ ᐊᒻᒪ ᐃᓚᐅᑎᑦᑎᓂᕐᒧᑦ ᐱᓕᕆᓂᐅᔪᓂ ᐱᓕᕆᐊᖑᔪᓂ ᐱᓕᕆᔨᒻᒪᕆᐅᔪᓂ 
ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐃᓄᐃᑦ ᓄᓇᖓᓐᓂ ᓯᕗᓕᐅᖅᑎᐅᔪᓂᑦ ᐊᒻᒪ 8−ᓂ ᓄᓇᓕᐅᔪᓂ ᓄᓇᕗᒻᒥ 2017-18 
ᑮᓇᐅᔭᓕᕆᓂᕐᒧᑦ ᐊᕐᕌᒎᔪᒥ. 

ᑭᓱᓂ ᐃᓕᑦᑎᓚᐅᕐᓂᑦᑎᓐᓂ ᐊᒻᒪ ᑐᓴᓚᐅᖅᑕᑦᑎᓐᓂ ᑕᑯᒃᓴᐅᑎᑕᐅᕗᖅ ᐅᕙᓂᓗᒃᑖᖅ ᐅᓂᒃᑳᓕᐊᒥᑦ.

ᐱᓗᐊᖅᑐᒥ, ᓈᓚᓚᐅᖅᐳᒍᑦ ᐅᖃᐅᔾᔨᓂᐅᔪᓂ ᓄᓇᖃᖅᑳᖅᑐᑦ ᑎᒥᖁᑎᖏᓐᓂᑦ ᐊᒻᒪ ᓄᓇᓕᐅᔪᓄᑦ ᐃᒪᐃᖁᔭᐅᓂᕐᒧᑦ:

• ᐅᔾᔨᖅᓱᑦᑎᐊᕐᓗᑕ ᑐᕌᒐᖃᕐᓂᕐᒥ ᐱᓕᕆᐊᖑᔪᓂ ᐱᕙᓪᓕᐊᑎᑦᑎᓂᕐᒧᑦ 
• ᓇᓗᓇᐃᖅᓯᓂᕐᒥ ᐱᓕᕆᐊᖑᔪᖅ ᐱᓕᕆᑦᑎᐊᕋᔭᕐᓂᖓᓂ ᑕᒪᒃᑭᓄᑦ ᓄᓇᓕᐅᔪᓄᑦ
• ᐊᐅᓚᑦᑎᓗᑕ ᐊᒻᒪ ᓇᓕᒧᒌᒃᑎᑦᑎᓗᑕ ᐃᓚᒋᐊᕈᑎᒃᑲᓐᓂᐅᔪᓂ ᖃᓄᐃᓕᐅᕐᓂᐅᔪᓂᑦ 
• ᓄᖅᑲᖅᑎᑦᑎᓗᑕ ᒐᕙᒪᑐᖃᒃᑯᑦ ᐱᓕᕆᐊᖑᔪᓂ “ᐱᒋᐊᕐᓂᐅᔪᓂ ᐊᒻᒪ ᓄᖅᑲᕐᓂᐅᔪᓂᑦ”

ᓲᕐᓗ, ᐃᖅᑲᐃᑎᑕᐅᕗᒍᑦ ᓄᓇᕗᒻᒥ ᐃᖃᓗᒐᓱᓐᓃᑦ ᐱᕙᓪᓕᐊᑎᑕᐅᓂᖏᑦ ᓱᓕᓂᕋᐃᓂᐅᔪᓂᑦ ᓴᓇᓯᒪᑎᓪᓗᒋᑦ ᐊᕐᕌᒍᑦ 25 ᐅᖓᑖᓄᑦ, ᐅᑯᐊ 
ᐊᖏᖅᓯᒪᓂᐅᔪᑦ ᓱᓕ ᑎᑭᑕᐅᓯᒪᙱᓚᑦ. ᑕᒪᓐᓇ ᐊᑐᖅᑕᐅᓂᑯ ᐅᖃᐅᓯᐅᒃᑲᓐᓂᓚᐅᕆᕗᖅ ᐃᓐᓄ ᓄᓇᓕᐅᔪᓂ ᓛᐸᑐᐊᒥ. ᑕᐃᒪᐃᑎᓪᓗᒍ, 
ᓄᓇᖃᖅᑳᖅᓯᒪᔪᑦ ᓄᓇᓕᐅᔪᑦ ᓄᓇᑦᓯᐊᕐᒥ ᐅᓇᑕᖅᓯᒪᕗᑦ ᐅᑎᖅᑎᑦᑎᓂᕐᒧᑦ ᐃᓂᒋᓪᓗᐊᖅᑕᒥᓂᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ 
ᒍᕋᐃᑦ ᔅᓚᐃᕝ ᑕᓯᖓᓐᓂ – ᐊᒻᒪ ᓄᓇᓕᐅᔪᑦ ᓅᕙᓐᓛᓐᒥ ᐊᒻᒪ ᓛᐸᑐᐊᒥ, ᔫᑳᓐ ᐅᑭᐅᖅᑕᖅᑐᒥ ᐊᒻᒪ ᓄᓇᕕᖕᒥ, ᑯᐸᐃᒃ ᐅᐊᖕᓇᖓᓂ, ᐊᒻᒪ 
ᐅᐊᖕᓇᒥ ᓯᒡᔭᖓᓂ ᓴᐃᓐᑦ ᓗᐊᕆᓐᔅᒥ ᐊᒻᒪ ᐸᓯᕕᒃ ᐃᓗᐃᑦᑑᔪᓂᒃ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᒋᐊᕈᑕᐅᔪᓄᑦ.

ᓇᓗᓇᙱᓚᖅ, ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ ᐊᑯᓂᐊᓗᒃ ᐱᔭᐅᔭᕆᐊᖃᖅᐳᑦ.

ᑭᓯᐊᓂ ᐱᓕᕆᐊᖑᔪᖅ ᐋᖅᑭᒃᑕᐅᓯᒪᓂᖃᖅᐳᖅ ᑲᒪᓇᖅᑐᐊᓗᖕᒥ ᐱᓕᕆᐊᒃᓴᖃᖅᑐᒥ. ᑭᐅᔭᕆᐊᖃᖅᐳᖅ ᐊᔾᔨᐅᙱᑦᑐᓂ ᐱᔭᕆᐊᖃᕐᓂᐅᔪᓂ 
ᓄᓇᓕᖕᓂ ᖃᔅᓯᒐᓚᐅᔪᓂ ᐃᓕᖅᑯᓯᖃᕐᓂᐅᔪᓂ, ᐅᖃᐅᓯᕐᓂᑦ, ᐊᒻᒪ ᐊᐅᓚᑦᑎᓂᕐᓄᑦ ᐋᖅᑭᒃᓱᖅᓯᒪᓂᐅᔪᓂ ᐊᖏᔪᒻᒪᕆᐊᓗᖕᒥ ᐃᓂᐅᔪᒥ 
ᐊᔾᔨᒌᙱᕈᓘᔭᖅᑐᓂ ᓄᓇᓂ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, ᐊᒻᒪ ᐆᒪᔪᐃᑦ ᐊᔾᔨᒌᖕᓂᖏᑦ−ᑐᕌᖓᔪᓄᑦ ᓱᓕᓂᐅᔪᓂᑦ. 
ᐊᑕᐅᑦᑎᒃᑯᓪᓗ, ᑐᓂᓯᔭᕆᐊᖃᖅᐳᑦ ᐱᔭᕆᐊᖃᕐᓂᐅᔪᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂ ᑲᓇᑕᐅᑉ ᐃᓗᐊᓃᑦᑐᓂ ᐊᕕᒃᓯᒪᓂᐅᔪᓂᑦ 
ᐱᓇᓱᐊᖅᑐᓂ ᐃᒪᕐᒥᑦ ᐱᕈᖅᓴᐃᓂᕐᒧᑦ ᐱᓕᕆᐊᖑᓇᓱᐊᖅᑐᓂ.

ᐅᖃᐅᓯᒃᓴᓕᐊᖅ ᑐᙵᖓᕕᐅᔪᒥ 

ᐱᕙᓪᓕᐊᑎᑦᑎᓂᖅ ᑕᐃᒪᐃᑦᑐᒥ ᐱᓕᕆᐊᖑᔪᒥ ᐱᖃᕆᐊᖃᓚᐅᖅᐳᖅ ᓈᓚᕐᔪᐊᕐᓂᐅᔪᓂ ᐊᒻᒪ ᐃᓱᒪᑐᓂᕐᒥ ᐃᓱᒪᓂᕐᒧᑦ – ᐊᒻᒪ 
ᐱᕚᓪᓕᕈᑎᒋᓚᐅᖅᐸᕗᑦ ᕿᓄᐃᓵᕐᓂᕐᒧᑦ ᐊᒻᒪ ᑐᓂᓯᓲᖑᓂᖏᓐᓂ ᐊᒥᓱᓂ ᓯᕗᓕᐅᖅᑎᐅᔪᓂ ᐊᒻᒪ ᓄᓇᓕᖕᒥᐅᑕᓂᑦ. ᖁᕕᐊᒃᑭᕗᒍᑦ 
ᒪᕐᕉᖕᓂ ᑲᑎᒪᔨᖃᕐᓂᑦᑎᓐᓂ ᐅᑭᐅᖅᑕᖅᑐᒥ, ᐊᑕᐅᓯᖅ ᓄᓇᕗᒻᒥ ᐊᒻᒪ ᐊᑕᐅᓯᖅ ᓵᑑ ᐊᕕᒃᓯᒪᓂᖓᓂ ᓄᓇᑦᓯᐊᕐᒥ, ᐊᒻᒪᓗᑦᑕᐅᖅ ᑲᑎᒪᔩᑦ 
ᐃᖅᑲᓇᐃᔭᖅᑎᖏᓐᓂ ᒫᓂᑑᐸᒥ. 

ᑕᐃᒪᐃᓐᓂᖓᓄᑦ ᐃᓚᐅᑎᑦᑎᓂᑦᑎᓐᓂ ᐊᒻᒪ ᐅᖃᓪᓚᖃᑎᖃᕐᓂᐅᔪᓂ, ᐃᓱᓕᑦᑎᓚᐅᖅᐳᒍᑦ ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ 
ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ ᖃᔅᓯᒐᓚᖕᓄᑦ−ᖃᓄᐃᑦᑑᓂᖓᓂ ᐱᓕᕆᐊᖑᔭᕆᐊᖃᖅᐳᖅ ᐅᑯᓂᖓ ᑎᑭᐅᑎᔪᓄᑦ: 

 

ᓚᒋᔭᐅᔪᓂ ᐅᑯᓇᓂ ᐱᖓᓱᓂ ᐱᓕᕆᐊᖑᔪᓄᑦ ᐃᓚᒋᔭᐅᔪᓂ ᐅᓂᒃᑳᕆᓯᒪᑦᑎᐊᖅᐳᑦ ᐅᕙᓂ ᐅᓂᒃᑳᓕᐊᖑᔪᒥ. ᖃᔅᓯᒐᓚᖕᓂ 
ᐊᑐᖁᓇᔭᖅᑕᑦᑎᓐᓂ ᓴᓇᓚᐅᕆᕗᒍᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (ᐊᒻᒪ ᐊᓯᖏᓐᓂ ᒐᕙᒪᑐᖃᒃᑯᓐᓂ ᐱᓕᕆᕝᕕᐅᔪᓄᑦ 
ᐊᒻᒪ ᐱᓕᕆᔨᐅᔪᓄᑦ) ᖃᓄᖅ ᑭᐅᓂᐊᕐᓂᕐᒧᑦ ᐊᔾᔨᐅᙱᑦᑐᓂ ᐱᔭᕆᐊᖃᕐᓂᐅᔪᓂ ᐅᑭᐅᖅᑕᖅᑐᒥ ᐊᒻᒪ ᑮᓇᐅᔭᖃᖅᑎᑕᐅᓂᕐᒧᑦ ᑭᒡᓕᖃᕐᓂᐅᔪᓂ 
ᐆᒧᖓ ᐱᓕᕆᐊᖑᔪᒧᑦ. 

ᐊᑕᐅᓯᖅ ᐱᒻᒪᕆᐅᔪᒥ ᓇᓗᓇᐃᖅᑕᐅᓂᐅᔪᖅ ᐅᖃᐅᓯᕆᒃᑲᓐᓂᕐᓂᖃᕆᐊᖅᐳᖅ ᐅᕙᓂ ᐅᖃᐅᓯᒃᓴᐅᔪᒥ:

ᒐᕙᒪᐅᔪᑦ ᐊᒻᒪ ᑕᒪᒃᑭᑦ ᑲᓇᑕᒥᐅᑕᐅᔪᑦ ᑐᑭᓯᐅᒪᔭᕆᐊᖃᖅᐳᑦ ᐱᒻᒪᕆᐅᓂᖓᓂ ᐆᒥᖓ ᐱᓕᕆᓂᐅᔪᒥ ᑮᓇᐅᔭᓕᐅᕐᓂᕐᒧᑦ 
ᐱᓕᕆᑦᑎᐊᕈᓐᓇᕐᓂᖓᓄᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᓂ. ᐊᒥᓱᓂ ᐃᓂᐅᔪᓂᑦ ᐅᑭᐅᖅᑕᖅᑐᒥ, ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ 
ᐊᑕᐅᓯᐅᕗᖅ ᖃᔅᓯᐊᕐᔪᖕᓂ – ᑖᓐᓇᑐᐊᖑᙱᒃᑯᓂ – ᑮᓇᐅᔭᓕᐅᕐᓂᕐᒧᑦ ᐊᐅᓪᓚᔾᔪᑕᐅᔪᒥ ᓄᓇᓕᖕᓄᑦ. ᑕᒪᓐᓇ ᖃᓄᐃᓕᐅᕐᓂᐅᔪᖅ 
ᐱᒻᒪᕆᐅᒋᕗᖅ ᑭᐅᓂᕐᒧᑦ ᖁᑦᑎᒃᑐᒥ ᐃᖅᑲᓇᐃᔮᖃᙱᓐᓂᐅᔪᒧᑦ ᐅᓄᕐᓂᖏᓐᓂ ᐊᒻᒪ ᓂᕿᒃᓴᖃᑦᑎᐊᙱᓐᓂᐅᔪᓂ ᐊᑲᐅᙱᓕᐅᕈᑕᐅᔪᓄᑦ.

ᑐᙵᖓᕕᐅᔪᖅ ᐅᐱᑉᐳᑦ ᖃᐃᖁᔭᐅᓯᒪᓂᖏᓐᓂ ᓄᓇᓄᑦ, ᐊᑭᐅᖅᑕᖅᑐᒧᑦ ᐊᕕᒃᓯᒪᓂᐅᔪᓄᑦ, ᐊᒻᒪ ᓄᓇᓕᖕᓄᑦ ᐊᒥᓱᐊᓗᖕᓄᑦ ᐅᑭᐅᖅᑕᖅᑐᒥ 
ᐃᓄᖕᓄᑦ. ᖁᔭᓕᕗᒍᑦ ᑲᒪᔨᒋᔭᑦᑎᓐᓄᑦ ᐊᒻᒪ ᐊᑐᓂᑦ ᐃᓄᖕᓄᑦ ᐱᕕᒃᓴᖃᖅᑎᑦᑎᓚᐅᖅᑐᓂ ᐅᖃᐅᓯᖃᕐᓂᖏᓐᓂ ᐊᑐᕐᓂᑯᖏᓐᓂᑦ ᐊᒻᒪᓗ 
ᑐᓂᓯᓂᖏᓐᓂ ᐅᖃᐅᔾᔪᖅᑐᐃᓂᖏᓐᓂ ᐱᔾᔪᑎᖃᖅᑐᒥ ᐱᕙᓪᓕᐊᑎᑕᐅᓂᖓᓂ ᐆᒧᖓ ᐱᓕᕆᐊᖑᔪᒥ.

ᓯᕗᓪᓕᖅᐹᒥ, ᐃᔾᔪᐊᖅᓯᓪᓗᐊᖅᐳᖅ ᐱᓕᕆᑦᑎᐊᕐᓂᑯᒥ ᐱᓕᕆᐊᖑᔪᒥ ᐊᑦᓛᓐᑎᒃᒥ ᐊᒻᒪ ᐸᓯᕕᒃᒥ, ᑕᒪᒃᑭᑦ ᐃᑲᔪᖅᓱᐃᓲᓂ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᒧᑦ ᐊᐅᓚᑕᐅᓂᐅᔪᓂ, ᑭᐅᖑᔮᕐᔪᒡᓗᑎᒃ ᐊᔾᔨᐅᙱᓐᓂᐅᔪᓂ 
ᓱᓕᓂᐅᔪᓂ ᐅᑭᐅᖅᑕᖅᑐᒥ ᐊᒻᒪ ᐃᓗᐊᓃᑦᑐᓂ ᐊᕕᒃᑐᖅᓯᒪᓂᐅᔪᓂᑦ. ᑕᒪᓐᓇ ᐃᓚᖃᖅᐳᖅ ᓄᓇᓕᖕᓂ ᐅᖓᓯᒃᑐᒦᓐᓂᖓᓐᓂ, 
ᐅᖅᓱᐊᓘᑉ ᐊᑭᖓᓂ, ᐊᒻᒪ ᐱᑕᖃᙱᓐᓂᐅᔪᓂ ᐱᓪᓚᕆᐅᔪᓂ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ.

ᒪᕐᕈᖓᓂ, ᓴᖅᑭᑎᑦᑎᓪᓗᐊᖅᐳᖅ ᓄᑖᖑᔪᒥ ᐆᒃᑐᕋᐅᑎᐅᔪᒥ ᑮᓇᐅᔭᓕᐅᕈᑎᒃᓴᓂ ᐱᕙᓪᓕᐊᑎᑕᐅᓂᖓᓂ ᐱᓕᕆᐊᖑᔪᓂ; ᐊᑕᐅᓯᕐᒥ 
ᐱᓐᓇᕈᓱᒃᑐᒥ ᓴᓇᐅᒐᓕᕆᓂᕐᒧᑦ ᐊᒻᒪ ᐱᖅᑯᓯᑐᖃᖅᑎᒍᑦ ᑕᐅᖅᓰᓂᐅᔪᓂ ᐆᒪᔾᔪᑕᐅᓂᕐᒧᑦ ᐃᖃᓗᒐᓱᖕᓂᕐᒥ ᓂᕿᒃᓴᖃᑦᑎᐊᕐᓂᕐᒧᑦ 
ᐊᒻᒪ ᓄᓇᓕᖕᓂ ᓂᐅᕕᐊᒃᓴᐅᔭᖅᑐᖅᑐᓂ ᐱᓕᕆᓂᐅᔪᒥ. ᐅᓇ ᑐᓐᓂᖅᓴᐃᒃᑲᓐᓂᕐᓂᐅᔪᒥ ᐆᒃᑑᑎᐅᕗᖅ ᐆᒻᒪᖅᑎᕆᓲᒥᒃ ᓯᕗᓪᓕᐅᔪᓂ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ.

ᐱᖓᔪᖓᓐᓂ, ᐃᓚᖃᓪᓗᐊᖅᐳᖅ ᐃᑳᖅᑎᑦᑎᓂᐅᔪᒥ ᐃᓚᒋᔭᐅᔪᒥ ᐃᑲᔪᕐᓂᕐᒧᑦ ᓄᓇᓕᖕᓂ ᓅᓐᓂᖏᓐᓂ ᑐᓐᓂᖅᓴᒃᑲᓐᓂᕐᓂᐅᔪᒥ 
ᐆᒃᑑᑎᖓᓂ ᒥᑭᑦᑑᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ (ᐊᒻᒪ ᐅᖓᑖᓄᑦ) ᓱᒃᑲᓐᓂᐅᔪᒥ ᓈᒻᒪᒋᔭᐅᔪᒥ ᐃᓚᒋᔭᐅᔪᓄᑦ 
ᐊᒻᒪ ᓈᒻᒪᒃᑐᒥ ᓄᓇᓕᖕᓄᑦ, ᓂᕿᒃᓴᕆᔭᐅᓗᑎᒃ, ᐊᒻᒪ ᓄᓇᕐᔪᐊᒧᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ.

ᐃᓚᒋᔭᐅᔪᑦ ᑲᑎᒪᔨᐅᔪᓂ ᑲᓇᑕᒥ ᓄᓇᖃᖅᑳᖅᓯᒪᔪᑦ  
ᐃᖃᓗᓕᕆᓂᕐᒧᑦ ᑐᙵᖓᕕᐅᔪᒥ

ᕿᓂᕐᕕᒃ

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᓄᓇᖃᖅᑳᖅᓯᒪᔪᓄᑦ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᒋᐊᕈᑕᐅᔪᑦ ᑕᑯᒃᓴᐅᑎᑦᑎᓯᒪᕗᖅ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ 
ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᐅᔪᑦ ᐊᐅᓚᔾᔪᑕᐅᔪᓐᓇᕐᓂᖓᓂ ᐃᓅᓯᕐᒧᑦ−ᒪᑭᒪᐅᑎᓪᓗ 
ᐱᕙᓪᓕᐊᑎᑕᐅᓂᖓᓂ ᐊᒻᒪ ᓇᖕᒥᓂᖅᓱᕈᓐᓇᕐᓂᕐᒧᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂ ᑲᓇᑕᓕᒫᒥ. 

ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ 
ᐱᓕᕆᐊᖑᔪᒪᔪᖅ − ᑐᑭᓯᐅᒪᓂᖅ ᐱᓕᕆᐊᖑᔪᒥ ᐆᑑᑎᐅᔪᒥ

ᑐᑭᖃᖅᐳᖅ ᐅᑯᐊ ᐱᒋᐊᕈᑕᐅᔪᑦ ᑎᑭᐅᑎᓂᖏᓐᓂ ᐆᒃᑐᕋᖅᑕᐅᔪᓐᓇᖅᑐᓂ ᖃᓄᐃᓐᓂᐅᔪᓂ ᐅᖓᑖᓄᑦ ᐊᑦᑎᓛᖓᓃᑦᑐᒥ:

ᓴᖅᑭᑎᑦᑎᓂᖅ ᐃᖅᑲᓇᐃᔮᒃᓴᓂ ᐊᒻᒪ ᑐᑭᖃᑦᑎᐊᖅᑐᒥ ᐃᖅᑲᓇᐃᔮᖃᕐᓂᐅᔪᒥ. ᑕᒪᓐᓇ ᐃᓚᖃᖅᐳᖅ ᐃᖅᑲᓇᐃᔮᓂ 
ᐊᓯᖏᓐᓂ ᐃᖃᓗᒐᓱᖕᓂᕐᒧᑦ ᐊᒻᒪ ᐱᔭᐅᔪᓄᑦ ᑲᒪᒋᔭᖃᕐᓂᕐᒥ, ᐊᒻᒪ ᐃᖅᑲᓇᐃᔮᖑᔪᓂ ᓴᖑᓯᒪᔪᓂ ᐊᕐᕌᒎᑉ ᐃᓚᐃᓐᓇᖓᓂ 
ᐅᓪᓗᓕᒫᖅᓯᐅᑎᐅᓗᑎᒃ ᐃᖅᑲᓇᐃᔮᖑᔪᓄᑦ. ᑐᑭᖃᑦᑎᐊᖅᑐᓂ ᐃᖅᑲᓇᐃᔮᖃᕐᓂᕐᒥ ᑐᕌᖅᑎᑦᑎᕗᖅ ᐊᑦᑎᒃᑐᓂ ᓄᖅᑲᖅᐸᒃᑐᓄᑦ 
ᐱᓕᕆᔨᐅᔪᓄᑦ ᐊᒻᒪ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑎᐅᔪᓄᑦ, ᐱᓕᕆᔨᒻᒪᕆᐅᓂᕐᒧᑦ, ᐊᒻᒪ ᐅᐱᒍᓱᖕᓂᒃᒥ ᐱᓕᕆᐊᕆᔪᒪᔭᒥᓄᑦ 
ᓂᕈᐊᒐᒃᓴᐅᔪᓂᑦ.

ᐱᕙᓪᓕᐊᑎᑦᑎᓂᖅ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ ᓇᖕᒥᓂᖃᖅᑎᐅᔪᓂ 
ᐊᐅᓚᑦᑎᔨᐅᔪᓂᑦ. ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑎᖏᑦ ᐱᕈᖅᐸᓪᓕᐊᑎᓪᓗᒋᑦ ᓇᖕᒥᓂᕆᔭᐅᔪᒥ, ᐱᕙᓪᓕᐊᑎᑦᑎᓲᖑᕗᑦ 
ᐱᓪᓚᕆᐅᔪᒥ ᐃᓱᒪᓂᐅᔪᒥ ᐊᒻᒪ ᐃᓱᒪᓕᐅᕆᓂᕐᓂ ᐊᔪᙱᓐᓂᐅᔪᓂ, ᐊᒻᒪ ᐱᔪᓐᓇᕐᓂᐅᔪᒥ ᐱᓕᕆᓂᕐᒧᑦ 
ᐱᓕᕆᓂᕐᔪᐊᖑᔪᓄᑦ ᐊᑲᐅᙱᓕᐅᕈᑕᐅᔪᓂ ᐊᒻᒪᓗ ᐸᕐᓇᐃᑦᑎᐊᕈᓐᓇᕐᓂᕐᒧᑦ ᓯᕗᓂᒃᓴᒧᑦ. ᑕᒪᓐᓇ ᐃᓚᖃᖅᐳᖅ ᐸᕐᓇᐃᓂᕐᒥ 
ᓇᖕᒥᓂᖃᕐᓂᕐᒧᑦ ᐊᑑᑎᖃᑦᑎᐊᕐᓂᐅᔪᓂ, ᐃᓱᒪᑐᓂᐅᔪᓂ, ᓇᖕᒥᓂᕆᔭᐅᔪᖅ ᐊᖏᒡᓕᕙᓪᓕᐊᑎᑕᐅᓂᖓᓂ ᐱᕕᒃᓴᖃᕐᓂᐅᔪᓂ, 
ᐊᒻᒪ ᐃᓅᓯᖏᑕ−ᐱᓕᖅᑭᒃᑕᕐᓂᕐᒧᑦ ᐊᐅᓚᑦᑎᓂᐅᔪᒥ ᐅᒥᐊᕐᔪᐊᕐᓄᑦ ᐊᒻᒪ ᐊᓯᖏᓐᓂ ᐱᓕᕆᔾᔪᑎᐅᔪᓂᑦ. 

ᐱᕈᖅᓴᐃᓂᖅ ᑐᙵᕕᒋᔭᖓᓂ ᓴᙱᔪᒧᑦ ᓇᖕᒥᓂᖃᕐᓂᐅᔪᒧᑦ ᐊᐅᓚᑕᐅᓂᖏᓐᓂ ᐋᖅᑭᒃᓯᒪᓂᐅᔪᓂ. 
ᐊᑐᐃᓐᓇᑐᐃᓐᓇᕐᓂᕐᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐅᕝᕙᓘᓐᓃᑦ ᐃᒪᕐᒥᑦ ᐱᕈᖅᓴᐃᓂᕐᒧᑦ 
ᐊᑐᖅᑐᐊᕐᓂᐅᔪᒥ ᐱᔪᓐᓇᖅᑎᑦᑎᑐᐃᓐᓇᕈᓐᓇᙱᓚᖅ ᐊᑯᓂᐅᔪᒃᑯᑦ ᐱᓕᕆᑦᑎᐊᕈᓐᓇᕐᒥ: ᓇᖕᒥᓂᕆᔭᐅᔪᑦ 
ᐊᐅᓚᑕᐅᔭᕆᐊᖃᖅᐳᖅ ᑐᙵᕕᐅᔪᓐᓇᕐᓂᖓᓂ ᐊᒻᒪ ᐃᓗᐊᒍᑦ ᐊᐅᓚᑦᑎᓂᖃᑦᑎᐊᕐᓂᐅᔪᓂ.

ᐱᕚᓪᓕᖅᑎᑦᑎᓗᓂ ᐅᓄᕐᓂᖅᓴᐅᔪᓄᑦ ᓄᓇᓕᖕᓂ. ᓄᓇᖃᖅᑳᖅᓯᒪᔪᓄᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ 
ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ ᓇᖕᒥᓂᕆᔭᐅᔪᑦ ᐃᖏᕐᕋᑎᑦᑎᓲᖑᕗᑦ ᑕᑎᒋᔭᒃᓴᑦᑎᐊᕙᖕᓂ ᑮᓇᐅᔭᓕᐅᕈᑕᐅᔪᓂ 
ᐃᖏᕐᕋᓂᐅᔪᓂ ᑲᑎᖅᓱᖅᑕᐅᕙᓪᓕᐊᔪᓐᓇᖅᑐᓄᑦ ᓄᓇᓕᖕᓄᑦ ᓯᕗᓪᓕᐅᔾᔭᐅᖁᔭᐅᔪᓄᑦ. ᓱᓕᒃᑲᓐᓂᖅ, ᐅᓇ 
ᐱᕙᓪᓕᐊᑎᑕᐅᓂᖓᓄᑦ ᐅᐱᒋᔭᐅᓂᐅᔪᖅ ᐱᓕᕆᐊᕆᔭᐅᔪᒪᔪᒧᑦ ᓂᕈᐊᒐᒃᓴᐅᔪᓂ ᐃᑲᔪᓲᖑᔪᒥ ᓄᓇᓕᖕᒥ.

ᑐᙵᕕᒋᔭᐅᔪᑦ ᓴᖅᑭᔮᑦᑎᐊᕐᓂᕐᒥ ᑮᓇᐅᔭᖃᖅᑎᑕᐅᓂᕐᒧᑦ

ᑮᓇᐅᔭᖃᖅᑎᑕᐅᓂᕐᓄᑦ ᐆᒃᑐᕋᐅᑏᑦ ᓇᓕᒧᒌᒃᑎᑕᐅᓂᖏᓐᓂ ᐊᒻᒪ ᐊᔾᔨᒌᖕᓂᐅᓗᑎᒃ

ᑮᓇᐅᔭᓕᕆᓂᕐᒧᑦ ᐃᓱᒪᓕᐅᖃᑎᒌᒡᓗᑎᒃ

ᐊᖏᖅᓯᒪᓗᑎᒃ ᐃᖏᕐᕋᐃᓐᓇᖅᑐᓂ ᐱᓕᕆᐊᖑᔪᒧᑦ ᐱᐅᓯᒋᐊᖅᑎᑦᑎᓂᐅᔪᓂᑦ

ᐃᒻᒥᒃᑰᖅᑐᓂ ᐱᖓᔪᖓᓐᓂ−ᐱᓕᕆᖃᑎᒋᔭᐅᔪᓄᑦ ᖃᐅᔨᓴᐃᓂᐅᔪᒥ ᐊᖏᒡᓕᒋᐊᖅᓯᓂᕐᒧᑦ ᐊᒻᒪ ᓇᖕᒥᓂᕆᔭᐅᔪᖅ  
ᐊᖏᒡᓕᕙᓪᓕᐊᑎᑕᐅᓂᖓᓂ ᑮᓇᐅᔭᖃᖅᑎᑕᐅᓂᐅᔪᓄᑦ ᑐᒃᓯᕋᕐᓂᐅᔪᓄᑦ

ᓴᙱᓛᖑᖃᑕᐅᔪᒥ ᐱᓕᕆᐊᖑᔪᒥ ᑐᓂᓯᓂᖓᓄᑦ ᐆᒃᑑᑎᖓᓐᓂ ᓴᖑᓴᕋᐃᓐᓂᖓᓂ ᑭᐅᓂᕐᒧᑦ ᖃᔅᓯᑐᐃᓐᓇᓄᑦ ᓄᓇᓕᖕᓂ ᖃᓄᐃᓐᓂᐅᔪᓄᑦ – 
ᐊᒻᒪ ᐊᑐᖅᐸᒃᑕᖏᓐᓂ ᐊᐅᓚᑦᑎᓂᕐᒧᑦ ᑕᓕᐅᑉ ᑕᑭᓂᖓᓂ ᒐᕙᒪᐅᔪᓂᑦ. ᑕᒪᓐᓇ ᑎᑭᐅᑎᔭᐅᓲᖑᕗᖅ ᐊᑐᐃᓐᓇᖃᖅᑎᑦᑎᓂᒃᑯᑦ ᐅᖃᐅᔾᔨᔨᐅᔪᓄᑦ 
ᐱᔨᑦᑎᕋᕐᓂᐅᔪᓂ ᓄᓇᓕᖕᓄᑦ ᖁᑦᑎᒃᑐᒥ ᐊᔪᙱᓐᓂᖃᖅᑐᒃᑯᑦ ᓇᖕᒥᓂᖃᕐᓂᕐᒧᑦ ᐋᖅᑭᒃᓱᐃᓂᕐᒧᑦ ᐃᑲᔪᖅᑎᒌᓄᑦ ᐊᒻᒪ ᐃᓱᒪᓕᐅᕆᖃᑎᒌᒡᓗᑎᒃ 
ᐊᐅᓚᑦᑎᓂᕐᒧᑦ ᑲᑎᒪᔨᕋᓛᑎᒍᑦ ᐃᓚᖃᖅᑐᒥ ᓄᓇᖃᖅᑳᖅᓯᒪᔪᓄᑦ ᓄᓇᓕᖕᒥᐅᑕᓂᑦ. ᐅᔾᔨᕆᔭᐅᓲᖑᒋᕗᖅ ᒪᓕᑦᑎᐊᖏᓐᓇᕐᓂᕐᒧᑦ ᑐᙵᕕᐅᔪᓄᑦ 
ᓴᖅᑭᔮᑦᑎᐊᕐᓂᕐᒧᑦ ᑐᓐᓂᖅᓴᐃᑎᓪᓗᒋᑦ ᐱᓕᕆᐊᖑᔪᒧᑦ ᑮᓇᐅᔭᖃᖅᑎᑕᐅᓂᐅᔪᓂ.

ᓇᖕᒥᓂᖃᕐᓂᕐᒧᑦ ᐋᖅᑭᒃᓱᐃᓂᕐᒧᑦ ᐃᑲᔪᖅᑎᒌᓄᑦ ᐃᓕᓴᕆᔭᐅᓯᒪᓪᓗᓂ ᐱᒻᒪᕆᐅᓪᓗᓂ ᐱᓕᕆᐊᖑᔪᒧᑦ ᐃᑲᔪᕈᑎᑦᑎᐊᕙᐅᕗᖅ, 
ᐊᑐᐃᓐᓇᖃᖅᑎᑦᑎᔪᒥ ᐊᔾᔨᒌᙱᕈᓘᔭᖅᑐᓂ ᐱᔨᑦᑎᕋᕐᓂᐅᔪᓂ ᐃᑲᔪᕐᓂᕐᒧᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂ ᐃᓱᒪᓕᐅᕆᓂᖏᓐᓂ 
ᐊᔪᕐᓇᕋᔭᙱᓐᓂᖓᓂ ᓄᑖᖑᔪᓂ ᐱᓕᕆᐊᒃᓴᓄᑦ ᐃᓱᒪᒋᔭᐅᓂᐅᔪᓂ, ᐸᕐᓇᐃᓂᕐᒧᑦ ᓇᖕᒥᓂᖃᕐᓂᕐᒧᑦ ᐸᕐᓇᐅᑎᓂᒃ, ᐊᑐᓕᖅᑎᑦᑎᓗᑎᒃ 
ᐱᐅᓛᖑᔪᓂ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᔪᓂ ᐱᐅᓯᒋᐊᖅᑎᑦᑎᓂᕐᒧᑦ ᓇᖕᒥᓂᕆᔭᐅᔪᓂᑦ, ᐸᕐᓇᐃᓗᑎᒃ ᐊᖏᕈᑎᒃᓴᓕᐊᖑᔪᓂ ᐱᓂᕐᒧᑦ 
ᑮᓇᐅᔭᖃᖅᑎᑕᐅᓂᐅᔪᓂ ᐊᓯᖏᓐᓂᙶᖅᑐᓂᑦ, ᐊᒻᒪ ᐊᒥᓱᒃᑲᓐᓂᒻᒪᕆᐊᓗᖕᓄᑦ. ᑲᑎᙵᓂᐅᔪᑦ ᐊᑦᓛᓐᑎᒃᒥ ᐊᒻᒪ ᐸᓯᕕᒃᒥ ᐃᓗᓕᖃᐅᖅᐳᖅ 
ᖃᐅᔨᒪᓂᕐᔪᐊᖑᔪᓂ ᐃᖃᓗᓕᕆᓂᕐᒧᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᒧᑦ ᐱᓕᕆᓂᐅᔪᓄᑦ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᐅᔪᒥ, ᐊᒻᒪ 
ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᐅᔪᓄᑦ. ᑕᒪᓐᓇ ᐃᓚᖃᖅᐳᖅ ᐱᓕᕆᔨᒻᒪᕆᐅᔪᓂ ᐱᓕᕆᓂᐅᔪᓂ, ᑲᒪᒋᔭᖃᕐᓂᕐᒥ ᐊᒻᒪ 
ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ. 

ᐊᐅᓚᑦᑎᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᓲᖑᕗᑦ ᐊᒻᒪ ᒥᐊᓂᕆᓪᓗᑎᒃ ᐊᑐᓕᖅᑎᑕᐅᓂᖓᓂ ᑕᒪᒃᑭᓂ ᐱᓕᕆᐊᖑᔪᓄᑦ ᖃᓄᐃᓕᐅᕐᓂᖏᓐᓂ, 
ᐃᓚᖃᖅᑐᒥ ᖃᔅᓯᒐᓚᖕᓂ−ᐱᓕᕆᔨᐅᔪᓄᑦ ᐱᓕᕆᖃᑎᒌᖕᓂᐅᔪᓂᑦ, ᓇᓗᓇᐃᖅᓯᓂᕐᒧᑦ ᓇᖕᒥᓂᖃᖅᑎᐅᔪᑦ ᐋᖅᑭᑦᑎᐊᖅᓯᒪᓛᖑᓂᖏᓐᓂ 
ᑎᑭᐅᑎᓂᕐᒧᑦ ᐱᓕᕆᑦᑎᐊᕈᓐᓇᕐᓂᖏᓐᓄᑦ. ᑕᒪᓐᓇ ᑐᑭᖃᖅᐳᖅ ᑲᑎᒪᒐᔪᒡᓗᑎᒃ ᓇᐅᑦᑎᖅᓱᕐᓂᕐᒧᑦ ᐃᖏᕐᕋᕙᓪᓕᐊᓂᖏᓐᓂ 
ᐊᒻᒪ ᖃᓄᐃᓕᖓᓂᖏᓐᓂ ᑮᓇᐅᔭᖃᖅᑎᑕᐅᔪᓄᑦ ᖃᓄᐃᓕᐅᕐᓂᐅᔪᓂᑦ – ᐊᒻᒪ ᓇᓂᓯᓂᕐᓄᑦ ᐋᖅᑭᒍᑎᒃᓴᐅᔪᓂ ᑭᓱᑐᐃᓐᓇᒧᑦ 
ᐊᑲᐅᙱᓕᐅᕈᑕᐅᔪᓄᑦ. ᐃᖏᕐᕋᓂᐅᔪᖅ ᐆᒃᑐᖅᑕᐅᓲᖑᕗᑦ ᑕᐃᒃᑯᓄᖓ ᐋᖅᑭᒃᓯᒪᕙᒌᖅᑐᓄᑦ ᐱᓕᕆᑦᑎᐊᕐᓂᕐᓄᑦ ᓇᓗᓇᐃᒃᑯᑕᐅᔪᓂ, ᓲᕐᓗ 
ᐱᕈᖅᓴᐃᓂᕐᓂ ᐃᖅᑲᓇᐃᔮᒃᓴᓂ, ᐊᔪᙱᓐᓂᐅᔪᓂ ᐊᒻᒪ ᑮᓇᐅᔭᓕᐅᕈᑕᐅᔪᓂ ᓄᓇᓕᖕᓂ.

ᑲᑎᑎᕆᓯᒪᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᒋᐊᕈᑎᖓᑕ ᐆᒃᑑᑕᐅᔪᖅ ᐱᕚᓪᓕᖅᑎᑦᑎᓯᒪᕗᖅ ᐊᒥᓱᓂ ᓄᓇᓕᐅᔪᓂ 
ᐊᑦᓛᓐᑎᒃ ᑲᓇᑕᒥ, ᑯᐸᐃᒃ ᐃᓚᖓᓐᓂ, ᐊᒻᒪ ᐳᕆᑎᔅ ᑲᓚᒻᐱᐊᒥ. ᓈᒻᒪᒃᓯᕗᖅ ᐆᒥᖓ ᐆᒃᑑᑎᐅᔪᒥ ᐅᑭᐅᖅᑕᖅᑐᕐᒨᕐᓂᖓᓂ ᐊᒻᒪ ᐊᓯᖏᓐᓄ 
ᐃᓂᐅᔪᓄᑦ ᐱᔨᑦᑎᕋᖅᑕᐅᔪᓄᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ.

ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ 
ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ
ᐊᑐᖁᔭᐅᓇᔭᖅᑐᓂ ᑐᓂᓯᓂᕐᒧᑦ ᐆᒃᑑᑎᐅᔪᑦ:  
ᖃᔅᓯᒐᓚᖕᓂ−ᖃᓄᐃᑦᑑᓂᖏᓐᓂ ᐱᓕᕆᐊᖑᔪᖅ

ᐋᖅᑭᒃᓱᖅᑕᐅᑦᑎᐊᕐᓂᖏᓐᓂ ᓇᖕᒥᓂᕆᔭᐅᔪᓄᑦ ᐊᐅᓚᑕᐅᓂᖏᓐᓂ ᐊᒻᒪ ᓇᖕᒥᓂᕆᔭᐅᔪᓂ ᐊᐅᓚᑦᑎᓂᕐᒧᑦ 
ᐊᔪᙱᓐᓂᐅᔪᓂ, ᐱᕈᖅᓴᐃᓂᕐᓄᑦ ᐱᔪᓐᓇᕐᓂᖏᓐᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ 
ᐱᕈᖅᓴᐃᓂᕐᓄᑦ ᐊᐅᓚᑕᐅᔪᓂ, ᐊᒻᒪ ᓇᓗᓇᐃᖅᓯᓂᕐᒧᑦ ᐃᑲᔪᕈᑎᒃᓴᓂ ᐊᐅᓚᑦᑎᖃᑎᖃᕐᓂᕐᒧᑦ ᐊᑐᕐᓂᖃᐅᑎᖓᓐᓂ

ᑮᓇᐅᔭᖃᖅᑎᑕᐅᓂᕐᒧᑦ ᐃᓗᓕᖏᑦ
• ᓇᖕᒥᓂᖃᕐᓂᕐᒧᑦ ᐸᕐᓇᖕᓂᖅ ᐊᒻᒪ ᐱᕙᓪᓕᐊᑎᑕᐅᓂᖓᓂ
• ᓇᖕᒥᓂᖃᕐᓂᕐᒧᑦ ᐱᔪᓐᓇᕐᓂᐅᔪᓂ: ᐊᐅᓚᑦᑎᓂᕐᒧᑦ ᐊᒻᒪᓗ ᐊᖑᓇᓱᖕᓂᕐᒧᑦ ᐱᓕᒻᒪᒃᓴᐃᓂᕐᒧᑦ
• ᓇᖕᒥᓂᖃᕐᓂᕐᒧᑦ ᐱᔭᕆᐊᖃᕐᓂᐅᔪᓂ: ᐊᖑᓇᓱᖕᓂᕐᒧᑦ−ᐱᔾᔪᑎᓕᖕᓂ ᖃᐅᔨᓴᕐᓂᐅᔪᒥ ᐊᒻᒪ 
 ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ
• ᓇᖕᒥᓂᖃᕐᓂᕐᒧᑦ ᐱᕕᒃᓴᖃᕐᓂᐅᔪᓂ: ᐊᖑᓇᓱᖕᓂᕐᒧᑦ−ᐱᔾᔪᑎᓕᖕᓂ  
 ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᐊᒻᒪ ᓇᖕᒥᓂᕆᔭᐅᔪᖅ ᐊᖏᒡᓕᕙᓪᓕᐊᑎᑕᐅᓂᖓᓂ

 ᑐᑭᓕᐊᓕᖅᑎᑦᑎᓗᓂ ᐊᓯᖏᓐᓂ ᖃᐅᔨᓴᕐᓂᕐᒧᑦ−ᐱᔾᔪᑎᓕᖕᓂ ᑮᓇᐅᔭᖃᖅᑎᑕᐅᓂᐅᔪᓂ 
 ᐊᒻᒪ ᐱᓕᕆᖃᑎᒋᔭᐅᕙᒃᑐᓂ
 • ᐃᒪᕐᒥᑦ ᐱᕈᖅᓴᐃᓂᕐᒧᑦ ᑲᑐᔾᔨᖃᑎᒌᖕᓂᐅᔪᒥ ᖃᐅᔨᓴᕐᓂᕐᒥ ᐊᒻᒪ ᐱᕙᓪᓕᐊᑎᑕᐅᓂᖓᓂ ᐱᓕᕆᐊᖑᔪᒥ
 • ᐱᓕᕆᐊᖑᔪᒥ ᐃᒪᕐᒥᑦ ᐱᕈᖅᓴᐃᓂᕐᒧᑦ ᐱᖁᔭᓕᕆᓂᕐᒧᑦ ᖃᐅᔨᓴᕐᓂᐅᔪᒥ
 • ᐅᑭᐅᖅᑕᖅᑐᒥ ᖃᐅᔨᒪᓂᐅᔪᓄᑦ ᑮᓇᐅᔭᖃᖅᑎᑕᐅᓂᐅᔪᑦ
 • ᖃᐅᔨᓴᐃᓂᕐᒧᑦ ᐱᓕᕆᔨᐅᔪᓄᑦ ᐱᓂᕐᓄᑦ
 • ᖃᐅᔨᓴᐃᓂᖅ ᐱᓕᕆᖃᑎᒌᖕᓂᕐᒧᑦ ᑮᓇᐅᔭᖃᖅᑎᑕᐅᓂᐅᔪᑦ

 ᑐᑭᓕᐊᓕᖅᑎᑦᑎᓗᓂ ᐊᓯᖏᓐᓂ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ,    
 ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᐊᒻᒪ ᓇᖕᒥᓂᕆᔭᐅᔪᖅ ᐊᖏᒡᓕᕙᓪᓕᐊᑎᑕᐅᓂᖓᓂ    
 ᑮᓇᐅᔭᖃᖅᑎᑕᐅᓂᐅᔪᓂ ᐊᒻᒪ ᐱᓕᕆᖃᑎᒋᔭᐅᕙᒃᑐᓂ
 • ᒥᑭᑦᑐᓄᑦ ᐅᒥᐊᖃᕐᕕᑦ
 • ᓴᓗᒪᔪᒥ ᐋᖅᑭᑦᑎᐊᖅᓯᒪᔭᕆᐊᓕᖕᓄᑦ ᐊᑐᓕᖅᑎᑦᑎᓂᕐᒥ ᐱᓕᕆᐊᖑᔪᒥ
 • ᑲᓇᑕᒥ ᐃᖃᓗᑦ ᐊᒻᒪ ᑕᕆᐅᕐᒥᐅᑕᓂᑦ ᓂᕿᓂᑦ ᐱᕕᒃᓴᖃᕐᓂᐅᔪᒥ  
  ᑮᓇᐅᔭᖃᖅᑎᑕᐅᓂᖅ

ᐱᓕᕆᑦᑎᐊᕐᓂᐅᔪᒥ   
ᓇᒃᓴᕐᓗᒍ

ᑕᐃᑯᖓᐅᑭᐅᖅᑕᖅᑐᒧᑦ

ᐱᓕᕆᐊᖑᔪᒥ ᓴᓇᔭᐅᓂᖓᓂ – ᑮᓇᐅᔭᓕᐅᕋᓱᖕᓂᕐᒧᑦ1

ᐆᒃᑑᑎᐅᔪᒥ

ᐱᕙᓪᓕᐊᑎᑦᑎᓂᖅ ᓇᖕᒥᓂᕆᔭᐅᔪᓂ ᐊᐅᓚᑦᑎᓂᕐᒧᑦ ᐊᔪᙱᓐᓂᐅᔪᓂ, ᐱᕈᖅᓴᐃᓂᕐᓄᑦ ᐱᔪᓐᓇᕐᓂᖏᓐᓂ 
ᑐᓐᓂᖅᓴᖅᑕᐅᒃᑲᓐᓂᕐᓂᐅᔪᓄᑦ ᐃᖃᓗᓕᕆᓂᕐᒥ ᐊᐅᓚᑕᐅᓂᐅᔪᓂ, ᐊᒻᒪ ᐱᐅᓯᒋᐊᖅᑎᑦᑎᓂᖓᓂ ᓇᓗᓇᐃᒃᑯᑕᐅᔪᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᓂᕿᒃᓴᖃᑦᑎᐊᕐᓂᐅᔪᒥ

ᑮᓇᐅᔭᖃᖅᑎᑕᐅᓂᕐᒧᑦ ᐃᓗᓕᖏᑦ
• ᓄᓇᓕᖕᓂ ᓇᖕᒥᓂᖃᕐᓂᕐᒧᑦ ᐸᕐᓇᖕᓂᖅ ᐊᒻᒪ ᐱᕙᓪᓕᐊᑎᑕᐅᓂᖓᓂ
• ᓄᓇᓕᖕᓂ ᐱᔪᓐᓇᕐᓂᐅᔪᓂ: ᐊᐅᓚᑦᑎᓂᕐᒧᑦ ᐊᒻᒪᓗ ᐊᖑᓇᓱᖕᓂᕐᒧᑦ ᐱᓕᒻᒪᒃᓴᐃᓂᕐᒧᑦ
• ᓄᓇᓕᖕᓂ ᐱᔭᕆᐊᖃᕐᓂᐅᔪᓂ: ᐊᖑᓇᓱᖕᓂᕐᒧᑦ−ᐱᔾᔪᑎᓕᖕᓂ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ
• ᓄᓇᓕᖕᓂ ᐱᕕᒃᓴᖃᕐᓂᐅᔪᓂ: ᐊᖑᓇᓱᖕᓂᕐᒧᑦ−ᐱᔾᔪᑎᓕᖕᓂ ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᐊᒻᒪ 
 ᑐᓂᓯᓂᐅᔪᒥ ᐸᕐᓇᐃᓂᖅ

 ᑐᑭᓕᐊᓕᖅᑎᑦᑎᓗᓂ ᐊᓯᖏᓐᓂ ᐱᓕᒻᒪᒃᓴᕐᓂᐅᔪᓂ ᑮᓇᐅᔭᖃᖅᑎᑕᐅᓂᐅᔪᓂ ᐊᒻᒪ ᐱᓕᕆᖃᑎᒋᔭᐅᕙᒃᑐᓂ
 • ᓄᓇᖃᖅᑳᖅᓯᒪᔪᓄᑦ ᐊᔪᙱᓐᓂᐅᔪᓂ ᐊᒻᒪ ᐃᖅᑲᓇᐃᔮᒃᓴᒧᑦ ᐱᓕᒻᒪᒃᓴᕐᓂᐅᔪᓂ ᐱᓕᕆᐊᖑᔪᒥ   
  (ᐃᖅᑲᓇᐃᔮᖑᔪᓄᑦ ᐊᒻᒪ ᐃᓅᖃᑎᒌᖕᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᑲᓇᑕᒥ)
 • ᑲᓇᑕᒥ ᓂᕿᓄᑦ ᖃᐅᔨᓴᖅᑎᐅᔪᓄᑦ ᐱᓕᕆᔨᐅᔪᓄᑦ (ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ)

 ᑐᑭᓕᐊᓕᖅᑎᑦᑎᓗᓂ ᐊᓯᖏᓐᓂ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ,   
 ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᐊᒻᒪ ᓇᖕᒥᓂᕆᔭᐅᔪᖅ ᐊᖏᒡᓕᕙᓪᓕᐊᑎᑕᐅᓂᖓᓂ    
 ᑮᓇᐅᔭᖃᖅᑎᑕᐅᓂᐅᔪᓂ ᐊᒻᒪ ᐱᓕᕆᖃᑎᒋᔭᐅᕙᒃᑐᓂ
 • ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ ᐱᓕᕆᐊᖑᔪᖅ ᐊᒻᒪ ᐊᖑᓇᓱᒃᑎᓄᑦ 
  ᐃᑲᔪᖅᓱᐃᓂᕐᒧᑦ ᑐᓐᓂᖅᑯᑕᐅᓲᑦ  (ᒐᕙᒪᓕᕆᔨᒃᑯᑦ ᐊᒻᒪ ᐅᑭᐅᖅᑕᖅᑐᒥ 
  ᐱᓕᕆᔨᐅᔪᑦ ᐊᒻᒪ ᓄᓇᕐᔪᐊᒥ ᑕᐅᖅᓰᓂᕐᒧᑦ)
 • ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᕐᓂᖅ ᑲᓇᑕᒥ
 • CanmetENERGY (ᓄᓇᒥᙶᖅᑐᑦ ᑲᓇᑕᒥ)

ᓇᓗᓇᐃᖅᓯᓂᖅ ᐱᓕᕆᐊᖑᔪᒧᑦ ᓴᓇᔭᐅᓂᖓ ᓴᖑᓴᕋᐃᓐᓂᖓᓂ ᑐᓐᓂᖅᓴᖅᑕᐅᒃᑲᓐᓂᕐᓂᐅᔪᒥ ᓇᖕᒥᓂᕆᔭᐅᔪᑦ ᓅᓐᓂᖏᓐᓂ 
ᑮᓇᐅᔭᓕᐅᕋᓱᐊᕐᓂᕐᒧᑦ ᖃᓄᐃᓕᐅᕐᓂᐅᔪᓄᑦ (ᓲᕐᓗ, ᐊᑐᐃᓐᓇᖃᕈᓐᓇᕐᓂᕐᒧᑦ ᑮᓇᐅᔭᖃᖅᑎᑕᐅᓂᐅᔪᓂ ᓇᖕᒥᓂᕐᓂ ᐊᒻᒪ ᓄᓇᓕᖕᓂ 
ᐃᓚᒋᔭᐅᔪᓄᑦ) 

ᓂᖀᑦᐊᒻᒪᑕᐅᖅᓰᓂᖏᑦ
ᓄᓇᖃᖅᑳᖅᓯᒪᔪᓄᑦ

ᐊᑭᒋᔪᓐᓇᖅᑕᖓ 

ᐱᓕᕆᐊᖑᔪᒥ ᓴᓇᔭᐅᓂᖓᓂ – ᓄᓇᓕᖕᓄᑦ ᑐᓐᓂᖅᓴᖅᑕᐅᒃᑲᓐᓂᕐᓂᐅᔪᒥ

ᐱᓕᕆᐊᖑᔪᒥ ᓴᓇᔭᐅᓂᖓᓂ – ᑲᑎᙵᔪᓂ ᑮᓇᐅᔭᓕᐅᕋᓱᖕᓂᕐᒧᑦ/ᑐᓐᓂᖅᓴᖅᑕᐅᒃᑲᓐᓂᕐᓂᐅᔪᒥ

2

ᐱᓕᕆᐊᖑᔪᒧᑦ ᐱᕙᓪᓕᐊᑎᑕᐅᓂᖓ

ᒪᐃ 22, 2018−ᒥ, ᑐᙵᖓᕕᓴᖅᑭᑎᑦᑎᓚᐅᖅᐳᖅ ᓄᓇᖃᖅᑳᖅᓯᒪᔪᓄᑦ ᐱᓕᕆᐊᖑᔪᒥ ᕿᒥᕐᕈᔭᐅᓂᖓᓂ ᐱᓕᖅᑭᒃᑕᕐᓂᖓᓂ ᐊᑕᐅᓯᕐᒥ 
ᑭᖑᓪᓕᖅᐹᖅᓯᐅᑎᒥ ᐅᓂᒃᑳᓕᐊᒥ, ᐊᑐᖁᔨᓂᖃᓚᐅᖅᑐᒥ ᖃᔅᓯᒐᓚᖕᓂ ᐊᑐᖅᑕᐅᓲᓂ ᐊᒻᒪ ᓴᖑᑎᑕᐅᓂᐅᔪᓂ ᐱᐅᓯᒋᐊᖅᑎᑦᑎᓂᕐᒧᑦ ᐊᑦᓛᓐᑎᒃ 
ᐊᒻᒪ ᐸᓯᕕᒃᒥ ᑲᑎᑎᕆᓯᒪᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᒋᐊᕈᑕᐅᔪᓄᑦ.

ᐱᕙᓪᓕᐊᑎᑦᑎᓂᕐᒧᑦ ᓄᑖᖑᔪᒥ ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᕐᒧᑦ, ᑐᙵᖓᕕᐅᔪᖅ 
ᓂᕆᐅᒃᐳᖅ ᐱᓕᕆᕝᕕᐅᔪᖅ ᐊᑐᖅᑎᑦᑏᓐᓇᕐᓂᐊᕐᓂᖏᓐᓂ ᐅᑯᓂᖓ ᐊᑐᓕᖁᔭᐅᔪᓂᑦ, ᓴᓇᐅᔮᕐᔪᒃᑎᓪᓗᒋᑦ ᐱᔭᕆᐊᓕᖕᓂ ᐊᕕᒃᑐᖅᓯᒪᓂᐅᔪᓂ, 
ᐃᓕᖅᑯᓯᒧᑦ ᐅᕝᕙᓘᓐᓃᑦ ᐅᖃᐅᓯᕐᒧᑦ ᐋᖅᑭᒋᐊᕈᑕᐅᔪᓂ. ᓲᕐᓗ, ᐊᕐᕌᒍᑕᒫᒥ ᓄᑖᙳᕆᐊᖅᑎᑦᑎᑎᓪᓗᒋᑦ ᐊᒻᒪ ᓴᓇᑎᓪᓗᒋᑦ ᐊᑐᐃᓐᓇᐅᔪᓂ 
ᑐᑭᓯᓇᖅᑐᓂ ᐊᒻᒪ ᑕᐃᒪᐃᓕᖓᐃᓐᓇᖅᑐᓂ ᐱᓕᕆᐊᖑᔪᒧᑦ ᒥᐊᓂᕆᓂᐅᔪᒥ ᓱᓇᒃᑯᑖᓂ,  ᑐᙵᖓᕕᐅᔪᖅ ᐊᑐᖁᔨᓇᔭᖅᐳᖅ, ᒥᑭᓛᖓᓂ, 
ᐅᑯᐊ ᓱᓇᒃᑯᑖᑦ ᐊᑐᐃᓐᓇᐅᑎᑕᐅᖕᒥᓗᑎᒃ ᐃᓄᒃᑎᑐᑦ. ᖄᒃᑲᓐᓂᐊᒍᑦ ᐅᖃᐅᓰᑦ, ᓲᕐᓗ ᐃᓄᐃᓐᓇᖅᑐᓐ, ᐱᕙᓪᓕᕈᑎᖃᕋᔭᕆᕗᑦ, ᐃᓚᖃᕐᓗᓂᓗ 
ᑕᑯᔭᒃᓴᐅᔪᓂ ᐋᔩᖃᑎᒌᖕᓂᕐᒧᑦ ᐱᓕᕆᔾᔪᑎᓂᑦ.

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᑲᔪᖅᓱᐃᓂᕐᒧᑦ ᐆᒥᖓ ᐊᒃᓱᕈᕈᑕᐅᔪᒥ, ᓇᓗᓇᐃᖅᓯᓯᒪᕗᒍᑦ ᐅᕙᓂᒃᑖᖅ ᐅᓂᒃᑳᓕᐊᒥ ᐱᓕᖅᑭᒃᑕᕐᓂᕐᒥ ᐊᑕᐅᓯᕐᒥ 
ᐅᓂᒃᑳᓕᐊᒥ ᕿᒥᕐᕈᔭᐅᓂᖓᓄᑦ ᐊᑐᓕᖁᔭᐅᔪᓂ ᐊᑐᑐᐃᓐᓇᕆᐊᖃᖅᐳᑦ ᐅᑭᐅᖅᑕᖅᑐᒥ ᐱᓕᕆᐊᖑᔪᒥ ᐊᑐᕐᓗᑎᒃ ᐆᒥᖓ 
ᑎᑎᕋᖅᑕᐅᓯᒪᓂᐅᔪᒥ ᓇᓗᓇᐃᖅᓯᒪᓂᖓᓂ. 

ᑐᙵᖓᕕᐅᔪᖅ ᐊᑐᖁᔨᓇᔭᕆᕗᑦ ᐱᓕᕆᕝᕕᒃ ᑲᑎᒪᖃᑎᖃᕐᓗᑎᒃ ᐱᔪᓐᓇᖅᑐᓄᑦ ᐱᓕᕆᐊᖑᔪᒧᑦ ᐃᓚᐅᔪᒃᓴᓂ ᐅᖃᐅᔾᔨᓂᕐᒧᑦ ᐃᓗᓕᖏᓐᓂ 
ᐆᒥᖓ ᐅᓂᒃᑳᓕᐊᒥ, ᐱᓕᕆᐊᖑᔪᒧᑦ ᓴᓇᓯᒪᓂᖓᓂ ᐃᓗᓕᖏᓐᓂ ᐊᒻᒪ ᑐᑭᓯᓇᑦᑎᐊᖅᑐᒥ ᐃᓕᓐᓂᐊᕈᑎᐅᔪᓂᑦ ᖃᓄᖅ ᐱᓕᕆᐊᖑᔪᖅ 
ᐃᖏᕐᕋᓂᖃᕐᓂᐊᕐᓂᖓᓂ ᐊᕕᒃᑐᖅᓯᒪᓂᖏᓐᓂ. ᐅᑯᐊ ᐅᖃᐅᓯᒃᓴᓕᐅᕐᓂᕐᒧᑦ ᐱᓕᕆᓂᐅᔪᑦ ᒪᓕᒃᑕᐅᓪᓗᐊᖅᐳᑦ ᓈᒻᒪᒃᑐᓂ ᐃᓚᐅᑎᑦᑎᓂᐅᔪᓂ 
ᓄᓇᖃᖅᑳᖅᓯᒪᔪᓄᑦ ᐊᒻᒪ ᐊᓯᖏᓐᓂ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐊᒻᒪ ᓄᓇᕗᒻᒥ ᒐᕙᒪᐅᔪᓄᑦ, ᐊᒻᒪᓗᑦᑕᐅᖅ ᐊᕕᒃᑐᖅᓯᒪᓂᐅᔪᓂ 
ᐊᑐᖅᑕᐅᕙᓪᓕᐊᔪᓂ ᐊᐅᓚᑦᑎᓂᕐᒧᑦ ᑲᑎᒪᔨᐅᔪᓄᑦ.

ᑕᐅᑐᙳᐊᖅᑕᖅ ᐅᑭᐅᖅᑕᖅᑐᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᓂᐅᔪᑦ

ᓄᓇᖃᖅᑳᖅᓯᒪᔪᓄᑦ ᑐᑭᖏᑦ ᐱᓕᕆᑦᑎᐊᕐᓂᐅᔪᒥ 
ᐱᕚᓪᓕᖅᑎᑦᑎᓂᖅ ᓄᓇᓕᖕᓂ ᐊᒻᒪ ᐃᑲᔪᕈᑎᒃᓴᓂᑦ

ᓂᕿᒃᓴᖃᑦᑎᐊᕐᓂᕐᒧᑦ ᓄᓇᓕᖕᓂ 
ᐃᖅᑲᓇᐃᔮᖃᕐᓂᖅ

ᖃᓄᐃᒋᑦᑎᐊᖅᑐᓂ 
ᐃᖃᓗᖕᓂ ᐅᓄᕐᓂᖏᓐᓂ ᑲᒪᔨᐅᖃᑎᒌᖕᓂᑦ

ᑐᕌᒐᒃᓴᖅ
ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐃᓚᐅᖃᑕᐅᓗᑎᒃ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ 
ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ ᖃᓄᐃᓕᐅᕐᓂᐅᔪᓂ ᐊᒻᒪ ᐅᑯᐊ ᖃᓄᐃᓕᐅᕐᓂᐅᔪᑦ ᑐᓂᓯᓂᖏᓐᓂ 

ᓂᕿᒃᓴᖃᖅᑎᑦᑎᐊᕐᓂᕐᒧᑦ, ᐃᖅᑲᓇᐃᔮᓂᑦ, ᐊᒻᒪ ᑮᓇᐅᔭᒃᓴᐅᑎᓂ ᖄᖏᐅᑎᓂᐅᔪᓂ ᓄᓇᓕᖕᒥᐅᑕᓄᑦ.

ᑐᑭᓯᐅᒪᓂᖓᓂ 
ᐃᖃᓗᖕᓂ 

ᐃᖃᓗᖁᑕᐅᔪᑦ 
ᐅᓄᕐᓂᖏᓐᓂ

ᐃᖃᓗᖕᓂ 
ᑐᓂᓯᕙᒡᓗᓂ 
ᓄᓇᓕᖕᓄᑦ 

ᐊᒻᒪ ᓄᓇᓕᖕᓂ 
ᓂᐅᕕᕐᕕᖃᕐᕕᓄᑦ

ᐱᕈᖅᓴᐃᓗᓂ 
ᖃᐅᔨᒪᓂᐅᔪᒥ 

ᐱᔪᓐᓇᕋᔭᕐᓂᖓᓂ 
ᐃᒪᕐᒥᑦ ᐱᕈᖅᓴᐃᓂᕐᒧᑦ 

ᐱᓕᕆᓂᐅᔪᓂ

ᐃᓚᐳᖃᑕᐅᓗᓂ 
ᐊᑐᖅᑕᐅᕙᓪᓕᐊᔪᓂ 

ᐊᐅᓚᑦᑎᓂᕐᒧᑦ 
ᐃᓱᒪᓕᐅᕆᓂᕐᓂ

ᐊᖏᒡᓕᒋᐊᖅᓯᓗᓂ ᓄᓇᓕᖕᓂ 
ᐃᖅᑲᓇᐃᔮᖃᕐᓂᕐᓄᑦ, 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪ ᖃᓄᐃᙱᑦᑎᐊᕐᓂᕐᒧᑦ

“ᐱᐅᒋᑦᑎᐊᖅᐸᕋ ᖃᓄᖅ ᑐᙵᖓᕕᐅᑉ ᑲᑎᒪᔨᖏᑦ ᐅᖃᓪᓚᐅᕐᓂᖏᓐᓂ ᓄᓇᓕᖕᓂ ᐅᐱᒍᓱᖕᓂᕐᒥ ᐱᕈᖅᓴᔭᐅᓂᖓᓄᑦ  
ᐅᑯᓇᙵᑦ ᐱᓕᕆᐊᖑᔪᓄᑦ.” 

ᑐᙵᕕᖃᖅᖢᓂ ᑐᙵᖓᕕᐅᔫᑉ ᐃᓚᐅᑎᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂ, ᑐᑭᓯᓇᑦᑎᐊᖅᐳᖅ ᒫᓐᓇᐅᔪᒥ 
ᑲᑎᑎᕆᓯᒪᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᒋᐊᕈᑕᐅᔪᒥ ᐱᓕᕆᐊᖓᑕ ᐆᒃᑑᑎᖓ 
ᐊᑐᓕᖅᑎᑕᐅᔪᓐᓇᕐᓂᖓᓂ ᐱᕚᓪᓕᖅᑎᑦᑎᓂᕐᒧᑦ ᖃᔅᓯᒐᓚᖕᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᖕᓄᑦ ᓄᓇᕗᒻᒥ, 
ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ, ᓅᕙᓐᓛᓐ ᐊᒻᒪ ᓛᐸᑐᐊᒥ, ᐊᒻᒪ ᓄᓇᑦᓯᐊᕐᒥ. ᐅᑯᐊ 
ᓄᓇᓕᐅᔪᑦ ᐱᓕᕆᕝᕕᖃᖅᐳᑦ ᐊᔾᔨᒌᙱᕈᓘᔭᖅᑐᓂ ᖃᓄᐃᓐᓂᐅᔪᓂ ᓇᖕᒥᓂᖃᕐᓂᕐᒧᑦ ᐸᕐᓇᒃᓯᒪᓂᐅᔪᓂ − 
ᓯᕗᓪᓕᖅᐹᒥ ᐸᕐᓇᐃᓂᕐᒥ ᐊᖅᑭᑦᑎᐊᖅᓯᒪᓂᐅᔪᒧᑦ ᐊᒻᒪ ᐊᑯᓂᐅᔪᒥ−ᐊᐅᓚᑕᐅᓂᐅᔪᒧᑦ.

ᐱᓕᕆᐊᖑᔪᖅ ᓴᖑᓴᕋᐃᓐᓂᖃᕆᐊᖃᖅᐳᖅ ᑭᐅᓂᕐᒧᑦ ᐱᔭᕆᐊᖃᕐᓂᐅᔪᓄᑦ ᐅᑯᓇᓂ ᓄᓇᓕᐅᔪᓄᑦ, ᐃᓚᖃᑕᐅᒍᑎᒃ ᑕᕆᐅᕐᒥ, ᓯᒡᔭᒥᑦ, ᐊᒻᒪ ᑲᖏᕙᓯᒃᑐᒥ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ/ᐅᕝᕙᓘᓐᓃᑦ ᐊᔾᔨᒌᙱᑦᑑᑕᐅᔪᓂ ᖃᓄᐃᑦᑑᓂᖏᓐᓂ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐊᐅᓚᑕᐅᓂᐅᔪᓂ. 
ᐱᑕᖃᖅᐸᒌᖅᑐᒥ ᐆᒃᑑᑎᒥ ᑲᓇᖕᓇᕐᒥ ᐊᒻᒪ ᐱᓇᖕᓇᕐᒥ ᑎᑭᐅᑎᓯᒪᕗᑦ ᐆᒥᖓ ᓴᖑᓴᕋᐃᓐᓂᐅᔪᒥ, ᐊᒻᒪ ᐊᑐᖁᔭᐅᓇᔭᖅᐳᖅ ᓴᓇᔭᐅᓯᒪᓂᖓ 
ᐅᑭᐅᖅᑕᖅᑐᒥ ᐱᓕᕆᐊᖑᔪᒥ ᐱᓕᕆᖃᑕᐅᓂᖏᓐᓂ ᐱᐅᓂᖅᐹᖑᔪᓂ ᐊᑐᖅᑕᐅᕙᒃᑐᓂ ᐊᒻᒪ ᐃᓕᓐᓂᐊᕈᑕᐅᔪᓂ ᑖᒃᑯᓇᙵᑦ ᒪᕐᕉᖕᓂ ᐱᓕᕆᐊᖑᔪᓂᑦ. 

ᐱᓕᕆᐊᖑᔪᒥ ᓴᓇᔭᐅᓂᖓᓂ − ᑮᓇᐅᔭᓕᐅᕋᓱᖕᓂᕐᒧᑦ ᐆᒃᑑᑎᐅᔪᖅ 

ᐅᑭᐅᖅᑕᖅᑐᒥ ᐱᓕᕆᐊᖑᔪᖅ ᓴᓇᔭᐅᓯᒪᓂᖓ ᐱᒋᐊᓪᓗᐊᖅᐳᖅ ᐱᑕᖄᓂᒃᑐᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᐆᒃᑑᑎᐅᔪᒥ, ᐃᓚᖃᖅᑐᒥ ᑕᒪᒃᑭᓂ 
ᓇᖕᒥᓂᖃᕐᓂᕐᒧᑦ ᐋᖅᑭᒃᓱᐃᓂᕐᒧᑦ ᐃᑲᔪᖅᑎᒌᓄᑦ ᐊᒻᒪ ᐊᐅᓚᑦᑎᓂᕐᒧᑦ ᑲᑎᒪᔨᕋᓛᓂᑦ ᐋᖅᑭᒃᓱᖅᓯᒪᓂᐅᔪᓂ. ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ 
ᐅᖓᕙᕆᐊᖅᓯᓂᖏᓐᓂ ᓇᖕᒥᓂᖃᕐᓂᕐᒧᑦ ᐋᖅᑭᒃᓱᐃᓂᕐᒧᑦ ᐃᑲᔪᖅᑎᒌᓄᑦ ᐊᑦᓛᓐᑎᒃᒥ ᐊᒻᒪ ᐸᓯᕕᒃᒥ ᑲᒪᒋᔭᖃᕐᓂᖏᓐᓂ ᐃᓱᒪᑦᑎᐊᕐᓂᐅᔪᓂ 
ᓄᓇᓕᖕᓂ ᐊᕕᒃᓯᒪᓂᐅᔪᓂ ᐅᑭᐅᖅᑕᖅᑐᒥ ᐊᒻᒪ ᐊᖏᒡᓕᒋᐊᖅᑎᑕᐅᓗᓂ ᐅᑯᓂᖓ ᐃᑲᔪᖅᑎᒌᖑᔪᓂ ᐃᓚᖃᖅᑎᑦᑎᓂᕐᒧᑦ ᐃᓕᖅᑯᓯᑎᒍᑦ 
ᓈᒻᒪᒃᑐᓂ ᖃᐅᔨᒪᓂᕐᔪᐊᖑᔪᓂᑦ. ᐃᒪᐃᖁᔨᓇᔭᕆᕗᒍᑦ ᐱᓕᕆᕝᕕᐅᔪᖅ ᐊᑐᐃᓐᓇᕐᓗᑎᒃ ᓇᖕᒥᓂᖃᕐᓂᕐᒧᑦ ᐋᖅᑭᒃᓱᐃᓂᕐᒧᑦ ᐃᑲᔪᖅᑎᒌᓄᑦ 
ᓴᖅᑭᑎᑕᐅᓯᒪᔪᓂ ᐃᒪᕐᒥᑦ ᐱᕈᖅᓴᐃᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᐃᓗᐊᒍᑦ ᐊᕕᒃᑐᖅᓯᒪᓂᐅᔪᓂ ᑲᓇᑕᒥ.

ᓇᖕᒥᓂᐅᔪᑦ ᐋᖅᑭᒃᓱᐃᓂᖏᑕ ᐃᑲᔪᖅᑎᒌᖕᓂᖏᑦ ᐋᖅᑭᒃᓱᖅᓯᒪᓂᖓ

ᖄᖏᖅᓯᒪᓕᖅᑐᒥ ᐊᕐᕌᒎᓚᐅᖅᑐᒥ, ᐅᓪᓅᕕᒡ ᐱᕙᓪᓕᐊᑎᑦᑎᓂᕐᒧᑦ ᑎᒥᐅᔪᑦ (ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᐅᔪᒥ ᐃᑲᔪᖅᑎᒌᑦ ᐊᑦᓛᓐᑎᒃ 
ᑲᓇᑕᒥ) ᐱᓕᕆᖃᑎᖃᖅᓯᒪᕗᑦ ᒥᐊᐳᑭᒃ ᓄᓇᖃᖅᑳᖅᓯᒪᔪᓄᑦ ᐊᓪᓚᓂᑦ ᓅᕙᓐᓛᓐᒥ ᐊᒻᒪ ᓛᐸᑐᐊᒥ ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑕᐅᔪᒥ 
ᐱᓂᕐᒧᑦ ᓇᖕᒥᓂᖃᕐᓂᕐᒧᑦ ᐋᖅᑭᒃᓱᐃᓂᕐᒧᑦ ᐃᑲᔪᖅᑎᒌᓄᑦ ᐊᒻᒪ ᑐᒃᓯᕋᐅᑕᐅᔪᓂ ᐊᔾᔨᒌᙱᕈᓘᔭᖅᑎᑦᑎᓂᕐᒧᑦ ᓄᓇᓕᐅᑉ ᐱᓕᕆᕝᕕᖓᓐᓂ 
ᐃᒪᕐᒥᑦ ᐱᕈᖅᓴᐃᓂᒃᑲᓐᓂᕐᓂᕐᓄᑦ. ᐅᑯᐊ ᖃᓄᐃᑦᑑᑕᐅᕗᑦ ᐱᔨᑦᑎᕋᕐᓂᕐᓄᑦ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᐅᔪᒥ ᐃᑲᔪᖅᑎᒌᓂᑦ 
ᐊᑐᐃᓐᓇᖃᖅᑎᑦᑎᓲᖑᕗᑦ ᓄᓇᖃᖅᑳᖅᓯᒪᔪᓄᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓂ ᐱᓕᕆᐊᖑᔪᓄᑦ.

ᒥᐊᐳᑭᒃ ᐱᕈᖅᓴᐃᓯᒪᕗᖅ ᐱᔪᓐᓇᕐᓂᕆᔭᖓᓐᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᑕᐃᒪᙵᓂ 1999−ᒥ, ᐃᓚᖃᖅᑐᒥ ᐊᑐᕐᓂᕐᒧᑦ 
ᓴᓂᕐᕙᖅᑕᐅᓯᒪᔪᓄᑦ ᓅᑎᕆᓂᕐᒧᑦ ᐱᓕᕆᐊᖑᔪᒥ ᐱᓂᖏᓐᓄᑦ ᓯᕗᓪᓕᖅᐸᐅᔪᒥ ᓚᐃᓴᓐᓯᖏᓐᓂ ᓄᖅᑲᖅᐸᓪᓕᐊᔪᓄᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ 
ᐃᖃᓗᒐᓱᒃᑎᐅᔪᓂᑦ ᐊᒻᒪ ᐃᒻᒥᒃᑯ−ᑮᓇᐅᔭᖃᖅᑎᑦᑎᓂᕐᒧᑦ ᑕᒪᒃᑭᓂ ᒪᓕᒃᑐᓄᑦ ᐱᔭᐅᕙᓪᓕᐊᔪᓄᑦ. ᓄᓇᓕᐅᔪᖅ ᓯᕗᓂᐊᓂ ᐃᓚᐅᒋᔭᐅᖃᑕᐅᓚᐅᖅᐳᑦ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᒪᕐᒥᑦ ᐱᕈᖅᓴᐃᓂᕐᓄᑦ ᓇᖕᒥᓂᖃᖃᑕᐅᔪᓄᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᕝᕕᖕᓂ, ᓇᖕᒥᓂᖃᖅᑎᐅᔪᓄᑦ ᐊᒻᒪ 
ᐊᐅᓚᑦᑎᔨᐅᔪᓄᑦ ᐱᓕᕆᓂᕐᔪᐊᖑᔪᑦ ᑐᓂᓯᓂᕐᒧᑦ ᐊᒻᒪ ᐱᔨᑦᑎᕋᕐᓂᕐᒧᑦ ᓇᖕᒥᓂᕆᔭᐅᔪᓂ, ᐊᒻᒪ ᐃᖅᑲᓇᐃᔭᖅᑎᓄᑦ ᐃᖃᓗᓕᕆᕝᕕᓂᑦ.

ᑲᑎᑎᕆᓯᒪᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ 
ᐱᒋᐊᕈᑕᐅᔪᖅ – ᓇᒃᓴᕐᓗᒍ ᐱᓕᕆᑦᑎᐊᕐᓂᐅᔪᒥ ᐆᒃᑑᑎᐅᔪᒥ 
ᑕᐃᑯᖓ ᐅᑭᐅᖅᑕᖅᑐᒧᑦ  

ᑐᙵᖓᕕᐅᑉ ᐃᓚᐅᖃᑕᐅᓂᖏᓐᓂ ᐱᓕᕆᓂᐅᔪᒥ ᑯᐸᐃᖕᒥ, ᐅᓪᓅᕕᒡᒥ ᐅᖃᐅᔾᔨᔨᐅᔪᒥ ᐃᓕᓴᖅᓯᓚᐅᖅᐳᖅ ᐃᕐᙲᓐᓇᑲᐅᑎᒋᒥ 
ᐱᔭᕆᐊᖃᕐᓂᐅᔪᒥ ᖃᔅᓯᒐᓚᖕᓂ ᓄᓇᖃᖅᑳᖅᓯᒪᔪᓄᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᒐᓱᓐᓃᑦ ᐊᐅᓚᑦᑎᔨᓂᑦ ᐃᖃᓗᒐᓱᓐᓃᑦ 
ᐊᐅᓚᑕᐅᓂᖏᓐᓄᑦ ᐱᓕᕆᔾᔪᓯᐅᔪᒥ ᐊᑐᖅᑕᐅᔪᒥ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ ᐊᑦᓛᓐᑎᒃ ᑲᓇᑕᒥ. ᑕᑯᒃᓴᐅᑎᑕᐅᓂᐅᔪᒥ ᐱᓕᕆᔾᔪᓯᐅᔪᒥ ᐃᒻᒪᖄ 
ᐃᓚᓕᐅᔾᔭᐅᔪᖃᓚᐅᖅᐳᖅ ᐱᓕᕆᓂᐅᔪᒥ ᐊᒻᒪ ᐊᐅᓚᑦᑎᔨᐅᔪᑦ ᐅᖃᐅᓯᖃᓚᐅᖅᐳᑦ ᐊᑐᕈᒪᓂᕐᒧᑦ ᑕᐃᒪᐃᑦᑐᒥ ᐱᓕᕆᔾᔪᓯᐅᔪᒥ ᓯᕗᓂᒃᓴᐅᔪᒧᑦ. 

ᑐᙵᕕᖃᖅᖢᓂ ᐅᑯᓇᓂ ᐱᓕᕆᑦᑎᐊᕐᓂᐅᔪᓂ ᐊᒻᒪ ᓄᓇᖓᓐᓂ ᖃᓂᐸᓗᒃᑑᔪᒥ, ᑐᙵᖓᕕᒃ ᐊᑐᖁᔨᓇᔭᖅᐳᑦ ᓇᖕᒥᓂᖃᕐᓂᕐᒧᑦ ᐋᖅᑭᒃᓱᐃᓂᕐᒧᑦ 
ᐃᑲᔪᖅᑎᒌᓄᑦ ᐊᑦᓛᓐᑎᒃ ᑲᓇᑕᒥ ᐅᖓᕙᕆᐊᖅᑕᐅᓗᓂ ᐱᔨᑦᑎᕋᕐᓂᕐᒧᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᓅᕙᓐᓛᓐᒥ ᐊᒻᒪ ᓛᐸᑐᐊᒥ, 
ᓄᓇᕗᒻᒥ, ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ. ᐃᒪᐃᖁᔨᓇᔭᕆᕗᒍᑦ ᐃᑲᔪᖅᑎᒌᑦ ᐊᖏᒡᓕᒋᐊᖅᑕᐅᓗᓂ ᐃᓚᖃᓪᓗᐊᕐᓗᓂ 
ᐊᑕᐅᓯᓪᓗᐊᒥᒃ ᐃᖅᑲᓇᐃᔭᖅᑎᐅᖃᑕᐅᔪᒥ ᐱᔨᑦᑎᕋᕐᓂᐊᖅᑐᒧᑦ ᐃᖃᓗᒐᓱᖕᓂᕐᒥ ᐱᓕᕆᓂᐅᔪᒥ ᓄᓇᕗᒻᒥ – ᐊᒻᒪ ᐊᒃᓱᕈᕐᓂᖃᕐᓗᑎᒃ ᐃᓄᖕᒥ 
ᐅᖃᐅᓯᕐᒥ ᐱᔪᓐᓇᕐᓂᖃᑦᑎᐊᖅᑐᒥ ᐃᓄᒃᑎᑐᑦ ᐊᒻᒪ ᑐᑭᓯᐅᒪᓂᖃᖅᑐᒥ ᐊᓯᔾᔨᖅᐸᓪᓕᐊᓂᕐᒧᑦ ᐃᖃᓗᓕᕆᓂᕐᒥ ᒪᓕᒐᓂᑦ ᓄᓇᕗᒻᒥ.

ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐱᓇᖕᓇᕐᒥ ᐊᕕᒃᓯᒪᓂᐅᔪᓂ ᐅᐊᖕᓇᒥ, ᑐᙵᖓᕕᐅᔪᖅ ᐃᒪᐃᖁᔨᓇᔭᖅᐳᑦ ᐅᖓᕙᕆᐊᖅᓯᓂᕐᒥ 
ᐱᔨᑦᑎᕋᕐᓂᐅᔪᒥ ᓇᖕᒥᓂᖃᕐᓂᕐᒧᑦ ᐋᖅᑭᒃᓱᐃᓂᕐᒧᑦ ᐃᑲᔪᖅᑎᒌᓄᑦ ᐸᓯᕕᒃᒧᑦ. ᐱᒋᐊᕐᓗᓂ, ᐃᑲᔪᖅᑎᒌᖑᔪᑦ ᑕᐅᑐᒃᑕᑐᐊᖃᑲᐃᓐᓇᓪᓗᐊᖅᐳᑦ 
ᐱᔪᒪᓂᕆᔭᐅᔪᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂ ᒍᕋᐃᑦ ᔅᓚᐃᕝ ᑕᓯᖓᓐᓂ ᐸᕐᓇᒃᓯᒪᓕᖅᑐᓂ ᐱᕙᓪᓕᐊᑎᑦᑎᓂᕐᒧᑦ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᓇᖕᒥᓂᕆᔭᐅᔪᓂᑦ. ᑐᕌᖓᓂᖃᕆᐊᖃᕐᓂᐊᖅᐳᖅ ᐊᑕᐅᓯᕐᒥ ᐃᖅᑲᓇᐃᔭᖅᑎᐅᔪᓂ 
ᐱᔨᑦᑎᕋᕐᓂᕐᒧᑦ ᐅᑯᓄᖓ ᓄᓇᓕᐅᔪᓄᑦ; ᐃᒪᐃᖁᔨᓇᔭᖅᖢᑎᒃ, ᖃᐅᔨᒪᓂᕐᔪᐊᓕᖕᒥ ᐃᒪᑦᑎᐊᕙᖕᒥ ᐃᖃᓗᖕᓄᑦ ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ 
ᐊᒻᒪ ᑐᑭᓯᐅᒪᓂᖃᖅᑐᒥ ᓄᓇᑦᓯᐊᕐᒥ ᐸᕐᓇᒍᑎᐊᓂ ᐆᒻᒪᖅᑎᑦᑎᒃᑲᓐᓂᕐᓂᕐᒧᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᒧᑦ. 

ᐊᑯᓂᐅᔪᒃᑯᑦ, ᐊᒻᒪ ᓄᓇᓕᖕᓂ ᐱᔪᒪᓂᐅᓂᐊᖅᑐᓂ, ᑕᐅᑐᙳᐊᖅᑕᐅᕗᖅ ᐸᓯᕕᒃᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᐅᔪᒥ ᐃᑲᔪᖅᑎᒌᑦ 
ᐱᔨᑦᑎᕋᕋᔭᕐᓂᖏᓐᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂ ᐃᓂᖃᖅᑐᓂ ᐊᓯᐊᓂ ᓄᓇᑦᓯᐊᕐᒥ ᐊᒻᒪᓗᑦᑕᐅᖅ ᔫᑳᓐᒥ. 

ᐸᓯᕕᒃᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᐅᔪᒥ ᐃᑲᔪᖅᑎᒌᑦ ᐱᓕᕆᓕᒪᓂᖃᖅᐳᑦ ᐱᔨᑦᑎᕋᕐᓂᕐᒥ ᑕᒪᒃᑭᓂ ᓯᒡᔭᖅᐸᓯᒃᑐᓂ ᐊᒻᒪ ᑲᖏᕙᓯᒃᑐᒥ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᓂᐅᔪᓂ, ᑭᐅᓂᖃᖅᑐᒥ ᑐᒃᓯᕋᕐᓂᐅᔪᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᑕᐅᕙᓂ 
ᒍᕋᐃᑦ ᔅᓚᐃᕝ ᑕᓯᖓᓐᓂ ᐱᓕᕆᐊᖑᔪᒥ ᑕᑯᒃᓴᐅᑎᑦᑎᓂᖓᓂ ᐱᔭᐅᔪᒪᓂᐅᔪᓂ ᑲᖏᕙᓯᒃᑐᒥ ᐃᖃᓗᓕᕆᓂᕐᒥ. ᐃᑲᔪᖅᑎᒌᑦ ᒫᓐᓇᓕᓴᒥ 
ᐃᓚᐳᖃᑕᐅᓯᒪᒋᕗᑦ ᐱᕙᓪᓕᐊᑎᑕᐅᓂᖓᓂ ᐃᓗᐊᓂ ᐊᕕᒃᓯᒪᓂᐅᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᐊᖑᔪᒥ.

ᐊᒥᓱᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂ ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ ᐊᑯᓂᐅᔪᒥ ᐃᓚᐅᖃᑕᐅᓯᒪᕗᑦ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᓚᖏᑦ ᐅᖓᕙᕆᐊᖅᓯᒪᔪᓂ ᓇᖕᒥᓂᖃᖁᑎᖃᖅᐳᑦ ᐋᖅᑭᑦᑎᐊᖅᓯᒪᔪᓂ ᓄᓇᓕᖕᓂ ᐊᒻᒪ 
ᐊᐅᓪᓚᖅᑎᑦᑎᕙᒃᑐᓂ ᓂᐅᕕᕐᕕᖃᕐᕕᓂᑦ. ᐅᑯᐊ ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᒫᓐᓇ ᕿᓂᓕᖅᐳᑦ ᐅᖓᕙᕆᐊᖅᓯᓂᕐᒥ ᐱᓕᒻᒪᒃᓴᕐᓂᕐᒧᑦ 
ᐸᕐᓇᐅᑎᖏᓐᓂ ᐊᒻᒪ ᐊᔪᙱᓐᓂᐅᔪᓂ ᐊᐅᓚᑦᑎᔨᐅᔪᓄᑦ ᐊᒻᒪ ᐃᖃᓗᒐᓱᒃᑎᓂᑦ ᓇᖕᒥᓂᖃᕐᓂᐅᔪᒥ ᐃᒪᕐᒥᑦ ᐱᕈᖅᓴᐃᓂᕐᒧᑦ. ᖃᔅᓯᒐᓚᐃᑦ ᑕᑯᓲᖑᕗᑦ 
ᑯᐸᐃᒃ ᐃᒪᖓᑕ ᐱᐅᓂᖓᓂ ᐊᒻᒪ ᓂᒡᓕᓇᖅᑑᓪᓗᓂ ᐆᓇᕐᓂᖓᓂ ᓈᒻᒪᑦᑎᐊᕐᓂᖓᓂ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᓕᕆᓂᐅᔪᓄᑦ, ᑭᓯᐊᓂ ᐃᓕᓴᖅᓯᓯᒪᕗᑦ 
ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐊᒻᒪ ᖃᐅᔨᒪᓂᐅᔪᖅ ᓯᕗᓪᓕᖅᐹᒥ ᐱᕙᓪᓕᐊᑎᑕᐅᔭᕆᐊᖃᕐᓂᐊᖅᐳᑦ.

ᒍᕋᐃᑦ ᔅᓚᐃᕝ ᑕᓯᖓ ᖃᐅᔨᒪᔭᐅᒋᕗᖅ ᑐ ᓂᑦᕼᐃ ᐅᕝᕙᓘᓐᓃᑦ ᑐᓱᒥ ᓄᓇᓕᖕᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ. ᐃᖃᓗᒐᓱᖕᓂᖅ ᑕᓯᕐᒥ 
ᐱᔭᕆᐊᖃᖅᑑᓚᐅᖅᐳᖅ ᑕᐃᔅᓱᒪᓂᐅᓚᐅᖅᑐᒥ ᑮᓇᐅᔾᔭᒃᓴᓂᕐᒧᑦ ᐅᑯᓄᖓ ᓄᓇᓕᐅᔪᓄᑦ ᑐᓂᓯᓂᖃᓚᐅᕐᒪᑦ ᓂᕿᒃᓴᖃᖅᑎᑦᑎᓂᕐᒧᑦ ᕿᒻᒥᓄᑦ, 
ᐊᐅᓚᑦᑎᓚᐅᖅᑐᓂ ᐅᓯᑲᑦᑕᕐᓂᐅᔪᒥ ᐃᓚᒋᔭᐅᔪᓄᑦ ᐊᖑᓇᓱᖕᓂᕐᒧᑦ ᐊᒻᒪ ᓂᐅᕕᐊᒃᓴᖃᕆᐊᖅᑐᕐᓗᑎᒃ ᑭᓱᑐᐃᓐᓇᓂᒃ. ᐊᒥᓱᐃᑦ ᓄᓇᖃᖅᑳᖅᓯᒪᔪᓄᑦ 
ᓄᓇᓕᐅᔪᑦ ᓄᖅᑲᖅᑎᑕᐅᓚᐅᖅᓯᒪᕗᑦ ᐃᓚᐅᖃᑕᐅᓂᕐᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᓚᐃᓴᓐᓯᓂ ᑐᓂᔭᐅᓚᐅᖅᑎᓪᓗᒋᑦ 
ᐃᓂᖃᕈᓐᓃᖅᑐᓄᑦ ᐃᖃᓗᒐᓱᒃᑎᓄᑦ ᐳᕆᐊᕆᒥ ᐊᕕᒃᑐᖅᓯᒪᓂᐅᔪᓄᑦ. 

ᒪᓐᓇᓕᓴᓂ ᐃᖃᓗᓕᕆᓂᕐᒧᑦ ᐊᑐᐊᒐᕐᓄᑦ ᐊᓯᔾᔨᕐᓂᐅᔪᓂ ᐆᒻᒪᖅᑎᑦᑎᒃᑲᓐᓂᖅᓯᒪᕗᑦ ᐱᕕᒃᓴᖃᕐᓂᐅᔪᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ 
ᑕᐅᕙᓂ ᑕᓯᐅᑉ ᖃᓂᒋᔭᖓᓂ. ᓄᓇᖃᖅᑳᖅᓯᒪᔪᓄᑦ ᓯᕗᓕᐅᖅᑏᑦ ᐱᓕᕆᓚᐅᖅᐳᑦ ᐊᒃᓱᕈᖅᖢᑎᒃ ᐊᑐᓕᖅᑎᑦᑎᓂᕐᒧᑦ ᐅᑯᓂᖓ ᐊᓯᔾᔩᓂᐅᔪᓂᑦ ᐊᒻᒪ 
ᐸᕐᓇᒃᓯᒪᓚᐅᖅᐳᑦ ᐃᓚᐅᖃᑕᐅᓂᕐᒧᑦ ᐊᐅᓚᑦᑎᓂᐅᔪᒥ ᐃᖃᓗᓕᕆᓂᕐᒧᑦ ᐊᒻᒪ ᐱᕚᓪᓕᕈᑎᖏᓐᓂ ᓇᓕᐊᑐᐃᓐᓇᓄᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ 
ᖃᓄᐃᓕᐅᕐᓂᐅᔪᓂᑦ. ᐱᔭᕆᐊᖃᕐᓂᖃᕐᓂᐊᖅᐳᖅ ᐱᕈᖅᓴᐃᒃᑲᓐᓂᕐᓂᐅᔪᒥ ᐱᔪᓐᓇᕐᓂᖏᓐᓂ ᐃᓚᒋᔭᐅᔪᓄᑦ ᐃᖃᓪᓕᐊᕐᓂᕐᒧᑦ ᐊᒻᒪ ᓂᐅᕕᐊᒃᓴᖃᕐᓂᕐᒧᑦ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ.

ᐱᔾᔪᑎᖃᖅᑐᒥ ᐱᕙᓪᓕᐊᑎᑕᐅᓂᕐᒧᑦ ᐃᒪᕐᒥᑦ ᐱᕈᖅᓴᐃᓂᕐᒧᑦ ᐱᓕᕆᓂᐅᔪᓄᑦ, ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᓇᖕᒥᓂᖃᕐᓂᕐᒧᑦ ᐋᖅᑭᒃᓱᐃᓂᕐᒧᑦ 
ᐃᑲᔪᖅᑎᒌᑦ ᑲᓇᖕᓇᕐᒥ ᐊᒻᒪ ᐱᓇᖕᓇᕐᒥ ᑲᑎᒪᖃᑎᒌᒐᔪᒡᓗᑎᒃ ᐊᐅᐱᑎᒃ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᐅᔪᒥ ᑎᒥᐅᔪᓄᑦ ᓇᓕᒧᑎᑦᑎᓂᕐᒧᑦ 
ᐱᓕᕆᔨᕐᔪᐊᖑᔪᓄᑦ−ᑐᕌᖓᔪᓄᑦ ᖃᐅᔨᒪᓂᕐᔪᐊᖑᔪᒥ ᐊᑐᐃᓐᓇᖃᖅᑎᑦᑎᔪᒥ ᐃᓗᐊᓃᑦᑐᓄᑦ ᐊᕕᒃᑐᖅᓯᒪᓂᐅᔪᓄᑦ ᕿᑎᖅᐸᓯᐊᓂ ᑲᓇᑕᒥ. ᐱᓗᐊᖅᑐᒥ 
ᐱᒻᒪᕆᐅᕗᖅ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ ᐅᖃᐅᓯᖃᖅᓯᒪᔪᓄᑦ ᐱᔪᒪᓂᖏᓐᓄᑦ 
ᐊᔾᔨᒌᙱᕈᓘᔭᖅᑎᑦᑎᓂᕐᒧᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᔭᖏᓐᓂᑦ ᐃᒪᕐᒥᑦ ᐱᕈᖅᓴᐃᓂᕐᒧᑦ ᖃᓄᐃᓕᐅᕐᓂᐅᔪᓂᑦ.

ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓄᑦ ᐋᖅᑭᒃᓱᖅᑕᐅᓯᒪᓂᖓ 

ᐊᐅᓚᑦᑎᔨᐅᔪᑦ ᑲᑎᒪᔨᕋᓛᖑᔪᑦ ᐋᖅᑭᒃᓱᖅᓯᒪᓂᖓ ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ 
ᒪᓕᓪᓗᐊᖅᐳᑦ ᐊᔾᔨᐸᓗᐊᓂ ᐆᒃᑑᑕᐅᔪᒥ ᐊᑐᖅᑕᐅᓲᒥᒃ ᐱᒋᐊᕈᑕᐅᔪᓄᑦ ᐊᑦᓛᓐᑎᒃᒥ ᐊᒻᒪᓗ ᐸᓯᕕᒃᒥ. ᑕᒪᓐᓇ ᐃᓚᖃᖅᐳᖅ ᓄᓇᖓᑎᒍᑦ 
ᐃᓕᓯᒪᔪᓂ ᑭᒡᒐᖅᑐᐃᔨᐅᔪᓂ ᐃᓚᒋᔭᐅᔪᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂᑦ ᐊᒻᒪ ᐊᕕᒃᑐᖅᓯᒪᓂᐅᔪᓂ ᐃᓚᐅᔪᓂᑦ (ᐅᕝᕙᓘᓐᓃᑦ 
ᐸᕐᓇᒃᐸᓪᓕᐊᔪᓂ ᐃᓚᐅᖃᑕᐅᓂᕐᒧᑦ) ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐊᐅᓚᑕᐅᓂᐅᔪᓂᑦ. 
ᓇᓗᓇᐃᖅᓯᓂᕐᒥ ᐊᑭᓂᑦ ᐊᑑᑎᖃᑦᑎᐊᕐᓂᐅᔪᓂ, ᐅᑯᐊ ᑲᑎᒪᔨᕋᓛᑦ ᐱᖃᓪᓗᐊᖅᐳᖅ ᒪᕐᕉᖕᓂ ᐊᕕᒃᑐᖅᓯᒪᓂᐅᔪᓂ ᑲᑎᒪᔨᕋᓛᒃᑲᓐᓂᕐᓂ 
(ᐊᑕᐅᓯᖅ ᐱᓇᖕᓇᕐᒧᑦ ᐊᕕᒃᑐᖅᓯᒪᓂᐅᔪᓂ ᐊᒻᒪ ᐊᐃᑉᐸᖓ ᑲᓇᖕᓇᕐᒧᑦ ᐊᕕᒃᑐᖅᓯᒪᓂᐅᔪᓂ), ᐊᒻᒪᓗᖅᑕᐅᖅ ᑲᑎᒪᔨᕋᓛᒃᑲᓐᓂᕐᓂ ᐃᓗᐊᒍᑦ 
ᐊᕕᒃᑐᖅᓯᒪᓂᐅᔪᓂ ᐃᓚᐅᖃᑕᐅᔪᓂ ᐃᒪᕐᒥᑦ ᐱᕈᖅᓴᐃᓂᕐᓄᑦ. ᑲᑎᒪᔨᕋᓛᒃᑲᓐᓃᑦ ᑲᑎᓴᖃᑎᒌᖃᑦᑕᓪᓗᐊᖅᐳᑦ ᑕᖅᑭᓂ ᑎᓴᒪᑕᒫᓂᑦ. 
ᓇᓗᓇᐃᖅᓯᓂᕐᒧᑦ ᑲᓇᑕᒥ ᑕᐃᒪᐃᓕᖓᑦᑎᐊᕐᓂᖓᓂ, ᓴᖅᑭᔮᑦᑎᐊᕐᓂᖅ, ᐊᒻᒪ ᓇᓕᒧᒌᒃᑎᑦᑎᓂᕐᒥ ᑲᓇᑕᓕᒫᒥ, ᐃᒃᓯᕙᐅᑕᐅᖃᑕᐅᔪᑦ ᐊᒻᒪ 
ᒪᕐᕉᖕᓂ ᑭᒡᒐᖅᑐᐃᔨᐅᔪᓂ ᐃᓚᒋᔭᐅᔪᓂ (ᐅᑎᖅᑕᕋᐅᔭᕐᓂᐅᔪᓂ) ᐊᑐᓂ ᑲᑎᒪᔨᕋᓛᒃᑲᓐᓂᕐᓂ ᑲᑎᒪᖃᑎᒌᓪᓗᐊᖅᐳᑦ ᐊᕐᕌᒍᒥ ᒪᕐᕈᐃᕐᓗᒍ, 
ᐱᓕᕆᔨᕐᔪᐊᓂᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐋᑐᕚᒥ.

ᓄᓇᙳᐊᖅ ᐊᑖᓂ ᑕᑯᒃᓴᐅᑎᑦᑎᕗᖅ ᐊᕕᒃᓯᒪᓂᐅᔪᒥ ᐅᑯᓇᓂ ᐱᓇᖕᓇᕐᒥ ᐊᒻᒪ ᑲᓇᖕᓇᕐᒥ ᐊᕕᒃᑐᖅᓯᒪᓂᐅᔪᓂ ᐅᐊᖕᓇᒥ, ᐊᒻᒪ ᐃᓂᐅᔪᑦ 
ᑲᒪᒋᔭᐅᔪᓄᑦ ᐃᒪᕐᒥᑦ ᐱᕈᖅᓴᐃᓂᕐᓄᑦ.

   ᐱᓕᕆᐊᖑᔪᒧᑦ ᑲᒪᒋᔭᐅᓂᖓ (ᐃᖃᓗᓕᕆᓂᖅ)

   ᑲᓇᖕᓇᕐᒥ−ᐱᓇᖕᓇᕐᒧᑦ ᐊᐅᓚᑦᑎᓂᕐᒧᑦ ᐊᕕᒃᑐᖅᓯᒪᓂᖓ

   ᖄᒃᑲᓐᓂᐊᒍᑦ ᐱᓕᕆᐊᖑᔪᒧᑦ ᑲᒪᒋᔭᐅᓂᖓ (ᐃᒪᕐᒥᑦ ᐱᕈᖅᓴᐃᓂᖅ)

ᓇᖕᒥᓂᖃᕐᓂᕐᒧᑦ ᐸᕐᓇᖕᓂᕐᒧᑦ ᐱᔭᕆᐊᓖᑦ

ᓇᖕᒥᓂᖃᕐᓂᕐᒧᑦ ᐸᕐᓇᖕᓂᖅ ᐱᓕᕆᓂᐅᕗᖅ ᑐᑭᓕᐅᕆᓂᕐᒥ ᑐᕌᒐᒃᓴᖏᓐᓂ  
ᐱᓕᕆᕝᕕᐅᒧᒥ ᐊᒻᒪ ᓇᓗᓇᐃᖅᓯᓂᕐᒥ ᖃᓄᐃᓕᐅᕐᓂᐅᔪᓂ ᐱᔭᕆᐊᖃᖅᑐᓂ  
ᑎᑭᐅᑎᓂᕐᒧᑦ ᐅᑯᓇᓂ ᑐᕌᒐᒃᓴᖏᓐᓂ. ᓇᖕᒥᓂᖃᕐᓂᕐᒧᑦ ᐸᕐᓇᐅᑎᖓ ᐊᑑᑎᖃᕆᕗᖅ  
ᐱᓕᕆᔾᔪᑕᐅᓪᓗᓂ ᐅᓂᒃᑳᕆᓂᕐᒧᑦ ᑲᒻᐸᓂᐅᑦ ᑕᐅᑐᙳᐊᕐᓂᖓᓐᓂ ᐊᒻᒪ ᐱᓇᔪᒃᑕᐅᔪᓂᑦ  
ᐃᖅᑲᓇᐃᔭᖅᑎᓄᑦ, ᐱᓕᕆᖃᑎᒌᒃᑐᓄᑦ, ᐊᒻᒪ ᐊᓯᖏᓐᓄᑦ ᓇᖕᒥᓂᖃᖃᑕᐅᔪᓄᑦ ᑮᓇᐅᔭᓕᐊᖏᓐᓂᑦ. 

ᓄᓇᖃᖅᑳᖅᓯᒪᔪᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᓕᕆᓂᐅᔪᓂ, ᑕᒪᓐᓇ ᑐᑭᖃᖅᐳᖅ ᐃᓚᐅᑎᑦᑎᓂᕐᒥ ᓄᓇᓕᓕᒫᒥᑦ 
ᓇᖕᒥᓂᕆᔭᐅᔪᖅ ᑎᑭᐅᑎᔪᓐᓇᕐᓂᐊᕐᒪᑦ ᐱᕚᓪᓕᕈᑎᓂᑦ ᐱᔪᒪᔭᒥᓂᑦ ᐊᒻᒪ ᓂᕆᐅᒋᔭᖏᓐᓂ. ᑐᑭᖃᕆᕗᖅ ᐃᓚᓕᐅᔾᔨᓂᖏᓐᓂ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᐊᕆᓛᕈᒪᔭᖏᓐᓂᑦ ᓄᓇᓕᖕᓄᑦ ᑮᓇᐅᔭᓕᐅᕈᑎᒃᓴᕆᔭᖏᓐᓄᑦ ᐸᕐᓇᐅᑎᖏᓐᓄᑦ. ᑕᒪᓐᓇ 
ᐱᒻᒪᕆᐅᓪᓗᓂ ᐱᓕᕆᓂᐅᕗᖅ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑏᑦ ᐃᓕᓯᒪᔭᕆᐊᖃᕐᒪᑕ ᐱᔪᓐᓇᕐᓂᕐᒧᑦ ᑮᓇᐅᔭᖃᖅᑎᑕᐅᓂᕐᒥᑦ 
ᑲᓇᑕᐅᑉ ᐊᕕᒃᑐᖅᓯᒪᓂᐅᔪᓂ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔨᐅᔪᓄᑦ.

ᐃᓚᐅᑎᑦᑎᓂᑦᑎᓐᓄᑦ ᐱᓕᕆᓂᐅᔪᓂ, ᑐᙵᖓᕕᐅᔪᖅ ᑐᓴᐃᓐᓇᖅᐸᓚᐅᖅᐳᑦ ᓄᓇᖃᖅᑳᖅᓯᒪᔪᓄᑦ ᐃᓚᐅᔪᑦ ᐱᕙᓪᓕᐊᑎᑦᑎᔪᒪᕗᑦ ᐊᑯᓂᐅᔪᒃᑯᑦ, 
ᐃᓱᒪᒋᔭᐅᑦᑎᐊᖅᓯᒪᔪᒥ ᓇᖕᒥᓂᖃᕐᓂᕐᒧᑦ ᐸᕐᓇᐅᑎᓂᑦ ᐃᑲᔪᖅᓯᖅᑕᐅᓯᒪᔪᓂ ᓄᓇᓕᖏᓐᓂᑦ. ᐃᓚᐅᖃᑕᐅᔪᑦ ᓇᓗᓇᐃᖅᓯᓚᐅᕆᕗᑦ 
ᐱᓕᒻᒪᒃᓴᕐᓂᖏᓐᓄᑦ, ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐊᒻᒪ ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᐱᔭᕆᐊᓕᖏᓐᓂ ᐃᓚᒋᔭᐅᓪᓗᓂ 
ᓇᖕᒥᓂᖃᕐᓂᕐᒧᑦ ᐸᕐᓇᖕᓂᕐᒧᑦ ᐱᓕᕆᓂᐅᔪᓂ – ᐊᒻᒪᓗᑦᑕᐅᖅ ᐱᖓᓱᓂ ᐱᒻᒪᕆᐅᔪᓂ ᓯᕗᓂᐊᒍᑦ−ᐸᕐᓇᖕᓂᐅᔪᒥ ᐊᔾᔨᒌᙱᓐᓂᐅᔪᓂ, 
ᑐᑭᓯᐊᒪᓂᖅ ᐃᖃᓗᖕᓂ ᐃᖃᓗᖁᑕᐅᔪᓂ ᐅᓄᖕᓂᖏᓐᓂ, ᐱᕈᖅᓴᐃᓂᕐᒥ ᖃᐅᔨᒪᓂᐅᔪᒥ ᐱᔪᓐᓇᕋᔭᖅᑐᒥ ᐃᒪᕐᒥᑦ ᐱᕈᖅᓴᐃᓂᕐᓄᑦ 
ᐱᓕᕆᐊᖑᔪᓄᑦ, ᐊᒻᒪ ᐃᓚᐅᖃᑕᐅᓂᕐᒥ ᐊᑐᖅᑕᐅᕙᓪᓕᐊᔪᓂ ᐊᐅᓚᑦᑎᓂᕐᒧᑦ ᐃᓱᒪᓕᐅᕆᓂᕐᓂ.
 
ᑐᑭᓯᐅᒪᓂᖅ ᐃᖃᓗᖕᓂ ᐃᖃᓗᖁᑕᐅᔪᑦ ᐅᓄᕐᓂᖏᓐᓂ

“ᓯᕗᓪᓕᖅᐹᒥ ᐃᓱᒪᓕᐅᕆᐊᖃᖅᐳᒍᑦ ᑭᓱᑦ ᑮᓇᐅᔭᓕᐅᕈᑕᐅᓗᓂ ᓴᖅᑭᑎᑦᑎᓂᐅᔪᒧᑦ – ᐊᓱᐃᓛᒃ ᐱᕙᓪᓕᐊᑎᑦᑎᓗᑕ ᓇᖕᒥᓂᕆᔭᐅᔪᒧᑦ 
ᐸᕐᓇᒍᑕᐅᔪᒥ ᑐᙵᕕᖃᖅᑐᒥ ᑖᔅᓱᒥᖓ ᖃᐅᔨᒪᓂᐅᔪᒥ.”

ᖃᔅᓯᒐᓚᖕᓂ ᐊᕕᒃᑐᖅᓯᒪᓂᐅᔪᓂ ᐅᑭᐅᖅᑕᖅᑐᒥ ᓴᖅᑭᑎᑦᑎᔭᕆᐊᖃᖅᐳᑦ ᑐᙵᕕᒃᓴᐅᔪᒥ ᐅᓄᕐᓂᖓ ᐊᓯᔾᔩᓂᖓᓂ ᐃᖃᓗᖕᓂ 
ᐃᖃᓗᖁᑕᐅᔪᓂᑦ ᐃᒪᖃᕐᕕᖏᓐᓂ ᐸᕐᓇᑦᑎᐊᕈᓐᓇᕐᓂᐊᕐᒪᑕ ᐃᖃᓗᒐᓱᖕᓂᕐᒧᑦ ᐱᓕᕆᐊᕆᔭᒥᓂᑦ. ᐃᒻᒪᖄ, ᑕᒪᓐᓇ ᐊᑕᐅᓯᐅᓪᓗᓂ 
ᐱᒻᒪᕆᐅᓛᖑᖃᑕᐅᕗᖅ ᓇᖕᒥᓂᖃᕐᓂᕐᒧᑦ ᐸᕐᓇᖕᓂᕐᒧᑦ ᐱᔭᕆᐊᓖᑦ ᓄᓇᓕᖕᓂ ᐱᒋᐊᕈᒪᔪᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ 
ᐱᓕᕆᓂᐅᔪᒥᑦ. ᐱᒻᒪᕆᐅᓪᓗᓂ ᓯᕗᓪᓕᐅᔾᔭᐅᖁᔭᐅᕗᖅ ᐊᒥᓱᓂ ᓄᓇᓕᐅᔪᓂ ᐅᖓᕙᕆᐊᖅᓯᒪᔪᓂ ᐱᓕᕆᓂᖃᖅᑐᓂ – ᐊᒻᒪ 
ᐱᔭᕆᐊᖃᕐᓂᐅᔪᒥ ᓇᓗᓇᐃᖅᑕᐅᓯᒪᔪᓂ ᐊᕕᒃᑐᖅᓯᒪᓂᐅᔪᓂ ᐱᕙᓪᓕᐊᔪᓕᕆᔨᓄᑦ. ᓱᓕᒃᑲᓐᓂᖅ, ᐃᓚᖏᑦ ᓄᓇᓕᐅᔪᑦ ᕿᒥᕐᕈᓇᒍᒪᕗᑦ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᖃᓄᐃᓕᐅᕐᓂᐅᔪᓂᑦ ᒥᑭᓐᓂᖅᓴᓂ ᐃᒪᖃᕐᕕᐅᔪᓂᑦ ᐊᒻᒪ ᐊᓯᖏᑦ ᑐᑭᓯᑦᑎᐊᕈᒪᕗᑦ 
ᐊᒃᑐᐃᓂᐅᔪᓂ ᐱᕙᓪᓕᐊᑎᑦᑎᓂᕐᒧᑦ ᐃᒪᐅᑉ ᑭᒡᓕᖏᓐᓂ ᐊᒻᒪ ᐃᒪᐅᑉ ᐱᐅᓂᖓᓂ ᓴᐳᔾᔨᓯᒪᓂᕐᒧᑦ ᐃᖃᓗᖏᓐᓂᑦ.

ᐱᖓᓱᓂ ᐃᒪᕐᒧᑦ ᐃᑲᔪᕈᑎᒃᓴᖅᑕᖃᖅᐳᖅ ᐊᒻᒪ ᑕᕆᐅᕐᓂ ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓂ ᓄᓇᑦᓯᐊᕐᒥ, ᑭᒡᒐᖅᑐᐃᔪᓂ ᑕᒪᒃᑭᓂ 
ᑭᓯᐊᓂ ᐊᑕᐅᓯᕐᒥ ᑕᐅᕙᓂᒐᓚᑦ ᒍᕋᐃ ᔅᓚᐃᕝ ᑕᓯᖓᓐᓂ. ᒪᕐᕉᖕᓂ ᑕᐃᒪᐃᑦᑐᒃᑲᓐᓂᕐᓂᓂ ᑲᑎᙵᓂᖃᖅᐳᑦ ᓄᓇᓕᐅᔪᓄᑦ ᑯᐸᐃᖕᒥ 
ᐊᒻᒪ ᐊᑕᐅᓯᕐᒥ ᓅᕙᓐᓛᓐ ᐊᒻᒪ ᓛᐸᑐᐊᒥ ᖃᓕᐳ ᐊᒻᒪ ᒥᐊᐳᑭᒃ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ. ᑲᑎᙵᓂᐅᔪᑦ ᐊᔾᔨᒌᙱᑦᑐᓂ 
ᐱᔨᑦᑎᕋᕐᓂᕐᒧᑦ ᐆᒃᑑᑎᖃᕋᓗᐊᖅᑎᓪᓗᒋᑦ, ᐱᔭᕆᑐᔪᓄᑦ ᐱᓕᕆᖃᑎᒌᒐᔪᒃᐳᑦ ᑕᐅᕘᓇ ᐃᒥᖅᑕᕐᕕᐅᔪᒥ ᐅᕝᕙᓘᓐᓃᑦ ᐆᒪᔪᐃᑦ ᓇᔪᒐᖃᕐᕕᖏᑦ 
ᖃᓄᐃᙱᑦᑎᐊᕐᓂᖏᓐᓂ ᑎᑭᐅᑎᓂᕐᒧᑦ ᓯᕗᓪᓕᐅᔾᔭᐅᖁᔭᐅᔪᓂᑦ. 

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᕝᕕᒃ ᐊᑐᕐᓂᖓᓂ ᖃᐅᔨᓴᐃᓂᖅ ᐱᓕᕆᖃᑎᒌᖕᓂᕐᒧᑦ ᑮᓇᐅᔭᖃᖅᑎᑕᐅᓂᐅᔪᓂᑦ ᐊᒻᒪ ᐊᓯᖏᓐᓂ 
ᐱᓕᕆᔾᔪᓯᐅᔪᓂ ᐱᔪᓐᓇᖅᑎᑦᑎᓂᕐᒧᑦ ᐅᑯᓂᖓ ᐃᒪᕐᒧᑦ ᐃᑲᔪᕈᑎᒃᓴᓂᒃ ᐊᒻᒪ ᑕᕆᐅᕐᒥ ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓂ ᑐᑭᓯᐅᒪᓂᖓᓂ 
ᐃᖃᓗᖕᓂ ᐃᖃᓗᖁᑕᐅᔪᑦ ᐅᓄᕐᓂᖏᓐᓂ ᐃᒪᖃᕐᕕᐅᔪᓂᑦ ᐃᓱᒪᒋᔭᐅᓂᖏᓐᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᖃᓄᐃᓕᐅᕐᓂᐅᔪᓄᑦ. 
ᐃᒪᐃᖁᔨᓇᔭᕆᕗᒍᑦ ᐃᒪᕐᒧᑦ ᐃᑲᔪᕈᑎᒃᓴᓂᒃ ᐊᒻᒪ ᑕᕆᐅᕐᒥ ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓂ ᓴᖅᑭᑎᑕᐅᓗᑎᒃ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ 
ᓛᐸᑐᐊᒥ ᐊᒻᒪ, ᖃᖓᒃᑲᓐᓂᐅᔪᒥ, ᐊᓯᖏᓐᓂ ᑲᑎᙵᓂᐅᔪᓂ ᓴᓇᔭᐅᓗᑎᒃ ᐱᔪᓐᓇᖅᑐᓄᑦ ᐊᕕᒃᑐᖅᓯᒪᓂᐅᔪᓂᑦ, ᐱᔭᕆᐊᖃᖅᐸᑕ. 

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᖑᓗᑎᒃ ᐊᒥᖅᑳᖃᑦᑕᐅᑎᔪᓄᑦ ᐱᔪᓐᓇᕐᓂᖓᓂ ᐆᒃᑑᑎᐅᔪᒥ ᐱᔨᑦᑎᕋᕐᓂᕐᒧᑦ ᐱᐅᓛᖑᔪᒥ ᑐᓂᔭᐅᔪᓐᓇᖅᑐᒥ ᓄᓇᖃᖅᑳᖅᓯᒪᔪᓄᑦ 
ᐃᓄᖕᓄᑦ ᓄᓇᓕᖏᓐᓂ ᐊᑐᓕᖅᑎᑦᑎᓗᑎᒃ ᐱᓕᕆᕝᕕᓕᒫᒥᒃ ᓄᓇᖃᖅᑳᖅᓯᒪᔪᓄᑦ ᐱᓂᐅᔪᒥ ᐊᑐᐊᒐᕐᒥ ᐊᒻᒪ ᐊᒡᒍᖅᑐᐃᓗᑎᒃ A−ᒥ 
ᑐᙵᕕᓕᖕᒥ ᑮᓇᐅᔭᖃᖅᑎᑕᐅᓂᖏᓐᓂ ᖃᐅᔨᒪᓂᕐᓄᑦ ᐊᒻᒪ ᖃᐅᔨᓴᐃᓂᕐᒧᑦ.



ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ − ᑭᖑᓪᓕᖅᐹᖅᓯᐅᑎ ᐅᓂᒃᑳᓕᐊᖅ 14

2017-18 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐱᓕᕆᔨᒻᒪᕆᐅᔪᑦ ᐳᓚᕋᓚᐅᖅᐳᑦ 8−ᓂ ᓄᓇᓕᖕᓂ 
ᓄᓇᕗᒻᒥ ᐅᖃᐅᓯᖃᕐᓂᕐᒧᑦ ᑲᑐᔾᔭᐅᔪᓂ ᑐᕌᒐᒃᓴᐅᔪᓂ ᒥᑭᑦᑑᑕᐅᔪᓂ, ᓄᓇᓕᖕᓂ−ᐊᐅᓚᑕᐅᔪᓄᑦ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑕᐅᓂᖏᓐᓂ. 
ᑕᐃᑲᓂ ᐳᓚᕋᕐᓂᐅᔪᓂ, ᓄᓇᓖᑦ ᖃᐅᔨᒃᑲᓐᓂᕈᒪᓚᐅᖅᐳᑦ ᐱᓕᕆᕝᕕᐅᔪᓄᑦ ᖃᐅᔨᓴᐃᓂᕐᓂ ᐊᒻᒪ ᖃᐅᔨᓴᐃᓂᕐᓂ ᖃᓄᐃᓕᐅᕐᓂᐅᔪᓂ 
ᐸᕐᓇᒃᑕᐅᔪᓄᑦ ᐊᕕᒃᑐᖅᓯᒪᓂᐅᔪᒧᑦ. ᐱᔪᒪᓚᐅᕆᕗᑦ ᐱᐅᓯᒋᐊᖅᑐᒥ ᐅᖃᐅᓯᐅᓂᐅᔪᒥ ᖃᐅᔨᓴᕐᓂᕐᒧᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ.

ᑐᙵᖓᕕᐅᔪᖅ ᑐᓴᓚᐅᖅᐳᖅ ᑕᐃᒪᐃᓕᖓᐃᓐᓇᖅᑐᓂ ᐃᓱᒪᒋᔭᐅᓂᐅᔪᓂ ᐃᓚᐅᑎᑦᑎᓂᕐᒧᑦ ᐱᓕᕆᓂᐅᔪᓂ ᓄᓇᕗᒻᒥ. ᐱᓗᐊᖅᑐᒥ, 
ᑐᓴᓚᐅᖅᐳᒍᑦ ᖃᐅᔨᓴᐃᓂᐅᔪᓂ ᓄᓇᓕᖕᓂ ᐃᖃᓗᖕᓂ ᐃᖃᓗᖁᑕᐅᔪᓂᑦ ᐊᒻᒪ ᐳᐃᔨᓂᑦ ᑭᒡᓕᖃᕐᓂᖏᓐᓂ ᑕᒪᒃᑭᓂ ᑕᕆᐅᕐᒥ ᐊᒻᒪ 
ᐃᒪᑦᑎᐊᕙᖕᓂ ᓇᑭᙶᕐᓂᐅᔪᓂᑦ, ᐊᒻᒪ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑦᑎᓂᐅᔪᖅ ᖃᐅᔨᓴᕐᓂᐅᔪᖅ ᐊᒻᒪ ᖃᐅᔨᓴᕐᓂᐅᔪᒥ ᐃᒪᖃᕐᕕᓂᑦ 
ᓄᓇᙳᐊᖏᓐᓂ ᐱᔭᕆᐊᖃᖅᐳᑦ ᑕᒪᒃᑭᓂ ᐃᓂᐅᔪᓂᑦ. ᐃᓚᖏᑦ ᓄᓇᓕᐅᔪᑦ ᖃᐅᔨᓴᕐᓂᖃᖁᔨᕗᑦ ᐊᑐᕐᓂᕐᒧᑦ ᑕᒪᒃᑭᓂ ᖃᓪᓗᓈᓂ ᖃᐅᔨᓴᐃᓂᕐᓂ 
ᐊᒻᒪ ᓄᓇᖃᖅᑳᖅᓯᒪᔪᓄᑦ ᖃᐅᔨᒪᓂᐅᔪᓂ ᐱᓕᕆᔾᔪᓯᐅᔪᓂᑦ.

ᓄᓇᖃᖅᑳᖅᓯᒪᔪᓄᑦ ᐃᒪᕐᒥᐅᑕᓂᑦ ᐊᒻᒪ ᐃᒪᕐᓂᑦ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᖅ ᐊᑐᐃᓐᓇᐅᙱᓚᖅ ᓄᓇᓕᐅᔪᓄᑦ ᐊᑎᓕᐅᕆᓯᒪᙱᑦᑐᓄᑦ 
ᑕᒪᐃᑎᒎᖅᓯᒪᔪᒥ ᓄᓇᒥᒃ ᐊᖏᕈᑕᐅᔪᒥ ᑖᒃᑯᐊ ᐊᖏᕈᑕᐅᔪᑦ ᐅᖃᐅᓯᖃᕈᑎᒃ ᐃᒥᖅᑕᕐᕕᓄᑦ ᐊᐅᓚᑦᑎᓂᐅᔪᒥ ᐃᓂᐅᔪᓂᑦ. ᑖᒃᑯᓄᖓ 
ᓄᓇᓕᐅᔪᓄᑦ, ᑐᙵᖓᕕᐅᔪᖅ ᐃᒪᐃᖁᔨᓇᔭᖅᐳᑦ ᐊᓯᖏᓐᓂ ᖃᓄᐃᓕᐅᕐᓂᐅᔪᑦ ᐊᒻᒪ ᑮᓇᐅᔭᖃᖅᑎᑦᑎᓂᐅᔪᓂ ᐱᓕᕆᖃᑎᒌᖕᓂᐅᔪᓂ 
ᓂᕈᐊᒐᒃᓴᐅᔪᓂ ᕿᓂᖅᑕᐅᓗᑎᒃ ᐱᓕᕆᕝᕕᐅᔪᒥ, ᓲᕐᓗ ᐱᓕᕆᖃᑎᖃᕐᓂᕐᒥ ᐅᑭᐅᖅᑕᖅᑐᒥ ᖃᐅᔨᒪᓂᐅᔪᒥ ᑲᓇᑕᒥ ᐊᒻᒪ ᑕᒪᒃᑭᐅᒪᔪᒧᑦ−
ᐅᑭᐅᖅᑕᖅᑐᒥ ᖃᐅᔨᓴᐃᓂᕐᒧᑦ ᐊᒻᒪ ᓄᑖᙳᖅᐸᓪᓕᐊᔪᓂ ᐊᑐᖅᑕᐅᔪᓐᓇᖅᑐᓄᑦ ᐱᓕᕆᐊᖑᔪᒥ ᓯᕗᓪᓕᐅᔾᔭᐅᑎᑕᐅᓗᓂ ᓴᖅᑭᑎᑦᑎᓂᕐᒧᑦ 
ᑐᙵᕕᐅᔪᓂ ᐅᖃᐅᓯᒃᓴᓂ ᐸᕐᓇᐃᓂᕐᒧᑦ ᐅᑭᐅᖅᑕᖅᑐᒥ ᒪᑭᑕᔪᓐᓇᕐᓂᖓᓂ. ᐱᓕᕆᕝᕕᒃ ᑐᓂᓯᓪᓗᐊᕆᕗᖅ ᐊᖏᕈᑕᐅᓯᒪᔪᓂ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᐅᖃᐅᓯᖃᕐᓂᕐᓂ ᐱᒋᐊᕈᑕᐅᔪᓂ ᓄᓇᓕᖕᓂ ᐳᓚᕋᓚᐅᖅᑕᖏᓐᓄᑦ ᓄᓇᕗᒻᒥ.

ᖃᐅᔨᓴᐃᓂᖅ ᐱᓕᕆᖃᑎᒌᖕᓂᕐᒧᑦ ᑮᓇᐅᔭᖃᖅᑎᑕᐅᓂᐅᔪᑦ $5 ᒥᓕᐊᓐ−ᖃᓲᖑᕗᑦ ᐊᕐᕌᒍᑕᒫᒥ ᐃᑲᔪᖅᓱᐃᓂᕐᒧᑦ ᑲᑐᔾᔨᖃᑎᒡᒋᒃᑐᓂ ᖃᐅᔨᓴᐃᓂᕐᒧᑦ – 
ᐃᓚᖃᖅᑐᒥ ᓄᓇᖃᖅᑳᖅᓯᒪᔪᓄᑦ ᑲᑎᙵᓂᐅᔪᓄᑦ – ᐊᖏᒡᓕᒋᐊᖅᑎᑦᑎᓂᐊᖅᑐᒥ ᑐᑭᓯᐅᒪᓂᖓᓂ ᑕᕆᐅᕐᓂ ᐊᒻᒪ ᐃᒪᑦᑎᐊᕙᖕᓂ ᓇᑭᙶᕐᓂᐅᔪᓂ ᐊᒻᒪ 
ᐅᖃᐅᔾᔨᓂᕐᒧᑦ ᐃᓱᒪᓕᐅᕆᓂᕐᓂ ᐅᑯᓇᓂ ᐃᒪᖃᕐᕕᐅᔪᓄᑦ. ᑕᒪᓐᓇ ᐃᓚᖃᖅᐳᖅ ᖃᐅᔨᓴᐃᓂᕐᒧᑦ ᖃᐅᔨᓴᖅᑕᐅᓂᕐᓄᑦ ᐱᓕᕆᐊᒃᓴᐅᔪᓄᑦ ᐱᔾᔪᑎᖃᖅᑐᓂ 
ᖃᐅᔨᓴᐃᓂᕐᒧᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᕐᒥ ᐊᒻᒪ ᐃᓚᐅᔾᔨᓂᐅᔪᓂ, ᑕᕆᐅᕐᒧᑦ ᐊᒻᒪ ᐃᒪᑦᑎᐊᕙᖕᓄᑦ ᓇᐅᑦᑎᖅᓱᕐᓂᐅᔪᓂᑦ, ᐊᒻᒪ 
ᐊᐅᓚᑕᐅᓂᖓᓂ, ᐸᐸᑦᑎᑦᑎᐊᕐᓂᕐᓄᑦ, ᓴᐳᔾᔨᓯᒪᓂᕐᒧᑦ ᐊᒻᒪ ᖁᕝᕙᖅᓴᐃᓂᐅᔪᓂ ᑕᕆᐅᕐᓄᑦ ᐊᒻᒪ ᐃᒪᑦᑎᐊᕙᖕᓄᑦ ᐃᑲᔪᕈᑎᒃᓴᓄᑦ.

ᑎᑭᑉᐸᓪᓕᐊᔪᓄᑦ ᐊᕐᕌᒍᓄᑦ ᑕᓪᓕᒪᓄᑦ, ᕿᑭᖅᑖᓗᒃ ᑯᐊᐳᕆᓴᒃᑯᑦ ᐊᐅᓚᑦᑎᓂᐊᖅᐳᑦ ᖃᐅᔨᓴᕐᓂᕐᒧᑦ ᐅᒥᐊᕐᔪᐊᕐᒥ ᐱᓕᕆᕝᕕᐅᔪᒥ ᓄᓇᕗᒻᒥ 
ᐱᔪᓐᓇᖅᑎᑦᑎᓂᐊᖅᑐᒥ ᓄᓇᓕᖕᓂ ᖃᐅᔨᓴᕐᓂᐊᖅᑐᒥ ᖃᓄᐃᓕᖓᓂᐅᔪᓂ ᐃᖃᓗᖕᓂᑦ. ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐅᖃᐅᓯᖃᕐᓂᕐᓂ ᐃᖃᓗᓕᕆᓂᕐᒧᑦ 
ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐃᓚᒋᔭᐅᒋᕗᖅ ᐅᕙᓂ ᐅᓂᒃᑳᓕᐊᒥᑦ.

ᕿᑭᖅᑖᓗᒃ ᑯᐊᐳᕆᓴᒃᑯᑦ ᑕᒪᕐᒥᒃ ᓇᖕᒥᓂᕆᔭᐅᕗᖅ, ᐃᓄᖕᓂ ᐃᓅᓕᕐᓂᕐᒥᓂᑦ ᐃᓱᒪᖅᓲᑎᑖᖏᓐᓂ ᐱᕙᓪᓕᐊᑎᑕᐅᓂᖓᓂ ᑯᐊᕋᕇᓴᐅᕗᖅ ᓴᖅᑭᑎᑕᐅᔪᒥ 
1983−ᒥ ᑐᓂᓯᓂᕐᒧᑦ ᐃᖅᑲᓇᐃᔮᒃᓴᖅᑖᖅᑎᑦᑎᓂᕐᒧᑦ ᐊᒻᒪ ᑮᓇᐅᔾᔭᒃᓴᓂᕐᒧᑦ ᐱᕕᒃᓴᖃᕐᓂᐅᔪᓂ ᐃᓄᖕᓄᑦ ᐊᕕᒃᑐᖅᓯᒪᓂᐅᔪᓄᑦ. ᑯᐊᐸᕇᓴᒃᑯᑦ ᐱᐅᔪᒻᒪᕆᐊᓗᖕᒥ 
ᐱᓕᕆᓕᒪᓂᖃᖅᐳᑦ ᐃᓄᐃᑦ ᐱᓕᒻᒪᒃᓴᐃᓂᕐᓂ, ᐱᔪᓐᓇᕐᓂᕐᓄᑦ−ᐱᕈᖅᓴᐃᓂᐅᔪᒥ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ ᐱᓕᕆᑦᑎᐊᕐᓂᐅᔪᓂᑦ – ᐊᒻᒪ ᐊᒃᓱᕈᖅᖢᓂ 
ᐃᑲᔪᖅᑎᕐᔪᐊᓂᖏᓐᓂ ᐃᖃᓗᓕᕆᓂᕐᒧᑦ ᐱᓕᕆᓂᐅᔪᓄᑦ.

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᐊᑐᐃᓐᓇᖃᖅᑎᑦᑎᓗᓂ ᐱᔭᕆᑐᔪᓂ ᐱᔪᓐᓇᕐᓂᐅᔪᒥ ᐱᕈᖅᓴᐃᓂᐅᔪᒥ ᐃᓕᒃᑯᐊᓄᑦ ᑲᑎᙵᓂᐅᔪᓄᑦ ᐊᒻᒪ ᑮᓇᐅᔭᖃᖅᑎᑕᐅᓂᕐᒧᑦ 
ᐊᑦᑐᖏᖅᓯᓂᐅᔪᒥ ᒫᓐᓇᐅᔪᒧᑦ ᐱᔨᑦᑎᕋᕐᓂᕐᒧᑦ ᐊᑐᐃᓐᓇᐅᑎᑕᐅᔪᓄᑦ ᓴᐳᔾᔨᓯᒪᓂᕐᒧᑦ ᑲᑎᙵᓂᐅᔪᓂ, ᐊᒻᒪ ᐊᖏᒡᓕᒋᐊᖅᑎᑦᑎᓗᓂ 
ᐃᒪᕐᒧᑦ ᐃᑲᔪᕈᑎᒃᓴᓄᑦ ᐊᒻᒪ ᑕᕆᐅᕐᒧᑦ ᐊᐅᓚᑎᑦᑎᓂᐅᔪᒧᑦ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᒌᒍᑎᓂᑦ ᓄᓇᐅᔪᓄᑦ ᐃᓂᐅᔪᓂᑦ ᒫᓐᓇ 
ᐱᔨᑦᑎᕋᖅᑕᐅᙱᑦᑐᓄᑦ ᑲᑎᙵᓂᐅᔪᒧᑦ.

ᐱᕈᖅᓴᐃᓂᖅ ᖃᐅᔨᒪᓂᐅᔪᒥ ᐱᔪᓐᓇᕋᔭᕐᓂᖓᓂ ᐃᒪᕐᒥᑦ ᐱᕈᖅᓴᐃᓂᕐᒧᑦ ᐱᓕᕆᓂᐅᔪᓂ

ᖄᖏᖅᓯᒪᓕᖅᑐᓂ ᐊᕐᕌᒍᓂ ᖁᓕᓂᑦ ᐊᒻᒪ ᐅᖓᑖᓄᑦ, ᓄᓇᖃᖅᑳᖅᓯᒪᔪᑦ ᓇᖕᒥᓂᖃᖅᑎᐅᔪᑦ ᐊᒻᒪ ᓄᓇᓕᐅᔪᑦ ᐅᖃᖅᓯᒪᕗᑦ ᐱᔪᒪᓂᖏᓐᓂ 
ᕿᓂᕐᓂᕐᒧᑦ ᐱᕕᒃᓴᖃᕐᓂᐅᔪᓂ ᐃᒪᕐᒥᑦ ᐱᕈᖅᓴᐃᓂᕐᒧᑦ ᐱᓕᕆᓂᐅᔪᒥ. ᑕᒪᓐᓇ ᐃᓚᖃᖅᐳᖅ ᑕᒪᒃᑭᓂ ᓯᒡᔭᖅᐸᓯᐅᔪᒥ ᐊᒻᒪ ᑲᖏᕙᓯᒃᑐᒥ 
ᐃᓂᐅᔪᓂᑦ, ᐊᒻᒪ ᐃᓗᐊᓃᑦᑐᓂ ᐊᕕᒃᑐᖅᓯᒪᓂᐅᔪᓂ ᑲᓇᑕᒥ.

ᑭᐅᓂᕐᒧᑦ ᐆᒧᖓ ᐱᔪᒪᓂᐅᔪᒥ, ᐱᖓᓱᐃᖅᓱᕐᓗᓂ−ᑭᒡᓕᖃᖅᑐᒥ ᐸᕐᓇᐃᓂᕐᒧᑦ ᐱᓕᕆᖃᑎᒡᒋᖕᓂᐅᔪᓂ ᐱᒋᐊᕈᑕᐅᔪᓂ ᐃᒪᕐᒥᑦ ᐱᕈᖅᓴᐃᓂᕐᓂ 
ᐃᓚᓕᖕᓂ ᐊᑐᐃᓐᓇᕈᖅᑎᑕᐅᓚᐅᖅᐳᑦ ᓄᓇᖃᖅᑳᖅᓯᒪᔪᓄᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᓂᐅᔪᓄᑦ ᐊᒻᒪ ᓄᓇᓕᖕᓄᑦ: 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᓇᖕᒥᓂᕆᔭᐅᔪᖅ ᐊᖏᒡᓕᕙᓪᓕᐊᑎᑕᐅᓂᖓᓂ ᐱᒋᐊᕈᑕᐅᔪᒥ ᐊᑦᓛᓐᑎᒃᒥ ᐊᒻᒪ ᐊᑕᐅᓯᖅ 
ᐸᓯᕕᒃᒥ, ᐊᒻᒪ ᓄᓇᖃᖅᑳᖅᓯᒪᔪᓄᑦ ᐃᒪᕐᒥᑦ ᐱᕈᖅᓴᐃᓂᕐᓄᑦ ᑲᓇᑕᒥ ᐱᒋᐊᕈᑕᐅᔪᒥ. ᐊᑦᓛᓐᑎᒃᒥ ᐊᒻᒪ ᐸᓯᕕᒃᒥ ᐱᓕᕆᐊᖑᔪᑦ ᑲᓱᒃᓯᒪᓂᖃᖅᐳᑦ 
ᐱᓕᕆᐊᒥᓄᑦ ᑲᑎᑎᕆᓯᒪᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᒋᐊᕈᑎᖓᓐᓄᑦ ᐊᒻᒪ ᑕᐃᒪᙵᓂ ᐃᓚᒋᔭᐅᖃᑕᐅᓯᒪᓕᖅᐳᑦ 
ᒫᓐᓇᐅᔪᒥ ᑮᓇᐅᔭᖃᖅᑎᑕᐅᓂᕐᒧᑦ ᐃᓗᓕᖏᓐᓂᑦ. ᑕᐃᒪᓐᓇ ᑐᑭᖃᑐᐃᓐᓇᖅᐳᖅ ᐃᖏᕐᕋᐃᓐᓇᕐᓂᐅᔪᒥ ᖃᓄᐃᓕᐅᕐᓂᐅᔪᓂ ᐱᒋᐊᓚᐅᖅᑐᒥ 
ᐅᕘᓇ ᓄᓇᖃᖅᑳᖅᓯᒪᔪᓄᑦ ᐃᒪᕐᒥᑦ ᐱᕈᖅᓴᐃᓂᕐᓂ ᑲᓇᑕᒥ ᐱᒋᐊᕈᑕᐅᔪᒥ ᐃᓚᓕᐅᔾᔭᐅᓪᓗᐊᖅᐳᖅ ᐃᓗᐊᓂ ᓄᑖᖑᔪᒥ ᐅᑭᐅᖅᑕᖅᑐᒥ 
ᐱᓕᕆᐊᖑᔪᒧᑦ.

ᓄᓇᖃᖅᑳᖅᓯᒪᔪᓄᑦ ᐃᒪᕐᒥᑦ ᐱᕈᖅᓴᐃᓂᕐᓂ ᑲᓇᑕᒥ ᐱᒋᐊᕈᑕᐅᔪᒥ ᓴᓇᔭᐅᓯᒪᕗᖅ ᐃᑲᔪᖅᓱᐃᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᐊᒻᒪ ᐱᕈᖅᓴᓂᖓᓂ 
ᓄᓇᖃᖅᑳᖅᓯᒪᔪᓄᑦ−ᑐᕌᖅᑎᑕᐅᔪᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᓕᕆᐊᕆᔭᐅᔪᓄᑦ ᐊᑐᐃᓐᓇᖃᖅᑎᑦᑎᓂᕐᒧᑦ 
ᐱᔭᕆᑐᔪᓄᑦ ᖃᐅᔨᒪᔨᕐᔪᐊᖑᔪᓂ ᐅᕘᓇ ᐊᐅᐸᑎᒃ ᓇᖕᒥᓂᕆᔭᐅᔪᓄᑦ ᐱᕙᓪᓕᐊᑎᑦᑎᓂᕐᒧᑦ ᑎᒥᑯᑎᖏᓐᓂ. ᓇᖕᒥᓂᖃᖅᑎᓄᑦ 
ᐃᑲᔪᖅᓱᐃᓂᖅ ᒥᐊᓂᕆᔭᐅᓚᐅᖅᐳᖅ ᑮᓇᐅᔭᓕᕆᓂᕐᒧᑦ, ᐊᕙᑎᒧᑦ, ᐊᒻᒪ ᐃᓅᖃᑎᒌᖕᓂᕐᒧᑦ ᒪᑭᑕᔪᓐᓇᕐᓂᕐᒧᑦ ᐊᒻᒪ ᐱᐅᓂᖅᐹᒥ 
ᐱᔪᒪᓂᐅᔪᓂ ᓄᓇᓕᖕᓂᑦ.

ᖃᔅᓯᒐᓚᖕᓂ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᓕᕆᓂᐅᔪᓂ ᓴᖅᑭᓚᐅᖅᐳᑦ ᓄᓇᖃᖅᑳᖅᓯᒪᔪᓄᑦ ᐃᒪᕐᒥᑦ ᐱᕈᖅᓴᐃᓂᕐᓂ ᑲᓇᑕᒥ ᐱᒋᐊᕈᑕᐅᔪᒥ. ᓲᕐᓗ:

• ᐊᔪᕐᓇᕋᔭᙱᓐᓂᖓᓂ ᖃᐅᔨᓴᕐᓂᐅᔪᒥ ᐊᒻᒪ ᓇᖕᒥᓂᖃᕐᓂᕐᒧᑦ ᐸᕐᓇᖕᓂᕐᒥ ᐃᑲᔪᖅᓱᐃᓂᕐᒧᑦ ᐱᕙᓪᓕᐊᑎᑕᐅᓂᖓᓂ  
 ᓯᕗᓪᓕᖅᐸᐅᔪᒥ ᖃᐅᔨᓴᕈᑕᐅᔪᒥ−ᐊᖏᓂᖓᓂ ᑕᑯᒃᓴᐅᑎᑦᑎᓂᐅᔪᒥ ᐃᒪᕐᒥᑦ ᐱᕈᖅᓴᐃᓂᕐᓂ ᐊᒻᒪ ᐃᒪᓕᕆᓂᕐᒧᑦ    
 ᐱᓕᕆᕝᕕᐅᔪᒥ ᒨᔅ ᑯᕇᒥ ᑐᓂᓯᓂᕐᒧᑦ 1,000−ᐸᓗᖕᓂ ᑭᓕᒍᕌᒻ−ᖑᔪᓂ ᐃᖃᓗᖕᓂ ᑕᖅᑭᑕᒫᒥ ᓄᓇᓕᖕᒥᐅᑕᓄᑦ, ᐃᓚᖃᖅᑐᒥ   
 ᐱᕈᖅᑐᕕᓂᕐᓂ

• ᑕᑯᒃᓴᐅᑎᑦᑎᓂᐅᔪᒥ ᑭᒡᓕᐅᔪᒥ, ᓄᓇᒥ−ᑐᙵᕕᖃᖅᑐᒥ ᐃᖃᓗᖕᓂ ᐱᕈᖅᓴᐃᓂᕐᒥ ᐅᑎᖅᑕᕋᐅᔭᕐᓂᐅᔪᒥ ᐱᓕᕆᕝᕕᖕᒥ ᒫᓂᑑᐸᒥ   
 ᐊᖏᒡᓕᒋᐊᓚᐅᖅᐳᖅ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ−ᐊᖏᓂᐅᔪᒥ ᓇᖕᒥᓂᖃᕐᓂᐅᔪᒥ ᐊᐅᓚᑕᐅᓂᖓᓂ 

• ᐱᕈᖅᓴᐃᕕᖓᓂ ᐱᓕᖅᑭᒃᑕᕐᓂᖓᓂ ᑲᕕᓯᓕᖕᓂ ᐃᒪᕐᒨᖅᑕᐅᔪᓐᓇᖅᑐᒥ ᒪᑦᑎᑦᑕᐅᑎᓕᖕᒥ−ᐊᕙᓗᓕᖕᒥ ᐱᓕᕆᕝᕕᐅᔪᒥ    
 ᐃᑲᔪᖅᓯᖅᑕᐅᓚᐅᖅᐳᖅ ᑐᓂᓯᓂᕐᒧᑦ ᐊᕐᕌᒍᓕᒫᒥ ᑲᕕᓯᓕᖕᓂ ᓂᕿᒃᓴᖃᖅᑎᑦᑎᔨᐅᔪᓄᑦ ᓂᐅᕕᕐᕕᖃᕐᕕᓄᑦ ᐊᒻᒪ    
 ᐅᓪᓗᓕᒫᖅᓯᐅᑎᓂ ᐃᖅᑲᓇᐃᔮᖃᕐᓂᕐᒧᑦ ᐊᕐᕌᒎᑉ ᐃᓚᐃᓐᓇᖓᓃᖑᓇᔭᓚᐅᖅᑐᒥ ᐃᖃᓗᒐᓱᖕᓂᕐᒧᑦ ᐃᖃᓗᒐᓱᒃᑎᓄᑦ

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᕝᕕᐅᔪᖅ ᐱᓕᕆᖃᑎᖃᐃᓐᓇᕐᓗᑎᒃ ᐊᐅᐱᑎᒃ ᓇᖕᒥᓂᕆᔭᐅᔪᓄᑦ ᐱᕙᓪᓕᐊᑎᑦᑎᓂᕐᒧᑦ ᑎᒥᑯᑎᖏᓐᓂ 
ᐅᖓᕙᕆᐊᖅᓯᓂᕐᒧᑦ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᐱᓕᕆᐊᖑᔪᒥ ᐱᒋᐊᖅᑕᐅᓚᐅᖅᑐᒥ ᐅᕘᓇ ᓄᓇᖃᖅᑳᖅᓯᒪᔪᓄᑦ ᐃᒪᕐᒥᑦ 
ᐱᕈᖅᓴᐃᓂᕐᓂ ᑲᓇᑕᒥ ᐱᒋᐊᕈᑕᐅᔪᒥ ᐅᕘᓇ ᓄᑖᖑᔪᒥ ᐅᑭᐅᖅᑕᖅᑐᒥ ᐱᓕᕆᐊᖑᔪᒃᑯᑦ. ᑕᒪᓐᓇ ᐃᓚᖃᖅᐳᖅ ᐊᖏᓛᖓᓄᑦ ᐊᑐᖅᑎᑦᑎᓂᕐᒥ 
ᐊᓯᖏᓐᓂ ᐊᑐᐃᓐᓇᐅᔪᒥ ᑮᓇᐅᔭᖅᑖᕐᕕᐅᓲᓂᑦ ᐃᒪᕐᒥᑦ ᐱᕈᖅᓴᐃᓂᕐᓂ ᖃᐅᔨᓴᐃᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ, ᓲᕐᓗ ᐱᓕᕆᐊᖑᔪᒥ ᐃᒪᕐᒥᑦ 
ᐱᕈᖅᓴᐃᓂᕐᒧᑦ ᐱᖁᔭᓕᕆᓂᕐᒧᑦ ᖃᐅᔨᓴᕐᓂᐅᔪᒥ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᒧᑦ ᑲᑐᔾᔨᖃᑎᒌᖕᓂᐅᔪᒥ ᖃᐅᔨᓴᕐᓂᕐᒥ ᐊᒻᒪ ᐱᕙᓪᓕᐊᑎᑕᐅᓂᖓᓂ 
ᐱᓕᕆᐊᖑᔪᒥ. ᐃᒪᐃᖁᔨᓇᔭᕆᕗᒍᑦ ᐱᓕᕆᕝᕕᐅᔪᑦ ᐊᒻᒪ ᐊᐅᐱᑎᒃ ᐃᓚᐅᑎᑦᑎᒃᑲᓐᓂᕐᓗᓂ ᓄᓇᓕᖕᓂ ᐅᑭᐅᖅᑕᖅᑐᒥ ᐅᖃᖅᓯᒪᔪᓄᑦ ᐱᔪᒪᓂᕐᒧᑦ 
ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᓕᕆᓂᐅᔪᓂ, ᓲᕐᓗ ᑕᐃᒃᑯᓇᑎᑐᑦ ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ, ᕿᓂᕐᓂᕐᒧᑦ ᖃᓄᖅ 
ᐱᓕᕆᐊᕆᔪᒪᔭᖏᑦ ᐃᑲᔪᖅᓯᖅᑕᐅᔪᓐᓇᕐᓂᖏᓐᓂ ᕿᓚᒻᒥᐅᔪᒥ ᓯᕗᓂᒃᓴᒥ.

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᑕᐅᑐᒃᑕᑐᐊᖃᑲᐃᓐᓇᕐᓗᑎᒃ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐊᒃᓱᕈᕈᑕᐅᔪᓂ ᐱᕈᖅᓴᐃᓂᕐᒧᑦ ᖃᐅᔨᒪᓂᐅᔪᓂ ᑭᓱᑦ ᐆᒪᔪᐃᑦ 

ᐊᔾᔨᒌᖕᓂᖏᑦ ᐊᒻᒪ ᓄᑖᙳᖅᐸᓪᓕᐊᔪᑦ ᐊᑐᖅᑕᐅᓯᒪᔪᓐᓇᖅᑐᑦ ᐱᔪᓐᓇᕋᔭᕐᒪᖔᑕ ᓄᓇᒥ ᐃᒪᕐᒥᓪᓘᓐᓃᑦ.



ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ − ᑭᖑᓪᓕᖅᐹᖅᓯᐅᑎ ᐅᓂᒃᑳᓕᐊᖅ 16

ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐊᔾᔨᐅᙱᑦᑐᒦᑉᐳᑦ ᐱᕚᓪᓕᕐᓂᕐᒧᑦ ᒪᑭᒪᔾᔪᑕᐅᔪᓐᓇᖅᑐᓂ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᕙᓪᓕᐊᑎᑕᐅᓂᐅᔪᒥ 
ᐱᔾᔪᑎᖃᖅᑐᒥ ᐃᒪᓕᕆᓂᕐᒧᑦ ᐃᑲᔪᕈᑎᒃᓴᓄᑦ ᓄᓇᖏᓐᓂᑦ, ᐃᓚᖓ 35.1 ᑐᙵᕕᒋᔭᐅᔪᓄᑦ ᐱᔪᓐᓇᕐᓂᕆᔭᖏᓐᓂᑦ ᐅᑯᓄᖓ ᐃᑲᔪᕈᑎᒃᓴᓄᑦ, 
ᐊᒻᒪ ᓱᓕᓂᐅᔪᒥ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐊᑐᐃᓐᓇᖃᖅᑎᑕᐅᖕᒪᑕ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᕙᓪᓕᐊᑎᑦᑎᓂᐅᔪᒥ ᐃᓂᐅᔪᓂᑦ. ᑭᓯᐊᓂ, 
ᓇᖕᒥᓂᖃᕐᓂᕐᒥ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐊᐅᓚᑕᐅᕗᑦ ᐅᓄᕐᓂᖅᓴᐅᔪᓂ ᐊᑕᐅᓯᕐᒥ ᑭᒡᓕᐅᔪᒥ ᒐᕙᒪᐅᔪᓂ ᑲᓇᑕᒥ. ᓚᐃᓴᓐᓯᖃᖅᑎᑦᑎᓂᖅ ᐃᒪᕐᒥᑦ 
ᐱᕈᖅᓴᐃᓂᕐᓄᑦ ᐃᓂᐅᔪᓂᑦ, ᓲᕐᓗ, ᐅᕙᓃᒐᔪᒃᐳᑦ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐊᒻᒪ ᐅᑭᐅᖅᑕᖅᑐᒥ ᐱᔪᓐᓇᕐᓂᖃᕐᓂᕐᒥ ᒪᓕᒐᖅᑎᒍᑦ ᐊᒻᒪ, 
ᐃᓚᖏᓐᓂ ᐃᓂᐅᔪᓂ, ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐃᓕᓴᖅᓯᓯᒪᓂᖃᙱᓚᑦ ᐆᒥᖓ ᑭᒡᓕᐅᔪᒥ ᐱᔪᓐᓇᕐᓂᖃᕐᓂᕐᒥ ᒪᓕᒐᖅᑎᒍᑦ.

ᐊᑲᐅᙱᓕᐅᕈᑕᐅᔪᓂ ᐊᑐᐊᒐᒧᑦ, ᐱᖁᔭᓄᑦ, ᐊᒻᒪ ᒪᓕᒐᙳᖅᑎᑕᐅᓂᖓᓂ ᓯᓚᑖᓃᑉᐳᑦ ᐊᖏᓂᖓᓂ ᑐᙵᖓᕕᐅᑉ ᐱᓕᕆᐊᒃᓴᖏᓐᓂ 
ᐊᒻᒪ ᖁᓄᐃᓕᐅᕐᓂᐅᔪᓄᑦ. ᑭᓯᐊᓂ, ᐅᔾᔨᕈᓱᒃᐳᒍᑦ ᑲᓇᑕᒥ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᓕᕆᓪᓗᑎᒃ ᑲᑎᙵᔪᖅᑕᖃᕐᓂᖓᓂ ᐃᖃᓗᓕᕆᓂᕐᒧᑦ 
ᑲᑎᒪᔨᕋᓛᖑᔪᓄᑦ ᑲᑎᒪᔨᐅᔪᓂ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ ᐊᒻᒪ ᒪᕐᕉᔪᓂ ᑐᙵᖓᕕᖓᓂ ᑲᑎᒪᔨᐅᖃᑕᐅᔪᑦ ᐃᓚᐅᖃᑕᐅᕗᑦ ᐆᒥᖓ 
ᐱᓕᕆᓪᓗᑎᒃ ᑲᑎᙵᔪᓄᑦ. ᑕᐃᒪᓐᓇ ᐊᔭᐅᕆᕗᒍᑦ ᑲᓇᑕᒥ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᓕᕆᓪᓗᑎᒃ ᑲᑎᙵᔪᖁᑎᖏᓐᓂ ᐃᑲᔪᕐᓗᑎᒃ 
ᐋᖅᑭᒃᓯᓂᖓᓐᓂ ᐆᒥᖓ ᐊᑲᐅᙱᓕᐅᕈᑕᐅᔪᒥ, ᐃᓚᖃᖅᑐᒥ ᐱᕈᖅᓴᐃᓂᕐᒥ ᓇᖕᒥᓂᕆᔭᐅᔪᓄᑦ ᖃᓄᐃᓕᐅᕐᓂᐅᔪᓂᑦ ᐃᑲᔪᖅᓱᐃᓂᖃᖅᑐᓂ 
ᑲᓇᑕᒥᐊᕕᒃᑐᖅᓯᒪᓂᐅᔪᓂ ᐱᔪᓐᓇᕐᓂᖃᖅᑐᓄᑦ ᐱᔭᕆᐊᖃᖅᑎᑦᑎᖏᑦᑐᓂ ᐃᓂᐅᔪᒥ ᓚᐃᓴᓐᓯᓂᑦ, ᐊᒻᒪ ᐃᑲᔪᖅᓱᐃᓂᕐᒧᑦ (ᓈᒻᒪᖕᓂᖓᓂ) 
ᐱᖁᔭᑎᒍᑦ ᖃᓄᐃᓕᐅᕐᓂᐅᔪᓂ ᐱᓕᕆᐊᖑᐊᓂᒃᑐᓂ ᐱᕙᓪᓕᐊᑎᑦᑎᓂᕐᒧᑦ ᓄᓇᖃᖅᑳᖅᓯᒪᔪᓄᑦ “ᐃᒪᕐᒥᑦ ᐱᕈᖅᓴᐃᓂᕐᓄᑦ ᒪᓕᒐᕐᒥ.” 
ᑲᔪᖏᖅᓴᐃᓇᔭᕆᕗᒍᑦ ᐱᓕᕆᕝᕕᖕᒥ ᓇᓂᓯᓂᕐᒧᑦ ᐋᖅᑭᒍᑎᒃᓴᐅᓇᔭᖅᑐᓂ ᐅᑯᓄᖓ ᐊᒻᒪ ᐊᓯᖏᓐᓂ ᐃᒪᕐᒥᑦ ᐱᕈᖅᓴᐃᓂᕐᓂ 
ᐱᕙᓪᓕᐊᑎᑕᐅᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᐅᕘᓇ ᑲᓇᑕᒥ ᑲᑎᒪᔨᐅᔪᓄᑦ ᐃᖃᓗᓕᕆᓂᕐᒧᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ ᒥᓂᔅᑕᐅᔪᓄᑦ ᐊᒻᒪ 
ᑐᖓᓕᖓᓄᑦ−ᑭᒡᓕᐅᔪᒥ ᑲᑎᒪᖃᑎᖃᕐᓂᕐᒥ.

ᐃᓚᐅᖃᑕᐅᓂᖅ ᐊᑐᖅᑕᐅᕙᓪᓕᐊᔪᓂ ᐊᐅᓚᑦᑎᓂᕐᒧᑦ ᐃᓱᒪᓕᐅᕆᓂᕐᓂ

ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐅᑭᐅᖅᑕᖅᑐᒥ ᐃᓚᒋᔭᐅᖃᑕᐅᔪᒪᕗᑦ ᐊᑐᖅᑕᐅᕙᓪᓕᐊᔪᓂ ᐊᐅᓚᑦᑎᓂᕐᒧᑦ ᐃᓱᒪᓕᐅᕆᓂᕐᓂ 
ᐃᓕᓯᔪᓐᓇᕐᓂᐊᕐᒪᑕ ᓇᖕᒥᓂᕆᔪᒪᔭᖏᓐᓂᑦ ᓯᕗᓂᒃᓴᐅᔪᒥ. ᓄᓇᓕᐅᔪᑦ ᑕᑯᓪᓗᐊᖅᐳᑦ ᐊᑐᕐᓂᖃᐅᑎᖏᓐᓂ ᐊᐅᓚᑦᑎᔨᐅᖃᑕᐅᓂᖏᓐᓂ 
ᐃᑲᔪᕈᑎᒃᓴᒥ ᐊᒻᒪ ᐱᔪᒪᕗᑦ ᓄᓇᖃᖅᑳᖅᓯᒪᔪᓄᑦ ᖃᐅᔨᒪᓂᖏᓐᓂ ᐃᓚᓕᐅᔾᔭᐅᓂᖏᓐᓂ ᐊᑐᖅᑕᐅᕙᓪᓕᐊᔪᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ. 
ᓇᓗᓇᙱᑦᑎᐊᖅᑐᒥ ᐱᒧᒪᓂᖃᖅᐳᖅ ᐃᑲᔪᕈᑎᒃᓴᓂ ᐊᐅᓚᑦᑎᓂᕐᒧᑦ ᐱᔪᓐᓇᕐᓂᐅᔪᒥ. 

ᐃᓚᐅᑎᑦᑎᑎᓪᓗᒋᑦ ᓄᓇᓕᖕᓂ ᐅᑭᐅᖅᑕᖅᑐᒥ, ᑐᙵᖓᕕᐅᔪᖅ ᐃᓕᑦᑎᓚᐅᖅᐳᑦ ᐊᑐᖅᑕᐅᕙᓪᓕᐊᔪᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᑦ 
ᐱᕙᓪᓕᐊᑎᑕᐅᒐᔪᙱᓚᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ (ᐱᙳᐊᖅᑐᓕᕆᓂᕐᒧᓪᓘᓐᓃᑦ) ᐃᖃᓗᒡᕕᐅᓲᓄᑦ ᐃᓂᐅᔪᓂ, ᓲᕐᓗ ᒍᕋᐃᑦ ᔅᓚᐃᕝ ᑕᓯᖓᓐᓂ. 
ᐅᑯᐊ ᐸᕐᓇᐅᑏᑦ ᐱᔭᕆᐊᖃᖅᐳᑦ ᒥᐊᓂᕆᓂᕐᒥ ᐸᐸᑕᐅᑦᑎᐊᓂᕐᒧᑦ ᐊᒻᒪ ᓄᖑᑎᑕᐅᖁᓇᒋᑦ ᐊᑐᖅᑕᐅᔪᓄᑦ ᐃᑲᔪᕈᑎᒃᓴᓄᑦ, ᑭᓯᐊᓂ ᓯᕗᓪᓕᕐᒥ 
ᐱᔭᕆᐊᖃᕐᓂᖃᖅᐳᑦ ᑐᑭᓯᐅᒪᓂᕐᓂ ᐃᖃᓗᖕᓂ ᐃᖃᓗᖁᑕᐅᔪᑦ ᐅᓄᕐᓂᖏᓐᓂ.

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᕝᕕᒃ ᐃᑲᔪᖅᓱᐃᓂᖓᓂ ᐱᕙᓪᓕᐊᑎᑕᐅᓂᖓᓂ ᐊᑐᖅᑕᐅᕙᓪᓕᐊᔪᓂ ᐊᐅᓚᑦᑎᓂᕐᒧᑦ ᐱᔪᓐᓇᕐᓂᖓᓂ 
ᐃᒪᕐᒧᑦ ᐃᑲᔪᕈᑎᒃᓴᓂᒃ ᐊᒻᒪ ᑕᕆᐅᕐᒥ ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓂ ᐊᒻᒪ ᓄᓇᖕᓕᓂ ᐱᕙᒃᑐᓂ ᓄᓇᖃᖅᑳᖅᓯᒪᔪᓄᑦ ᐃᖃᓗᓕᕆᓂᕐᒧᑦ 
ᐸᕐᓇᒍᑎᖓᓄᑦ ᐱᓕᕆᐊᖑᔪᒥ ᑮᓇᐅᔭᖃᖅᑎᑕᐅᓂᖏᓐᓂ. ᒍᕋᐃᑦ ᔅᓚᐃᕝ ᑕᓯᖓᓐᓄᑦ, ᑕᒪᓐᓇ ᑐᑭᖃᖅᐳᖅ ᐱᔪᓐᓇᖅᑎᑦᑎᓂᕐᒥ 
ᐱᕙᓪᓕᐊᑎᑕᐅᓂᖓᓂ ᓄᓇᖃᖅᑳᖅᓯᒪᔪᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᐃᓚᐅᑎᑦᑎᙱᓪᓗᑎᒃ ᐱᕕᒃᓴᖃᖅᑎᑕᐅᔪᓄᑦ ᐊᑐᖅᑎᓄᑦ.

ᐃᒪᐃᖁᔨᓇᔭᕆᕗᒍᑦ ᐱᓕᕆᔨᒻᒪᕆᐅᔪᑦ ᐃᓚᐅᑎᑦᑎᓂᖏᓐᓂ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐊᒻᒪ ᐅᑭᐅᖅᑕᖅᑐᒥ ᐃᓚᒋᔭᐅᖃᑎᖏᓐᓂ, 
ᐃᓚᖃᖅᑐᒥ ᑲᑎᒪᖃᑕᐅᓂᕐᓂ ᑲᓇᑕᒥ ᑲᑎᒪᔨᐅᔪᓄᑦ ᐃᖃᓗᓕᕆᓂᕐᒧᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ ᒥᓂᔅᑕᐅᔪᓂ, ᓇᓂᓯᓂᕐᒥ ᐱᓕᕆᓂᐅᔪᒥ 
ᐊᑕᐅᓯᙳᖅᑎᑦᑎᓂᕐᒥ ᑲᑎᖅᓱᐃᓂᖏᓐᓂ ᑕᒪᒃᑭᓂ ᐱᙳᐊᖅᑐᓕᕆᓂᕐᒧᑦ, ᖃᓪᓗᓈᓂ ᐃᖃᓗᒐᓱᖕᓂᐅᔪᓂ ᐊᒻᒪ ᐃᖅᑲᑦᑕᐅᑎᒧᑦ ᐱᔭᐅᔪᓄᑦ 
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ.

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᑲᔪᖅᓱᐃᓗᓂ ᐱᓕᕆᖃᑎᒌᖕᓂᐅᔪᓂ ᐊᒻᒪ ᑲᑐᔾᔨᖃᑎᒌᖕᓂᐅᔪᓂ ᐃᖃᓗᓕᕆᓂᕐᒧᑦ ᐱᓕᕆᓂᐅᔪᓄᑦ ᐊᒻᒪ ᐃᒪᕐᒧᑦ ᐃᑲᔪᕈᑎᒃᓴᓂᒃ 
ᐊᒻᒪ ᑕᕆᐅᕐᒥ ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓂ ᐊᒻᒪ ᐱᕈᖅᓴᐃᓐᓇᕐᓗᑎᒃ ᓄᓇᖃᖅᑳᖅᓯᒪᔪᓄᑦ ᐊᐅᓚᑦᑎᖃᑎᖃᕐᓂᕐᒧᑦ 
ᐱᔪᓐᓇᕐᓂᐅᔪᓂ ᐃᓗᐊᓂ ᓄᓇᖃᖅᑳᖅᑐᑦ ᐃᒪᕐᒥᐅᑕᓕᕆᓂᕐᒧᑦ ᖃᓄᐃᓕᐅᕈᑎᒃᓴᒥᑦ ᐊᒻᒪ ᐃᒪᕐᒧᑦ ᐃᑲᔪᕈᑎᒃᓴᓂᒃ ᐊᒻᒪ ᑕᕆᐅᕐᒥ 
ᐊᐅᓚᑦᑎᓂᕐᒧᑦ ᐱᓕᕆᐊᖑᔪᓂᑦ.

ᐊᓯᖏᓐᓂ ᐱᓕᕆᓂᖃᖅᐳᖅ ᐃᑲᔪᖅᓱᐃᓂᕐᒥ ᓄᓇᖃᖅᑳᖅᓯᒪᔪᓄᑦ ᐱᓕᕆᐊᕆᔭᐅᔪᒪᓂᐅᔪᓂ ᐃᓚᐅᖃᑕᐅᒃᑲᓐᓂᕈᒪᓂᕐᒧᑦ ᐃᓱᒪᓕᐊᕆᔭᐅᕙᒃᑐᓂ 
ᐊᒃᑐᐃᓲᓂᒃ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᖏᓐᓂᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᓕᕆᐊᕆᔭᖏᓐᓂᑦ. ᓲᕐᓗ, ᒥᑦᑎᒪᑕᓕᖕᒥ 
ᐊᖏᖅᑎᑦᑎᓇᓱᐊᖅᐳᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᖃᑎᖃᕐᓂᕐᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᓂ ᐊᒻᒪ ᐋᓪᒑᓐᑯᐃᓐ ᓯᓚᑦᑐᖅᓴᕐᕕᖓᓂ 
ᐱᕙᓪᓕᐊᑎᑕᐅᓂᖃᖅᑐᒥ ᓴᖅᑭᑎᑦᑎᓂᕐᒧᑦ ᑲᑎᙵᓂᐅᔪᓂ ᐱᓕᒻᒪᒃᓴᖅᓯᒪᔪᓂ ᐃᓄᖕᓂ ᐃᓕᓐᓂᐊᖅᑎᐅᔪᓂᑦ ᓄᓇᓕᖕᓂ ᐊᖑᓇᓱᒃᑎᑦ 
ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᐃᖅᑲᓇᐃᔭᖅᑎᑦᑐᓐᓇᖅᑕᖏᓐᓂ ᐱᓕᕆᐊᒃᓴᓂ ᐱᓕᕆᓂᕐᓄᑦ ᑐᑭᓕᐊᖃᑎᖃᖅᑐᒥ ᐃᖃᓗᓕᕆᓂᕐᒧᑦ 
ᐊᐅᓚᑦᑎᓂᐅᔪᒥ. ᑕᐅᑐᙳᐊᖅᑕᐅᕗᖅ ᐱᓕᕆᕝᕕᐅᔪᒥ ᐅᖃᐅᓯᒃᓴᐃᑦ ᐊᒻᒪ ᐅᖃᓪᓚᖕᓂᐅᔪᑦ ᒪᑭᑕᔪᓐᓇᕐᓂᕐᒧᑦ ᐸᕐᓇᐃᓂᕐᒥ ᐃᓚᒋᔭᐅᓇᔭᕐᓂᖓᓂ 
ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ.

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᕝᕕᒃ ᐱᓕᕆᓕᒃᑲᓐᓂᕐᓂᖏᓐᓂ ᐅᖃᓪᓚᖕᓂᕆᔭᖏᓐᓂ ᒥᑦᑎᒪᑕᓕᖕᒥ ᐱᔾᔪᑎᖃᖅᑐᒥ ᐆᒥᖓ 
ᐊᖏᕈᑕᐅᓇᓱᐊᖅᑐᒥ. ᐃᒪᐃᖁᔨᓇᔭᕆᕗᒍᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᖅ ᐊᑐᖅᑕᐅᓲᒥᒃ ᐊᑦᓛᓐᑎᒃᒥ ᑲᓇᑕᒥ 
ᐋᖅᑭᒋᐊᖅᑕᐅᒃᑲᓐᓂᕐᓗᓂ ᐊᑐᕐᓂᕐᒧᑦ ᐊᔾᔨᒌᙱᑦᑑᑕᐅᔪᓄᑦ ᖃᓄᐃᑦᑑᓂᖏᓐᓂ ᐃᖃᓗᓕᕆᓂᕐᒧᑦ ᐅᑭᐅᖅᑕᖅᑐᒥ, ᐃᓚᖃᖅᑐᒥ ᑲᖏᕙᓯᒃᑐᒥ 
ᑕᓯᕐᓂᑦ ᐊᒻᒪ ᑰᖕᓂᑦ, ᐊᒻᒪ ᐊᑐᐃᓐᓇᕈᖅᑎᑕᐅᓗᑎᒃ ᓄᓇᓕᐅᔪᓄᑦ ᖃᔅᓯᒐᓚᖕᓂ ᐅᖃᐅᓯᓕᖕᓄᑦ, ᐃᓚᖃᖅᑐᒥ ᐃᓄᒃᑎᑐᒻᒥ.

ᐱᓕᒻᒪᒃᓴᕐᓂᕐᒧᑦ ᐱᔭᕆᐊᓖᑦ

ᐱᓕᒻᒪᒃᓴᕐᓂᖅ ᐱᒻᒪᕆᐅᕗᖅ ᓯᕗᓂᒃᓴᒧᑦ ᐱᓕᕆᑦᑎᐊᕈᓐᓇᕐᓂᖓᓂ ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ 
ᐱᓕᕆᐊᖑᔪᒪᔪᒧᑦ. ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐅᑭᐅᖅᑕᖅᑐᓕᒫᒥ ᐱᔪᒪᓂᖃᖅᐳᑦ ᐱᕈᖅᓴᐃᓂᕐᒥ ᑕᒪᒃᑭᓂ ᓇᖕᒥᓂᖃᖅᑎᐅᔪᒥ 
ᐊᔪᙱᓐᓂᐅᔪᓂ ᐊᒻᒪ ᐊᐅᓚᑦᑎᓂᕐᒧᑦ ᐱᔪᓐᓇᕐᓂᐅᔪᓂᑦ ᐃᖃᓗᓕᒋᓂᕐᒧᑦ ᐊᐅᓚᑦᑎᔨᒋᔭᖏᓐᓄᑦ ᐊᒻᒪ ᐃᖃᓗᓕᕆᓂᕐᒧᑦ ᐊᑦᑕᕐᓇᖅᑐᒦᖏᓐᓂᕐᒧᑦ 
ᐊᒻᒪ ᐱᔭᐅᔪᓄᑦ ᑲᒪᒋᔭᖃᕐᓂᕐᓂ ᐊᔪᙱᓐᓂᐅᔪᓂ ᐃᖃᓗᒐᓱᒃᑎᖏᓐᓂᑦ. 

ᑲᑎᖅᓱᖅᐸᓪᓕᐊᓂᐅᔪᒥ ᐱᓕᒻᒪᒃᓴᐃᖏᓐᓇᖅᑐᓂ ᐊᒻᒪ ᐱᐅᓯᒋᐊᖅᐸᓪᓕᐊᖏᓐᓇᖅᑐᓂ ᐱᐅᓛᖑᓪᓗᓂ ᐱᓕᕆᓂᐅᕗᖅ ᓇᖕᒥᓂᕆᔭᐅᔪᓄᑦ ᐊᒻᒪ 
ᒐᕙᒪᐅᔪᓄᑦ. ᑐᙵᖓᕕᐅᔪᖅ ᐃᑲᔪᖅᓱᐃᓲᖑᒋᕗᑦ ᐊᑕᐅᓯᙳᖅᑎᑕᐅᓂᕐᒥ ᐱᓕᒻᒪᒃᓴᕐᓂᐅᔪᓂ ᐊᒻᒪ ᐊᔪᙱᓐᓂᐅᔪᓂ ᐱᕙᓪᓕᐊᑎᑦᑎᓂᕐᓄᑦ 
ᐱᓕᕆᐊᕆᔭᐅᔪᒪᔪᓂᑦ ᐃᖏᕐᕋᓂᐅᔪᓂ ᐊᖅᑯᑎᖏᓐᓂ ᑕᒪᒃᑭᓄᑦ ᓄᓇᖃᖅᑳᖅᓯᒪᔪᓄᑦ ᐱᓕᕆᐊᖑᔪᓄᑦ.
 
ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᒻᒪᒃᓴᕐᓂᖅ

ᑕᒪᕐᒥᒐᓚᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᖕᓂ ᐅᑭᐅᖅᑕᖅᑐᒥ ᐱᔭᕆᐊᖃᕐᒪᑕ ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᒻᒪᒃᓴᕐᓂᕐᒥ ᖃᔅᓰᓐᓇᓗᐊᑯᓗᖕᓂ 
ᐊᑐᐃᓐᓇᐅᑎᑕᐅᓯᒪᖕᒪᑕ ᐊᕕᒃᑐᖅᓯᒪᓂᐅᔪᒥ. ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ ᑕᐃᒪᐃᙱᓚᑦ ᐃᓚᖏᑦ ᐃᖃᓗᓕᕆᓂᕐᒧᑦ 
ᐊᐅᓚᑦᑎᔨᐅᔪᑦ ᐱᓕᕆᓯᒪᖕᒪᑕ ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᕐᒥ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᒻᒪ ᑮᓇᐅᔭᓕᕆᓂᕐᒧᑦ ᐱᓕᒻᒪᒃᓴᕐᓂᐅᔪᓂ 
ᐃᓕᓐᓂᐊᕐᓂᐅᔪᓂ ᖃᖓᒃᑲᓐᓂᐅᓚᐅᖅᑐᒥ, ᐃᓚᖃᖅᑐᒥ ᐃᓕᓐᓂᐊᕐᓂᐅᔪᓂ ᐊᑐᐃᓐᓇᐅᑎᑕᐅᔪᓂ ᐃᒪᕐᒧᑦ ᐃᑲᔪᕈᑎᒃᓴᓂᒃ ᐊᒻᒪ ᑕᕆᐅᕐᒥ 
ᐊᐅᓚᑦᑎᓂᕐᒧᑦ ᑲᑎᙵᓂᐅᔪᓄᑦ. 

ᐃᓚᐅᑎᑦᑎᓂᕐᒧᑦ ᐱᓕᕆᓂᐅᔪᓂ, ᐃᓚᐅᔪᑦ ᓇᓗᓇᐃᖅᓯᓚᐅᖅᐳᑦ ᐃᑲᔪᖅᓱᐃᓂᖏᓐᓂ ᐱᓕᒻᒪᒃᓴᕐᓂᕐᒧᑦ ᐃᖃᓗᓕᕆᓂᕐᒧᑦ ᐊᐅᓚᑕᐅᓂᖏᓐᓂ 
ᐊᐅᓚᑦᑎᓂᐅᔪᓂ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᐅᔪᒥ, ᖃᓄᐃᓕᐅᕈᑎᒃᓴᓄᑦ ᓇᖕᒥᓂᖃᕐᓂᕐᒧᑦ ᐸᕐᓇᖕᓂᕐᒧᑦ, ᐊᒻᒪ ᐅᖃᐅᔾᔨᓯᒪᑦᑎᐊᖅᑐᒥ 
ᐃᓱᒪᓕᐅᕆᓂᕐᓄᑦ. ᐃᓚᖏᑦ ᓄᓇᓕᐅᔪᑦ ᖄᒃᑲᓐᓂᐊᒍᑦ ᐱᓕᒻᒪᒃᓴᕐᓂᖃᕈᒪᕗᑦ ᐃᓂᐅᔪᓂ ᓲᕐᓗ ᓄᑖᓂ ᓄᑖᙳᖅᐸᓪᓕᐅᔪᓄᑦ 
ᐊᑐᖅᑕᐅᓯᒪᔪᓐᓇᖅᑐᓂ, ᐃᖃᓗᓕᕆᓂᕐᒧᑦ ᒪᓕᒐᓄᑦ ᐊᒻᒪ ᐊᑐᐊᒐᕐᓄᑦ, ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ, ᐊᒻᒪ ᐱᓕᕆᔨᒻᒪᕆᐅᔪᓄᑦ−ᑐᕌᖓᔪᓄᑦ 
ᐃᓕᓐᓂᐊᕐᓂᐅᔪᓄᑦ. ᐊᐅᓚᑦᑎᔨᐅᔪᑦ ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ ᑐᑭᓯᓇᑦᑎᐊᖅᑐᒥ ᐱᓕᕆᐊᕆᔭᐅᔪᒪᔪᓂᑦ 
ᐃᖏᕐᕋᓂᐅᔪᓂ ᐊᖅᑯᑎᖏᓐᓂ ᓴᖅᑭᑎᑕᐅᓗᑎᒃ ᐃᖃᓗᓕᕆᓂᕐᒧᑦ ᐊᐅᓚᑕᐅᓂᖏᓐᓂᑦ ᓯᓚᑦᑐᖅᓴᕐᕕᒡᔪᐊᒥ ᐸᐃᑉᐹᖃᕐᓂᕐᒧᑦ ᐃᓚᓕᐅᔾᔨᔪᒥ 
ᐃᖃᓗᓕᕆᓂᕐᒧᑦ ᐃᓕᖅᑯᓯᖏᓐᓂ ᐊᒻᒪ ᐃᒪᕐᒥᐅᑕᓄᑦ ᐃᓅᓯᖏᓐᓂ−ᐱᓕᖅᑭᒃᑕᕐᓂᐅᔪᓂᑦ, ᐃᖃᓗᓕᕆᓂᕐᒧᑦ ᐊᐅᓚᑦᑎᓂᐅᔪᒧᑦ ᐸᕐᓇᐃᓂᕐᒥ, 
ᐅᒥᐊᕐᔪᐊᓂ ᐊᐅᓚᑦᑎᓂᕐᒧᑦ, ᐊᒻᒪ ᖃᐅᔨᓴᖅᑕᐅᓂᐅᔪᓄᑦ ᓇᐃᓴᐅᑎᖏᓐᓂᑦ. 

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᖅ ᐃᓕᓐᓂᐊᕈᑎᓕᐅᖅᑕᐅᓯᒪᔪᑦ ᑐᙵᕕᖃᖅᑐᓂ ᐃᖃᓗᒐᓱᖕᓂᕐᒧᑦ ᐱᓕᕆᓂᐅᔪᒥ ᐊᐅᓚᑕᐅᓂᖏᓐᓄᑦ ᐱᓕᒻᒪᒃᓴᕐᓂᕐᒧᑦ 
ᐱᕙᓪᓕᐊᑎᑕᐅᔪᓂ ᐊᑦᓛᓐᑎᒃ ᑲᓇᑕᒥ, ᐊᒻᒪ ᓱᖏᐅᔾᔭᐅᓯᒪᔪᓂ ᐳᕆᑎᔅ ᑲᓚᒻᐱᐊᒧᑦ, ᓱᖏᐅᔾᔭᐅᓪᓗᐊᖅᐳᑦ ᑭᐅᓂᕐᒧᑦ ᐱᔭᕆᐊᖃᕐᓂᐅᔪᓄᑦ ᒫᓐᓇᐅᔪᒥ 

ᐃᓂᐅᔪᓂ ᓄᓇᑖᖅᓯᒪᓂᑰᔪᓂᑦ, ᐊᕕᒃᑐᖅᓯᒪᓂᐅᔪᓂ ᑲᑎᒪᔨᐅᔪᑦ ᐱᓕᕆᔨᓪᓗᐊᑕᐅᕗᑦ ᐃᑲᔪᕈᑎᒃᓴᓄᑦ ᐊᐅᓚᑦᑎᔨᐅᖃᑕᐅᔪᓂ ᐃᖃᓗᓕᕆᓂᕐᒧᑦ 
ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ. ᒫᓐᓇᐅᔪᒥ, ᐅᑯᐊ ᑲᑎᒪᔨᐅᔪᑦ ᐅᑯᐊᖑᕗᑦ: ᓄᓇᕕᒻᒥ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᑐᕐᖓᑦ ᑲᑐᔾᔨᖃᑎᒌᑦ 
ᐃᖃᓗᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᑦ, ᐃᓄᕕᐊᓗᐃᑦ ᐃᖃᓗᓕᕆᓂᕐᒧᑦ ᑲᑐᔾᔨᓪᓗᑎᒃ ᐊᐅᓚᑦᑎᔨᐅᔪᓄᑦ 
ᑲᑎᒪᔨᕋᓛᑦ, ᒍᐃᑦᓯᓐ ᐆᒪᔪᓕᕆᔨᓄᑦ ᑲᑎᒪᔨᖏᑦ, ᓵᑑ ᐆᒪᔪᓕᕆᔨᓄᑦ ᑲᑎᒪᔨᖏᑦ, ᐅᐃᑦ'ᐄᔅᕼᐃ ᐆᒪᔪᓕᕆᔨᓄᑦ ᑲᑎᒪᔨᖏᑦ, ᐊᒻᒪ ᔫᑳᓐᒥ ᐃᖃᓗᒃᐱᓄᑦ 
ᑲᑎᒪᔨᕋᓛᒃᑲᓐᓃᑦ.



ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ − ᑭᖑᓪᓕᖅᐹᖅᓯᐅᑎ ᐅᓂᒃᑳᓕᐊᖅ 18

ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᔪᓄᑦ ᓄᓇᕗᒻᒥ, ᓅᕙᓐᓛᓐ ᐊᒻᒪ ᓛᐸᑐᐊᒥ, ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓄᑦ. ᐅᓇ ᐱᓕᕆᓂᐅᔪᖅ 
ᐱᓕᕆᐊᖑᓪᓗᐊᖅᐳᖅ ᐱᓕᕆᖃᑎᖃᕐᓗᑎᒃ ᐊᕕᒃᑐᖅᓯᒪᓂᐅᔪᓂ ᓯᓚᑦᑐᖅᓴᕐᕕᖕᓂᑦ. ᐋᖅᑭᒋᐊᖅᑕᐅᓪᓗᐊᖅᐳᖅ ᓯᕗᓂᒃᓴᒧᑦ ᐃᖃᓗᓕᕆᓂᕐᒧᑦ 
ᐊᐅᓚᑦᑎᔨᐅᔪᓄᑦ ᐊᐅᓚᑦᑎᔪᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐊᐅᓚᑕᐅᓂᐅᔪᓂ ᒍᕋᐃᑦ ᔅᓚᐃᕝ ᑕᓯᖓᓐᓂ.
 
ᐃᖃᓗᒐᓱᒃᑎᓄᑦ ᐱᓕᒻᒪᒃᓴᕐᓂᐅᔪᑦ

“ᐃᓕᓐᓂᐊᕈᑎᓕᐅᖅᑕᐅᓯᒪᓪᓚᕆᒃᑐᓂᑦ ᐃᑲᑎᖃᐸᔭᖅᐳᖅ ᐃᐊᓗᒐᓱᒃᑎᓂᑦ ᐅᔾᔨᕆᓂᖏᓐᓄᑦ ᐱᕚᓪᓕᕈᑕᐅᔪᓂ ᑕᒪᒃᑭᓂ ᐃᓕᓐᓂᐊᕐᓂᐅᔪᓂᑦ.”

ᐃᖃᓗᒐᓱᒃᑏᑦ ᖃᔅᓯᒐᓚᖕᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐅᑭᐅᖅᑕᖅᑐᒥ ᐱᓕᕆᐊᓂᒃᓯᒪᕗᑦ ᐃᓕᓐᓂᐊᕐᓂᑐᐃᓐᓇᐅᔪᒥᒃ ᐊᒻᒪ 
ᐃᓚᖏᑦ ᐱᔭᕇᖅᓯᓯᒪᕗᑦ ᑳᑉᑕᓐ−ᖑᓂᕐᒧᑦ ᐱᓕᒻᒪᒃᓴᕐᓂᐅᔪᒥ. ᐊᓯᖏᑦ ᓄᓇᓕᐅᔪᑦ ᐱᕙᓪᓕᐊᓕᑕᐃᓐᓇᖅᐳᑦ ᓄᑖᖑᔪᓂ ᐃᓯᖅᐸᓪᓕᐊᔪᓄᑦ 
ᐱᓕᒻᒪᒃᓴᑐᐃᓐᓇᕐᓂᐅᔪᒥ. ᐃᓱᒪᒋᓇᒍ ᐊᕕᒃᑐᖅᓯᒪᓂᖓᓂ, ᑕᒪᕐᒥᒃ ᓄᓇᓕᐅᔪᑦ ᐃᑲᔪᖅᓱᐃᕗᑦ ᐃᖃᓗᒐᓱᒃᑎᓂ ᐱᓕᒻᒪᒃᓴᖅᑕᐅᓗᑎᒃ 
ᐃᖃᓗᒐᓱᖕᓂᕐᒥ ᐊᒻᒪ ᐃᖏᕐᕋᑦᑎᐊᕐᓗᑎᒃ ᐃᒪᖃᕐᕕᓂᑦ ᐊᑦᑕᓇᙱᑦᑐᒥ – ᐊᒻᒪ ᑕᒪᕐᒥᒐᓚᑦ ᑕᑯᔪᒪᕗᑦ ᓄᓇᓕᖕᓂ ᐃᓕᓐᓂᐊᖅᑎᑦᑎᔨᐅᓇᔭᖅᑐᓂ 
ᐃᓚᐅᖃᑕᐅᔪᓂ ᐅᕙᓂ ᐱᓕᒻᒪᒃᓴᕐᓂᐅᔪᒥ.

ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᓇᓗᓇᐃᖅᑕᐅᓯᒪᔪᓂ ᐱᓕᒻᒪᒃᓴᕐᓂᕐᒧᑦ ᐱᔪᒪᓂᖃᖅᐳᑦ. ᓲᕐᓗ, ᓄᓇᓕᐅᔪᑦ ᑕᐅᕙᓂ ᒍᕋᐃᑦ ᔅᓚᐃᕝ 
ᑕᓯᖓᓐᓂ ᐊᒻᒪ ᓄᓇᕗᒻᒥ, ᓄᓇᕕᒃ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ ᐃᖃᓗᒐᓱᒃᑎᓂᑦ ᐱᓕᕆᔪᓐᓇᖅᓯᑦᑎᐊᖁᔭᐅᕗᑦ ᐊᑐᕐᓂᕐᒥ 
ᓄᑖᖑᔪᓂ ᐱᓕᕆᔾᔪᑎᐅᔪᓂ, ᓄᑖᓂ ᓄᑖᙳᖅᐸᓪᓕᐅᔪᓄᑦ ᐊᑐᖅᑕᐅᓯᒪᔪᓐᓇᖅᑐᓂ, ᐊᒻᒪ ᐃᖃᓗᓕᕆᓂᕐᒧᑦ ᒪᓕᒐᓂᑦ ᐅᕘᓇ ᐅᖓᕙᕆᐊᖅᓯᒪᔪᒥ 
ᐱᓕᒻᒪᒃᓴᕐᓂᐅᔪᒥ. ᐃᓚᖏᑦ ᐃᖃᓗᒐᓱᒃᑎᖏᓐᓂ ᐸᐃᑉᐹᖃᖅᑐᓂ ᐊᖅᑲᐅᒪᔨᙳᖁᔨᕗᑦ ᐊᒻᒪ ᐊᐅᓚᐅᓴᕆᔨᓂᑦ ᓄᓇᓕᐅᔪᓂ ᐱᓕᒻᒪᒃᓴᖅᑕᐅᓗᑎᒃ 
ᐋᖅᑭᒃᓯᓂᕐᒧᑦ ᐅᒥᐊᕐᔪᐊᕐᓂᑦ ᐊᒻᒪ ᐱᓕᕆᔾᔪᑎᖏᓐᓂ. 

ᓱᓕᒃᑲᓐᓂᖅ, ᑕᒪᒃᑭᑦ ᓄᓇᓕᐅᔪᑦ ᑐᙵᖓᕕᒃ ᐃᓚᐅᑎᑕᖏᓐᓂ ᐱᔪᒪᓂᖃᖅᐳᑦ ᐃᖃᓗᒐᓱᒃᑎᓂᑦ ᐱᓕᒻᒪᒃᓴᖅᑕᐅᔪᓂ ᐃᖃᓗᓕᕆᓂᕐᒧᑦ ᐊᒻᒪ 
ᐱᓕᕆᓂᖏᓐᓂ ᓇᓗᓇᐃᖅᓯᓂᕐᒧᑦ ᑕᐃᒪᐃᖏᓐᓇᖅᑐᒥ ᐱᔭᐅᔪᓂ ᐱᐅᓂᖏᓐᓂ. ᑕᒪᓐᓇ ᐃᓚᖃᖅᐳᖅ ᐃᓕᓐᓂᐊᕐᓂᑐᐃᓐᓇᐅᔪᓂ ᐃᑲᔪᕐᓂᕐᒧᑦ 
ᐃᖃᓗᒐᓱᒃᑎᓂᑦ ᑐᑭᓯᐅᒪᓂᖏᓐᓂ ᖃᓄᐃᒻᒪᑦ ᐊᓯᕐᔨᕐᓂᖃᕆᐊᖃᕐᓂᖓᓂ ᐊᒻᒪ ᖃᓄᐃᓐᓂᐅᔪᓂ ᓴᓇᙱᓐᓂᕐᒧᑦ ᐊᓯᔾᔨᕐᓂᐅᔪᓂᑦ. 

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᓈᒻᒪᒃᑐᒥ ᐃᓚᖓᓐᓂ ᐱᓕᕆᐊᖑᔪᒧᑦ ᑮᓇᐅᔭᖃᖅᑎᑕᐅᓂᖓᓂ ᐊᑐᖅᑕᐅᓗᓂ ᓯᕗᓪᓕᖅᐸᐅᔪᓄᑦ ᐊᕐᕌᒍᓄᑦ 
ᑕᓪᓕᒪᓄᑦ ᐱᓕᕆᐊᖑᔪᒥ ᐱᓕᒻᒪᒃᓴᐃᓂᕐᒧᑦ ᓄᑖᓂ ᐃᓯᖅᐸᓪᓕᐊᔪᓄᑦ ᐅᕝᕙᓘᓐᓃᑦ ᐃᖃᓗᒐᓱᒃᑎᓂᑦ ᐱᓕᒻᒪᒃᓴᓂᖃᓚᐅᙱᑦᑐᓂᑦ, ᐱᓗᐊᖅᑐᒥ, 
ᖃᓄᖅ ᐊᑦᑕᓇᙱᑦᑐᒥ ᐃᖃᓗᒐᓱᖕᓂᕐᒧᑦ. ᐊᑕᐅᑦᑎᒃᑯᑦ, ᐃᒪᐃᖁᔨᓇᔭᖅᐳᒍᑦ ᐃᓚᖏᓐᓂ ᐱᓕᕆᐊᖑᔪᒥ ᑮᓇᐅᔭᖃᖅᑎᑕᐅᓂᖓᓂ ᓴᓂᕐᕙᒃᑕᐅᓗᑎᒃ 
ᐊᕐᕌᒎᑉ ᐃᓚᖓᓐᓂ ᐊᐅᓚᑦᑎᔨᐅᓂᐊᖅᑐᓄᑦ ᐊᒻᒪ ᐃᖃᓗᒐᓱᒃᑎᓄᑦ ᐱᓕᕆᓂᕐᒧᑦ ᐅᖓᕙᕆᐊᖅᓯᒪᔪᓂ ᐱᓕᒻᒪᒃᓴᕐᓂᐅᔪᓂ ᓇᖕᒥᓂᖃᕐᓂᕐᒧᑦ 
ᐊᒻᒪ/ᐅᕝᕙᓘᓐᓃᑦ ᓇᖕᒥᓂᕆᔭᐅᔪᖅ ᐊᖏᒡᓕᕙᓪᓕᐊᑎᑕᐅᓂᖓᓂ−ᐱᔾᔪᑎᓕᖕᓂ ᐃᓕᓐᓂᐊᕐᓂᐅᔪᓂᑦ. ᑮᓇᐅᔭᖃᖅᑎᑕᐅᓂᖓ ᐱᓕᒻᒪᒃᓴᕐᓂᕐᒧᑦ 
ᐃᖏᕐᕋᐃᓐᓇᕐᓂᐅᓪᓗᐊᖅᐳᖅ ᐱᓕᕆᐊᖑᔪᒥ ᐊᒻᒪ ᐱᓕᕆᕝᕕᒃ ᐱᓇᓱᐃᓐᓇᓪᓗᐊᖅᐳᑦ ᐊᑯᓂᐅᔪᒃᑯᑦ ᓇᑭᙶᕐᓂᐅᔪᒥ ᑮᓇᐅᔭᖃᖅᑎᑕᐅᓂᕐᒧᑦ 
ᐃᑲᔪᕐᓂᕐᒧᑦ ᑭᐅᓂᕐᒧᑦ ᐅᑯᓇᓂ ᐱᓕᒻᒪᒃᓴᕐᓂᕐᒧᑦ ᐱᔭᕆᐊᓕᖕᓂᑦ, ᐃᓚᖃᖅᑐᒥ ᐱᓕᕆᖃᑎᖃᕐᓗᑎᒃ ᐃᖅᑲᓇᐃᔮᖑᔪᓄᑦ ᐊᒻᒪ ᐃᓅᖃᑎᒌᖕᓂᕐᒧᑦ 
ᐱᕙᓪᓕᐊᑎᑕᐅᓂᖓᓂ ᑲᓇᑕᒥ ᐅᕘᓇ ᓄᓇᖃᖅᑳᖅᓯᒪᔪᓄᑦ ᐊᔪᙱᓐᓂᐅᔪᓂ ᐊᒻᒪ ᐃᖅᑲᓇᐃᔮᒃᓴᒧᑦ ᐱᓕᒻᒪᒃᓴᕐᓂᐅᔪᓂ ᐱᓕᕆᐊᖑᔪᒥ.

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᐊᑯᓂᐅᔪᒃᑯᑦ ᐱᓕᕆᖃᑎᖃᕐᓂᐅᔪᒥ ᐃᖅᑲᓇᐃᔮᖑᔪᓄᑦ ᐊᒻᒪ ᐃᓅᖃᑎᒌᖕᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᑲᓇᑕᒥ 
ᐱᔭᐅᓪᓗᐊᖅᐳᑦ ᐊᖏᒡᓕᒋᐊᖅᑎᑦᑎᓂᕐᒧᑦ ᐱᓕᕆᐊᖑᔪᒥ ᑮᓇᐅᔭᖃᖅᑎᑕᐅᓂᖓᓂ ᐱᓕᒻᒪᒃᓴᕐᓂᐅᔪᒧᑦ ᐊᒻᒪ ᐊᔪᙱᓐᓂᐅᔪᓄᑦ 
ᐱᕙᓪᓕᐊᑎᑕᐅᓂᖏᓐᓂ ᑕᐅᕘᓇ ᐱᓕᕆᐊᕆᔭᐅᔪᒪᔪᓂᑦ ᐃᖏᕐᕋᓂᐅᔪᓂ ᐊᖅᑯᑎᖏᓐᓄᑦ. 

ᐃᒪᐃᖁᔨᒃᑲᓐᓂᕋᔭᖅᐳᒍᑦ ᐱᓕᕆᕝᕕᒃ ᑲᑐᔾᔨᖃᑎᒌᒡᓗᑎᒃ ᑲᓇᑕᒥ ᓂᕿᓄᑦ ᖃᐅᔨᓴᕐᖅᑎᐅᔪᓄᑦ ᐱᓕᕆᔨᐅᔪᓂ ᐊᒻᒪ ᓄᓇᖃᖅᑳᖅᓯᒪᔪᓄᑦ 
ᓄᓇᓕᐅᔪᓂ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐃᖃᓗᖕᓂ ᑲᒪᒋᔭᖃᕐᓂᐅᔪᒥᑦ ᐊᒻᒪ ᐱᓕᕆᓂᐅᔪᓂ ᐅᑭᐅᖅᑕᖅᑐᒥ. 
ᖄᒃᑲᓐᓂᐊᒍᑦ, ᑲᓇᑕᒥ ᒐᕙᒪᒃᑯᑦ ᐱᓕᕆᓂᖃᓪᓗᐊᖅᐳᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑕᐅᓯᕐᒥ ᐅᖓᑖᓄᓪᓘᓐᓃᑦ ᓄᓇᓕᖕᓂ ᖃᐅᔨᓴᖅᑎᐅᔪᓂᑦ 
ᐊᒻᒪᓗ/ᐅᕝᕙᓘᓐᓃᑦ ᐊᑐᕐᓂᕐᒧᑦ ᖃᐅᔨᓴᕐᕕᖕᒥ ᐃᒡᓗᕐᔪᐊᓂᑦ ᐊᖏᓂᖅᓴᐅᔪᓂ ᐱᓕᕆᕝᕕᓂᑦ ᓂᕆᐅᒋᔭᖃᕐᓂᕐᒧᑦ ᐱᔭᕆᐊᓕᖕᓂ ᐅᕕᓗᓕᖕᓂ 
ᓴᓂᕐᓄᑦ ᐱᓕᕆᐊᖑᔪᒥ ᐊᒻᒪ ᐊᓯᖏᓐᓂ ᓂᕿᓄᑦ ᖃᐅᔨᓴᖅᑕᐅᕕᖕᒥ ᐱᓕᕆᔨᐅᔪᓄᑦ ᐱᔨᑦᑎᕋᕐᓂᕐᒧᑦ ᐅᑭᐅᖅᑕᖅᑐᒥ. ᒫᓐᓇᐅᔪᒥ, ᓄᓇᕗᑦ 
ᐱᔨᑦᑎᕋᖅᑕᐅᕗᖅ ᐅᕘᓇ ᐱᓕᕆᔨᐅᔫᑉ ᐱᓇᖕᓇᕐᒥ ᐊᕕᒃᑐᖅᓯᒪᓂᐅᔪᒥ, ᓄᓇᒃᑯᑦ ᐊᑲᐅᙱᓐᓂᐅᔪᒥ, ᐊᓯᖏᑦ ᐅᐊᖕᓇᒥ ᐊᕕᒃᑐᖅᓯᒪᓂᐅᔪᑦ 
ᐱᔨᑦᑎᕋᖅᑕᐅᑐᐃᓐᓇᖅᐸᒃᑎᓪᓗᒋᑦ ᖃᓪᓗᓈᑦ ᓄᓇᖓᓐᓂ ᐱᓕᕆᕝᕕᐅᔪᓂᑦ.

ᑭᐅᓂᕐᒧᑦ ᐊᔾᔨᐅᙱᑦᑐᒥ ᐱᔭᕆᐊᖃᕐᓂᐅᔪᒥ ᐅᐊᖕᓇᒧᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ, ᐱᓕᒻᒪᒃᓴᕐᓂᐅᔪᒥ ᓄᓇᓕᖕᓂ ᐊᐅᓚᑕᐅᓪᓗᐊᖅᐳᑦ 
ᐊᒻᒪ ᑐᓂᔭᐅᓗᓂ ᐅᕘᓇ ᐊᕕᒃᑐᖅᓯᒪᓂᐅᔪᓂ ᐱᓕᕆᖃᑎᒋᔭᐅᔪᓂ, ᓲᕐᓗ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᒻᒪ ᑕᕆᐅᕐᒥ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᖑᔪᓄᑦ ᐊᒻᒪ École des pêches et de l'aquaculture du Québec. ᑕᒪᓐᓇ ᐊᑭᖓᓄᑦ−ᐊᑑᑎᖃᑦᑎᐊᓛᖑᕗᖅ ᐱᔾᔪᑎᖃᖅᑐᒥ 



ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ − ᑭᖑᓪᓕᖅᐹᖅᓯᐅᑎ ᐅᓂᒃᑳᓕᐊᖅ 19

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᐊᑯᓂᐅᔪᒃᑯᑦ ᐱᓕᕆᖃᑎᖃᕐᓂᐅᔪᒥ ᐃᖅᑲᓇᐃᔮᖑᔪᓄᑦ ᐊᒻᒪ ᐃᓅᖃᑎᒌᖕᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᑲᓇᑕᒥ 
ᐱᔭᐅᓪᓗᐊᖅᐳᑦ ᐊᖏᒡᓕᒋᐊᖅᑎᑦᑎᓂᕐᒧᑦ ᐱᓕᕆᐊᖑᔪᒥ ᑮᓇᐅᔭᖃᖅᑎᑕᐅᓂᖓᓂ ᐱᓕᒻᒪᒃᓴᕐᓂᐅᔪᒧᑦ ᐊᒻᒪ ᐊᔪᙱᓐᓂᐅᔪᓄᑦ 
ᐱᕙᓪᓕᐊᑎᑕᐅᓂᖏᓐᓂ ᑕᐅᕘᓇ ᐱᓕᕆᐊᕆᔭᐅᔪᒪᔪᓂᑦ ᐃᖏᕐᕋᓂᐅᔪᓂ ᐊᖅᑯᑎᖏᓐᓄᑦ. 

ᐃᒪᐃᖁᔨᒃᑲᓐᓂᕋᔭᖅᐳᒍᑦ ᐱᓕᕆᕝᕕᒃ ᑲᑐᔾᔨᖃᑎᒌᒡᓗᑎᒃ ᑲᓇᑕᒥ ᓂᕿᓄᑦ ᖃᐅᔨᓴᕐᖅᑎᐅᔪᓄᑦ ᐱᓕᕆᔨᐅᔪᓂ ᐊᒻᒪ ᓄᓇᖃᖅᑳᖅᓯᒪᔪᓄᑦ 
ᓄᓇᓕᐅᔪᓂ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐃᖃᓗᖕᓂ ᑲᒪᒋᔭᖃᕐᓂᐅᔪᒥᑦ ᐊᒻᒪ ᐱᓕᕆᓂᐅᔪᓂ ᐅᑭᐅᖅᑕᖅᑐᒥ. 
ᖄᒃᑲᓐᓂᐊᒍᑦ, ᑲᓇᑕᒥ ᒐᕙᒪᒃᑯᑦ ᐱᓕᕆᓂᖃᓪᓗᐊᖅᐳᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑕᐅᓯᕐᒥ ᐅᖓᑖᓄᓪᓘᓐᓃᑦ ᓄᓇᓕᖕᓂ ᖃᐅᔨᓴᖅᑎᐅᔪᓂᑦ 
ᐊᒻᒪᓗ/ᐅᕝᕙᓘᓐᓃᑦ ᐊᑐᕐᓂᕐᒧᑦ ᖃᐅᔨᓴᕐᕕᖕᒥ ᐃᒡᓗᕐᔪᐊᓂᑦ ᐊᖏᓂᖅᓴᐅᔪᓂ ᐱᓕᕆᕝᕕᓂᑦ ᓂᕆᐅᒋᔭᖃᕐᓂᕐᒧᑦ ᐱᔭᕆᐊᓕᖕᓂ ᐅᕕᓗᓕᖕᓂ 
ᓴᓂᕐᓄᑦ ᐱᓕᕆᐊᖑᔪᒥ ᐊᒻᒪ ᐊᓯᖏᓐᓂ ᓂᕿᓄᑦ ᖃᐅᔨᓴᖅᑕᐅᕕᖕᒥ ᐱᓕᕆᔨᐅᔪᓄᑦ ᐱᔨᑦᑎᕋᕐᓂᕐᒧᑦ ᐅᑭᐅᖅᑕᖅᑐᒥ. ᒫᓐᓇᐅᔪᒥ, ᓄᓇᕗᑦ 
ᐱᔨᑦᑎᕋᖅᑕᐅᕗᖅ ᐅᕘᓇ ᐱᓕᕆᔨᐅᔫᑉ ᐱᓇᖕᓇᕐᒥ ᐊᕕᒃᑐᖅᓯᒪᓂᐅᔪᒥ, ᓄᓇᒃᑯᑦ ᐊᑲᐅᙱᓐᓂᐅᔪᒥ, ᐊᓯᖏᑦ ᐅᐊᖕᓇᒥ ᐊᕕᒃᑐᖅᓯᒪᓂᐅᔪᑦ 
ᐱᔨᑦᑎᕋᖅᑕᐅᑐᐃᓐᓇᖅᐸᒃᑎᓪᓗᒋᑦ ᖃᓪᓗᓈᑦ ᓄᓇᖓᓐᓂ ᐱᓕᕆᕝᕕᐅᔪᓂᑦ.

ᑭᐅᓂᕐᒧᑦ ᐊᔾᔨᐅᙱᑦᑐᒥ ᐱᔭᕆᐊᖃᕐᓂᐅᔪᒥ ᐅᐊᖕᓇᒧᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ, ᐱᓕᒻᒪᒃᓴᕐᓂᐅᔪᒥ ᓄᓇᓕᖕᓂ ᐊᐅᓚᑕᐅᓪᓗᐊᖅᐳᑦ 
ᐊᒻᒪ ᑐᓂᔭᐅᓗᓂ ᐅᕘᓇ ᐊᕕᒃᑐᖅᓯᒪᓂᐅᔪᓂ ᐱᓕᕆᖃᑎᒋᔭᐅᔪᓂ, ᓲᕐᓗ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᒻᒪ ᑕᕆᐅᕐᒥ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᖑᔪᓄᑦ ᐊᒻᒪ École des pêches et de l'aquaculture du Québec. ᑕᒪᓐᓇ ᐊᑭᖓᓄᑦ−ᐊᑑᑎᖃᑦᑎᐊᓛᖑᕗᖅ ᐱᔾᔪᑎᖃᖅᑐᒥ 
ᐊᐅᓚᑕᐅᓂᖓᓂ ᐊᒻᒪ ᐊᐅᓪᓛᕐᓂᕐᒧᑦ−ᐱᔾᔪᑎᓕᖕᒥ ᓯᓚᒧᑦ ᓄᖅᑲᕈᑎᒋᔭᐅᔪᓄᑦ ᐊᒻᒪ ᐃᑲᔪᓲᖑᕗᖅ ᑭᐅᓂᕐᒧᑦ ᐃᓕᖅᑯᓯᑎᒍᑦ ᐱᔭᕆᐊᓕᖏᓐᓂ 
ᐊᒻᒪ ᐱᐅᒋᔭᐅᓂᖅᓴᓂᑦ. ᑐᑭᖃᕆᕗᖅ ᑕᐅᑐᒃᖢᒍ ᐊᔾᔨᒌᙱᕈᓘᔭᖅᑐᓂ ᐃᒪᖃᕐᕕᐅᔪᓂ ᐃᖃᓪᓕᖃᕐᓂᐊᕐᓂᖏᓐᓂ, ᐊᒻᒪ ᐊᔾᔨᒌᙱᕈᓘᔭᖅᑐᓂ 
ᐅᒥᐊᕐᔪᐊᓂ, ᐃᖃᓗᒐᓲᑎᖏᑦ, ᐊᒻᒪ ᐊᓯᖏᓐᓂ ᐱᓕᕆᔾᔪᑎᓂᑦ ᐊᑐᖅᑕᐅᓂᐊᖅᑐᓂ ᐅᑯᓇᓂ ᐃᖃᓗᓕᕆᓂᐅᔪᓄᑦ.

ᕕᕈᐊᕆ 2018−ᒥ, ᑲᓇᑕᒥ ᐅᓯᑲᑦᑕᖅᑏᑦ ᐅᖃᐅᓯᖃᓚᐅᖅᐳᑦ $12.6 ᒥᓕᐊᓐᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᒻᒪ ᑕᕆᐅᕐᒥ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᖑᔪᓄᑦ ᑐᓂᓯᓂᕐᒥ ᑕᕆᐅᕐᒥ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖑᔪᒥ ᑭᒡᒐᖅᑐᖅᑕᐅᙱᓗᐊᖅᑐᓄᑦ ᑲᑎᙵᓂᐅᔪᓄᑦ ᐃᒪᕐᒥ ᓴᓇᔨᐅᔪᓄᑦ, ᐃᓚᖃᖅᑐᒥ 
ᐃᓄᖕᓂ ᐊᒻᒪ ᐊᓯᖏᓐᓂ ᓄᓇᖃᖅᑳᖅᓯᒪᔪᓄᑦ ᐃᓄᖕᓂ ᐅᑭᐅᖅᑕᖅᑐᒥ. ᑮᓇᐅᔭᖃᖅᑎᑕᐅᓂᖓ ᐊᑐᖅᑕᐅᕗᖅ, ᐃᓚᖓᒍᑦ, ᐋᖅᑭᒃᓱᐃᓂᕐᒧᑦ ᐃᒪᕐᒥ 
ᐱᓕᒻᒪᒃᓴᕐᕕᖕᒥ ᕼᐊᐃ ᕆᕗᕐᒥ ᐊᒻᒪ ᐊᖏᒡᓕᒋᐊᖅᑎᑦᑎᓗᓂ ᑲᑐᔾᔨᖃᑎᒌᖑᔪᑦ ᐱᑕᖄᓂᒃᑐᒥ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖑᔪᒥ ᓄᓇᕗᒻᒥ ᐊᒻᒪ ᓄᓇᕕᖕᒥ. 
ᑮᓇᐅᔭᖃᖅᑎᑕᐅᓂᐅᔪᖅ ᐊᑐᖅᑕᐅᓂᐊᕆᕗᖅ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐃᒪᕐᒧᑦ ᑐᐊᕕᕐᓇᖅᑐᓄᑦ ᑭᐅᓂᕐᒧᑦ ᐊᒻᒪ ᓯᒡᔭᖅᐸᓯᖕᒥ 
ᐊᒻᒪ ᐃᒪᖃᕐᕕᓂᑦ ᐊᐅᓚᑦᑎᓂᐅᔪᒥ, ᐊᒻᒪ ᓂᐅᕕᕐᓂᕐᒧᑦ ᓄᑖᓂ ᐊᑐᖅᑕᐅᔪᒃᓴᓂ ᐃᒪᕐᒧᑦ ᐱᓕᒻᒪᒃᓴᕐᓂᕐᒧᑦ ᐱᓕᕆᔾᔪᑎᐅᔪᓄᑦ. 

ᐊᐅᓚᑕᐅᓂᖓᓂ ᐊᒻᒪ ᐊᐅᓪᓛᕐᓂᕐᒧᑦ−ᐱᔾᔪᑎᓕᖕᒥ ᓯᓚᒧᑦ ᓄᖅᑲᕈᑎᒋᔭᐅᔪᓄᑦ ᐊᒻᒪ ᐃᑲᔪᓲᖑᕗᖅ ᑭᐅᓂᕐᒧᑦ ᐃᓕᖅᑯᓯᑎᒍᑦ ᐱᔭᕆᐊᓕᖏᓐᓂ 
ᐊᒻᒪ ᐱᐅᒋᔭᐅᓂᖅᓴᓂᑦ. ᑐᑭᖃᕆᕗᖅ ᑕᐅᑐᒃᖢᒍ ᐊᔾᔨᒌᙱᕈᓘᔭᖅᑐᓂ ᐃᒪᖃᕐᕕᐅᔪᓂ ᐃᖃᓪᓕᖃᕐᓂᐊᕐᓂᖏᓐᓂ, ᐊᒻᒪ ᐊᔾᔨᒌᙱᕈᓘᔭᖅᑐᓂ 
ᐅᒥᐊᕐᔪᐊᓂ, ᐃᖃᓗᒐᓲᑎᖏᑦ, ᐊᒻᒪ ᐊᓯᖏᓐᓂ ᐱᓕᕆᔾᔪᑎᓂᑦ ᐊᑐᖅᑕᐅᓂᐊᖅᑐᓂ ᐅᑯᓇᓂ ᐃᖃᓗᓕᕆᓂᐅᔪᓄᑦ.

ᐃᖅᑲᓇᐃᔭᖅᑎᓯᐅᕐᓂᕐᒧᑦ, ᐸᐸᑦᑏᓐᓇᕐᓂᕐᒧᑦ ᐊᒻᒪ ᒪᓕᒃᐸᓪᓕᐊᔪᓂ ᐸᕐᓇᐃᓂᖅ

ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᓄᑖᒥ ᐱᓕᕆᐊᖑᔪᒥ ᐃᑲᔪᖅᓱᐃᖁᔭᐅᕗᖅ ᐃᖅᑲᓇᐃᔭᖅᑎᓯᐅᕐᓂᕐᒧᑦ ᐸᕐᓇᒍᑎᓂᑦ ᒪᒃᑯᒃᑐᓂ ᐱᔪᒪᑎᑦᑎᓂᐊᕐᒪᑦ 
ᐊᒻᒪ ᐊᓯᖏᓐᓂ ᓄᓇᓕᖕᒥᐅᑕᓂᑦ ᐱᓕᕆᓂᕐᔪᐊᖑᔪᒧᑦ – ᐊᒻᒪ ᐸᕐᓇᐃᑦᑎᐊᒃᑲᓐᓂᕐᓗᑎᒃ ᓇᖕᒥᓂᖃᖅᑐᓄᑦ ᐊᐅᓚᑦᑎᓂᐅᔪᒥ ᒥᓕᒃᑐᒥ.

ᐊᑐᕐᓗᓂ ᒪᒃᑯᒃᑐᓂ ᐃᑲᔪᕋᓱᐊᕐᓂᕐᒧᑦ ᐃᓵᒃᓯᒪᓂᐅᔪᒥᑦ ᑕᑕᑎᕆᓂᕐᒧᑦ ᑲᓇᑕᐅᑉ ᓯᕗᓂᒃᓴᒧᑦ ᐃᖅᑲᓇᐃᔭᖅᑎᒃᓴᖏᓐᓂ ᐱᔭᕆᐊᓕᖏᓐᓂ 
ᐊᑕᐅᓯᐅᓪᓗᓂ ᐃᓱᓕᔾᔪᑕᐅᓚᐅᖅᐳᖅ ᐃᓄᓕᒫᓄᑦ ᐊᑐᐊᒐᕐᒧᑦ ᑲᑎᒪᕕᒡᔪᐊᕐᓂᐅᔪᒥ ᑎᓯᐱᕆ 2018−ᒥ ᑲᑎᓴᓂᖓᓂ ᑕᐃᔭᐅᔪᒥ. 
ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂ ᐅᑭᐅᖅᑕᖅᑐᒥ ᐱᓐᓇᕆᔭᖃᕆᕗᑦ ᐃᓇᑦᑎᔨᖃᕐᓂᕐᒧᑦ ᐊᒻᒪ ᐃᓄᑐᖃᕐᓂ ᐃᓚᐅᑎᑕᐅᓂᖏᓐᓂ 
ᐃᖅᑲᓇᐃᔭᖅᑎᓯᐅᕐᓂᕐᒧᑦ ᖃᓄᐃᓕᐅᕐᓂᐅᔪᓂᑦ ᖄᒃᑲᓐᓂᐊᒍᑦ ᐅᖃᐅᓯᖃᕐᓂᕐᒥ ᐱᖅᑯᓯᑐᖃᖅᑎᒍᑦ ᖃᐅᔨᒪᓂᐅᔪᒥ ᐊᒻᒪ ᐊᑐᖅᑕᐅᕙᒃᑐᓂ. 

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᐃᑲᔪᖅᓱᐃᓂᕐᒥ ᒪᓕᒃᐸᓪᓕᐊᔪᒥ ᐸᕐᓇᐃᓂᕐᓂ, ᐃᓚᖃᖅᑐᒥ ᐱᐅᓛᖑᔪᒥ ᐊᑐᖅᑕᐅᓂᐅᕙᒃᑐᓂ ᑲᓱᖅᑎᕆᓂᕐᒥ ᓄᓇᓕᖕᓂ 
ᐃᖃᓗᒐᓱᐊᕐᓂᐅᔪᓂᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐱᓕᕆᓂᐅᔪᒥ ᐱᕈᖅᐸᓪᓕᐊᓂᖓᓂ ᐊᒻᒪ ᒪᓕᒃᑐᒥᑦ, ᐊᒻᒪᓗᑦᑕᐅᖅ 
ᓄᓇᓕᖕᓂ ᐃᑲᔪᕋᓱᐊᕐᓂᕐᒧᑦ ᐃᓵᒃᓯᒪᓂᐅᔪᓄᑦ ᐱᓕᕆᐊᖑᔪᓂ ᑐᑭᓕᐊᖃᑎᖃᖅᑐᓂ ᐱᓕᒻᒪᒃᓴᕐᓂᕐᒧᑦ, ᐃᓕᓴᕆᔭᐅᓂᕐᒥ, 
ᐱᓕᕆᔨᒻᒪᕆᙳᕐᓂᕐᒥ ᐊᒻᒪ ᐱᓕᕆᐊᕆᔭᐅᔪᒪᔪᓂᑦ ᐃᖏᕐᕋᓂᐅᔪᓂ ᐊᖅᑯᑎᖏᓐᓂ ᐃᖅᑲᓇᐃᔮᖃᕐᓂᕐᒧᑦ ᐃᖃᓗᓕᕆᓂᕐᒥ.

ᐊᖅᑯᑎᒐᓚᖕᓄᑦ ᐅᐸᒃᑕᐅᔪᓐᓇᖅᑐᓄᑦ ᐱᔭᐅᔭᕆᐊᖃᖅᑐᑦ

ᑕᐃᒪᓐᓇᑎᑐᑦ ᑕᒪᕐᒥᒐᓚᖕᓂ ᓇᖕᒥᓂᕆᔭᐅᔪᓄᑦ, ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᒥ ᐱᓕᕆᓂᐅᔪᓂ 
ᐊᑐᓲᖑᕗᑦ ᑕᐃᒪᐃᒐᔪᒃᑐᓂ ᐊᒻᒪ ᐱᓕᕆᓂᕐᔪᐊᖑᔪᓂ−ᑐᕌᖓᔪᓄᑦ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ. ᑕᒪᓐᓇ ᐃᓚᖃᖅᐳᖅ 
ᐃᒡᓗᕐᔪᐊᓪᓚᕆᐅᔪᓂ, ᓲᕐᓗ ᑐᖅᑯᐃᕕᒃᓴᓄᑦ ᐃᒡᓗᕐᔪᐊᓄᑦ ᐊᒻᒪ ᑐᓚᒃᑕᕐᕕᒃᓴᓄᑦ ᐃᓂᐅᔪᓂᑦ, ᐱᓕᕆᔾᔪᓯᓪᓚᕆᐅᔪᓂ, ᓲᕐᓗ ᐊᖅᑯᑎᑦ ᐊᒻᒪ 
ᐆᒻᒪᖅᑯᑎᓄᑦ ᑭᓱᑐᐃᓐᓇᖏᑦ, ᐊᒻᒪ ᐱᓕᕆᔾᔪᑎᑐᐃᓐᓇᐅᔪᓄᑦ, ᓲᕐᓗ ᐅᒥᐊᕐᔪᐊᑦ ᐊᒻᒪ ᐃᖃᓗᒐᓲᑎᖏᑦ. 

ᐱᑕᖃᒐᔪᓛᖅ ᐃᖃᓗᓕᕆᓂᕐᒧᑦ−ᐱᔾᔪᑎᓕᖕᒥ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐱᔭᕆᐊᖃᖅᑕᐅᔪᒥ 
ᓇᓗᓇᐃᖅᑕᐅᔪᒥ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐊᒻᒪ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᒧᑦ 
ᐊᐅᓚᑦᑎᔨᐅᔪᓄᑦ ᓄᓇᓕᖕᓂ ᐊᒻᒪ/ᐅᕝᕙᓘᓐᓃᑦ ᒫᓐᓇᒨᓕᖓᓕᖅᑎᕆᓯᒪᔪᓂ ᐃᖃᓗᓕᕆᕝᕕᐅᔪᓂᑦ. ᐃᓚᖏᑦ 
ᐱᔪᒪᓂᖃᖅᐳᑦ ᐊᑐᐃᓐᓇᖃᕐᓂᕐᒥ ᐃᖃᓗᓕᕆᕝᕕᐅᔪᓂᑦ ᐃᓂᖃᖅᑐᓂ ᖃᓂᒋᔭᖓᓂ ᓄᓇᖃᖅᑳᖅᓯᒪᔪᓄᑦ 
ᓄᓇᓕᐅᔪᓄᑦ. 

ᑐᓚᒃᑕᖅᓴᕐᕕᓂᑦ ᐃᖃᓗᖕᓄᑦ, ᓲᕐᓗ ᑭᓴᕐᕕᒃᓴᒥ, ᑐᓚᒃᑕᕐᕖᑦ, ᒪᓪᓕᓗᐊᖅᑕᐃᓕᒍᑦ ᐊᒻᒪ/ᐅᕝᕙᓘᓐᓃᑦ ᑐᓚᒃᑕᕐᕕᓂ 
ᒪᕐᕉᔪᓂ ᓇᓗᓇᐃᖅᑕᐅᒐᔪᒃᑐᓂ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐱᔭᐅᔭᕆᐊᓕᖕᓂ ᓄᓇᓕᖕᓂᑦ. 
ᐱᓗᐊᖅᑐᒥ ᐱᔭᐅᔪᒪᓗᐊᖅᐳᖅ ᓄᓇᕗᒻᒥ, ᐊᑕᐅᓯᕐᒥ ᐱᓕᕆᓂᐅᔪᒥ ᐊᐅᓚᑦᑎᔨᐅᔪᒥ ᑕᐃᔭᐅᔪᒥ ᐊᒡᕕᐊᕈᑕᐅᓂᖓᓂ 
ᓯᕗᓂᒃᓴᒧᑦ ᐱᕈᖅᐸᓪᓕᐊᓂᖓᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ. ᕿᑭᖅᑕᕐᔪᐊᖅ ᐱᔪᒪᓂᖃᖅᓯᒪᕗᑦ ᐃᑎᔪᒥ ᐃᒪᕐᒥ 
ᑐᓚᒃᑕᕐᕕᖕᒥ ᐊᒥᓱᓄᑦ ᐊᕐᕌᒍᓄᑦ.

2009−ᒥ, ᐳᒃᑕᓛᖅᑐᒥ ᑐᓚᒃᑕᕐᕕᖕᒥ ᓴᓇᔭᐅᔪᖃᓚᐅᖅᐳᖅ ᐃᖃᓗᓕᕆᓂᕐᒧᑦ ᓄᓇᓕᐅᔪᓄᑦ ᐸᖕᓂᖅᑑᒥ Ocean Group−ᑯᓐᓄᑦ. ᖄᖏᖅᓯᒪᓕᖅᑐᓂ 
ᐊᕐᕌᒍᓂ ᑎᓴᒪᓂ, ᐸᖕᓂᖅᑑᖅ ᐃᓂᒋᔭᐅᓚᐅᖅᐳᖅ ᓯᕗᓪᓕᖅᐸᐅᔪᒥ ᒥᑭᑦᑐᓄᑦ ᐅᒥᐊᖃᕐᕕᓄᑦ ᓄᓇᕗᒻᒥ, ᐃᓚᖃᖅᑐᒥ ᒡᐊᖅᑭᒃᓯᒪᔪᒥ ᑐᓚᒃᑕᕐᕕᖕᒥ, 
ᒪᓪᓕᓗᐊᖅᑕᐃᓕᒍᒻᒥ, ᐊᒻᒪ ᐅᒥᐊᕐᔪᐊᕐᓄᑦ ᓯᕕᑐᓂᐅᔪᒥ, ᓴᓂᓕᖃᖅᑐᒥ ᐳᐊᕐᕆᔭᖅᓯᒪᔪᒥ ᐃᓯᕐᕕᖓᓂ ᐊᒻᒪ ᓴᓂᕋᔭᒃ. ᑲᑎᓪᓗᒍ ᐊᑭᖓ ᐱᓕᕆᐊᖑᔪᒧᑦ 
$40.5 ᒥᓕᐊᓐᑐᓚᐅᖅᐳᖅ.

ᐅᒃᑐᐱᕆ 2018−ᒥ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐅᖃᐅᓯᖃᓚᐅᖅᐳᑦ ᐊᖏᐸᓗᒃᑐᒥ ᑮᓇᐅᔭᓂᒃ ᐱᕈᖅᑎᑦᑎᓇᓱᖕᓂᕐᒧᑦ ᑐᖅᑯᖅᓯᓂᐅᔪᒥ 
ᑭᓴᕐᕕᒃᓴᒥ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᕼᐊᐃ ᕆᕗᒥ, ᐃᓚᖃᖅᑐᒥ ᓇᑉᐸᖅᑎᕆᓂᕐᒥ ᓄᑖᓂ ᐳᒃᑕᓛᖅᑐᓂ ᑐᓚᒃᑕᕐᕕᓂᑦ 
ᐊᖏᒡᓕᒋᐊᖅᑎᑦᑎᓂᕐᒧᑦ ᑭᓴᕐᕕᒃᓴᐅᔪᒥ ᐱᔪᓐᓇᕐᓂᖓᓂ ᒫᔾᔨ 2019−ᒧᑦ ᐊᒻᒪ ᐅᖓᕙᕆᐊᖅᑕᐅᓂᖓᓂ ᕿᑰᔪᒥ ᓇᓗᓇᐃᒃᑯᑕᐅᓪᓗᓂ ᑐᓚᒃᑕᕐᕕᖕᒧᑦ 
ᒫᔾᔨ 2020−ᒧᑦ. ᐱᓕᕆᕝᕕᒃ ᐱᓕᕆᓂᖃᓚᐅᕆᕗᑦ ᐱᓕᕆᓂᖏᓐᓂ ᐊᔪᕐᓇᕋᔭᙱᓐᓂᖓᓂ ᓇᑉᐸᖅᑎᕆᓂᕐᒧᑦ ᒥᑭᑦᑐᓄᑦ ᐅᒥᐊᖃᕐᕕᓂᑦ ᐃᒃᐱᐊᕐᔪᖕᒥ, 
ᑲᖏᖅᖢᒑᐱᖕᒥ, ᐊᐅᓱᐃᑦᑐᖅ, ᐊᒻᒪ ᖃᐅᓱᐃᑦᑐᕐᒥ ᓄᓇᕗᒻᒥ.

ᐊᓯᖏᑦ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐱᔭᐅᔭᕆᐊᓕᖕᓂ ᓇᓗᓇᐃᖅᑕᐅᔪᓂ ᓄᓇᓕᖕᓂ ᐅᒥᐊᕐᔪᐊᒃᑲᓐᓂᕐᓂ, ᓄᑖᓂ 
ᐃᖃᓗᒐᓲᑎᓂᑦ, ᐅᓯᑲᑦᑕᕐᓂᕐᒧᑦ ᐊᒻᒪ ᑐᓐᓂᖅᓴᐃᓂᕐᒧᑦ ᐱᔨᑦᑎᕋᕐᓂᐅᔪᑦ, ᓯᑯᒧᑦ−ᐴᖅᑲᐃᕕᐅᔪᓂ, ᓄᓇᓕᖕᓂ ᖁᐊᖃᐅᑎᓂᑦ, ᑐᖅᑯᐃᕕᒃᓴᒥ ᐆᒪᔪᓄᑦ 
ᐃᖃᓗᖕᓄᑦ, ᐊᒻᒪ ᑐᖅᑯᐃᕕᐅᔪᓄᑦ ᐅᒥᐊᕐᔪᐊᓄᑦ ᐋᖅᑭᒃᓱᖅᑕᐅᕙᓪᓕᐊᔪᓄᑦ. 

ᒥᑭᑦᑐᓄᑦ ᐅᒥᐊᖃᕐᕕᑦ ᑭᓴᕐᕕᒃᓴᓂ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᑐᕌᒋᔭᖃᖅᑎᑕᐅᕗᑦ ᑐᓂᓯᓂᕐᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ 
ᐃᖃᓗᓕᕆᓂᕐᓄᑦ ᐱᓕᕆᓂᕐᔪᐊᖑᔪᒥ ᐊᑦᑕᓇᙱᑦᑐᓂ, ᐊᑐᐃᓐᓇᐅᔪᓂ ᐃᒡᓗᕐᔪᐊᓂᑦ. ᑐᙵᖓᕕᐅᔪᖅ ᑕᐃᒪᓐᓇ ᐊᑐᖁᔨᓇᔭᖅᐳᑦ ᐱᓕᕆᕝᕕᒃ 
ᐅᖓᕙᕆᐊᖅᓯᒃᑲᓐᓂᕐᓂᖓᓂ ᑐᓚᒃᑕᖅᓴᕐᕕᓂᑦ ᐃᓂᐅᔪᓂᑦ ᐅᑭᐅᖅᑕᖅᑐᒥ ᓯᕗᓪᓕᐅᔾᔭᐅᑎᑕᐅᓗᑎᒃ. 

ᓇᖕᒥᓂᖃᕐᓂᕐᒧᑦ ᐸᕐᓇᐅᑎᓂ ᓴᖅᑭᑕᐅᓯᒪᓕᖅᐸᑕ ᓄᑖᖑᔪᓄᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐱᓕᕆᓂᐅᔪᓄᑦ ᐊᒻᒪ ᑐᕌᖓᔪᓄᑦ ᐃᖃᓗᖕᓄᑦ 
ᐆᒪᔪᐃᑦ ᐊᔾᔨᒌᖕᓂᖏᓐᓂᑦ ᓇᓗᓇᐃᖅᑕᐅᒍᑎᒃ, ᐃᒪᐃᖁᔨᓇᔭᕆᕗᒍᑦ ᐱᓕᕆᕝᕕᒃ ᐱᓕᕆᖃᑎᖃᕐᓂᖓᓂ ᐱᕙᓪᓕᐊᔪᓕᕆᔨᓂᑦ ᐊᒻᒪ ᑲᓇᑕᒥ 
ᐊᕕᒃᑐᖅᓯᒪᓂᐅᔪᓂ ᐊᒻᒪ ᐅᑭᐅᖅᑕᖅᑐᒥ ᒐᕙᒪᐅᔪᓂ ᐅᖓᕙᕆᐊᖅᓯᓂᕐᒧᑦ ᓇᑉᐸᖅᑎᕆᓂᐅᔪᒥ ᒫᓐᓇᒨᓕᖓᔪᓂ ᐃᖃᓗᓕᕆᕝᕕᖕᓂ, ᐱᔭᕆᐊᖃᕈᑎᒃ.

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᐊᑐᕐᓗᑎᒃ ᐸᕐᓇᒍᑎᐅᔪᒥ ᐱᓕᕆᖃᑎᒌᖕᓂᐅᔪᒥ ᐱᒋᐊᕈᑕᐅᔪᒥ ᐅᖓᕙᕆᐊᖅᓯᓂᕐᒧᑦ ᐅᓄᕐᓂᖅᓴᓂ ᑐᓚᒃᑕᕐᕕᒃᓴᐅᔪᓄᑦ 
ᐃᓂᐅᔪᓂᑦ ᒥᑭᑦᑐᓄᑦ ᐅᒥᐊᖃᕐᕕᓄᑦ ᑭᓴᕐᕕᒃᓴᓂ ᐊᒻᒪ ᓄᑖᓂ ᐃᖃᓗᓕᕆᕝᕕᒃᓴᓂ ᐅᕝᕙᓘᓐᓃᑦ ᓂᐅᕕᕐᕕᒃᓴᓂ ᓈᒻᒪᒃᑐᓄᑦ 
ᐱᓕᕆᔨᐅᔪᓄᑦ.

ᐅᓯᑲᑦᑕᕐᓂᖅ, ᐅᖓᓯᒃᑐᒦᓐᓂᕐᒥ ᐊᒻᒪ ᐅᖅᓱᐊᓗᖕᒧᑦ ᐊᑭᖏᑦ

ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐅᑭᐅᖅᑕᖅᑐᒥ ᐊᔾᔨᒌᙱᑦᑐᓂ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐱᔭᕆᐊᖃᕐᓂᖃᖅᐳᑦ 
ᓄᖅᑲᖅᑎᑦᑎᓯᒪᓂᖃᖅᑐᒥ ᑮᓇᐅᔭᓕᐅᕐᓂᕐᒧᑦ ᐱᕈᖅᓴᐃᓂᐅᔪᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᒧᑦ. 
ᐱᔾᔪᑕᐅᔪᑦ ᓲᕐᓗ ᐅᖓᓯᒃᑑᑕᐅᓂᐅᔪᒥ ᓄᓇᓕᖕᓂ, ᐱᑕᖃᙱᓗᐊᕐᓂᖓᓂ ᖃᓄᑐᐃᓐᓇᖅ ᓯᓚᐅᔪᒧᑦ ᐊᖅᑯᑎᓂᑦ, ᕿᓚᒻᒥᐅᔪᒥ ᐃᖃᓗᒐᓱᖕᓇᐅᔪᒥ 
ᐊᕐᕌᒍᒥ, ᐊᒃᓱᕈᕐᓇᖅᑐᒥ ᓄᓇᒋᔭᖓᓂ ᐊᒻᒪ ᐃᒪᖃᕐᕕᓂᑦ, ᐊᒻᒪ ᖁᑦᑎᖕᓂᖅᓴᓂ ᐊᑭᐅᔪᓂᑦ ᐱᕈᖅᓴᐃᓂᕐᒧᑦ ᐊᒻᒪ ᐋᖅᑭᐅᒪᑎᑦᑎᓂᕐᒧᑦ ᓄᓇᓕᖕᓂ 
ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ, ᑕᒪᒃᑭᑦ ᐊᒃᑐᐃᓲᖑᕗᑦ ᐱᔪᓐᓇᕋᔭᕐᓂᖓᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᓇᖕᒥᓂᕆᔭᐅᔪᓄᑦ. ᐅᖅᓱᐊᓗᒃ 
ᐊᒻᒪ ᐅᓯᑲᑦᑕᕐᓂᕐᒧᑦ ᐊᑭᖏᑦ, ᐱᓗᐊᖅᑐᒥ, ᐊᖏᔪᒻᒪᕆᐊᓗᖕᒥ ᐊᒃᓱᕈᕐᓇᖅᑑᕗᖅ ᐊᒻᒪᓗ ᖃᖓᑕᓲᒃᑯᑦ ᐅᓯᔭᐅᔭᕆᐊᖃᕐᓂᖏᓐᓂ ᐱᖁᑎᓂᑦ 
ᐱᓂᕐᒧᑦ ᖃᓪᓗᓈᑦ ᓄᓇᖓᓐᓂ ᓂᐅᕕᕐᕕᖃᕐᕕᓂᑦ. ᐃᖃᓗᒃᑑᑦᑎᐊᕐᒥ, ᓲᕐᓗ, ᐃᓕᑦᑎᓚᐅᖅᐳᒍᑦ ᓯᓚᖓ ᐃᓛᓐᓂᒃᑯᑦ ᖃᖓᑕᓲᓂ ᐅᓯᑲᑦᑕᕐᓂᐅᔪᓂ 
ᑎᑭᑦᑐᓐᓇᐃᔾᔨᑎᑦᑎᓲᖑᕗᖅ ᐋᖅᑭᒃᑕᐅᓯᒪᔪᓂ ᖃᖓᐅᓂᖏᓐᓂ ᐅᕝᕙᓘᓐᓃᑦ ᖃᖓᑕᓲᑦ ᑕᖕᒫᕐᕕᖕᓄᐊᕈᒪᓲᖑᙱᑦᑎᐊᖅᐳᑦ, ᐃᖃᓗᒐᓱᒃᑏᑦ 
ᐱᔭᕇᖅᓯᔪᓐᓇᖃᑦᑕᙱᓚᑦ ᐃᖃᓗᒃᑕᕕᓂᖏᓐᓂ. ᖃᖓᑕᓲᒃᑯᑦ ᐅᓯᓕᐊᖑᔪᑦ ᑭᖑᕙᕐᓂᖏᑦ ᒥᒃᖠᒋᐊᖅᑎᑦᑎᕐᔪᐊᕈᓐᓇᖅᐳᑦ ᐊᒻᒪᓘᓐᓃᑦ ᐲᖅᓯᓗᓂ 
ᑮᓇᐅᔭᓕᐊᕆᔭᐅᓇᔭᖅᑐᓂ ᐊᑭᖓᑕ ᖁᓛᒍᑦ.

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᑮᓇᐅᔭᖃᖅᑎᑕᐅᓂᖏᓐᓂ ᓇᖕᒥᓂᖃᕐᓂᕐᒧᑦ ᐱᔭᕆᐊᖃᕐᓂᐅᔪᓄᑦ, ᓲᕐᓗ ᖃᐅᔨᓴᕐᓂᕐᒧᑦ ᐊᓯᐊᒎᖅᑐᓂ 
ᐅᓯᑲᑦᑕᕐᓂᐅᔪᓄᑦ ᐊᒻᒪ ᓄᑖᖑᔪᓂ ᓄᑖᙳᖅᐸᓪᓕᐅᔪᓄᑦ ᐊᑐᖅᑕᐅᓯᒪᔪᓐᓇᖅᑐᓂ, ᐊᑐᐃᓐᓇᐅᑎᑕᐅᓗᑎᒃ ᐅᕘᓇ ᓄᑖᖑᔪᒥ ᐅᑭᐅᖅᑕᖅᑐᒥ 
ᐱᓕᕆᐊᖑᔪᒥ. ᐃᒪᐃᖁᔨᒃᑲᓐᓂᖁᔨᓇᔭᖅᐳᒍᑦ ᐱᓕᕆᕝᕕᐅᑉ ᐊᔭᐅᕆᓂᖓᓂ ᐃᖃᓗᓕᕆᓂᕐᒧᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᒧᑦ ᓴᓗᒪᔪᒥ 
ᐋᖅᑭᑦᑎᐊᖅᓯᒪᔭᕆᐊᓕᖕᓄᑦ ᐊᑐᓕᖅᑎᑦᑎᓂᕐᒥ ᐱᓕᕆᐊᖑᔪᒥ ᐆᒧᖓ ᐱᔾᔪᑎᐅᔪᒧᑦ.

ᓱᓕᒃᑲᓐᓂᖅ, ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᔨᒻᒪᕆᐅᔪᑦ ᕿᓂᕐᓂᖏᓐᓂ ᐃᓚᖏᓐᓂ ᐱᑕᖃᑐᐃᓐᓇᕆᐊᓕᖕᓂ ᐋᖅᑭᒍᑎᒃᓴᐅᔪᓐᓇᖅᑐᓂ 
ᓄᓇᓕᐅᔪᑦ ᐊᒻᒪ ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᐃᓱᒪᒋᔭᖃᖅᓯᒪᔭᖏᓐᓂ ᑭᐅᓂᕐᒧᑦ ᐅᓯᑲᑦᑕᕐᓂᐅᔪᒥ, ᐅᖓᓯᒃᑐᕐᒥᐅᑕᐅᓂᖏᓐᓄᑦ ᐊᒻᒪ 
ᐅᖅᓱᐊᓗᖕᒧᑦ ᐊᑲᐅᙱᓕᐅᕈᑕᐅᔪᓄᑦ. ᓲᕐᓗ, ᓄᓇᓕᐅᔪᑦ ᕿᑎᕐᒥᐅᓂ ᖃᐅᔨᓴᖅᑕᐅᓂᖃᕈᒪᕗᑦ ᐊᑐᐃᓐᓇᖃᕐᓂᕐᒥ ᐱᑕᖃᑐᐃᓐᓇᕆᐊᖃᕐᓂᖓᓂ 
ᐱᓂᖏᓐᓂ ᐊᖏᓂᖅᓴᓂ ᐅᒥᐊᕐᔪᐊᕐᓂᑦ ᐊᕕᒃᑐᖅᓯᒪᓂᐅᔪᒧᙵᐅᖃᑦᑕᕐᓂᕐᒧᑦ ᐊᒡᔭᖅᓯᓂᕐᓄᑦ ᐱᔭᐅᔪᓄᑦ ᐊᖏᓂᖅᓴᓄᑦ ᐱᓕᕆᕝᕕᐅᔪᓄᑦ 
ᐊᓯᐊᒎᕈᑕᐅᓗᓂ ᖃᖓᑕᓲᒃᑯᑦ ᐅᓯᑲᑦᑕᖅᑕᐅᓂᖏᓐᓄᑦ. ᐊᓯᖏᑦ ᓄᓇᕗᒻᒥ ᐃᑲᔪᖅᓱᐃᕗᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᖕᓄᑦ 
ᐅᓯᔭᐅᓂᖓᓄᑦ ᐃᑲᔫᓯᖅᑕᐅᓂᐅᔪᒥ ᑐᓂᔭᐅᓗᑎᒃ ᓄᓇᓕᖕᓄᑦ ᑲᒻᐸᓂᐅᔪᓄᑦ ᐃᖃᓗᖕᓂ ᓴᓇᓯᒪᔪᓂ ᓄᓇᓕᖕᓄᑦ ᐊᒻᒪ ᑕᐃᒃᑯᓂᖓ ᖃᓪᓗᓈᑦ 
ᓄᓇᖓᓐᓄᐊᖅᑎᑦᑎᕙᒃᑐᓄᑦ. ᒫᓐᓇᐅᔪᒥ, ᓄᓇᓕᐅᔪᑦ ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ, ᐊᒻᒪ ᑕᐃᑲᓂ ᒍᕋᐃᑦ ᔅᓚᐃᕝ 
ᑕᓯᖓᓐᓂ, ᒐᕙᒪᓂ ᐱᓕᕆᖃᑎᒌᖁᔨᔪᑦ ᐱᐅᓯᒋᐊᖅᑎᑦᑎᓂᕐᒧᑦ ᐊᖅᑯᑎᓂ ᐱᓕᕆᔾᔪᓯᐅᔪᓂᑦ. 

“ᓯᕗᓪᓕᖅᐹᖅ ᖃᓄᐃᑦᑐᑐᐃᓐᓇᕐᒧᑦ−ᓯᓚᒧᑦ ᐊᖅᑯᑎᖓ ᑲᓇᑕᐅᑉ ᐅᑭᐅᖅᑕᖅᑐᒧᑦ ᓯᒡᔭᖅᐸᓯᖓᓐᓄᑦ” ᒪᑐᐃᓚᐅᖅᐳᖅ ᓄᕕᐱᕆ 15, 2017−ᒥ ᐃᖏᕐᕋᓂᐅᔪᓄᑦ 
ᐃᓅᕕᖕᒥ ᐊᒻᒪ ᑐᒃᑐᔮᖅᑐᕐᒧᑦ. ᐅᓇ $300-ᒥᓕᐊᓐᓂ ᐊᖅᑯᑎᐊᓗᖓᓐᓂ ᓇᒃᓴᖅᓯᒪᕗᖅ ᐱᕕᒃᓴᖃᕐᓂᐅᔪᓂ ᑐᒃᑐᔮᖅᑐᕐᒥᐅᑕᓄᑦ ᓂᐅᕕᐊᒃᓴᖃᕐᓂᕐᒥ 
ᑭᓱᑐᐃᓐᓇᓂᒃ ᓄᑖᓄᑦ ᐳᓚᕋᖅᑎᓄᑦ, ᐃᓚᖃᖅᑐᒥ ᐃᖃᓗᖕᓂ ᐊᒻᒪ ᓴᓇᐅᒐᓂᑦ, ᐊᒻᒪ ᑐᕌᖅᓯᒪᓂᖃᖅᐳᖅ ᒪᑐᐃᖅᓯᓂᖓᓐᓂ ᐃᖏᕝᕕᐅᔪᓐᓇᖅᑐᒧᑦ 
ᓂᕆᕕᐅᔪᒧᑦ.

ᐃᖃᓗᓕᕆᓂᕐᒧᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᒧᑦ ᓴᓗᒪᔪᒥ ᐋᖅᑭᑦᑎᐊᖅᓯᒪᔭᕆᐊᓕᖕᓄᑦ ᐊᑐᓕᖅᑎᑦᑎᓂᕐᒥ ᐱᓕᕆᐊᖑᔪᒥ ᑐᖅᑯᖅᑕᐅᓯᒪᓂᖃᖅᐳᑦ ᑮᓇᐅᔭᓂᒃ 
$20 ᒥᓕᐊᓐᓂ ᐊᕐᕌᒍᓄᑦ ᑎᓴᒪᓄᑦ (2017−ᒥ 2021−ᒧᑦ) ᐃᑲᔪᕐᓂᕐᒧᑦ ᑲᓇᑕᐅᑉ ᐃᖃᓗᓕᕆᓂᖏᓐᓂ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᓕᕆᔨᕐᔪᐊᖑᔪᓄᑦ 
ᐱᐅᓯᒋᐊᖅᑎᑦᑎᓂᖏᓐᓂ ᐊᕙᑎᖓᓐᓄᑦ ᐱᓕᕆᓂᖓᓐᓂ.



ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ − ᑭᖑᓪᓕᖅᐹᖅᓯᐅᑎ ᐅᓂᒃᑳᓕᐊᖅ 22

ᓂᐅᕕᐊᒃᓴᖃᕐᕕᖕᓂᑦ ᐊᑐᐃᓐᓇᖃᕐᓂᕐᒧᑦ ᐊᒻᒪ ᐱᕙᓪᓕᐊᑎᑕᐅᓂᖓᓂ ᐱᔭᐅᔭᕆᐊᓖᑦ

“ᑕᒪᒃᑭᑦᑎᐊᖅ ᑲᑎᙵᓂᐅᔪᑦ ᑲᒪᒋᔭᖃᖅᑎᑕᐅᕗᑦ ᐊᑭᓪᓗᐊᖓᓂ ᐊᒻᒪ ᐊᑭᖏᓐᓂ ᐃᖃᓗᖕᓄᑦ.”

ᐃᓚᖏᑦ ᓄᓇᖃᖅᑳᖅᓯᒪᔪᓄᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᐅᓚᑦᑎᔨᐅᔪᑦ ᑐᑭᓯᐅᒪᕗᑦ ᐊᑭᓪᓗᐊᖓᓂ ᐱᓕᕆᐊᖏᓐᓂ ᐊᒻᒪ 
ᐱᕙᓪᓕᐊᑎᑦᑎᓯᒪᑦᑎᐊᖅᑐᓂ ᓄᓇᓕᖕᓂ, ᐊᕕᒃᑐᖅᓯᒪᓂᐅᔪᓂ ᐊᒻᒪ ᐊᐅᓪᓚᖅᑎᑕᐅᓂᕐᓄᑦ ᓂᐅᕕᕐᕕᖃᕐᕕᓂᑦ. ᑐᑭᓯᐅᒪᒋᕗᑦ ᐱᒻᒪᕆᐅᓂᖓᓂ ᐱᕙᓪᓕᐊᑎᑦᑎᓂᕐᒧᑦ 
ᐊᒻᒪ ᑲᔪᓯᑎᑦᑏᓐᓇᕐᓂᕐᒧᑦ ᓄᓇᓕᖕᓂ ᓂᐅᕕᕐᕕᖃᕐᕕᓂᑦ ᒥᒃᖠᒋᐊᖅᑎᑦᑎᓂᕐᒧᑦ ᐊᑭᖏᓐᓂ ᑲᒪᒋᔭᖃᕐᓂᕐᒧᑦ ᐊᒻᒪ ᐅᓯᑲᑦᑕᖅᑕᐅᓂᖓᓄᑦ – ᐊᒻᒪ ᐱᒻᒪᕆᐅᓂᖓᓂ 
ᐱᐅᓂᖓᓂ ᐊᐅᓚᑕᐅᓂᖓᓂ. ᑕᒪᓐᓇ ᐃᓚᖃᖅᐳᖅ ᐱᓕᕆᓂᕐᒥ ᒥᒃᖠᒋᐊᖅᑎᑦᑎᓂᕐᒧᑦ ᑐᓐᓂᖅᓴᖅᑕᐅᓂᖏᓐᓄᑦ ᐊᑭᖏᓐᓂ ᓇᒦᓐᓂᖓᓂ ᓂᐅᕕᖅᑕᐅᓂᖏᓐᓂ  
ᐊᒻᒪ ᑐᓂᔭᐅᓂᖏᓐᓄᑦ ᓇᒦᓐᓂᖓᓂ; ᐱᓗᐊᖅᑐᒥ, ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ, ᐊᒻᒪ ᐃᖃᓗᒃᑑᑦᑎᐊᕐᒥ. 

ᕿᑎᕐᒥᐅᑦ ᓂᕿᖏᑦ ᓕᒥᑎᑦ ᓴᖅᑭᑎᑦᑎᓲᖑᕗᑦ ᓂᕿᓪᓚᑦᑖᓂ ᓴᓇᐅᒐᓂᑦ ᒪᑭᒪᔾᔪᑕᐅᔪᓐᓇᖅᑐᓄᑦ ᐃᖃᓗᒃᑕᐅᓂᑯᓂ ᐃᖃᓗᖕᓂ ᐊᒻᒪ ᓄᓇᕗᒻᒥ ᐅᒥᖕᒪᖕᓂᑦ. ᐃᖃᓗᑦ 
ᐱᓕᕆᐊᖑᓲᖑᕗᑦ ᐊᒻᒪ ᓂᐅᕕᐊᒃᓴᐅᓪᓗᑎᒃ ᐃᓗᐃᑦᑑᓪᓗᑎᒃ−ᐃᓗᓪᓕᖅᓯᒪᓪᓗᑎᒃ ᐊᒻᒪ ᐊᑭᒃᓴᓪᓗᐊᖓᓄᑦ−ᐃᓚᓕᐅᔾᔭᐅᔪᓄᑦ ᐊᕕᒃᑐᖅᓯᒪᔪᓂ, ᓰᕐᓇᖅᑐᓕᖅᑕᐅᓯᒪᔪᓂ 
ᐃᖃᓗᖕᓂ ᐊᒻᒪ ᐱᔅᓯᓂᑦ ᓂᐅᕕᖅᐸᒃᑐᓄᑦ ᓄᓇᕗᓕᒫᒥ. ᑲᒻᐸᓂᐅᔪᖅ ᐱᕙᓪᓕᐊᑎᑦᑎᓯᒪᒋᕗᑦ ᐱᒻᒪᕆᐅᔪᓂ ᐱᓕᕆᔾᔪᔾᔭᐅᕙᒃᑐᓂ ᐱᓕᕆᖃᑎᖃᕐᓂᐅᔪᒥ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᓂᐅᕕᖅᐸᒃᑐᓂ ᓄᓇᑦᓯᐊᕐᒥ, ᐊᓯᖏᓐᓄᓪᓗ ᑲᓇᑕᒥ, ᐊᒻᒪ ᔫᓇᐃᑎᑦ ᔅᑕᐃᑦᔅᓄᑦ ᐅᕘᓇ ᐊᑯᓂᐅᔪᒥ−ᓇᖏᕐᓂᕆᔭᖓᓂ ᑐᓂᓯᓂᐅᔪᒥ 
ᐱᓕᕆᖃᑎᖃᕐᓂᐅᔪᒥ CleanFish−ᑯᓐᓂ.

ᐃᓂᖃᖅᑐᒥ ᐃᖃᓗᒃᑑᑦᑎᐊᒥ, ᕿᑎᕐᒥᐅᑦ ᓂᕿᓄᑦ ᐱᓕᕆᕝᕕᒃ ᐃᖅᑲᓇᐃᔭᖅᑎᑦᑎᕗᑦ 6−ᓂ ᐅᓪᓗᓕᒫᖅᓯᐅᑎᓂᑦ ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ ᐊᒻᒪ 
14−ᓂ ᐅᓪᓗᓕᒫᖅᓯᐅᑎᓂ ᐊᕐᕌᒎᑉ ᐃᓚᖓᓐᓂ ᐃᖅᑲᓇᐃᔭᖅᑎᓂᑦ. ᐃᖅᑲᓇᐃᔭᖅᑎᑦᑎᓲᖑᒋᕗᑦ ᑎᑭᐅᒪᔪᓄᑦ 50−ᓄᑦ ᐃᖃᓗᒐᓱᒃᑎᓂᑦ ᐊᒻᒪ ᐊᖑᓇᓱᒃᑎᓂᑦ 
ᐱᓂᖏᓐᓄᑦ ᓂᐅᕕᐊᒃᓴᕆᕙᒃᑕᖏᓐᓂ.

ᐊᓯᖏᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ, ᓇᖕᒥᓂᕆᔭᐅᔪᑦ ᐊᒻᒪ ᐱᕙᓪᓕᐊᔪᓕᕆᔨᐅᔪᓂ ᐱᔪᒪᓂᖃᖅᐳᑦ ᕿᓂᕐᓂᕐᒧᑦ ᐊᑲᐅᔪᒥ ᓂᐅᕕᐊᖅᓴᐅᔭᖅᑐᕐᓗᑎᒃ 
ᐱᓕᕆᐊᖏᓐᓄᑦ ᐊᑐᕐᓗᑎᒃ ᐸᐃᑉᐹᖃᖅᑎᑕᐅᓂᐅᔪᓂ ᐊᒻᒪ ᐱᐅᔪᓄᑦ ᐊᑎᖃᖅᑎᑕᐅᓂᖏᓐᓂ ᐸᕐᓇᒍᑕᐅᔪᓄᑦ. ᑐᑭᓯᐅᒪᑦᑎᐊᒃᑲᓐᓂᕈᒪᕗᑦ ᐊᒻᒪ ᑭᐅᓗᑎᒃ 
ᓱᓕᓂᐅᔪᓂ ᓂᐅᕕᐊᖅᓴᐅᔭᖅᑐᕐᓗᑎᒃ ᐊᒻᒪ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᓴᖅᑭᑎᑦᑎᑦᑎᐊᕐᓂᕐᒧᑦ ᐊᑲᐅᙱᓕᐅᕈᑕᐅᔪᓄᑦ, ᓲᕐᓗ ᐊᑭᖏᓐᓂ 
ᐱᓕᕆᐊᖑᔪᒥ ᓂᐅᕕᐊᖅᓴᐅᔭᖅᑐᕐᓗᑎᒃ. 

ᓄᓇᓕᖕᓂ ᓂᐅᕕᐊᖅᓴᐅᔭᖅᑐᕐᓗᑎᒃ ᐃᔅᓴᒃᓯᓂᐅᔪᒥ ᐊᑕᐅᓯᐅᓪᓗᓂ ᐸᕐᓇᒍᑎᐅᕗᖅ. ᐃᑳᕈᑕᐅᒋᕗᖅ ᐅᑯᓇᓂ ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ 
ᓇᖕᒥᓂᖃᕐᓂᕐᒧᑦ ᐆᒃᑑᑕᐅᔪᒧᑦ ᐊᒻᒪ ᒥᑭᑦᑐᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐱᓕᕆᓂᐅᓪᓗᓂ – ᐊᒻᒪ ᑕᒪᒃᑭᑦ ᓄᓇᓕᐅᔪᑦ ᐊᒻᒪ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ 
ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᐃᑲᔪᖅᓱᐃᕗᑦ ᐱᓂᖏᓐᓂ ᓄᓇᓕᖕᓂ ᐱᔭᐅᔪᓄᑦ ᐃᖃᓗᖕᓂ ᓂᕿᖃᕐᕕᓂᑦ ᓂᐅᕕᕐᕕᓄᑦ ᐊᒻᒪ ᓂᕆᕕᐅᔪᓄᑦ. ᖃᔅᓯᒐᓚᐃᑦ 
ᓇᖕᒥᓂᕆᔭᐅᔪᑦ ᑐᓂᓯᓲᖑᐊᓂᒃᐳᑦ ᐊᑭᓪᓗᐊᖓᓂ−ᐃᓚᒋᐊᖅᓯᒪᔪᓂ ᐃᖃᓗᖕᓂ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᓂᕆᕕᐅᔪᓄᑦ ᐊᒻᒪ ᐊᓯᖏᑦ ᓄᓇᓕᐅᔪᑦ 
ᐊᔪᙱᓐᓂᖃᕈᒪᒋᕗᑦ ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᓇᖕᒥᓂᖏᓐᓂ ᐃᖃᓗᖏᓐᓂᑦ ᐆᒧᖓ ᐱᔾᔪᑕᐅᔪᒧᑦ.

ᒪᕐᕉᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᑦ ᓇᓗᓇᐃᖅᑕᐅᓯᒪᔪᒥ ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᐃᓱᒫᓘᑎᖃᖅᐳᑦ ᐃᒪᑦᑎᐊᕙᖕᒥ ᐃᖃᓗᖏᑦ 
ᑐᓂᔭᐅᓲᖑᖕᒪᑕ ᐅᐃᓂᐱᐊᒡᒧᑦ ᓂᐅᕕᐊᒃᓴᐅᔭᖅᑐᖅᖢᑎᒃ ᐅᕘᓇ ᐃᒪᑦᑎᐊᕙᖕᒥ ᐃᖃᓗᖕᓄᑦ ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᑎᒥᖁᑕᐅᔪᓄᑦ. ᓯᕗᓂᒃᓴᖓ 
ᐆᒪᙵᑦ ᑎᒥᖁᑕᐅᔪᒥ ᒫᓐᓇᐅᔪᒥ ᕿᒥᕐᕈᔭᐅᓂᖃᖅᑎᓪᓗᒍ, ᑐᙵᖓᕕᐅᔪᖅ ᐃᒪᐃᖁᔨᓇᔭᖅᐳᑦ ᐅᖃᐅᔾᔨᔨᐅᔪᓂ ᑲᑎᒪᔨᐅᔪᑦ ᖃᐅᔨᓴᕐᓂᖏᓐᓂ 
ᐊᖏᖃᑎᒌᖕᓂᐅᔪᒥ ᐆᒃᑑᑎᐅᔪᓂ ᑐᙵᕕᖃᖅᑐᓂ ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ −ᐊᐅᓚᑕᐅᔪᓄᑦ ᓴᓇᓂᐅᔪᓂ ᐃᓚᒋᔭᐅᓗᓂ ᖃᐅᔨᓴᐃᓂᖓᓐᓂ 
ᓄᑖᖑᔪᓄᑦ ᐱᓕᕆᖃᑎᖃᕐᓂᕐᒧᑦ ᐋᖅᑭᒃᓯᓂᐅᔪᓂᑦ ᐊᒻᒪ ᓇᖕᒥᓂᖃᕐᓂᕐᒧᑦ ᐆᒃᑑᑎᐅᔪᓄᑦ ᐃᑲᔪᖅᓱᐃᔪᓂ ᑲᑐᔾᔨᖃᑎᒌᖕᓂᐅᔪᓂ ᐊᒻᒪ ᐊᖏᖃᑎᒌᖕᓂᐅᔪᓂ 
ᐃᖃᓗᒐᓱᒃᑎᓄᑦ – ᐊᒻᒪ ᐃᓚᐅᑎᑦᑎᓗᑎᒃ ᐅᑯᓇᓂ ᐃᖃᓗᒐᓱᒃᑎᓂ ᐃᓱᒪᓕᐅᕆᓂᐅᔪᓂᑦ.

ᒪᓕᒃᑐᒥ ᓯᕗᓪᓕᕐᒥ ᐱᓕᕆᐊᖑᔪᒧᑦ ᐱᕙᓪᓕᐊᑎᑕᐅᓂᖓᓂ, ᐃᒪᐃᖁᔨᓇᔭᕆᕗᒍᑦ ᐱᓕᕆᕝᕕᒃ ᖃᐅᔨᓴᕐᓗᓂ ᐊᑐᕐᓗᓂ ᐸᕐᓇᒍᑎᐅᔪᒥ ᐱᓕᕆᖃᑎᒌᖕᓂᐅᔪᒥ 
ᐱᒋᐊᕈᑕᐅᔪᒥ ᐱᓕᕆᖃᑎᖃᕐᓂᕐᒧᑦ ᐱᓕᕆᖃᑎᒋᔭᐅᔪᓂᑦ ᓲᕐᓗ ᒐᕙᒪᑐᖃᒃᑯᓐᓂ, ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐊᒻᒪ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᐅᔪᓂ 
ᐱᓕᕆᔨᐅᔪᓂᑦ ᐅᖓᕙᕆᐊᖅᑎᑦᑎᓂᕐᒧᑦ ᓄᓇᓕᖕᓂ ᐱᔭᐅᔪᒪᔪᓄᑦ ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᖃᓄᐃᓕᐅᕐᓂᐅᔪᓂᑦ, ᐃᓚᖃᖅᑐᒥ ᒪᑭᑕᔪᓐᓇᕐᓂᕐᓂ 
ᐊᒻᒪ ᐸᐃᑉᐹᖃᖅᑎᑕᐅᓂᕐᓄᑦ ᐱᓕᕆᐊᖑᔪᓂ. ᐱᕈᖅᓴᐃᔪᓐᓇᖅᐳᖅ ᖃᓄᐃᓕᖓᓂᐅᔪᓄᑦ ᐃᖃᓗᖕᓄᑦ ᐊᒻᒪ ᑕᕆᐅᕐᒥᐅᑕᓄᑦ ᓂᕿᓂᑦ ᐊᑭᓪᓗᐊᖓᓂ ᐊᒻᒪ 
ᑐᓂᓯᓂᕐᒧᑦ ᑲᑎᙵᓂᐅᔪᓂ ᐱᒋᐊᕈᑕᐅᔪᒥ ᐱᔭᕆᐊᓕᖏᓐᓂ ᖃᐅᔨᓴᐃᓂᐅᔪᒥ ᑐᙵᖓᕕᐅᔪᖅ ᒫᓐᓇᐅᔪᒥ ᐱᓕᕆᕙᓪᓕᐊᓂᖓᓂ.

ᑐᑭᓯᐅᒪᔭᐅᓪᓗᐊᖅᐳᖅ ᑕᒪᓐᓇ ᖃᓄᐃᓕᐅᕐᓂᐅᓂᖓᓂ ᓯᕗᓂᒃᓴᒧᑦ, ᐊᒻᒪ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᓂᐅᔪᑦ ᓯᕗᓪᓕᖅᐹᒥ 
ᓴᖅᑭᑎᑕᐅᔭᕆᐊᖃᖅᐳᑦ ᐊᒻᒪ ᐱᕙᓪᓕᐊᑎᑦᑎᓯᒪᓗᑎᒃ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓯᒪᔪᓄᑦ ᐸᕐᓇᐅᑎᓂᑦ. ᐊᔪᕐᓇᔾᔮᙱᓐᓂᖓᓂ ᐊᒻᒪ ᒪᓕᑦᑎᐊᖅᑐᒥ ᒫᓐᓇᐅᔪᒥ 
ᐱᑕᖄᓂᒃᑐᓂ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓯᒪᔪᓄᑦ ᐸᕐᓇᐅᑎᓂᑦ, ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑲᑎᙵᓂᐅᔪᑦ ᐃᑲᔪᓪᓗᐊᕆᕗᑦ ᐅᓪᓗᒥᐅᔪᖅ 
ᐅᑭᐅᖅᑕᖅᑐᒥ ᐱᓕᕆᓂᐅᔪᓂ ᐊᑐᐃᓐᓇᖃᕐᓂᖏᓐᓂ ᓄᑖᖑᔪᒥ ᑲᓇᑕᒥ ᐃᖃᓗᑦ ᐊᒻᒪ ᑕᕆᐅᕐᒥᐅᑕᓂᑦ ᓂᕿᓂᑦ ᐱᕕᒃᓴᖃᕐᓂᐅᔪᒥ ᑮᓇᐅᔭᖃᖅᑎᑕᐅᓂᕐᒥ.



ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ − ᑭᖑᓪᓕᖅᐹᖅᓯᐅᑎ ᐅᓂᒃᑳᓕᐊᖅ 23

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᐊᑐᕐᓗᓂ ᐸᕐᓇᒍᑎᐅᔪᒥ ᐱᓕᕆᖃᑎᒌᖕᓂᐅᔪᒥ ᐱᒋᐊᕈᑕᐅᔪᒥ ᐅᖓᕙᕆᐊᖅᓯᓂᕐᒧᑦ ᓄᓇᓕᖕᓂ ᐱᔭᐅᔪᒪᔪᓄᑦ 
ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᖃᓄᐃᓕᐅᕐᓂᐅᔪᓄᑦ. 

ᑎᓯᐱᕆ 5, 2018−ᒥ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐊᒻᒪ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐊᒻᒪ ᐅᑭᐅᖅᑕᖅᑐᒥ ᐱᓕᕆᖃᑎᒌᒃᑐᑦ 
ᐅᖃᐅᓯᖃᓚᐅᖅᐳᑦ $42.85 ᒥᓕᐊᓐᓂ ᑲᓇᑕᒥ ᐃᖃᓗᑦ ᐊᒻᒪ ᑕᕆᐅᕐᒥᐅᑕᓂᑦ ᓂᕿᓂᑦ ᐱᕕᒃᓴᖃᕐᓂᐅᔪᒥ ᑮᓇᐅᔭᖃᖅᑎᑕᐅᓂᕐᓄᑦ. ᑕᒪᓐᓇ ᐊᑭᒧᑦ−
ᐃᑲᔪᖃᑎᒌᒃᑐᓂ ᐱᓕᕆᐊᖑᔪᖅ ᐋᖅᑭᒃᓯᒪᓕᖅᐳᖅ ᐅᖓᕙᕆᐊᖅᓯᓂᕐᒧᑦ ᑲᓇᑕᒥ ᑐᕌᒐᕆᔭᐅᔪᒥ ᐱᒻᒪᕆᐅᔪᒥ ᐊᒥᖅᑳᕐᓂᐅᔪᒥ ᐃᖃᓗᖕᓂ ᐊᒻᒪ 
ᑕᕆᐅᕐᒥᐅᑕᓄᑦ ᓂᕿᓂᑦ ᐱᓕᕆᓂᕐᔪᐊᖑᔪᓄᑦ ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᐊᑐᐃᓐᓇᖃᕐᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᐊᒻᒪ ᐊᑦᑎᖅᓯᓂᕐᒧᑦ 
ᐱᕕᒃᓴᖃᕐᓂᐅᔪᓂ ᐊᖏᓛᖓᓂ ᐱᓕᕆᐊᖑᔪᒧᑦ ᐊᑭᓪᓗᐊᕆᔭᖓᓄᑦ. ᑲᔪᖏᖅᓴᐃᓲᖑᒋᕗᖅ ᐱᓕᕆᓂᕐᔪᐊᖑᔪᓄᑦ ᐃᓚᐅᖃᑕᐅᔪᓂ ᓇᓗᓇᐃᖅᓯᓂᕐᒧᑦ 
ᓯᕗᓪᓕᐅᔾᔭᐅᖁᔭᐅᔪᓂ ᐃᓂᐅᔪᓂ ᑮᓇᐅᔭᓂᒃ ᐱᕈᖅᑎᑦᑎᓇᓱᖕᓂᕐᒧᑦ ᑐᖅᑯᖅᓯᓂᐅᔪᒧᑦ ᐃᓅᓯᕆᔭᖓᓄᑦ ᑮᓇᐅᔭᖃᖅᑎᑕᐅᓂᐅᔪᒧᑦ.

ᓇᖕᒥᓂᕆᔭᐅᔪᖅ ᐊᖏᒡᓕᕙᓪᓕᐊᑎᑕᐅᓂᖓᓂ, ᖁᒻᒧᑦ ᐊᒻᒧᓪᓗ ᑲᑎᑎᕆᓂᐅᔪᒥ ᐊᒻᒪ ᐊᑭᓪᓗᐊᖓᓂ−ᐃᓚᓯᒪᔪᓄᑦ ᖃᓄᐃᓕᐅᕐᓂᐅᔪᓄᑦ

ᐃᓚᖏᑦ ᑲᒻᐸᓂᐅᔪᑦ ᐅᑭᐅᖅᑕᖅᑐᒥ ᐸᕐᓇᒃᓯᒪᓕᖅᐳᑦ ᐱᕙᓪᓕᐊᑎᑦᑎᓂᕐᒧᑦ ᑕᒪᒃᑭᐅᒪᔪᒥ ᐸᕐᓇᐅᑎᐅᔪᒥ ᒥᐊᓂᕆᓂᐊᖅᑐᒥ ᓇᖕᒥᓂᕆᔭᖓᓐᓂ 
ᐸᕐᓇᒃᓯᒪᓂᕐᒧᑦ ᓇᖕᒥᓂᕆᔭᐅᔪᖅ ᐊᖏᒡᓕᕙᓪᓕᐊᑎᑕᐅᓂᖓᓂ, ᖁᒻᒧᑦ ᐊᒻᒧᓪᓗ ᑲᑎᑎᕆᓂᐅᔪᒥ ᐊᒻᒪ ᐊᑭᓪᓗᐊᖓᓂ−ᐃᓚᓯᒪᔪᓄᑦ 
ᖃᓄᐃᓕᐅᕐᓂᐅᔪᓄᑦ. ᑕᒪᓐᓇ ᐃᓚᖃᖅᐳᖅ ᖃᔅᓯᒐᓚᖕᓂ−ᐆᒪᔪᐃᑦ ᐊᔾᔨᒌᖕᓂᖏᓐᓂᑦ ᐱᓕᕆᓂᐅᔪᒥ, ᓂᐅᕕᕐᕕᖕᓄᑦ ᓂᐅᕕᖅᑕᐅᓂᕐᓂ, 
ᓂᕆᕕᖕᓂ ᐊᐅᓚᑕᐅᓂᐅᔪᓂ, ᐅᒥᐊᕐᔪᐊᓂ ᐋᖅᑭᐅᒪᐃᓐᓇᖅᑎᑦᑎᓂᕐᒧᑦ ᐊᒻᒪ ᐊᓯᖏᓐᓂ ᐃᒪᕐᒥ ᐱᔨᑦᑎᕋᕐᓂᐅᔪᓂ, ᐊᒻᒪᓗᑦᑕᐅᖅ ᐃᒪᕐᒥᑦ 
ᐱᕈᖅᓴᐃᓂᕐᓂ. ᐊᓯᖏᑦ ᐸᕐᓇᐅᑎᖃᖅᐳᑦ ᖁᒻᒧᑦ ᐊᒻᒧᓪᓗ ᑲᑎᑎᕆᓂᕐᒧᑦ ᓇᖕᒥᓂᖏᓐᓂ ᓂᕆᕕᐅᔪᒧᑦ ᐊᒻᒪ ᓂᐅᕕᕐᕕᓄᑦ ᓂᐅᕕᖅᑕᐅᓂᕐᓂ, 
ᓲᕐᓗ ᓂᐅᕕᕐᕕᐅᔪᒥ ᓂᐅᕕᐊᒃᓴᖃᕐᓗᑎᒃ ᐃᖃᓗᒐᓲᑎᓂᑦ ᐊᒻᒪ ᐱᓕᕆᔾᔪᑎᓂᑦ. 

ᖃᔅᓯᒐᓚᖕᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂ ᐱᔪᒪᓂᖃᕆᕗᑦ ᓇᖕᒥᓂᕆᔭᐅᔪᖅ ᐊᖏᒡᓕᕙᓪᓕᐊᑎᑕᐅᓂᖓᓂ ᓴᖅᑭᑎᑦᑎᓂᕐᒧᑦ ᐊᑐᕐᓂᖓᓂ 
ᑕᒪᒃᑭᓂ ᐃᓚᒋᔭᐅᔪᒥ ᐃᖃᓗᖕᒥ, ᐃᓚᖃᖅᑐᒥ ᐊᓯᐊᒎᖅᑐᒧᑦ−ᓴᓇᓯᒪᔪᓄᑦ ᐱᕈᖅᑎᑦᑎᔾᔪᑎᒧᑦ ᐊᒻᒪ ᐃᖃᓘᑉ ᐊᒥᕋᖏᓐᓂ ᐊᒻᒪ ᐅᕕᓂᖓᓂ 
ᓴᓇᐅᒐᓕᕆᓂᕐᓄᑦ ᓴᓇᓯᒪᔪᓄᑦ.

ᐱᖓᓱᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᖕᓂ ᑯᐸᐃᖕᒥ ᐱᓕᕆᖃᑎᒌᓕᓚᐅᖅᐳᑦ 2006−ᒥ ᖁᒻᒧᑦ ᐊᒻᒧᓪᓗ ᑲᑎᑎᕆᓂᕐᒧᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ 
ᐃᖃᓗᓕᕆᓂᕐᓄᑦ ᐱᓕᕆᓂᖏᓐᓂ ᐱᓕᕆᓂᐅᔪᒧᑦ ᐊᒻᒪ ᑐᓐᓂᖅᓴᐃᓂᕐᒧᑦ. ᐅᓇ ᐱᓕᕆᖃᑎᒌᖕᓂᐅᔪᖅ ᐱᑎᑦᑎᓚᐅᖅᐳᖅ ᐃᖅᑲᓇᐃᔮᖃᖅᑎᑦᑎᓂᕐᒧᑦ 
180−ᓂ ᐃᓄᖕᓂ. ᐊᓯᖓᓂ ᐱᓕᕆᐊᕆᔭᐅᔪᒥ ᐃᖅᑲᓇᐃᔭᖅᑎᑦᑎᒋᕗᖅ ᖄᒃᑲᓐᓂᐊᒍᑦ 40−ᓂ ᐃᓄᖕᓂ. ᐅᑯᐊ ᓄᓇᓕᐅᔪᑦ ᐸᕐᓇᒃᐳᑦ 
ᐊᖏᒡᓕᒋᐊᒃᑲᓐᓂᓛᕐᓂᕐᒧᑦ ᓯᕗᓂᒃᓴᒥ ᐊᐅᓚᐅᑎᖃᖅᑐᓅᕆᓗᑎᒃ ᓴᖅᑭᑎᑦᑎᓂᐅᔪᒥ ᐊᒻᒪ ᑐᓐᓂᖅᓴᐃᓂᕐᒥ ᐊᑑᑎᖃᕐᓂᖅᓴᐅᑎᑦᑎᓂᕐᒧᑦ.

ᑐᙵᖓᕕᐅᔪᖅ ᓈᓚᒃᐳᖅ ᐅᖃᐅᔾᔨᓂᐅᔪᒥ ᐱᓕᕆᕝᕕᐅᔪᒥ ᐱᓕᕆᔨᕐᔪᐊᖑᔪᓂᑦ ᐱᓕᕆᓕᒪᓂᖃᖅᑐᓂ  
ᑐᓂᓯᓂᕐᒧᑦ ᐅᑯᓇᓂ ᐱᓕᕆᐊᖑᔪᓂᑦ ᐱᔭᕆᐊᖃᖅᑎᑦᑎᓗᑎᒃ ᐊᑯᓂᐅᓂᐅᔪᒥ ᐱᔭᕆᐊᓕᖕᒥ ᐱᕈᖅᓴᐃᓂᕐᒧᑦ 
ᐱᓕᕆᓂᐅᔪᒥ ᐸᕐᓇᒃᓯᒪᓕᖅᑐᓄᑦ ᓇᖕᒥᓂᕆᔭᐅᔪᖅ ᐊᖏᒡᓕᕙᓪᓕᐊᑎᑕᐅᓂᖓᓂ. ᑭᓯᐊᓂ,  
ᐃᒪᐃᖁᔨᓇᔭᖅᐳᒍᑦ ᐃᓚᖓᓐᓂ ᐱᓕᕆᐊᖑᔪᒥ ᑮᓇᐅᔭᖃᖅᑎᑕᐅᓂᖓᓂ ᐃᓕᔭᐅᓯᒪᓗᓂ  
ᐊᑯᓂᐅᔪᒃᑯ−ᓴᖅᑭᑎᑕᐅᓯᒪᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᓂᐅᔪᒧᑦ, ᓲᕐᓗ  
ᑕᐃᒃᑯᓇᑎᑐᑦ ᓄᓇᕗᒻᒥ, ᓅᕙᓐᓛᓐ ᐊᒻᒪ ᓛᐸᑐᐊᒥ, ᓄᓇᕕᖕᒥ, ᐅᐊᖕᓇᒥ ᑯᐸᐃᖕᒥ ᐊᒻᒪ ᐅᐊᖕᓇᒥ ᓯᒡᔭᖓᓂ. 

ᒪᓕᒃᑐᒥ ᓯᕗᓪᓕᕐᒥ ᐱᓕᕆᐊᖑᔪᒧᑦ ᐱᕙᓪᓕᐊᑎᑕᐅᓂᖓᓂ, ᐃᒪᐃᖁᔨᓇᔭᕆᕗᒍᑦ ᐱᓕᕆᕝᕕᒃ ᖃᐅᔨᓴᕐᓗᓂ  
ᐊᑐᕐᓗᓂ ᐸᕐᓇᒍᑎᐅᔪᒥ ᐱᓕᕆᖃᑎᒌᖕᓂᐅᔪᒥ ᐱᒋᐊᕈᑕᐅᔪᒥ ᐱᓕᕆᖃᑎᖃᕐᓂᕐᒧᑦ ᐱᓕᕆᖃᑎᒋᔭᐅᔪᓂᑦ ᓲᕐᓗ  
ᒐᕙᒪᑐᖃᒃᑯᓐᓂ, ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐊᒻᒪ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᐅᔪᓂ ᐱᓕᕆᔨᐅᔪᓂᑦ  
ᐅᖓᕙᕆᐊᖅᑎᑦᑎᓂᕐᒧᑦ ᐃᖃᓗᓕᕆᓂᕐᒥ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓂ ᓇᖕᒥᓂᕆᔭᐅᔪᖅ  
ᐊᖏᒡᓕᕙᓪᓕᐊᑎᑕᐅᓂᖓᓂ ᐱᔪᒪᔭᐅᓂᐅᔪᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ 
ᐱᓕᕆᓂᐅᔪᓄᑦ ᐅᑭᐅᖅᑕᖅᑐᒥ.



ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ − ᑭᖑᓪᓕᖅᐹᖅᓯᐅᑎ ᐅᓂᒃᑳᓕᐊᖅ 24

“ᐱᓕᕆᐊᖑᔪᖅ ᐆᒪᓇᓱᖕᓂᕐᒧᑦ ᐃᖃᓗᒐᓱᖕᓂᐅᒍᓂ ᑭᓯᐊᓂ, ᑕᐃᒪᐃᑦᑐᒥ ᐃᖅᑲᓇᐃᔭᕐᕕᒐᓚᖕᒥ ᐱᓕᕆᔪᒪᓂᖃᖏᑦᑐᖓ.”

ᑭᐅᓂᕐᒧᑦ ᐊᔾᔨᐅᙱᑦᑐᒥ ᐱᔭᐅᔪᒪᓂᐅᔪᒥ ᐊᒻᒪ ᐊᑲᐅᙱᓕᐅᕈᑕᐅᔪᓂ ᐅᑭᐅᖅᑕᖅᑐᒥ, ᐱᓕᕆᐊᖑᔪᖅ 
ᓴᓇᓯᒪᓂᖓ ᑐᙵᕕᖃᕆᐊᖃᖅᐳᖅ ᐃᓄᐃᑦ ᐃᒻᒥᒍᑦ−ᓇᓗᓇᐃᖅᓯᒪᔭᖏᓐᓂ ᐱᔭᕆᐊᓕᖏᓐᓂ ᐊᒻᒪ 
ᓯᕗᓪᓕᐅᔾᔭᐅᖁᔭᐅᔪᓂᑦ – ᐊᒻᒪ ᐱᔭᕆᐊᓕᖏᓐᓂ ᐊᒻᒪ ᓯᕗᓪᓕᐅᔾᔭᐅᖁᔭᐅᔪᓂ ᓄᓇᖃᖅᑳᖅᓯᒪᔪᓄᑦ 
ᐊᓪᓚᓄᑦ ᐊᒻᒪ ᐊᓪᓚᖓᔪᓄᑦ ᓄᓇᓕᐅᔪᓂ ᐃᓂᖃᕐᒥᔪᓂ ᐅᑭᐅᖅᑕᖅᑐᒥ. 

ᐊᑐᐃᓐᓇᖃᕐᓂᕐᒧᑦ ᓂᕿᓪᓚᑦᑖᓂ ᐊᒻᒪ ᓂᕿᒃᓴᖃᑦᑎᐊᕐᓂᕐᒧᑦ ᑕᒪᒃᑭᓕᒫᓄᑦ ᐱᒻᒪᕆᐅᓛᖑᕗᖅ ᓯᕗᓪᓕᐅᔾᔭᐅᖁᔭᐅᔪᒥ ᓇᓗᓇᐃᖅᑕᐅᓯᒪᔪᒥ 
ᐅᑯᓇᓂ ᓄᓇᓕᐅᔪᓂᑦ. ᒫᓐᓇᓕᓴᒥ ᓴᖅᑭᑕᐅᓯᒪᔪᒥ ᑲᓇᑕᒥ ᓂᕿᓄᑦ ᐊᑐᐊᒐᖓ ᐃᓚᐅᑎᑦᑎᓂᐅᔪᒥ ᑎᑎᖅᑲᖁᑕᐅᔪᖅ ᑕᑯᒃᓴᐅᑎᑦᑎᒋᕗᖅ 
ᐊᑐᐃᓐᓇᖃᕐᓂᖓᓂ ᓂᕿᓄᑦ ᓄᓇᖃᖅᑳᖅᓯᒪᔪᓄᑦ ᐊᒻᒪ ᐅᑭᐅᖅᑕᖅᑐᒥ ᐃᓄᒋᐊᖑᔪᓄᑦ ᐱᒻᒪᕆᐅᕗᖅ ᓯᕗᓪᓕᐅᔾᔭᐅᖁᔭᐅᓪᓗᓂ ᑕᒪᒃᑭᓄᑦ 
ᑲᓇᑕᒥᐅᑕᐅᔪᓄᑦ.

ᑲᑎᙵᓂᐅᔪᒥ ᓂᕿᓪᓚᑦᑖᒧᑦ ᐊᒻᒪ ᐱᖅᑯᓯᑐᖃᖅᑎᒍᑦ ᐱᓕᕆᔾᔪᓯᐅᔪᓂ ᑕᐅᖅᓰᓂᕐᒧᑦ ᐃᓗᑐᔪᒥ ᑐᙵᕕᖃᖅᐳᖅ ᑕᐃᔅᓱᒪᓂᐅᓚᐅᖅᑐᒥ 
ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᑲᓇᑕᓕᒫᒥ. ᓄᓇᓕᖕᓂ ᐃᖃᓗᓕᕆᓂᖅ, ᐃᖃᓗᒐᓱᖕᓂᖅ ᐊᒻᒪ ᐊᖑᓇᓱᖕᓂᖅ 
ᖃᓄᐃᓕᐅᕐᓂᑐᐃᓐᓇᐅᓚᐅᙱᓚᑦ ᓂᕿᑖᕐᓂᕐᒧᑦ, ᕿᑎᐊᓃᓚᐅᖅᐳᑦ ᓄᓇᓕᖕᓂ ᓇᖕᒥᓂᖃᕐᓂᕐᒧᑦ. 

ᐱᖅᑯᓯᑐᖃᖅᑎᒍᑦ ᑕᐅᖅᓰᓂᖅ ᐊᒻᒪ ᓄᓇᓕᖕᓂ ᓂᐅᕕᐊᒃᓴᖃᕐᓂᖅ ᓱᓕ ᐱᕙᓪᓕᐊᓂᐅᔪᒥ ᓂᕈᐊᒐᒃᓴᐅᕗᖅ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑕᐅᓂᖓᓂ ᐅᖓᓯᒃᑐᓂ ᐃᓂᐅᔪᓂᑦ ᐅᑭᐅᖅᑕᖅᑐᒥ. ᐅᖓᓯᕐᔪᐊᕐᓂᐅᔪᓂ ᓄᓇᓕᐅᔪᓄᑦ ᐊᒻᒪ ᐊᒃᓱᕈᕈᑕᐅᔪᓄᑦ ᑐᓂᓰᓐᓇᐅᔭᕐᓂᐅᔪᒥ 
ᐱᓕᕆᐊᖑᔪᓂ ᖃᓪᓗᓈᑦ ᓄᓇᖓᓐᓄᑦ, ᓄᓇᓕᖕᓂ ᓂᐅᕕᐊᖅᓴᐅᔭᖅᑐᕐᓗᑎᒃ ᓴᙱᓂᖅᓴᐅᓂᐅᔪᓐᓇᖅᐳᑦ. ᑐᓂᓯᓂᕐᒥ ᓄᓇᓕᖕᓂ ᐊᒻᒪ 
ᓄᓇᓕᖕᓂ ᓂᐅᕕᐊᖅᓴᐅᔭᖅᑐᕐᓗᑎᒃ ᐅᐱᕐᓇᕐᔪᐊᕐᓂᐅᔪᓐᓇᕆᕗᖅ ᐃᓚᐅᔪᓄᑦ ᐃᖃᓗᒐᓱᒃᑎᓄᑦ ᑐᓂᓯᓂᕐᒥ ᓂᕿᓂᑦ ᐃᓄᑐᖃᕐᓄᑦ ᐊᒻᒪ 
ᓱᕈᓯᓄᑦ, ᐱᐅᓯᒋᐊᖅᑎᑦᑎᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᓕᖓᓂᐅᔪᓄᑦ ᐱᖃᓐᓇᕆᔭᒥᑦ ᐊᒻᒪ ᓴᓂᓕᖏᓐᓂᑦ, ᐊᒻᒪ ᐃᑲᔪᕐᓂᕐᒧᑦ 
ᐆᒻᒪᕆᐊᖅᑎᑦᑎᓂᕐᒧᑦ ᓴᓇᐅᒐᓕᐊᖑᔪᓄᑦ.

ᐅᑯᓄᖓ ᐱᔾᔪᑕᐅᔪᓄᑦ, ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ ᐱᓕᕆᐊᖑᔪᒥ ᓴᓇᓯᒪᓂᖓ 
ᒪᓕᑐᐃᓐᓇᕈᓐᓇᙱᓚᖅ ᐱᓕᕆᑦᑎᐊᖅᓯᒪᔪᒥ ᐆᒃᑑᑎᐅᔪᒥ ᐊᑐᖅᑕᐅᓲᒥᒃ ᐸᓯᕕᒃᒥ ᐊᒻᒪ ᐊᑦᓛᓐᑎᒃᒥ. ᑐᕌᖅᑎᑦᑎᓂᖃᕆᐊᖃᖅᐳᖅ 
ᑮᓇᐅᔾᔭᒃᓴᓂᕐᒧᑦ ᐆᒃᑑᑎᐅᔪᒥ ᐅᐱᒍᓱᒃᑐᒥ ᐊᒻᒪ ᐱᓐᓇᕆᔭᓕᖕᒥ ᓂᕿᒃᓴᖃᑦᑎᐊᕐᓂᕐᒧᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐊᒻᒪ 
ᐱᖅᑯᓯᑐᖃᖅᑎᒍᑦ ᑕᐅᖅᓰᓂᕐᒧᑦ ᐱᓕᕆᔾᔪᓯᐅᔪᓂᑦ. ᑕᒪᓐᓇ ᑐᑭᖃᖅᐳᖅ ᑐᑭᓕᐊᕆᓂᖓᓂ ᐱᓕᕆᐊᖑᔪᒥ ᑭᐅᓂᕐᒧᑦ ᐱᔭᕆᐊᖃᕐᓂᐅᔪᓄᑦ 
ᓂᕿᒃᓴᐅᔪᓄᑦ ᐊᒻᒪ ᓴᓇᐅᒐᓕᕆᓂᕐᒧᑦ ᐃᖃᓗᓕᕆᓂᕐᒧᑦ ᓇᖕᒥᓂᕆᔭᐅᔪᓄᑦ ᑐᓐᓂᖅᓴᐃᒃᑲᓐᓂᓲᓂᒃ ᐃᖃᓗᖕᓂ ᐊᒻᒪ ᐃᒪᕐᒥ ᐃᑲᔪᕈᑎᒃᓴᓂᑦ 
ᓄᓇᓖᑦ ᐃᓗᐊᓂ ᐊᒻᒪ ᑐᙵᕕᖃᖅᐳᑦ ᓂᕿᒃᓴᖃᑦᑎᐊᕐᓂᕐᒧᑦ ᐊᒻᒪ ᓄᓇᓕᖕᓂ ᑕᐅᖅᓰᓂᐅᔪᓂ ᐊᒻᒪ ᓂᐅᕕᐊᒃᓴᖃᕐᓂᕐᓄᑦ.

ᓄᓇᓕᖕᓂ ᑮᓇᐅᔾᔭᒃᓴᓂᐅᔪᒥ ᓴᓇᔭᐅᔪᖃᕈᓂ ᐊᒻᒪ ᓄᓇᓕᖕᓂ ᓂᐅᕕᐊᖅᓴᐅᔭᖅᑐᕐᓗᑎᒃ ᐃᔅᓴᒃᑕᐅᒍᑎᒃ, ᓄᓇᓖᑦ ᐃᓱᒪᓕᐅᕆᔪᓐᓇᖅᐳᑦ 
ᐱᒋᐊᕐᓂᕐᒥ ᑲᑐᔾᔨᓂᐅᔪᒥ ᐃᖃᓗᓕᕆᓂᕐᒥ ᐱᓕᕆᓂᐅᔪᒥ ᐊᒻᒪ ᐸᕐᓇᒃᐸᓪᓕᐊᓕᕐᓗᑎᒃ ᓇᖕᒥᓂᕆᔭᖏᓐᓂ ᐊᑐᕐᓗᑎᒃ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐆᒃᑑᑎᐅᔪᒥ ᐅᓂᒃᑳᕆᔭᐅᔪᒥ ᖁᓛᓂ. ᐱᓕᕆᐊᖑᔫᑉ ᓴᓇᓯᒪᓂᖓ ᓂᕆᐅᒃᐳᖅ ᓴᖑᓂᐅᔪᒥ ᓴᓇᐅᒐᓕᕆᓂᕐᒧᑦ ᐊᒻᒪ 
ᒥᑭᑦᑑᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᓚᖃᕐᓗᓂ ᐃᑳᕐᓂᐅᔪᒥ ᐃᓚᒋᔭᖓᓂ ᐊᓯᔾᔨᕈᑕᐅᓂᐊᕐᓂᖓᓂ ᐅᑯᓄᖓ ᐃᓚᐅᖃᑕᐅᔪᓄᑦ.

ᐃᓗᐃᑦᑑᔪᑦ ᑮᓇᐅᔭᓕᐅᕐᓂᕐᒧᑦ ᐃᖃᓗᓕᕆᓂᕐᒧᑦ 
ᐱᒋᐊᖅᑕᐅᓯᒪᔪᑦ ᐅᑭᐅᖅᑕᖅᑐᒥ − 
ᐱᓐᓇᕈᓯᖕᓂᖏᓐᓂ ᓄᓇᖃᖅᑳᖅᓯᒪᔪᓄᑦ 
ᓂᕿᖏᓐᓂ ᐊᒻᒪ ᑕᐅᖅᓰᓂᕐᒥ

ᐱᓕᕆᐊᖑᔪᒥ ᓴᓇᔭᐅᓂᖓᓂ −  
ᓄᓇᓕᖕᓄᑦ ᑐᓐᓂᖅᓴᖅᑕᐅᒃᑲᓐᓂᕐᓂᐅᔪᒥ ᐆᒃᑑᑎᐅᔪᖅ

“ᑕᑯᓯᒪᓪᓗᓂ ᐊᒥᓱᐊᓗᖕᓂ ᐱᓕᕆᐊᒃᓴᐅᔪᓂ ᐅᕙᓂ ᐊᖏᔪᒥ ᐱᒋᐊᖅᑐᓄᑦ ᐊᒻᒪ ᐱᓕᕆᑦᑎᐊᙱᓪᓗᑎᒃ, ᐃᒪᐃᖁᔨᓇᔭᖅᐳᖓ ᐱᒋᐊᕐᓂᕐᒥ ᒥᑭᑦᑐᒧᑦ 
ᐊᒻᒪ ᐱᕈᖅᓴᐃᓂᕐᒥ ᒪᑭᒪᔾᔪᑕᐅᔪᓄᖅᑐᒧᑦ ᑕᐃᑲᙵᑦ.”

ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ ᐆᒃᑑᑎᐅᔪᖅ ᐃᑲᔪᖅᓱᐃᕗᖅ ᓇᖕᒥᓂᐅᔪᒥ ᐊᒻᒪ ᑲᑐᔾᔨᖃᑎᒌᖑᔪᒥ ᐃᖃᓪᓕᐊᕐᓂᕐᒧᑦ ᐊᐅᓪᓛᕐᓂᐅᔪᒥ 
ᐊᒻᒪ ᐳᐃᔨᓂᑦ ᐊᖑᓇᓱᖕᓂᕐᒧᑦ ᐱᕚᓪᓕᕈᑕᐅᓂᐊᖅᑐᒥ ᓄᓇᓕᖕᓂ ᑐᓂᓯᓂᒃᑯᑦ ᓂᕿᓂᑦ ᐃᓚᒋᔭᐅᔪᓄᑦ ᐊᒻᒪ ᐊᓯᖏᓐᓂ ᓄᓇᓕᖕᒥᐅᑕᐅᔪᓄᑦ 
ᐅᕝᕙᓘᓐᓃᑦ ᐳᓚᕋᖅᑐᓄᑦ. ᓇᖕᒥᓂᖃᕐᓂᐅᔪᖅ ᐃᑲᔪᖅᓯᖅᑕᐅᕗᖅ ᓂᕿᓪᓚᑦᑖᓂ ᖃᐅᔨᒪᓂᐅᔪᒥ−ᐅᖃᐅᓯᖃᕐᓂᐅᔪᒥ ᐱᓕᕆᐊᖑᔪᓂ, 
ᑲᒪᒋᔭᖃᕐᓂᕐᒧᑦ ᐊᒻᒪ ᐱᓕᕆᐊᖑᔪᒧᑦ ᑐᓐᓂᖅᓴᐃᓂᐅᔪᒥ ᐱᓕᒻᒪᒃᓴᕐᓂᐅᔪᒥ, ᓄᓇᓕᖕᓂ ᖁᐊᖃᐅᑎᓂᑦ ᐱᓕᕆᐊᖑᔪᓄᑦ, ᓂᕿᓪᓚᑦᑖᓂ 
ᐱᓕᕆᓂᐅᔪᓄᑦ ᐱᓕᕆᐊᖑᔪᓂ, ᐊᒻᒪ ᓄᓇᓕᖕᓂ−ᑐᕌᖓᔪᓄᑦ ᓂᕿᑦᑎᐊᕙᖕᓂ ᖁᕝᕙᖅᓴᐃᓂᐅᔪᒥ ᖃᓄᐃᓕᐅᕐᓂᐅᔪᓂᑦ, ᓲᕐᓗ ᐃᓄᑐᖃᕐᓄᑦ 
ᐊᒻᒪ ᐃᓕᓐᓂᐊᕐᕕᖕᒥ ᓂᕿᓕᕆᓂᕐᓄᑦ ᐱᓕᕆᐊᖑᔪᓂ. 

ᐅᑯᐊ ᖃᓄᐃᓕᐅᕐᓂᐅᔪᑦ ᐊᔾᔨᖃᐸᓗᒃᐳᑦ ᓇᓗᓇᐃᖅᑕᐅᓯᒪᔪᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓂ 
ᐱᓕᕆᐊᖑᔪᒥ ᐆᒃᑑᑎᐅᔪᒥ ᖁᓛᓂ: ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᐅᔪᒥ (ᐸᕐᓇᐃᓂᕐᒧᑦ ᐃᖃᓗᒐᓱᖕᓂᕐᒥ ᖃᓄᐃᓕᐅᕐᓂᐅᔪᓂ ᐊᒻᒪ 
ᐊᐅᓚᑦᑎᓂᕐᒧᑦ ᓴᖅᑭᑎᑕᐅᓂᐅᔪᓂ ᐊᒻᒪ ᑐᓐᓂᖅᓴᖅᑕᐅᓂᐅᔪᒥ), ᐃᖃᓗᒐᓱᒃᑏᑦ (ᐊᑦᑕᓇᙱᑦᑐᒥ ᐃᖃᓗᒐᓱᖕᓂᕐᒥ, ᑲᒪᒋᔭᖃᕐᓂᕐᒥ, ᐊᒻᒪ 
ᑐᓐᓂᖅᓴᐃᓂᕐᒧᑦ ᐱᓕᕆᐊᖑᔪᒥ), ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ (ᐃᖃᓗᒐᓱᖕᓂᕐᒥ ᐱᓕᕆᔾᔪᑎᖏᑦ, ᐅᓯᑲᑦᑕᕐᓂᐅᔪᒥ 
ᐱᓕᕆᔾᔪᓯᐅᔪᓂ, ᐱᓕᕆᓂᕐᓄᑦ, ᐊᒻᒪ ᓄᓇᓕᖕᓂ ᖁᐊᖃᐅᑎᓂᑦ), ᐊᒻᒪ ᓂᐅᕕᐊᒃᓴᖃᖅᑐᓄᑦ ᐊᑐᐃᓐᓇᖃᕐᓂᕐᒧᑦ ᐊᒻᒪ ᐱᕙᓪᓕᐊᑎᑕᐅᓂᖓᓐᓂ 
(ᓄᓇᓕᖕᓂ ᓂᕿᓄᑦ ᐱᓕᕆᐊᖑᔪᓂ, ᖁᕝᕙᖅᓴᖅᑕᐅᓂᐅᔪᓂ ᖃᓄᐃᓕᐅᕐᓂᐅᔪᓂ, ᓄᓇᓕᖕᓂ ᓂᐅᕕᐊᒃᓴᖃᕐᓂᕐᒧᑦ). ᐅᑯᐊ ᖃᓄᐃᓕᐅᕐᓂᐅᔪᑦ 
ᐃᓚᖃᒐᔪᒃᐳᑦ ᑕᒪᒃᑭᓗᒃᑖᒥ ᓄᓇᓕᐅᔪᒥ ᐃᖃᓗᒐᓱᒃᑕᐃᑦ ᑎᑭᐅᑎᓂᖏᓐᓂ ᐱᕚᓪᓕᕈᑎᓂᑦ ᐃᓚᒋᔭᐅᔪᓂ ᐱᔪᒪᓂᖏᓐᓂ ᐊᒻᒪ ᓂᕆᐅᒋᔭᖏᓐᓂ. 
ᑭᓯᐊᓂ ᖃᑭᓂᐅᙱᑦᑐᒥ ᑮᓇᐅᔭᓕᐊᓄᑦ, ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ ᐆᒃᑑᑎᐅᔪᖅ ᐊᑐᐃᓐᓇᖃᕐᓂᐅᔪᒨᖅᐳᖅ ᓂᕿᓪᓚᑦᑖᓄᑦ, 
ᖁᑦᑎᖕᓂᖅᓴᐅᔪᒥ ᐊᑭᓪᓗᐊᖃᖅᑐᒥ ᑲᑎᙵᓂᖃᕐᒪᑦ ᓂᕿᒃᓴᖃᑦᑎᐊᕐᓂᕐᒧᑦ.

ᐃᓄᐃᑦ ᓄᓇᖓᓐᓂ ᓄᓇᓕᐅᔪᑦ ᐱᓕᕆᓕᒪᓂᖃᖅᐳᑦ ᐊᑐᕐᓂᕐᒧᑦ ᐆᒥᖓ ᐆᒃᑑᑎᐅᔪᒥ. ᓲᕐᓗ, ᐃᓄᐃᑦ ᑕᐱᕇᑦ ᑲᓇᑕᒥ ᓄᓗᐊᖅ ᐱᓕᕆᐊᒃᓴᖓ 
ᐊᒻᒪ ᐃᓄᐃᑦ ᓂᕿᒃᓴᖃᑦᑎᐊᕐᓂᕐᒧᑦ ᑲᓇᑕᒥ ᑕᐅᑐᒃᑕᑐᐊᖃᑲᐃᓐᓇᖅᐳᖅ ᐱᒋᐊᕈᑕᐅᔪᓂ ᐃᑲᔪᖅᓱᐃᔪᓂ ᓂᕿᑦᑎᐊᕙᖃᕐᓂᐅᔪᓂ ᐱᔭᕆᐊᓕᖕᓂᑦ, 
ᐃᓕᓴᐃᓲᖑᕗᑦ ᐱᖅᑯᓯᑐᖃᖅᑎᒍᑦ ᐊᔪᙱᓐᓂᐅᔪᓂ, ᐊᒻᒪ ᓴᙱᒃᑎᒋᐊᓲᖑᓪᓗᑎᒃ ᐃᓅᖃᑎᒌᖕᓂᕐᒧᑦ ᑲᑎᙵᓂᐅᔪᓂᑦ ᓂᕿᓄᑦ ᐊᒥᓲᔪᓄᑦ 
ᐊᔾᔨᒌᙱᕈᓘᔭᖅᑐᓂ ᓄᓇᓕᖕᓂ−ᑐᙵᕕᓕᖕᓂ ᐱᒋᐊᕈᑕᐅᔪᑎᒍᑦ. 27−ᓂ ᓄᓇᓕᖕᓂ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᖃᖅᐳᑦ 
ᓄᓇᕗᓕᒫᒥ ᑲᒪᒋᔭᖃᓲᓂᒃ ᐊᖑᓇᓱᖕᓂᐅᔪᒥ ᓄᓇᓕᖕᓂ ᐊᒻᒪ ᐊᕕᒃᑐᖅᓯᒪᓂᐅᔪᓂ ᑭᒡᓕᐅᔪᓄᑦ. 

 
ᒪᑭᕕᒃ ᑯᐊᐳᕇᓴᓐ ᐊᓯᐊᖑᓪᓗᓂ ᐱᒻᒪᕆᐅᓪᓗᓂ ᐆᒃᑑᑎᑦᑎᐊᕙᐅᕗᖅ. ᒪᑭᕕᒃ ᐊᑐᓲᖑᕗᑦ ᑮᓇᐅᔭᖃᖅᑎᑕᐅᓂᐅᔪᓂ ᓄᓇᕕᒻᒥᐅᓂ ᐱᓲᓂᑦ 
ᐅᕘᓇ ᓇᓗᓇᐃᖅᑕᐅᔾᔪᑎᖏᓐᓂ ᓯᕿᓂᕐᒥᐅᑦ ᐊᒻᒪ ᐅᐊᖕᓇᒥ ᑯᐸᐃᖕᒥ ᐊᖏᕈᑕᐅᔪᒥ ᐊᒻᒪ ᑕᕆᐅᕐᒥ ᓄᓇᕕᖕᒥ ᐃᓄᖕᓄᑦ ᓄᓇᑖᕐᓂᕐᒧᑦ 
ᐊᖏᕈᑕᐅᔪᒥ ᖁᕝᕙᖅᓴᐃᓂᕐᒧᑦ ᑮᓇᐅᔭᓕᐅᕐᓂᕐᒧᑦ ᐊᒻᒪ ᐃᓅᖃᑎᒌᖕᓂᕐᒧᑦ ᐱᕙᓪᓕᐊᑎᑕᐅᓂᖏᓐᓂ ᐃᓅᖃᑎᒌᖑᔪᓂᑦ ᓄᓇᕕᖕᒥ. ᒪᑭᕕᒃ 
ᑐᓐᓂᖅᑯᑎᖃᖅᓯᒪᕗᑦ ᒥᓕᐊᓐᓂ ᑮᓇᐅᔭᓕᐅᕋᓱᐊᙱᑦᑐᓄᑦ ᐃᓕᖅᑯᓯᓕᕆᕝᕕᐅᔪᓄᑦ, ᐃᓚᖃᖅᑐᒥ ᑮᓇᐅᔭᖃᖅᑎᑦᑎᓂᐅᔪᒥ ᓇᑉᐸᖅᑎᕆᓂᐅᔪᒥ 
ᐱᙳᐊᕐᕕᒃᓴᐅᔪᓄᑦ ᐃᒡᓗᕐᔪᐊᓂ ᐊᑐᓂ ᓄᓇᕕᖕᒥ ᓄᓇᓕᐅᔪᒥ. 

ᑐᙵᕕᖃᖅᖢᓂ ᑐᙵᖓᕕᐅᔫᑉ ᐃᓚᐅᑎᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂ, ᐱᓕᕆᐊᖑᔫᑉ ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ ᐆᒃᑑᑎᖓ 
ᐊᑐᓕᖅᑎᑕᐅᔪᓐᓇᕐᓂᖓᓂ ᐱᕚᓪᓕᖅᑎᑦᑎᓂᕐᒧᑦ ᖃᔅᓯᒐᓚᖕᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᖕᓄᑦ ᓄᓇᕗᒻᒥ, ᓄᓇᕕᖕᒥ, ᓛᐸᑐᐊᒥ, ᐊᒻᒪᓗ 
ᔫᑳᓐᒥ ᐅᑭᐅᖅᑕᖅᑐᒥ, ᐊᒻᒪᓗᑦᑕᐅᖅ ᐃᓄᕕᐊᓗᐃᑦ ᐊᒻᒪ ᒍᐃᑦᓯᓐ ᓄᓇᓕᐅᔪᓂᑦ ᓄᓇᑦᓯᐊᕐᒥ. ᐊᓯᖏᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ 
ᓄᓇᑦᓯᐊᕐᒥ ᐅᕝᕙᓘᓐᓃᑦ ᐅᐊᖕᓇᒥ ᑯᐸᐃᖕᒥ ᐱᔪᒪᖃᑕᐅᑐᐃᓐᓇᕆᐊᖃᖅᐳᑦ. ᐅᑯᐊ ᓄᓇᓕᐅᔪᑦ ᐊᔾᔨᒌᙱᑦᑐᓂ ᑭᒡᓕᖃᐅᖅᐳᑦ ᓄᓇᓕᖕᓂ 
ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐊᒻᒪ ᐃᖃᓪᓕᐊᕐᓂᕐᒧᑦ ᐱᔪᓐᓇᕐᓂᐅᔪᓂ ᐃᑲᔪᖅᓱᐃᓂᕐᒧᑦ ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ 
ᓇᖕᒥᓂᕆᔭᐅᔪᒥ – ᐊᒻᒪ ᐃᑲᔪᖅᓱᐃᓂᖃᖅᐳᖅ ᑐᓂᓯᓂᕐᒥ ᓂᕿᓂᑦ ᐃᓚᒋᔭᐅᔪᓄᑦ, ᐃᓚᖃᖅᑐᒥ ᐅᕘᓇ ᓄᓇᓕᖕᓂ ᓂᐅᕕᐊᒃᓴᖃᕐᓂᕐᓂ.

ᑲᖏᖅᖢᒑᐱᖕᒥ ᐊᑐᖅᓯᒪᕗᑦ ᐊᔾᔨᐸᓗᐊᓂ ᐃᓅᖃᑎᒌᖕᓂᕐᒧᑦ ᐱᓕᕆᓂᐅᔪᒥ ᐆᒃᑑᑎᐅᔪᒥ ᐱᓕᕆᑦᑎᐊᕐᓂᕐᒧᑦ ᐱᕈᖅᓴᐃᓂᕐᒧᑦ ᓄᓇᓕᖕᓂ−ᐊᐅᓚᑕᐅᔪᒥ, 
ᓄᓇᓕᖕᓂ−ᑐᙵᕕᖃᖅᑐᒥ ᑐᔪᕐᒥᕕᐅᔪᒥ. ᑕᒪᕐᒥᒃ ᓇᐅᔮᕌᓗᐃᑦ ᑐᔪᕐᒥᕕᖓᓐᓂ ᖃᑭᓂᐅᔪᑦ ᑐᕌᖅᑎᑕᐅᓯᒪᕗᑦ ᓄᓇᓕᐅᔫᑉ ᐃᓕᓴᖅᓯᕕᒃ ᑲᑐᔾᔨᖃᑎᒌᖑᔪᓄᑦ 
ᑐᓂᓯᔪᓐᓇᕐᓂᐊᕐᒪᑕ ᐊᔾᔨᒌᙱᕈᓘᔭᖅᑐᓂ ᐱᓕᕆᐊᖑᔪᓂᑦ ᐃᓚᒋᔭᐅᔪᓄᑦ ᐃᓅᓯᓕᕆᓂᕐᒥ ᐊᑭᖃᙱᑦᑐᒧᑦ ᖃᕋᓴᐅᔭᒃᑰᕆᓂᐅᔪᓂ ᐊᑐᐃᓐᓇᖃᕐᓂᕐᒧᑦ 
ᐃᓕᓐᓂᐊᕐᕕᖕᒥ ᐅᓪᓛᕈᒥᑦᑕᖃᖅᑎᑦᑎᓂᕐᒧᑦ ᐱᓕᕆᐊᖑᔪᓄᑦ. ᑐᔪᕐᒥᕕᖃᖅᖢᓂ ᓄᓇᓕᖕᓂ ᐱᔪᓐᓇᖅᑎᑦᑎᒋᕗᖅ ᐃᖏᕐᕋᓲᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑲᑎᙵᓂᐅᔪᓂ, ᑐᓂᓯᓲᖑᔪᓂ ᑭᒍᑎᓕᕆᓂᕐᓄᑦ ᐊᒻᒪ ᐃᔨᓕᕆᔭᐅᓂᕐᒧᑦ ᐸᖅᑭᔭᐅᓂᕐᒥ ᐃᓄᑭᑦᑐᓄᑦ ᓄᓇᕗᒻᒥ ᓄᓇᓕᐅᔪᓄᑦ, ᐳᓚᕋᒃᑲᓐᓂᕈᓐᓇᕐᓂᐅᔪᒧᑦ.



ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ − ᑭᖑᓪᓕᖅᐹᖅᓯᐅᑎ ᐅᓂᒃᑳᓕᐊᖅ 26

ᐊᓪᓚᕝᕕᓕᕆᑦᑎᐊᕐᓂᐅᔪᒥ ᐆᒥᖓ ᐃᓚᖓᓐᓂ ᐱᓕᕆᐊᖑᓂᐅᔪᒥ, ᑐᙵᖓᕕᐅᔪᖅ ᐃᒪᐃᖁᔨᓇᔭᖅᐳᖅ ᐱᓕᕆᖃᑎᖃᕐᓂᕐᒥ ᐱᒻᒪᕆᐅᔪᓂ 
ᒐᕙᒪᑐᖃᒃᑯᓐᓂ, ᐅᑭᐅᖅᑕᖅᑐᒥ ᐊᒻᒪ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐱᓕᕆᖃᑎᒌᖕᓂᐅᔪᓂ, ᐊᒻᒪᓗᑦᑕᐅᖅ ᓄᓇᖃᖅᑳᖅᓯᒪᔪᓄᑦ 
ᐊᑐᖅᑕᐅᕙᓪᓕᐊᔪᓂ ᐊᐅᓚᑦᑎᓂᕐᒧᑦ ᐱᔪᓐᓇᖅᑎᑦᑎᔨᐅᔪᓄᑦ ᓄᓇᑖᕐᓂᕐᒧᑦ ᐊᒻᒪ ᓄᓇᓕᖕᓂ ᐃᓂᐅᔪᓂ ᐊᖏᕈᑕᐅᔪᓂ ᐊᑐᖅᑐᒥ ᐸᕐᓇᐃᓂᕐᒧᑦ 
ᐱᓕᕆᖃᑎᒌᖕᓂᐅᔪᒥ ᐱᒋᐊᕈᑕᐅᔪᒥ ᐅᕝᕙᓘᓐᓃᑦ ᐊᓯᐊᓂ ᓈᒻᒪᒃᑐᒥ ᐱᓕᕆᖃᑎᒌᖕᓂᐅᔪᒥ ᐋᖅᑭᒃᑕᐅᓯᒪᓂᐅᔪᒥ. ᒐᕙᒪᑐᖃᒃᑯᑦ 
ᐱᓕᕆᕝᕕᖓ ᐊᒻᒪ ᐱᓕᕆᔨᐅᔪᓄᑦ ᐱᓕᕆᖃᑎᒌᖑᔪᑦ ᐃᓚᖃᓪᓗᐊᖅᐳᑦ ᐱᓕᕆᕝᕕᐅᔪᒥ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᕐᓂᕐᒧᑦ ᑲᓇᑕᒥ, 
ᒐᕙᒪᓂ ᐱᓕᕆᕝᕕᐅᔪᓄᑦ ᐊᒻᒪ ᐅᑭᐅᖅᑕᖅᑐᒥ ᐱᓕᕆᓂᐅᔪᓂ ᐊᒻᒪ ᐃᓗᐊᒍᑦ ᑕᐅᖅᓰᓂᕐᒥ ᑲᓇᑕᒥ, ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 
ᐃᖅᑲᓇᐃᔮᖑᔪᓄᑦ ᐊᒻᒪ ᐃᓅᖃᑎᒌᖕᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᑲᓇᑕᒥ, ᐊᒻᒪ ᑲᓇᑕᒥ ᓂᕿᓄᑦ ᖃᐅᔨᓴᖅᑎᐅᔪᓄᑦ ᐱᓕᕆᔨᐅᔪᓄᑦ. 
ᐊᑐᕐᓂᖃᐅᑎᑕᖃᑐᐃᓐᓇᕆᐊᖃᖅᐳᖅ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ, ᐊᕙᑎᓕᕆᓂᕐᒧᑦ, ᐊᒻᒪ ᐃᑲᔪᕈᑎᒃᓴᓄᑦ−
ᑕᐅᑐᒃᑕᑐᐊᖃᑲᐃᓐᓇᖅᑐᒥ ᐱᓕᕆᕝᕕᐅᔪᓄᑦ.

ᐅᖃᐅᔾᔪᖅᓱᐃᓂᕐᓄᑦ ᑲᑎᙵᓂᐅᔪᑦ

ᑐᙵᖓᕕᐅᔪᖅ ᐃᒪᐃᖁᔨᓇᔭᖅᐳᖅ ᐊᑐᕐᓂᕐᒧᑦ ᐊᕕᒃᑐᖅᓯᒪᓂᐅᔪᓂ ᐅᖃᐅᔾᔪᖅᓱᐃᓂᕐᓄᑦ ᑲᑎᙵᓂᐅᔪᓂᑦ, ᐊᐅᓚᑦᑎᓂᕐᒧᑦ 
ᑲᑎᒪᔨᕋᓛᖑᙱᖔᖅᑐᒥ, ᒥᐊᓂᕆᓂᕐᒧᑦ ᖃᓄᐃᓕᐅᕐᓂᐅᔪᓂ ᐆᒪᙵᑦ ᐃᓚᒋᔭᐅᔪᒥ ᐱᓕᕆᐊᖑᔪᒥ. ᐅᖃᐅᔾᔪᖅᓱᐃᓂᕐᓄᑦ ᑲᑎᙵᓂᐅᔪᑦ 
ᐊᑐᓕᖁᔭᐅᓂᓕᐅᓲᖑᕗᑦ ᐃᒪᓐᓇᐅᙱᖔᖅᑐᖅ ᐃᓱᒪᓕᐊᖑᔪᓂᑦ, ᑭᓯᐊᓂ ᐃᓗᓕᖃᒐᔪᒃᐳᑦ 'ᒪᓂᖅᑲᒥ' ᓄᓇᓕᖕᓂ ᐃᓚᒋᔭᐅᔪᓂᑦ ᐊᒻᒪ 
ᖃᐅᔨᒪᔨᕐᔪᐊᖑᔪᓂᑦ. ᑕᐃᒪᐃᓐᓂᖓᓂ, ᐊᑐᖁᔭᐅᓇᔭᖅᑐᑦ ᐅᖃᐅᔾᔪᖅᓱᐃᓂᕐᓄᑦ ᑲᑎᙵᓂᐅᔪᓂᑦ ᑐᙵᕕᖃᖅᑐᓂ ᒫᓐᓇᒨᓕᖓᔪᓂ ᐊᒻᒪ 
ᐊᕕᒃᑐᖅᓯᒪᓂᐅᔪᒥ ᐱᔾᔪᑎᓕᖕᓄᑦ ᖃᐅᔨᒪᓂᕐᔪᐊᖑᔪᒥ. 

ᐅᖃᐅᔾᔪᖅᓱᐃᓂᕐᓄᑦ ᑲᑎᙵᓂᐅᔪᑦ ᐋᔩᖃᑎᒌᖕᓂᐅᕗᖅ ᐱᔭᕆᐊᖃᕐᓂᐅᔪᓂ ᐊᒥᓱᓂ ᐊᔾᔨᒌᙱᑦᑐᓄᑦ ᓄᓇᓕᐅᔪᓄᑦ 
ᐅᖓᓯᒌᒃᑑᑎᒻᒪᕆᐊᓗᖕᓃᑦᑐᓂᑦ, ᐊᕕᒃᑐᖅᓯᒪᓂᐅᔪᓂ ᐊᒻᒪ ᐃᓕᖅᑯᓯᐅᔪᓂ ᐱᓕᕆᕝᕕᖕᒧᑦ ᐊᒻᒪ ᐱᓕᕆᐊᖑᔪᒧᑦ ᐊᓪᓚᕝᕕᓕᕆᓂᖓᓂ 
ᐱᓕᕆᖃᑕᐅᔪᓂ ᐅᖃᐅᓯᐅᔪᓂ ᖁᓛᓂ. ᐅᓇ ᓱᓕ ᒪᓕᒃᑲᔭᖅᐳᖅ ᑐᙵᕕᐅᔪᓂ ᓴᖅᑭᔮᑦᑎᐊᕐᓂᕐᒧᑦ: ᐅᖃᐅᔾᔨᓂᕐᒥ ᑮᓇᐅᔭᖃᖅᑎᑕᐅᓂᕐᒧᑦ 
ᐃᓱᒪᓕᐊᖑᔪᓂ, ᓇᓕᒧᑎᑦᑎᓂᕐᒧᑦ ᐊᑐᖁᔭᐅᔪᓂ ᐃᑲᔪᖅᓱᐃᓂᕐᒧᑦ ᓈᒻᒪᒃᑐᒥ ᐊᒻᒪ ᐊᔾᔨᒌᖑᔪᓂ ᐃᓱᒪᓕᐅᕆᓂᕐᓂ, ᐊᒻᒪ ᐊᖏᖅᓯᒪᐃᓐᓇᕐᓂᕐᒧᑦ 
ᐃᖏᕐᕋᐃᓐᓇᖅᑐᓂ ᐱᓕᕆᐊᖑᔪᓄᑦ ᐱᐅᓯᒋᐊᖅᑎᑦᑎᓂᐅᔪᓂ ᐊᑯᓂᐅᔪᒃᑯᑦ. 

ᐊᕕᒃᑐᖅᓯᒪᓂᐅᔪᓂ ᐅᖃᐅᔾᔪᖅᓱᐃᓂᕐᓄᑦ ᑲᑎᙵᓂᐅᔪᑦ ᐊᐅᓚᑦᑎᓂᖃᕆᐊᖃᕐᓂᐊᖅᐳᑦ ᑲᓇᑕᒥ ᑎᒥᐅᔪᒥ ᐱᓕᕆᕝᕕᒃ ᓴᖅᑭᑎᑦᑎᓂᖓᓂ 
ᓄᑖᖑᔪᒥ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᒥ. ᑐᙵᖓᕕᐅᔪᖅ ᐱᓕᕆᑦᑎᐊᕈᓐᓇᖅᐳᖅ ᐆᒥᖓ ᐊᑐᕐᓂᖃᐅᑎᐅᔪᒥ, ᑭᓯᐊᓂ ᐊᐅᓚᑦᑎᓂᕐᓄᑦ 
ᐱᔾᔪᑕᐅᔪᓄᑐᐊᖅ, ᐃᓱᒪᓕᐅᕆᓂᕐᒨᙱᑦᑐᖅ. ᐱᔪᓐᓇᕐᓂᖃᕐᓂᐅᔪᒥ ᓱᓕ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥᐅᕗᖅ ᐊᒻᒪ 
ᐊᓯᖏᓐᓂ ᒐᕙᒪᐅᔪᓂ ᐱᓕᕆᖃᑎᒌᒃᑐᓄᑦ, ᐃᓚᖃᖅᑐᒥ ᓄᓇᖃᖅᑳᖅᓯᒪᔪᓄᑦ ᒐᕙᒪᐅᔪᓄᑦ. 

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᖓᓱᓪᓗᐊᓂ ᐊᕕᒃᑐᖅᓯᒪᓂᐅᔪᓂ ᐅᖃᐅᔾᔪᖅᓱᐃᓂᕐᓄᑦ ᑲᑎᙵᓂᐅᔪᑦ ᓴᖅᑭᑎᑕᐅᓗᑎᒃ, ᐊᑕᐅᓯᖅ 
ᓄᓇᕗᒻᒧᑦ, ᐊᑕᐅᓯᕐᒥ ᔫᑳᓐᒧᑦ ᐊᒻᒪ ᓄᓇᑦᓯᐊᕐᒧᑦ, ᐊᒻᒪ ᐊᑕᐅᓯᖅ ᓛᐸᑐᐊᒧᑦ ᐊᒻᒪ ᓄᓇᕕᖕᒧᑦ. ᐅᑯᐊ ᑲᑎᙵᓂᐅᔪᑦ ᑲᑎᒪᒐᔪᓪᓗᐊᖅᐳᑦ 
ᐅᖃᓘᑎᒃᑯᑦ ᐊᒻᒪ ᐅᐸᒃᓯᒪᓗᑎᒃ ᒪᕐᕈᐃᖅᓱᕐᓗᑎᒃ ᐊᕐᕌᒍᒥ.

ᐅᒃᑐᐱᕆ 24, 2018−ᒥ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ, ᑲᓇᑕᐅᑉ ᐃᒪᖓᓐᓂ ᒥᐊᓂᖅᓯᔩᑦ, ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ 
ᐅᖃᐅᓯᖃᓚᐅᖅᐳᑦ ᓴᖅᑭᑎᑕᐅᓂᖓᓂ ᓄᑖᖑᔪᒥ, ᐃᓄᑑᓪᓗᓂ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᒥ ᐅᖃᐅᓯᐅᓪᓗᓂ ᐱᓕᕆᕝᕕᖕᒥ ᓇᓗᓇᐃᖅᑕᐅᓯᒪᔪᓄᑦ 
ᐊᐅᓚᑕᐅᓂᖏᓐᓂ ᐱᓕᕆᔨᐅᔪᓄᑦ. ᓄᑖᖑᔪᖅ ᐊᕕᒃᑐᖅᓯᒪᓂᐅᔪᖅ ᑲᒪᒋᔭᖃᖅᐳᖅ ᑕᒪᒃᑭᓂ ᑎᓴᒪᓂ ᐃᓄᐃᑦ ᓄᓇᖓᓐᓂ ᐊᕕᒃᑐᖅᓯᒪᓂᐅᔪᓂ, 
ᐊᕕᒃᑐᖅᓯᒪᙱᖔᖅᖢᓂ ᐊᓪᓚᕝᕕᓕᕆᓂᕐᒧᑦ ᑲᒪᒋᔭᕆᐊᓕᖏᓐᓂ ᐱᖓᓱᓄᑦ ᐊᕕᒃᑐᖅᓯᒪᔪᓂ ᑎᑎᕋᕐᕕᐅᔪᓂᑦ. 

ᐅᓇ ᐊᔾᔨᐅᙱᖦᖢᓂ ᑐᕌᒐᕆᔭᐅᔪᖅ ᑲᓇᑕᒧᑦ, ᓇᓗᓇᐃᖅᓯᔪᒥ ᓯᕗᓪᓕᖅᐹᖑᔪᒥ ᒐᕙᒪᑐᖃᒃᑯᓐᓂ ᐱᓕᕆᕝᕕᐅᔪᖅ ᐋᖅᑭᒃᓯᓯᒪᓂᖓᓂ 
ᐊᓪᓚᕝᕕᓕᕆᓂᖓᓐᓂ ᑕᐅᕘᓇ ᐊᔾᔨᐅᙱᑦᑐᒧᑦ ᓄᓇᓕᕆᓂᕐᒥ, ᑲᑎᒪᔨᕐᔪᐊᖑᔪᓄᑦ ᐊᒻᒪ ᐃᓕᖅᑯᓯᐅᔪᒧᑦ ᐊᕕᒃᑐᖅᓯᒪᓂᐅᔪᒥ. ᓄᑖᖑᔪᖅ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᓂᐅᔪᖅ ᐊᖓᔪᖅᑳᖃᕐᕕᑲᕐᓂᐊᖅᐳᖅ ᑲᖏᖅᖠᓂᕐᒥ ᐊᒻᒪ ᓄᑖᖑᔪᓂ ᐃᒪᖓᓐᓂ ᒥᐊᓂᖅᓯᔨᐅᔪᑦ ᑐᙵᕕᒋᔭᖓ ᐋᖅᑭᒃᑕᐅᓂᐊᖅᐳᖅ 
ᔭᓗᓇᐃᕝᒥ.

ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ ᐆᒃᑑᑎᐅᔪᕐᒧᑦ ᐸᕐᓇᐃᓂᕐᒧᑦ ᐱᔭᕆᐊᓖᑦ

ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐅᑭᐅᖅᑕᖅᑐᓕᒫᒥ ᑐᑭᓯᓇᑦᑎᐊᖅᓯᒪᕗᑦ ᐸᕐᓇᐃᔪᒪᓂᖏᓐᓂ ᐃᓚᐅᖃᑕᐅᓂᖏᓐᓄᑦ ᑮᓇᐅᔭᓕᐅᕐᓂᕐᓄᑦ 
ᐱᓕᕆᐊᖑᔪᓂ ᐃᓚᐅᑎᑦᑎᓂᒃᑯᑦ ᓄᓇᓕᖕᒥᐅᑕᓂᑦ ᐊᒻᒪ ᓄᓇᓕᖕᓂ ᐃᓱᒪᓕᐅᕆᔨᐅᔪᓄᑦ. ᐅᓇ ᐱᒻᒪᕆᐅᓗᓂ ᐃᓚᒋᔭᐅᓂᐊᖅᐳᖅ ᓄᓇᓕᖕᓂ 
ᑐᓐᓂᖅᓴᐃᒃᑲᓐᓂᕐᓂᐅᔪᒥ ᐱᓕᕆᐊᖑᔪᒧᑦ ᓴᖅᑭᑕᐅᓂᖓᓂ ᓄᑖᓂᑦ ᐃᓱᒪᒋᔭᐅᔪᓂ ᓯᕗᒻᒧᐊᕆᔭᐅᔪᖃᕈᓐᓇᕐᒪᑦ ᖃᓄᖅ ᓄᓇᓕᐅᔪᑦ 
ᐋᖅᑭᒃᓱᐃᔪᒪᓂᖏᓐᓂ ᐱᓕᕆᐊᕆᔭᒥᓂᑦ.

ᐃᓚᐅᑎᑦᑎᓂᐅᔪᒥ ᐱᓕᕆᓂᐅᔪᒥ ᐱᓕᕆᐊᖑᓚᐅᖅᑐᒥ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐱᓕᕆᔨᒻᒪᕆᐅᔪᓄᑦ ᓄᓇᕗᒻᒥ 
2017-18−ᒥ, ᐊᕐᕕᐊᑦ ᑐᕌᖓᓂᖃᖃᑎᖃᕈᒪᓚᐅᖅᐳᑦ ᐊᕕᒃᑐᖅᓯᒪᓂᐅᔪᒥᓗᒃᑖᒥ ᖃᐅᔨᓴᐃᓂᐅᔪᒥ ᐃᖃᓗᓕᕆᓂᕐᒧᑦ ᐱᑕᖃᕈᓐᓇᕐᓂᖓᓂ, 
ᐃᓚᖃᖅᑐᒥ ᐃᖃᓗᖕᓂ ᑐᓂᓯᖃᑕᐅᓂᕐᒥ, ᒪᓕᒃᑐᒥ ᐃᓄᐃᑦ ᐃᓕᖅᑯᓯᖓᑕ ᑕᐅᑐᒃᑕᑐᐊᖃᑲᐃᓐᓇᕐᓂᖓᓂ ᓂᕿᒃᓴᖃᑦᑎᐊᕐᓂᕐᒧᑦ. ᑭᙵᐃᑦ 
ᑲᑐᔾᔨᖃᑎᖃᕈᒪᒋᕗᑦ ᐱᓕᕆᕝᕕᐅᔪᒥ ᖃᐅᔨᓴᐃᒃᑲᓐᓂᕐᓂᕐᒧᑦ ᕿᓂᕐᓂᐅᔪᒥ, ᓂᕿᒃᓴᓄᑦ, ᐊᒻᒪ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᖕᓂ 
ᐃᖃᓗᓕᕆᓂᕐᓂ. ᐊᑕᐅᑦᑎᒃᑯᑦ, ᐃᓄᕕᐊᓗᐃᑦ ᓄᓇᓕᐅᔪᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ−ᖃᓄᐃᓕᖓᓂᖏᓐᓂ ᖃᓄᐃᓕᐅᕐᓂᐅᔪᑦ 
ᐱᔪᓐᓇᖅᑎᑕᐅᓂᖏᓐᓂ ᐃᓂᐅᔪᓂᑦ ᓴᓂᕐᕙᒃᑕᐅᓚᐅᖅᑐᓂ ᓂᕿᒃᓴᑐᐃᓐᓇᕐᒨᖓᓂᐊᖅᑐᒥ ᓄᓇᑖᕐᓂᕐᒧᑦ ᐊᖏᕈᑕᐅᔪᓂ.

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᕝᕕᐅᔪᖅ ᐊᑐᕐᓂᖏᓐᓂ ᐅᑯᓇᓂ ᐱᕕᒃᓴᖃᕐᓂᐅᔪᓂ ᐱᕙᓪᓕᐊᑎᑦᑎᓂᕐᒧᑦ ᓄᓇᓕᖕᓂ 
ᓯᕗᓕᐅᖅᑎᐅᓂᕐᓄᑦ ᐊᒻᒪ ᐱᔪᓐᓇᕐᓂᖃᕐᓂᕐᓂ ᓴᓇᖃᑕᐅᓂᐅᔪᓂ ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ ᐱᓕᕆᐊᖑᔪᒥ ᐆᒃᑑᑎᐅᔪᒧᑦ. 
ᐃᒪᐃᖁᔨᓇᔭᕆᕗᒍᑦ ᐃᑲᔪᖅᓱᐃᓂᐅᔪᖅ ᓄᓇᖃᖅᑳᖅᓯᒪᔪᓄᑦ ᓯᕗᓕᐅᖅᑎᐅᔪᓂ ᐅᑭᐅᖅᑕᖅᑐᒥ ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ 
ᐆᒃᑑᑎᐅᔪᒥ ᓇᓗᓇᐃᖅᑕᐅᓗᑎᒃ ᓯᕗᓂᐊᓂ ᓴᖅᑭᑕᐅᓂᖓᓂ ᐆᒥᖓ ᐱᓕᕆᐊᖑᔪᒥ.

ᐃᖃᓗᑦ ᐱᒻᒪᕆᐅᓪᓗᑎᒃ ᐃᓕᖅᑯᓯᑎᒍᑦ, ᓂᕿᒃᓴᐅᓪᓗᑎᒃ ᐊᒻᒪ ᑮᓇᐅᔭᓕᐅᕐᓂᕐᒧᑦ ᐃᑲᔪᕈᑕᐅᕗᖅ ᐅᑭᐅᖅᑕᖅᑐᒥ. 
ᖃᔅᓯᒐᓚᖕᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᐊᖑᔪᓂ ᑕᕆᐅᕐᒥ ᒪᓪᓕᖃᕐᕕᖕᓄᑦ ᐊᒻᒪ 
ᑰᖕᒥ ᐃᒪᖓᓐᓂ, ᑕᒪᕐᒥᒐᓚᐃᑦ ᐱᓕᕆᐊᖑᓪᓗᑎᒃ ᑎᓄᔾᔨᕕᖕᒥ ᐊᒻᒪ ᐃᖃᓗᒃᑑᑦᑎᐊᕐᒥ. ᐊᒥᓱᓂ 
ᓂᕿᒃᓴᐅᔪᓄᑦ ᐃᖃᓗᓕᕆᓂᖅᑕᓕᒃ ᐃᓄᖕᓄᑦ ᓄᓇᓕᐅᔪᓄᑦ ᓄᓇᕗᒻᒥ ᐊᒻᒪ ᐃᓚᖏᓐᓂ 
ᕿᓂᕐᓂᕐᒧᑦ ᐃᖃᓗᓕᕆᓂᕐᓂ ᕿᒥᕐᕈᔪᓂ ᐱᑕᖃᑐᐃᓐᓇᕆᐊᓕᖕᓂ ᓯᕗᓂᒃᓴᒧᑦ 
ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᖕᓂ ᐃᖃᓗᒐᓱᒡᕕᒃᓴᓂᑦ ᐃᓂᐅᔪᓂᑦ.

ᐃᖃᓗᖕᓂ ᐃᖃᓗᓕᕆᓂᐅᔪᑦ ᓄᓇᕗᑉ ᓄᓇᓕᖃᕕᖏᓐᓂ ᐊᐅᓚᑕᐅᖃᓯᐅᑎᖕᒪᑦ 
ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᓂᕐᒧᑦ 
ᑲᑎᒪᔨᖏᑦ, ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᑦ, ᐊᒻᒪᓗ ᐊᖑᓇᓱᐊᖅᑐᓕᕆᔨᒃᑯᑦ ᒥᑭᒋᐊᕐᓂᐊᖅᑎᓂᓪᓗ 
ᑲᑐᔾᔨᖃᑎᒌᖑᔪᓂ, ᒪᓕᒡᓗᒋᑦ ᓄᓇᕗᑦ ᐊᖏᖃᑎᒋᒍᑎᖏᑦ ᐊᒻᒪᓗ ᐃᖃᓗᒐᓱᐊᕐᓂᕐᒧᑦ ᒪᓕᒐᑦ ᐊᒻᒪᓗ ᒪᓕᒃᑕᐅᖁᔭᐅᔪᓄᑦ ᐊᒻᒪ, 
ᐃᓚᖏᓐᓂ ᓄᓇᓕᐅᔪᑦ ᐊᖑᓇᓱᐊᖅᑐᓕᕆᔨᒃᑯᑦ ᒥᑭᒋᐊᕐᓂᐊᖅᑎᓂᓪᓗ ᑲᑐᔾᔨᖃᑎᒌᖑᔪᓂ ᒪᓕᒐᕋᓛᖃᖅᐳᑦ. ᑖᓐᓇ ᓇᓗᓇᐃᖅᓯᓂᖃᖅᐳᖅ ᐱᐅᓛᖑᔪᒥ 
ᐊᑐᐃᓐᓇᐅᔪᓂ ᐅᖃᐅᓯᒃᓴᓂ ᒥᐊᓂᕆᓂᖏᓐᓂ ᐃᖃᓗᖕᓂ ᐃᖃᓗᓕᕆᓂᕐᒧᑦ ᐊᐅᓚᑕᐅᓂᖏᓐᓂ ᐃᓱᒪᓕᐊᖑᔪᓂᑦ. ᑲᑎᑎᑕᐅᓯᒪᓪᓗᑎᒃ ᐃᖃᓗᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐸᕐᓇᐅᑎᑦ ᐱᕙᓪᓕᐊᑎᑕᐅᓯᒪᒋᕗᑦ ᑕᐃᑯᖓᑦᑕᐃᓐᓇᖅ ᐃᖃᓗᖕᒧᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐊᓯᔾᔨᖅᓯᕗᖅ 
ᐃᖃᓗᑦ ᐅᓄᕐᓂᖏᓐᓂ ᑐᕌᖓᔪᒥ ᑕᑯᔭᐅᓂᖏᓐᓂ ᓄᓇᓕᒃᑎᒍᑦ−ᑐᙵᕕᓕᖕᓂ ᓇᐅᑦᑎᖅᓱᕐᓂᐅᔪᓂᑦ.

ᐱᓕᒻᒪᒃᓴᕐᓂᕐᒧᑦ ᐱᔭᕆᐊᓖᑦ

“ᓂᕿᓂᑦ ᐊᑦᑕᓇᙱᑦᑐᒥ ᐱᓕᕆᐊᖃᕐᓇᓂ ᐅᕕᓗᖕᓄᑦ ‘ᑮᓇᐅᔾᔭᒃᓴᓂᕐᒧᑦ ᐃᓱᓕᑎᑦᑎᓂᐅᕗᖅ.’”

ᐅᖃᐅᓯᐅᖅᑲᐅᔪᒥ ᓯᕗᓂᐊᓂ ᐅᕙᓂ ᐅᓂᒃᑳᓕᐊᒥ, ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐅᑭᐅᖅᑕᖅᑐᓕᒫᒥ ᐱᔪᒪᓂᖃᖅᐳᑦ 
ᐱᕈᖅᓴᐃᓂᕐᒥ ᓇᖕᒥᓂᖃᖅᑎᐅᔪᒥ ᐊᒻᒪ ᐃᖃᓗᒐᓱᕐᓂᐅᔪᒥ ᐊᔪᙱᓐᓂᐅᔪᓂ ᐊᒻᒪ ᐱᔪᓐᓇᕐᓂᐅᔪᓂᑦ ᐃᓚᒋᔭᐅᔪᓂᑦ. ᐃᑲᔪᖅᓱᐃᓲᖑᕗᑦ 
ᐃᖅᑲᓇᐃᔭᖅᑎᓯᐅᕐᓂᕐᒧᑦ ᐸᕐᓇᒍᑕᐅᔪᓂ, ᐃᓚᖃᖅᑐᒥ ᐃᑲᔪᕋᓱᐊᕐᓂᕐᒧᑦ ᐃᓵᒃᓯᒪᓂᐅᔪᓂᑦ, ᐱᓕᒻᒪᒃᓴᕐᓂᕐᒥ ᐊᒻᒪ ᐃᓇᑦᑎᔨᐅᓂᕐᒥ, 
ᐃᖅᑲᓇᐃᔭᖅᑎᑦᑎᓂᕐᒧᑦ ᐅᓄᕐᓂᖅᓴᓂ ᓄᓇᓕᖕᒥᐅᑕᓂᑦ ᐊᒻᒪ ᒪᒃᑯᒃᑐᓂ ᐃᓚᐅᖃᑕᐅᔪᒪᓕᖅᑎᑦᑎᓂᕐᒧᑦ ᐱᓕᕆᓂᕐᔪᐊᖑᔪᒧᑦ. 

ᐊᒥᓱᐊᓗᖕᓂ ᐱᓕᕆᓕᒪᔪᓂ ᐊᒻᒪ ᐊᔪᙱᑦᑐᓂ ᐃᖃᓗᒐᓱᒃᑎᓂᑦ ᐅᑭᐅᖅᑕᖅᑐᒥ, ᓄᓇᖃᖅᑳᖅᓯᒪᔪᓂᑦ ᓄᓇᓕᐅᔪᑦ ᓱᓕ ᓇᓗᓇᐃᖅᓯᓚᐅᖅᐳᑦ 
ᐱᔭᕆᐊᖃᕐᓂᐅᔪᒥ ᐱᓕᒻᒪᒃᓴᕐᓂᐅᔪᒥ ᐃᑲᔪᕐᓂᕐᒧᑦ ᐃᓚᒋᔭᐅᔪᓂ ᐊᐅᓚᑦᑎᓂᖏᓐᓂ ᓄᓇᓕᖕᓂ ᐃᖃᓗᓕᕆᓂᕐᒥᑦ ᐊᒻᒪ ᓇᓗᓇᐃᖅᓯᓂᕐᒥ 
ᐃᖃᓗᒐᓱᖕᓂᕐᒧᑦ ᐊᑦᑕᕐᓇᖅᑐᒦᖏᓐᓂᕐᒥ. ᐱᔪᒪᓂᖃᕐᔪᐊᖅᐳᑦ ᐃᓚᒋᔭᐅᔪᓂ ᐱᓕᒻᒪᒃᓴᖅᑕᐅᓂᖏᓐᓂ ᐃᓕᑦᑎᓂᕐᒧᑦ ᑲᒪᒋᔭᖃᑦᑎᐊᕐᓂᕐᒧᑦ ᐊᒻᒪ 
ᐱᓕᕆᓂᕐᒧᑦ ᐃᖃᓗᖕᓂ. ᐱᒻᒪᕆᐅᓗᐊᖅᐳᖅ ᐊᒥᓱᓄᑦ ᓄᓇᓕᐅᔪᓄᑦ ᓄᓇᕗᒻᒥ ᓴᖅᑭᑎᑦᑎᓇᓱᐊᖅᑐᓂ ᑲᓇᑕᒥ ᐅᕕᓗᓕᖕᓂ ᓴᓗᒻᒪᖅᓴᐃᓂᕐᒧᑦ 

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᕝᕕᒃ ᐱᕈᖅᓴᐃᓂᖓᓂ ᐱᓕᕆᑦᑎᐊᕐᓂᐅᔪᒥ ᐃᓄᕕᐊᓗᖕᓂ ᓂᕿᓪᓚᑦᑖᖏᓐᓂ ᐱᓕᕆᓂᐅᔪᓂ 
ᐱᓕᕆᔾᔪᓯᖏᓐᓂ ᐃᓕᓐᓂᐊᕐᓂᐅᔪᒥ ᐃᑲᔪᖅᓱᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᔾᔨᐸᓗᖏᓐᓂ ᐃᓕᓐᓂᐊᕐᓂᐅᔪᓂ ᓄᓇᓕᖕᓂ ᐱᓕᒻᒪᒃᓴᐃᓂᕐᒧᑦ  
ᑐᙵᖓᕕᓂᑦ ᐊᒻᒪ ᓄᓇᓕᖕᓂ ᐱᕙᓪᓕᐊᔪᓕᕆᔨᓂᑦ ᑲᑐᔾᔨᖃᑎᒌᖑᔪᓂᑦ. ᑕᒪᒃᑭᓂ ᐱᓕᒻᒪᒃᓴᕐᓂᕐᒧᑦ−ᐱᔾᔪᑎᓕᖕᓂ ᖃᓄᐃᓕᐅᕐᓂᐅᔪᓂᑦ 
ᐊᑐᓕᖁᔭᐅᔪᓄᑦ ᐆᒥᖓ ᐅᓂᒃᑳᓕᐊᖑᔪᒥ, ᐱᓕᕆᕝᕕᒃ ᐱᓇᓱᐃᓐᓇᓪᓗᐊᖅᐳᑦ ᐊᑯᓂᐅᔪᒃᑯᑦ ᓇᑭᙶᕐᓂᐅᔪᒥ ᑮᓇᐅᔭᖃᖅᑎᑕᐅᓂᕐᒧᑦ 
ᐃᑲᔪᕐᓂᕐᒧᑦ ᑭᐅᓂᕐᒧᑦ ᐱᓕᒻᒪᒃᓴᕐᓂᕐᒧᑦ ᐱᔭᕆᐊᓕᖕᓂᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐅᑭᐅᖅᑕᖅᑐᒥ, ᐃᓚᖃᖅᑐᒥ ᐱᓕᕆᖃᑎᖃᕐᓗᑎᒃ 
ᐃᖅᑲᓇᐃᔮᖑᔪᓄᑦ ᐊᒻᒪ ᐃᓅᖃᑎᒌᖕᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᑲᓇᑕᒥ ᐅᕘᓇ ᓄᓇᖃᖅᑳᖅᓯᒪᔪᓄᑦ ᐊᔪᙱᓐᓂᐅᔪᓂ ᐊᒻᒪ 
ᐃᖅᑲᓇᐃᔮᒃᓴᒧᑦ ᐱᓕᒻᒪᒃᓴᕐᓂᐅᔪᓂ ᐱᓕᕆᐊᖑᔪᒥ.

ᖄᒃᑲᓐᓂᐊᒍᑦ, ᐃᒪᐃᖁᔨᓇᔭᖅᐳᒍᑦ ᐱᓕᕆᕝᕕᒃ ᐱᓕᕆᖃᑎᖃᕐᓗᑎᒃ ᑲᓇᑕᒥ ᓂᕿᓄᑦ ᖃᐅᔨᓴᖅᑎᐅᔪᓄᑦ ᐱᓕᕆᔨᐅᔪᓂ ᐊᒻᒪ 
ᐊᑐᐃᓐᓇᖃᖅᑎᑦᑎᓗᑎᒃ ᐊᓯᖏᓐᓂ ᓂᕿᓪᓚᑦᑖᓂᑦ ᑲᒪᒋᔭᖃᕐᓂᐅᔪᒥᑦ ᐊᒻᒪ ᐱᓕᕆᓂᐅᔪᓂ ᐅᑭᐅᖅᑕᖅᑐᒥ, ᐃᓚᖃᖅᑐᒥ ᑕᐃᒃᑯᓄᖓ 
ᐱᔾᔪᑎᓕᖕᓂ ᐅᕕᓗᓕᖕᓂ ᓴᓗᒻᒪᖅᓴᐃᓂᐅᔪᓂ. ᐃᓚᓕᐅᔾᔭᐅᓪᓗᐊᒻᐳᖅ ᖃᓄᐃᓕᖓᓂᐅᔪᓂ ᖃᐅᔨᓴᐃᓂᐅᔪᒥ ᐱᓕᕆᐊᖑᔪᓂ ᐱᓕᕆᕝᕕᖕᒥ 
2018 ᐱᒋᐊᓕᓵᕐᓂᖓᓂ ᓇᓗᓇᐃᖅᓯᓂᕐᒧᑦ ᐅᕕᓗᓕᖕᓂ ᓴᓗᒻᒪᖅᓴᐃᓂᐅᔪᒥ ᐱᓕᕆᐊᖑᔪᒥ ᐅᑭᐅᖅᑕᖅᑐᒥ ᐊᒻᒪᓗ ᖃᐅᔨᓴᐃᓂᖏᓐᓂ 
ᐅᕕᓗᓕᖕᓂ ᐱᓕᕆᓂᕐᔪᐊᖑᔪᓄᑦ.

ᐊᖅᑯᑎᒐᓚᖕᓄᑦ ᐅᐸᒃᑕᐅᔪᓐᓇᖅᑐᓄᑦ ᐱᔭᐅᔭᕆᐊᖃᖅᑐᑦ

ᐱᑕᖃᒐᔪᓛᖑᔪᖅ ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐱᔭᕆᐊᓕᖏᓐᓂ 
ᓇᓗᓇᐃᖅᑕᐅᓗᑎᒃ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐅᑭᐅᖅᑕᖅᑐᒥ ᑕᒪᒃᑭᖅᑐᒥ ᐊᐅᓚᑕᐅᓂᖓᓂ, ᒫᓐᓇᒨᓕᖓᓕᖅᑎᑕᐅᓗᓂ ᓄᓇᓕᖕᓂ 
ᖁᐊᖃᐅᑎᓂᑦ. ᐃᓚᖏᑦ ᓄᓇᓕᖕᓂ ᖁᐊᖃᐅᑎᖃᖅᐳᑦ ᒫᓐᓇᐅᔪᒥ ᑭᓯᐊᓂ ᐊᒃᓱᕈᓲᖑᕗᑦ ᑲᔪᓯᑎᑦᑏᓐᓇᕐᓂᕐᒧᑦ ᐱᔾᔪᑎᖃᖅᑐᒥ ᐊᑭᖓᓂ 
ᐆᒻᒪᖅᑯᑕᐅᔪᓄᑦ. ᐊᓯᖏᑦ ᖁᐊᖃᐅᑎᖃᑐᐃᓐᓇᕆᐊᖃᖅᐳᑦ, ᑭᓯᐊᓂ ᐊᐅᓚᑕᐅᙱᑦᑐᑦ. 

2016−ᒥ, ᐃᓄᕕᐊᓗᐃᑦ ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖑᔪᑦ ᐱᕙᓪᓕᐊᑎᑦᑎᓚᐅᖅᐳᑦ ᓂᕿᓪᓚᑦᑖᓂ ᐱᓕᕆᓂᐅᔪᓂ ᐱᓕᕆᔾᔪᓯᐅᔪᓂ 
ᐃᓕᓐᓂᐊᕐᓂᐅᔪᒥ ᐃᓚᒋᔭᐅᔪᓄᑦ ᑕᐅᕙᓂ ᐅᐊᓕᓂᐅᑉ ᐃᒪᖓᑕ ᑎᐊᓪᑕᖓᓂ ᐊᕕᒃᑐᖅᓯᒪᓂᐅᔪᒥ. ᐱᓕᕆᐊᖑᔪᖅ ᑐᕌᒐᖃᓚᐅᖅᐳᖅ ᑐᓂᓯᓂᕐᒥ 
ᐃᓚᐅᔪᓂᑦ ᖃᐅᔨᒪᓂᐅᔪᒥ ᐊᒻᒪ ᐊᔪᙱᓐᓂᐅᔪᓂ ᐱᔭᕆᐊᓕᖏᓐᓂ ᐊᖏᓛᖑᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐱᔪᓐᓇᕐᓂᐊᕐᓂᖏᓐᓂ ᓂᕿᓪᓚᑦᑖᓂ 
ᐅᕘᓇ  ᐃᓕᓐᓂᐊᕐᕕᐊᕈᓯᕐᒥ ᐱᓕᕆᓪᓚᕆᒃᑐᒥ ᐃᓕᓴᖅᑕᐅᓂᒃᑯᑦ. ᐃᓕᓐᓂᐊᕐᓂᖅ ᑲᒪᒋᔭᖃᓚᐅᖅᐳᖅ ᐱᔭᕆᐊᖃᕐᓂᐅᔪᓂ ᓯᕗᓪᓕᖅᐸᐅᔪᓄᑦ 
ᐊᒻᒪ ᐊᑭᓪᓗᐊᖓᓂ−ᐃᓚᒋᐊᖅᑕᐅᓯᒪᔪᒥ ᐱᓕᕆᓂᐅᔪᓂ ᐱᓕᕆᔾᔪᓯᐅᔪᓂᑦ, ᒪᓕᒐᑎᒍᑦ ᐱᔭᕆᐊᖃᕐᓂᐅᔪᓄᑦ, ᓴᖅᑭᑎᑦᑎᓂᕐᒥ, ᐊᒻᒪ ᓂᐅᕕᕐᕕᖕᓄᑦ 
ᑮᓇᐅᔭᓕᐅᕈᑕᐅᔪᓄᑦ. ᑕᐅᑐᒃᑕᑐᐊᖃᑲᐃᓐᓇᓚᐅᖅᐳᖅ ᐊᑭᓪᓗᐊᖓᓂ−ᐃᓚᒋᐊᕈᑕᐅᔪᒥ ᐱᓕᕆᓂᐅᔪᓂ ᐃᖃᓗᖕᓂ, ᐅᒥᖕᒪᖕᓂ ᐊᒻᒪ ᑐᒃᑐᕙᖕᓂ, 
ᐊᑐᖅᖢᑎᒃ ᒪᒪᖅᓯᓕᕈᑎᓂᑦ ᐊᒻᒪ ᓱᕈᔾᔭᐃᒃᑯᑎᓂᑦ ᐱᓕᕆᓂᐅᔪᓂᑦ ᓴᖅᑭᑎᑦᑎᓂᕐᒧᑦ ᓂᕿᑦᑎᐊᕙᐅᓂᐅᔪᓂ ᓴᓇᓯᒪᔪᓂ ᐅᖓᕙᕆᐊᖅᑐᒥ 
ᓂᐅᕕᕐᕕᖕᒦᓪᓗᓂ ᐱᓯᒪᔭᐅᔪᓐᓇᕐᓂᖏᓐᓂ, ᐊᑭᑭᓐᓂᖅᓴᐅᑎᑦᑎᓪᓗᑎᒃ ᐊᒻᒪ ᑐᖅᑯᖅᑕᐃᔪᓐᓇᕐᓗᑎᒃ ᐊᔪᕐᓇᙱᑦᑐᒥ ᐊᕐᕌᒍᓕᒫᒧᑦ.

ᐱᓕᕆᐊᖑᔪᒥ ᐅᑭᐅᖅᑕᖅᑐᒥ, ᐃᓚᖃᖅᑐᒥ ᐃᑲᔪᖅᓯᖅᑕᐅᓂᐅᔪᒥ ᓄᓇᕗᒻᒥ ᒐᕙᒪᒃᑯᓐᓂ. ᐊᑕᐅᑦᑎᒃᑯᑦ, ᐃᓚᖏᑦ ᓄᓇᖃᖅᑳᖅᓯᒪᔪᓄᑦ 
ᓄᓇᓕᐅᔪᑦ ᓄᓇᓕᖕᓂ ᐱᓕᕆᓂᐅᔪᓂ ᐱᓕᕆᔾᔪᓯᖏᓐᓂ ᐃᓕᓴᕆᔭᐅᖁᔨᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᓕᕆᔪᓐᓇᕐᓂᓕᖕᓂᑦ, 
ᐱᓗᐊᖅᑐᒥ ᒥᑭᓐᓂᖅᓴᐅᔪᓂ, ᓴᓇᐅᒐᓕᕆᓂᐅᔪᒥ ᑭᒡᓕᐅᔪᓂ ᐃᖃᓗᓕᕆᕝᕕᖕᓂ. 

2016−ᒥ, ᓄᓇᓕᐅᔪᖅ ᓴᓂᑭᓗᐊᕐᒥ ᐱᓚᐅᖅᐳᑦ ᐆᒻᒪᖅᑯᑎ−ᐊᑐᓗᐊᙱᓐᓂᖃᖅᑐᒥ ᖁᐊᖃᐅᒻᒥ ᓴᓇᔭᐅᓯᒪᔪᒥ CanmetENERGY−ᒥᑦ, ᖃᐅᔨᓴᕐᓂᕐᒧᑦ ᐊᒻᒪ 
ᐱᕙᓪᓕᐊᑎᑦᑎᓂᕐᒧᑦ ᑲᑐᔾᔨᖃᑎᒌᖑᔪᓂ ᐱᓕᕆᖃᑎᖃᖅᑐᓂ ᓄᓇᒥᙶᖅᑐᑦ ᑲᓇᑕᒥ, ᕿᓂᓚᐅᖅᑐᓂ ᐱᓕᕆᓂᐅᔪᓂ ᐃᓇᖏᖅᓯᓂᕐᒧᑦ ᓄᑕᐅᙱᑦᑐᓂ 
ᖁᐊᖃᐅᑎᓂᑦ ᓄᑖᙳᖅᐸᓪᓕᐅᔪᓄᑦ ᐊᑐᖅᑕᐅᓯᒪᔪᓐᓇᖅᑐᓂ] ᐊᑐᖅᑕᐅᕙᒃᑐᓂ ᓄᓇᕗᒻᒥ. ᖁᐊᖃᐅᑎ ᐅᓯᔭᐅᔪᓐᓇᖅᐳᖅ ᖃᖓᑕᓲᒃᑯᑦ ᑕᐃᒪᓐᓇ 
ᖃᖓᑕᓲᒃᑰᕈᓐᓇᖅᐳᖅ ᐋᖅᑭᒃᑕᐅᔭᕆᐊᖃᕈᓂ ᐊᑐᐃᓐᓇᐅᔪᖃᙱᒃᑯᓂ ᐱᓕᕆᔨᐅᔪᓄᑦ.

ᖃᖓᒃᑲᓐᓂᖅ 2016−ᒥ, ᐊᒪᕈᖅ ᐊᖑᓇᓱᒃᑐᓗᓕᕆᔩᑦ ᒥᑭᒋᐊᕐᓂᐊᖅᑎᒃᑯᓪᓗ ᑲᑐᔾᔨᖃᑎᒌᖑᔪᑦ ᐅᖃᐅᓯᖃᓚᐅᖅᐳᑦ ᓄᑖᖑᔪᒥ $100,000−ᒥ ᓄᓇᓕᖕᓂ 
ᖁᐊᖃᐅᒻᒥ ᐸᕐᓇᒃᓯᒪᓇᔭᕐᓂᖓᓂ ᑐᖅᑯᐃᓂᕐᒧᑦ ᓂᕿᓪᓚᑦᑖᓂ ᐃᖃᓗᖕᓂ.

ᓄᓇᓕᖕᓂ ᐱᓕᕆᕝᕕᐅᔪᓂ ᐱᒻᒪᕆᐅᒋᕗᑦ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐱᔭᕆᐊᖃᖅᑐᒥ ᓇᓗᓇᐃᖅᑕᐅᓯᒪᔪᓂ 
ᓄᓇᓕᐅᔪᓂᑦ. ᐃᓄᕕᐊᓗᐃᑦ, ᐆᒃᑑᑎᒋᓗᒍ, ᓄᓇᓕᐅᔪᑦ ᐱᔪᒪᓂᖃᖅᐳᑦ ᕿᒥᕐᕈᓇᖕᓂᕐᒥ ᐱᑕᖃᑐᐃᓐᓇᕆᐊᓕᖕᓂ ᒥᑭᑦᑑᑕᐅᔪᓂ 
ᐱᓕᕆᕝᕕᐅᔪᓂ ᑲᑎᙵᓂᐅᔪᓂ ᐋᖅᑭᒃᓱᖅᑕᐅᖏᓐᓂ ᐃᖃᓗᒐᓱᒡᕕᖏᑕ ᐃᓂᒋᔭᖏᑕ ᖃᓂᒋᔮᓂᑦ. ᓄᓇᕗᒻᒥ, ᕿᑭᖅᑕᕐᔪᐊᖅ 
ᐱᕙᓪᓕᐊᑎᑦᑎᓯᒪᕗᑦ ᓇᖕᒥᓂᖃᕐᓂᕐᒧᑦ ᐸᕐᓇᐅᑎᒥᑦ ᓅᑕᐅᔪᓐᓇᖅᑐᒥᒃ ᓂᕿᑦᑎᐊᕙᖕᓄᑦ ᑕᕆᐅᕐᒥᙶᖅᑐᓂ ᓂᕿᓂ ᐱᓕᕆᕝᕕᐅᔪᒥ. 
ᐱᓕᕆᖃᑎᒌᒃᑐᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᒧᑦ ᐊᔪᕐᓇᕋᔭᙱᓐᓂᖓᓂ ᖃᐅᔨᓴᕐᓂᐅᔪᒥ ᐅᖅᓱᖅᑑᕐᒥ ᐃᓱᒪᒃᓴᖅᓯᐅᕈᑎᖃᕆᕗᑦ 
ᐱᓕᕆᔨᕐᔪᐊᖑᓯᒪᔪᓄᑦ ᓯᑭᑑᓂ ᑭᐅᒪᔪᓐᓇᕐᒪᖔᑕ ᓅᑕᐅᔪᓐᓇᖅᑐᓂ ᐱᓕᕆᓂᐅᔪᒥ ᐱᔭᕆᐊᖃᕐᓂᐅᔪᓄᑦ.

ᓄᓇᓕᖕᓂ ᖁᐊᖃᐅᑏᑦ ᐱᒻᒪᕆᐅᕗᑦ ᐱᓕᕆᑦᑎᐊᕈᓐᓇᕐᓂᕐᒧᑦ ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ ᓇᖕᒥᓂᖃᕐᓂᕐᒧᑦ ᐆᒃᑑᑎᐅᔪᒧᑦ, 
ᐊᒻᒪᓗᑦᑕᐅᖅ ᐱᔪᓐᓇᕐᓂᐅᔪᒥ ᐃᓚᒋᔭᐅᔪᓂ ᐊᑦᑕᓇᙱᑦᑐᒥ ᐱᓕᕆᓂᕐᒧᑦ ᓂᕿᓪᓚᑦᑖᓂ. ᓄᓇᓕᐅᔪᑦ ᐱᓕᕆᓂᖃᕆᐊᖃᖅᐳᑦ 
ᐱᓕᕆᑦᑎᐊᕈᓐᓇᕐᓂᕐᒧᑦ ᐊᒻᒪ ᑐᖅᑯᐃᓗᑎᒃ ᐱᔭᒥᓂᑦ ᐊᒻᒪ ᐅᓇ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᓄᓇᓕᖕᓃᑦᑕᕆᐊᖃᖅᐳᖅ 
ᐅᕝᕙᓘᓐᓃᑦ ᐱᔪᓐᓇᕐᓂᓕᒫᖓᓂ ᐊᑐᐃᓐᓇᐅᓗᓂ. ᐱᔭᕆᐊᖃᕐᓂᖃᕆᕗᑦ ᓄᓇᓕᖕᓂ ᐋᖅᑭᒃᓱᐃᓂᕐᒧᑦ ᐊᑐᐊᒐᓂᑦ ᐊᒻᒪ ᒪᓕᒋᐊᖃᕐᓂᐅᔪᓂ 
ᖃᓄᖅ ᐱᓕᕆᕝᕕᖏᑦ ᐊᒻᒪ ᖁᐊᖃᐅᑎᖓ ᐊᑐᖅᑕᐅᓇᔭᕐᓂᖓᓂ ᐊᒻᒪᓗ ᐃᓱᒪᓕᐅᕆᓗᑎᒃ ᑭᓇ ᑲᒪᒋᔭᖃᕐᓂᐊᕐᓂᖓᓐᓂ ᐊᐅᓚᑕᐅᓂᖓᓄᑦ 
ᐊᒻᒪ ᐋᖅᑭᐅᒪᑎᑦᑎᓂᕐᒧᑦ ᐅᑯᓂᖓ ᐱᖁᑎᒋᔭᐅᔪᓄᑦ. 

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᑮᓇᐅᔭᖃᖅᑎᑕᐅᓂᐅᔪᖅ ᐅᕙᓂ ᐃᓚᒋᔭᖓᓐᓂ ᐱᓕᕆᐊᖑᔪᒥ ᓯᕗᓪᓕᐅᔾᔭᐅᑎᑕᐅᓗᑎᒃ 
ᓂᐅᕕᕐᓂᖏᓐᓂ, ᐋᖅᑭᒃᓯᓂᕐᒧᑦ, ᐊᒻᒪ ᐊᐅᓚᑕᐅᓂᖓᓄᑦ ᓄᓇᓕᖕᓂ ᖁᐊᖃᐅᑎᓂᑦ ᐊᒻᒪ ᓅᑕᐅᔪᓐᓇᖅᑐᓂ ᐱᓕᕆᕝᕕᐅᔪᓂᑦ, ᐊᒻᒪᓗᑦᑕᐅᖅ 
ᐊᔪᕐᓇᕋᔭᙱᓐᓂᖓᓂ ᖃᐅᔨᓴᖅᑕᐅᓂᖓᓂ ᓯᕗᓪᓕᕐᒥ ᓴᖅᑭᑎᑦᑎᓂᕐᒧᑦ ᓄᓇᓕᖕᓂ ᐊᒻᒪ ᐊᕕᒃᑐᖅᓯᒪᓂᐅᔪᓂ ᐱᔭᐅᔭᕆᐊᓕᖕᓂᑦ. ᓯᕗᓪᓕᕐᒥ 
ᐱᓕᕆᓂᐅᔪᒥ, ᑮᓇᐅᔭᖃᖅᑎᑕᐅᓂᖓ ᓯᕗᓪᓕᐅᔾᔨᓪᓗᐊᖅᐳᖅ ᖃᐅᔨᓴᕐᓂᕐᒥ ᐊᒻᒪ ᓄᓇᓕᖕᓂ ᖃᐅᔨᓴᖅᑕᐅᓂᕐᓂ ᐱᑕᖃᑐᐃᓐᓇᕆᐊᓕᖕᓂ 
ᐱᓕᕆᖃᑎᒌᖕᓂᐅᔪᓂ ᐅᑯᓇᓂ ᓴᓂᓕᖏᓐᓂ ᓄᓇᓕᐅᔪᓂ ᐱᓕᕆᓂᐅᔪᓄᑦ. ᓲᕐᓗ, ᐊᕐᕕᐊᑦ ᓇᓗᓇᐃᖅᓯᓯᒪᕗᑦ ᐱᔪᒪᓂᐅᔪᒥ 
ᑲᑐᔾᔨᖃᑎᒌᖕᓂᐅᔪᒥ ᑲᖏᖅᖠᓂᕐᒥ ᐊᑐᐃᓐᓇᖃᕈᓐᓇᕐᓂᕐᒧᑦ ᐃᖃᓗᓪᓕᕆᕝᕕᖓᓐᓂ.

ᐊᑕᐅᑦᑎᒃᑯᑦ, ᐃᒪᐃᖁᔨᓇᔭᖅᐳᒍᑦ ᐱᓕᕆᕝᕕᒃ ᑲᑐᔾᔨᖃᑎᒌᒡᓗᑎᒃ ᐱᓕᕆᖃᑎᒌᒃᑐᓂᑦ ᐅᕙᓂ ᐱᓕᕆᐊᖑᔪᒥ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᐅᖃᐅᓯᖃᕐᓂᕐᒧᑦ ᑕᒪᐃᑎᒍᑦ ᒪᓕᒋᐊᓕᖏᓐᓂ ᐃᑲᔪᕈᓐᓇᕋᔭᖅᑐᓂ ᓄᓇᓕᖕᓂ ᓴᖅᑭᑎᑦᑎᓂᕐᒥ ᖁᐊᖃᐅᑎᖓᓐᓂ ᐊᒻᒪ ᐱᓕᕆᕝᕕᒋᔭᐅᔪᒥ 
ᐊᐅᓚᑦᑎᓂᕐᒧᑦ ᐊᑐᐊᒐᓂᑦ. 

ᓄᓇᓕᖕᓂ ᓂᐅᕕᐊᒃᓴᐅᔭᖅᑐᕐᓗᑎᒃ ᐊᒻᒪ ᑐᓐᓂᖅᓴᐃᓂᕐᒧᑦ ᐱᔭᕆᐊᖃᕐᓂᐅᔪᑦ

ᒫᓐᓇᓕᓴᒥ ᓂᕿᑦᑎᐊᕙᓕᕆᓂᕐᒥ ᐅᑭᐅᖅᑕᖅᑐᒥ ᐱᓕᕆᐊᖑᔪᒥ ᑐᓴᐅᒪᑎᑦᑎᖃᑦᑕᐃᓐᓇᕐᓂᕐᓄᑦ, ᐅᑭᐅᖅᑕᖅᑐᕐᒥᐅᑕᑦ ᐅᖃᐅᓯᖃᓚᐅᖅᐳᑦ 
ᐱᒻᒪᕆᐅᓂᖓᓂ ᐊᑐᐃᓐᓇᖃᕐᓂᕐᒧᑦ ᐱᖅᑯᓯᑐᖃᖅᑎᒍᑦ ᓂᕿᓂᑦ ᐃᑲᔪᖅᓱᐃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓂᕆᐅᓯᖓᓐᓂ, ᓄᓇᓕᖕᓂ 
ᖃᓄᐃᙱᑦᑎᐊᕐᓂᐅᔪᒧᑦ ᐊᒻᒪ ᑲᑎᙵᓂᖃᕐᓂᕐᒧᑦ ᓄᓇᓕᖕᓂ ᐃᓕᖅᑯᓯᐅᔪᓄᑦ ᐊᒻᒪ ᐱᖅᑯᓯᑐᖃᖏᓐᓂᑦ. ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ 
ᐱᔪᒪᓂᖃᕆᕗᑦ ᑐᓂᓯᓂᕐᒥ ᓂᕿᑦᑎᐊᕙᖕᓂ ᓄᓇᓕᖕᓄᑦ ᓂᕿᑖᕐᕕᐅᔪᓄᑦ ᓂᐅᕕᕐᕕᓄᑦ ᐊᒻᒪ ᓂᕆᕕᓄᑦ – ᐊᒻᒪ ᐱᑕᖃᑐᐃᓐᓇᕆᐊᖃᖅᑎᑦᑎᔪᒥ 
ᐅᖓᕙᕆᐊᖅᓯᓂᖏᓐᓂ ᑐᓂᔭᐅᓂᐅᔪᒥ ᐱᖅᑯᓯᑐᖃᖅᑎᒍᑦ ᓂᕿᓂᑦ ᒐᕙᒪᐅᔪᓄᑦ ᑐᙵᖓᕕᐅᔪᓄᑦ ᐊᒻᒪ ᐃᑲᔪᕈᑎᒃᓴᓂ ᐱᕙᓪᓕᐊᑎᑦᑎᓂᕐᓄᑦ 
ᐱᓕᕆᔨᕐᔪᐊᖑᔪᓄᑦ – ᐃᓚᖃᖅᑐᒥ ᐃᑲᔪᖅᓯᖅᑕᐅᓂᖏᓐᓂ 'ᓂᐅᕕᕐᓂᕐᓂ ᓄᓇᓕᖕᓂ' ᐱᓕᕆᐊᖑᔪᓄᑦ.

ᑭᕙᓪᓕᖅ ᐅᑭᐅᖅᑕᖅᑐᒥ ᓂᕿᑦ ᐊᑐᐃᓐᓇᖃᖅᑎᑦᑎᕗᖅ ᓂᕿᓪᓚᑦᑖᓄᑦ ᑲᑎᙵᓂᐅᔪᓂ ᓄᓇᕗᒻᒥᐅᓄᑦ ᐅᑭᐅᖅᑕᖅᑐᓕᒫᒥ, ᐃᓚᖃᖅᑐᒥ ᓂᕿᑦᑎᐊᕙᖕᓂ 
ᓲᕐᓗ ᐃᖃᓗᑦ, ᑐᒃᑐ, ᐅᒥᖕᒪᑦᒪ ᐊᒻᒪ ᒪᒃᑖᑦ. ᐊᑐᓂ ᐃᓄᖕᒧᑦ ᐊᕕᒃᑐᖅᓯᒪᓂᐅᔪᓂ ᑕᒪᒃᑭᒐᓚᖕᓂ ᓴᓇᔭᐅᓯᒪᔪᓂ ᐊᑐᐃᓐᓇᕈᖅᑎᑕᐅᓲᖑᒋᕗᑦ 
ᐱᓕᕆᖃᑎᒌᒃᑐᓄᑦ ᓂᐅᕕᕐᕕᐅᔪᓄᑦ ᓄᓇᕗᒻᒥ.

2016−ᒥ, ᑲᓇᑕᒥ ᒐᕙᒪᒃᑯᑦ ᐊᖏᒡᓕᒋᐊᖅᓯᓚᐅᖅᐳᖅ ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ ᐱᓕᕆᐊᖑᔪᒥ ᐃᓚᖃᕐᓂᕐᒧᑦ ᑕᒪᒃᑭᓂᑦ ᐅᖓᓯᒃᑐᓂ 
ᐅᑭᐅᖅᑕᖅᑐᒥ ᓄᓇᓕᐅᔪᓄᑦ. ᐊᖏᖅᓯᒪᓂᖃᕆᕗᑦ ᓄᑖᙳᕆᐊᖅᑎᑦᑎᓂᕐᒧᑦ ᐱᓕᕆᐊᖑᔪᓂ, ᑐᓴᐅᒪᑎᑦᑎᖃᑦᑕᐃᓐᓇᕐᓂᒃᑯᑦ ᐅᑭᐅᖅᑕᖅᑐᒥ ᓄᓇᓕᐅᔪᓂᑦ. 
ᐱᔾᔪᑎᒋᔭᐅᓪᓗᓂ ᐆᒪᙵᑦ ᑐᓴᐅᒪᑎᑦᑎᖃᑦᑕᐃᓐᓇᕐᓂᕐᒥ, $62.6 ᒥᓕᐊᓐᓂ ᑮᓇᐅᔭᓂᑦ ᑐᖅᑯᖅᑕᐅᓯᒪᓪᓗᑎᒃ ᐱᕈᖅᐸᓪᓕᐊᑎᑕᐅᓂᐊᖅᐳᑦ ᐊᕐᕌᒍᓄᑦ 
ᑕᓪᓕᒪᓄᑦ ᖃᔅᓯᒐᓚᖕᓂ ᐱᓕᕆᐊᖑᔪᒧᑦ ᐊᓯᔾᔨᕐᓂᐅᔪᓄᑦ ᐊᒻᒪ ᓴᖅᑭᑎᑦᑎᓂᕐᒧᑦ ᐊᖑᓇᓱᒃᑎᐅᔪᓄᑦ ᐃᑲᔪᖅᓯᖅᑕᐅᓂᕐᒧᑦ ᑐᓐᓂᖅᑯᑕᐅᓲᒥᒃ ᐃᑲᔪᕐᓂᕐᒧᑦ 
ᐊᑦᑎᒃᓯᒋᐊᕐᓂᖏᓐᓂ ᖁᑦᑎᒃᑐᒥ ᐊᑭᐅᔪᓂᑦ ᐃᓚᒋᔭᐅᔪᓂ ᐱᖅᑯᓯᑐᖃᖅᑎᒍᑦ ᐊᖑᓇᓱᖕᓂᐅᔪᒥ ᐊᒻᒪ ᐃᖃᓪᓕᐊᕐᓂᕐᒧᑦ ᖃᓄᐃᓕᐅᕐᓂᐅᔪᓄᑦ.

ᐸᕐᓇᐃᓂᖅ ᓄᓇᓕᖕᓂ ᓂᐅᕕᐊᒃᓴᐅᔭᖅᑐᖅᖢᑎᒃ ᐃᔅᓴᒃᓯᓂᐅᔪᒥ ᐱᒻᒪᕆᐅᓪᓗᓂ ᐱᓕᕆᑦᑎᐊᕐᓂᕐᒧᑦ ᓇᓗᓇᐃᒃᑯᑕᐅᕗᖅ ᓄᓇᓕᖕᓂ 
ᑐᓐᓂᖅᓴᐃᒃᑲᓐᓂᕐᓂᐅᔪᒥ ᐱᓕᕆᐊᖑᔪᒥ ᐆᒃᑑᑎᐅᔪᒧᑦ ᐊᒻᒪ ᓄᓇᓕᖕᓂ ᒪᑭᒪᓂᕐᒧᑦ ᐃᖃᓗᓕᕆᓂᕐᒥ. ᐃᑳᕈᑕᐅᒋᕗᖅ ᐃᓚᒋᔭᐅᓪᓗᓂ 
ᐃᑲᔪᕐᓂᕐᒧᑦ ᓄᓇᓕᖕᓂ ᑐᓐᓂᖅᓴᐃᒃᑲᓐᓂᕐᓂᐅᔪᒥ ᓇᖕᒥᓂᖃᕐᓂᕐᒧᑦ ᓅᓐᓂᐅᔪᒥ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᓇᖕᒥᓂᕆᔭᐅᔪᒧᑦ ᐆᒃᑑᑎᐅᔪᒧᑦ.

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᕝᕕᒃ ᖃᓂᑦᑐᒥ ᐱᓕᕆᖃᑎᖃᕐᓂᖓᓂ ᒐᕙᒪᓂ ᐱᓕᕆᕝᕕᐅᔪᓄᑦ ᐊᒻᒪ ᐅᑭᐅᖅᑕᖅᑐᒥ ᐱᓕᕆᓂᐅᔪᓂ 
ᐊᒻᒪ ᐃᓗᐊᒍᑦ ᑕᐅᖅᓰᓂᕐᒥ ᑲᓇᑕᒥ ᑐᑭᓕᐊᖅᑎᑦᑎᓂᕐᒧᑦ ᐊᖑᓇᓱᒃᑎᓄᑦ ᐃᑲᔪᖅᓱᐃᓂᕐᒧᑦ ᑐᓐᓂᖅᑯᑕᐅᓲᓂᑦ ᐋᖅᑭᒃᓯᒪᓂᐅᔪᒥ ᐅᑭᐅᕐᑕᖅᑐᕐᒥᑦ 
ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᒥᑦ ᐊᒻᒪ ᕿᒥᕐᕈᐊᕐᓂᕐᒧᑦ ᖃᓄᖅ ᑐᑭᓕᐊᕐᓂᖃᕋᔭᕐᓂᖓᓂ ᐃᓗᐊᓂ 
ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ ᐱᓕᕆᐊᖑᔪᒧᑦ ᐱᐅᓯᒋᐊᖅᑎᑕᐅᓂᖏᓐᓂ. ᓲᕐᓗ, ᐱᓕᕆᐊᖑᔫᑉ ᐱᓕᒻᒪᒃᓴᕐᓂᖓᓄᑦ ᐃᓚᒋᔭᖏᓐᓂ 
ᑐᑭᓕᐊᖅᑎᑕᐅᔪᓐᓇᖅᐳᑦ ᐊᖏᒡᓕᒋᐊᖅᓯᓂᕐᒧᑦ ᐅᓄᕐᓂᐅᔪᓂ ᑎᑎᕋᖅᑕᐅᓯᒪᔪᓂ ᐅᑭᐅᖅᑕᖅᑐᒥ ᓂᐅᕕᕐᕕᐅᔪᓂᑦ ᓂᕿᑦᑎᐊᕙᓕᕆᓂᕐᒧᑦ 
ᐅᑭᐅᖅᑕᖅᑐᒥ ᐱᓕᕆᐊᖑᔪᒥ.

ᐃᒪᐃᖁᔨᓇᔭᕆᕗᒍᑦ ᐱᓕᕆᕝᕕᒃ ᖃᓂᑦᑐᒥ ᐱᓕᕆᖃᑎᖃᕐᓂᖏᓐᓂ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᕐᓂᖅ ᑲᓇᑕᒥ ᓇᓗᓇᐃᖅᓯᓂᕐᒧᑦ 
ᑐᓂᓯᓂᐅᔪᓄᑦ ᓂᕿᓪᓚᑦᑖᓂ ᐱᔨᑦᑎᕋᕈᓐᓇᕐᓂᖓᓂ ᑎᑭᐅᑎᓂᕐᒧᑦ ᐋᓐᓂᐊᖃᙱᑦᑐᓕᕆᓂᕐᒧᑦ ᓴᖑᓂᕆᔭᖏᓐᓂ ᑐᕌᒐᒃᓴᖏᓐᓂ 
ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐅᑭᐅᖅᑕᖅᑐᒥ. ᑕᒪᓐᓇ ᐃᓚᖃᖅᐳᖅ ᒥᒃᖠᒋᐊᖅᑎᑦᑎᓂᕐᒥ ᖃᓄᐃᑦᑑᓂᖓᓂ 2−ᒥ ᑎᒥᐅᑉ 
ᓱᑲᖃᓗᐊᕐᓂᐅᔪᒥ.

ᐅᑭᐅᕐᑕᖅᑐᕐᒥᑦ ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᖅ ᖃᔅᓯᒐᓚᖕᓂ−
ᒥᓕᐊᓐᓂ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᖑᙱᓚᖅ ᐊᒻᒪ ᐊᕐᕌᒍᑕᒫᒥ ᑲᑎᓪᓗᒍ ᑮᓇᐅᔭᖃᖅᑎᑕᐅᓂᖓ 
ᐋᖅᑭᒃᓯᒪᕗᖅ ᕿᑎᐊᓂ $7−ᒥ ᐊᒻᒪ $10 ᒥᓪᓕᐊᓐᓄᑦ ᒫᓐᓇᐅᔪᒥ. 

ᐱᒋᐊᕐᓂᖓᓂ, ᐱᔪᓐᓇᕋᔭᖅᑐᑦ ᐃᓚᐳᖃᑕᐅᔪᓂ ᐅᕙᓂ ᐱᓕᕆᐊᖑᔪᒥ ᑐᑭᓯᓇᖅᑎᑦᑎᓯᒪᕗᑦ ᐅᓇ ᐊᖏᓂᖓ ᑮᓇᐅᔭᖃᖅᑎᑕᐅᓂᐅᔪᒥ ᓈᒻᒪᙱᓚᖅ 
ᐊᑭᓖᓂᕐᒧᑦ ᐊᔾᔨᒌᙱᕈᓘᔭᕐᓂᐅᔪᒥ ᐃᓂᐅᔪᒥᑦ – ᐊᒻᒪ ᓇᖕᒥᓂᖃᕐᓂᐅᔪᖅ ᑕᒪᒃᑭᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐅᑭᐅᖅᑕᖅᑐᒥ 
ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᒥ ᑕᒪᒃᑭᓂ ᐊᕕᒃᑐᖅᓯᒪᓂᐅᔪᓂᑦ ᑲᓇᑕᒥ ᐱᔨᑦᑎᕋᖅᑕᐅᙱᑦᑐᓂ ᐊᓯᖏᓐᓂ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ 
ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐱᓕᕆᐊᖑᔪᓄᑦ. ᐱᓕᕆᐊᖑᔪᒧᑦ ᐊᓪᓚᕝᕕᓕᕆᔨᐅᔪᑦ ᐱᓕᕆᕝᕕᖕᒥ ᐅᖃᖅᓯᒪᒋᕗᑦ ᓈᒻᒪᙱᓐᓂᖓᓂ 
ᑮᓇᐅᔭᓕᐅᕈᑎᒃᓴᐅᔪᓂ ᑮᓇᐅᔭᖃᖅᑎᑕᐅᓂᕐᒥ ᐅᐊᖕᓇᒥ ᐊᕕᒃᑐᖅᓯᒪᓂᐅᔪᓂ ᓄᖅᑲᖅᑎᑦᑎᓯᒪᒋᕗᖅ ᐱᕙᓪᓕᐊᑎᑕᐅᓂᖓᓂ ᐱᓕᕆᑦᑎᐊᕈᓐᓇᖅᑐᓂ 
ᐃᖃᓗᓕᕆᓂᕐᓂ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ ᐱᓕᕆᓂᐅᔪᓂ ᑕᐃᔅᓱᒪᓂᐅᓚᐅᖅᑐᒥ.

ᑕᒪᐃᑎᒍᑦ ᑭᒡᓕᐅᔪᒥ ᑮᓴᐅᔭᖃᖅᑎᑕᐅᓂᐅᔪᒥ ᐆᒧᖓ ᐱᓕᕆᐊᖑᔪᒧᑦ ᐊᑲᐅᙱᓕᐅᕈᑕᐅᕗᖅ ᑕᐅᑐᒃᖢᒍ ᐊᑭᖓᓐᓂ ᓇᖕᒥᓂᓕᕆᓂᕐᒧᑦ ᐅᑭᐅᖅᑕᖅᑐᒥ 
ᐊᒻᒪ ᐃᕐᙲᓐᓇᑲᐅᑎᒋᒥ ᐊᒻᒪ ᐃᖏᕐᕋᐃᓐᓇᖅᑐᒥ ᓄᓇᓕᖕᓂ ᐊᑐᖅᐸᒃᑕᖏᓐᓂ ᐊᐅᓚᔪᓐᓇᖁᓪᓗᒋᑦ ᐊᒻᒪ ᓂᐅᕕᕐᕕᖃᕐᕕᖕᓄᑦ ᐱᕈᖅᐸᓪᓕᐊᓂᖓᓄᑦ 
ᐱᔭᕆᐊᓕᖏᓐᓂᑦ. 

ᐅᕙᓂᓗᒃᑖᖅ ᐅᕙᓂ ᐅᓂᒃᑳᓕᐊᖑᔪᒥ, ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᕝᕕᐅᔪᖅ ᓇᓕᒧᑎᑦᑎᓂᖓᓂ ᐊᑐᐃᓐᓇᐅᔪᓕᒫᓂᒃ ᑮᓇᐅᔭᓂᑦ 
ᐊᒻᒪ ᐃᑲᔫᑎᓂᓪᓗ ᐱᓕᕆᐊᖑᔪᓂ ᐃᓚᒋᐊᖅᓯᓂᐅᔪᒥ ᑭᒡᓕᐅᔪᒥ ᑮᓇᐅᔭᖃᖅᑎᑕᐅᓂᕐᒧᑦ ᐅᕙᓂ ᐱᓕᕆᐊᖑᔪᒥ. ᓇᓗᓇᐃᖅᓯᓯᒪᒋᕗᒍᑦ 
ᖃᔅᓯᒐᓚᖕᓂ ᐱᑕᖃᑐᐃᓐᓇᕆᐊᓕᖕᓂ ᐱᓕᕆᖃᑎᒌᖕᓂᐅᔪᓂ ᐱᕕᒃᓴᖃᕐᓂᐅᔪᓂ ᒐᕙᒪᑐᖃᒃᑯᑦ, ᐅᑭᐅᖅᑕᖅᑐᒥ ᐊᒻᒪ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ 
ᐱᓕᕆᕝᕕᓂᒃ ᐊᒻᒪ ᐱᓕᕆᔨᐅᔪᓄᑦ ᐃᑲᔪᕐᓂᖃᕋᔭᖅᑐᓂ ᐱᓕᕆᕝᕕᖕᒥ ᑕᐅᕗᙵᐅᔾᔪᓂᖏᓐᓂ ᐃᓄᓕᒫᓄᑦ ᑮᓇᐅᔭᖃᖅᑎᑕᐅᓂᐅᔪᓂᑦ 
ᐊᖏᓛᖓᓂ ᐱᕚᓪᓕᕈᑕᐅᓂᐊᖅᑐᓄᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐊᒻᒪ ᓇᖕᒥᓂᕆᔭᐅᔪᓄᑦ ᐅᑭᐅᖅᑕᖅᑐᒥ. ᑕᒪᓐᓇ ᐃᓚᖃᖅᐳᖅ ᐊᑐᕐᓂᕐᒥ 
ᐱᓕᕆᑦᑎᐊᖅᓯᒪᓂᐅᔪᒥ ᐸᕐᓇᐃᓂᕐᒧᑦ ᐱᓕᕆᖃᑎᒌᖕᓂᐅᔪᒥ ᐱᒋᐊᕈᑕᐅᔪᒥ. 

ᐊᑕᐅᑦᑎᒃᑯᑦ, ᓇᓗᓇᐃᖅᓯᓯᒪᕗᒍᑦ ᐆᒃᑑᑎᐅᔪᓂ ᐊᓯᖏᓐᓂ ᑮᓇᐅᔭᓂᒃ ᐱᕈᖅᑎᑦᑎᓇᓱᖕᓂᕐᒧᑦ ᑐᖅᑯᖅᓯᓂᐅᔪᓂᑦ ᒐᕙᒪᒃᑯᑦ ᓴᓇᓯᒪᓂᖏᓐᓂ 
ᐅᑭᐅᖅᑕᖅᑐᒥ ᒫᓐᓇᓕᓴᓂ ᐊᕐᕌᒎᔪᓂᑦ ᐱᕚᓪᓕᖅᑎᑦᑎᓂᐊᖅᑐᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂᑦ ᐊᒻᒪ ᐱᔪᒪᓂᖏᓐᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ 
ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓄᑦ. ᓂᕆᐅᒋᔭᐅᕗᖅ ᑖᒃᑯᐊ ᖃᓄᐃᑦᑑᓂᖏᓐᓂ ᑮᓇᐅᔭᓂᒃ ᐱᕈᖅᑎᑦᑎᓇᓱᖕᓂᕐᒧᑦ ᑐᖅᑯᖅᓯᓂᐅᔪᓂᑦ 
ᐃᖏᕐᕋᐃᓐᓇᕐᓂᐊᕐᓂᖏᓐᓂ ᓯᕗᓂᒃᓴᒧᑦ.

ᓇᓕᒧᓕᖅᑎᑦᑎᓂᕐᒥ ᐱᓕᕆᖃᑎᒌᖕᓂᐅᔪᓂ ᐊᒻᒪ ᖃᔅᓯᒐᓚᖕᓂ ᓇᑭᙶᕐᓂᐅᔪᓂᑦ ᑮᓇᐅᔭᖃᖅᑎᑕᐅᓂᐅᔪᓂ ᐊᑕᐅᓯᐅᓪᓗᓂ ᐱᓕᕆᓂᐅᕗᖅ 
ᐅᖓᕙᕆᐊᖅᑎᑦᑎᓂᕐᒥ ᐱᕚᓪᓕᕈᑎᓂᑦ ᐆᒧᖓ ᐱᓕᕆᐊᖑᔪᒧᑦ. ᐱᔪᓐᓇᖅᑎᑦᑎᓂᕐᒥ ᓄᓇᖃᖅᑳᖅᓯᒪᔪᓄᑦ−ᐱᔾᔪᑎᓕᖕᓂ ᐊᑐᐊᒐᓂᑦ ᐊᓯᒃᑲᓐᓂᐅᔪᓐᓇᖅᐳᖅ. 
ᐊᑐᐊᒐᐃᑦ ᓯᓚᑖᓃᒃᑲᓗᐊᖅᑎᓪᓗᒍ ᐊᖏᓂᖓᓂ ᑐᙵᖓᕕᐅᑉ ᐱᔭᕆᑐᔪᓄᑦ ᐱᓕᕆᐊᒃᓴᖓᓂ, ᑎᑎᕋᐃᓯᒪᕗᒍᑦ ᐃᓚᖏᓐᓂ ᐃᓱᒪᒋᔭᐅᓂᐅᔪᓂᑦ 
ᓴᓇᔭᐅᓯᒪᔪᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐊᒻᒪ ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᔪᓄᑦ ᐃᓚᐅᑎᑦᑎᓂᑦᑎᓐᓂ ᐱᓕᕆᓂᐅᔪᓂ ᐃᓚᒃᑲᓐᓂᖓᓂ ᐊᑖᓂ. 

ᐊᓯᖏᑦ ᐱᑕᖃᑐᐃᓐᓇᕆᐊᓕᖕᓂ ᐱᓕᕆᖃᑎᒌᖕᓂᐅᔪᓂ ᐱᕕᒃᓴᖃᕐᓂᐅᔪᓂ

ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐃᑲᔪᖅᓱᐃᕗᑦ ᓄᓇᒥ−ᓄᓇᒧᑦ ᐱᓕᕆᖃᑎᒌᖕᓂᐅᔪᒥ ᐅᖓᕙᕆᐊᖅᓯᓂᕐᒧᑦ ᐃᖅᑲᓇᐃᔮᖃᕐᓂᕐᒧᑦ ᐊᒻᒪ ᐊᓯᖏᓐᓂ 
ᐱᕚᓪᓕᕈᑎᓂᑦ ᓴᓂᓕᖏᓐᓂ ᓄᓇᓕᐅᔪᓄᑦ ᐊᒻᒪ ᐅᑭᐅᖅᑕᖅᑐᓗᒃᑖᒧᑦ. ᐱᕕᒃᓴᖃᒃᑲᓐᓂᕈᒪᒋᕗᑦ ᐊᖏᒡᓕᒋᐊᕈᓐᓇᕐᓂᕐᒧᑦ ᐊᒻᒪ ᐃᓕᑦᑎᖃᑎᒌᒡᓗᑎᒃ 
ᐊᓯᖏᓐᓂ ᐅᑭᐅᖅᑕᖅᑐᒥ ᓄᓇᓕᐅᔪᓂᑦ – ᐊᒻᒪᓗ ᐱᕕᒃᓴᖃᕐᓂᐅᔪᓂ ᐱᓗᑎᒃ ᐱᑕᖃᑐᐃᓐᓇᕆᐊᓕᖕᓂ ᐱᓕᕆᖃᑎᒌᖕᓂᐅᔪᓂ ᒐᕙᒪᐅᙱᑦᑐᓄᑦ 
ᑲᑐᔾᔨᖃᑎᒌᖑᔪᓄᑦ ᐊᒻᒪ ᐊᓯᖏᓐᓂ.

ᑕᒪᐃᑎᒍᑦ ᐱᓕᕆᐊᖑᔪᒧᑦ ᑮᓇᐅᔭᖃᖅᑎᑕᐅᓂᖓ

ᒪᕐᕉᒃ ᓄᓇᓕᐅᔪᑦ ᓄᓇᕗᒻᒥ ᐱᓕᕆᖃᑎᒌᒃᐳᑦ ᐱᕈᖅᓴᐃᓂᕐᒥ ᒪᑭᒪᔾᔪᑕᐅᔪᓐᓇᖅᑐᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᓕᕆᖃᑎᖃᕐᓗᑎᒃ 
ᓄᓇᕐᔪᐊᒥ ᐆᒪᔪᓄᑦ ᑮᓇᐅᔭᖃᖅᑎᑕᐅᓂᐅᔪᒥ ᑲᓇᑕᒥ. ᑭᙵᐃᑦ ᕿᓂᖅᐳᑦ ᐳᔾᔪᑯᒥᖕᓄ ᐊᒻᒪ ᑭᖑᖕᓂᑦ, ᐊᒻᒪ ᓴᓂᑭᓗᐊᖅ ᐱᒋᐊᕐᓂᐊᖅᐳᑦ ᐃᖃᓗᖕᓂ 
ᐃᖃᓗᓕᕆᓂᕐᒥ ᐊᒻᒪ ᐱᓇᓱᐊᕐᓂᐊᕆᕗᑦ ᑕᓪᓗᕈᓐᓇᓂᑦ ᐊᒻᒪ ᐅᕕᓗᓂᑦ. ᐊᕐᕌᒍᓄᑦ ᑕᓪᓕᒪᓅᕈᓐᓇᖅᑎᓪᓗᒍ ᖃᐅᔨᓴᕐᓂᐅᔪᒥ ᐃᓱᒪᓕᐅᕆᓂᕐᒧᑦ 
ᖃᓄᖅ ᐅᑯᐊ ᐃᖃᓗᓕᕆᓂᐅᔪᑦ ᒪᑭᒪᔾᔪᑕᐅᔪᓐᓇᕐᓂᖏᓐᓂ ᐊᑯᓂᐅᔪᒃᑯᑦ, ᑮᓇᐅᔭᖃᖅᑎᑕᐅᓂᐅᔪᓂ ᒥᑭᓐᓂᖅᓴᓂ ᐃᖃᓗᒐᓱᓐᓂᐅᔪᓂ ᐃᓚᒋᔭᐅᕗᖅ 
ᓄᓇᕐᔪᐊᒥ ᐆᒪᔪᓄᑦ ᑮᓇᐅᔭᖃᖅᑎᑕᐅᓂᐅᔪᒥ ᑐᕌᒐᒃᓴᖓ ᒪᑭᒪᔾᔪᑕᐅᔪᓐᓇᖅᑐᒥ ᑮᓇᐅᔭᓕᐅᕐᓂᐅᔪᒥ ᐅᑭᐅᖅᑕᖅᑐᒥ. ᐱᓕᕆᖃᑎᒌᖕᓂᐅᔪᖅ 
ᓄᓇᕗᒻᒥ ᐋᖅᑭᒃᓱᖅᑕᐅᓯᒪᕗᖅ ᓇᖕᒥᓂᕆᔭᐅᔪᓄᑦ ᓯᕗᓪᓕᕐᒥ ᓂᐅᕕᐊᒃᓴᖃᕐᓂᕐᒧᑦ ᓴᓂᓕᕆᔭᖏᓐᓄᑦ ᓄᓇᓕᐅᔪᓄᑦ ᐃᓱᒪᓕᐅᕆᓚᐅᖅᑳᕋᑎᒃ ᐊᓯᐊᓄᑦ 
ᓂᐅᕕᐊᒃᓴᖃᕐᓂᖏᓐᓄᑦ ᑲᓇᑕᒥ.

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᕝᕕᐅᔪᖅ ᐃᑲᔪᖅᓱᐃᖏᓐᓇᕐᓂᖏᓐᓂ ᐊᒻᒪ ᑲᔪᖏᖅᓴᐃᓂᕐᒥ ᓄᓇᖃᖅᑳᖅᓯᒪᔪᓄᑦ ᓄᓇᓕᖕᓂ ᑕᐅᖅᓰᓂᐅᔪᓂ 
ᐊᒻᒪ ᐱᓕᕆᖃᑎᒌᖕᓂᐅᔪᓂ ᐱᕚᓪᓕᖅᑎᑦᑎᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᐃᖃᓗᓕᕆᓂᕐᒥ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓂ ᓇᖕᒥᓂᕆᔭᐅᔪᓂᑦ 
ᐅᑭᐅᖅᑕᖅᑐᒥ – ᐊᒻᒪᓗ ᐱᐅᓯᒋᐊᖅᑎᑦᑎᓂᕐᒧᑦ ᓂᕿᒃᓴᖃᑦᑎᐊᕐᓂᕐᒧᑦ ᐊᕕᒃᑐᖅᓯᒪᓂᓕᒫᒥᑦ. ᐃᒪᐃᖁᔨᓇᔭᕆᕗᒍᑦ ᐱᓕᕆᕝᕕᒃ ᐃᓚᐅᑎᑦᑎᓂᖏᓐᓂ 
ᓄᓇᕐᔪᐊᒥ ᐆᒪᔪᓄᑦ ᑮᓇᐅᔭᖃᖅᑎᑦᑎᓂᐅᔪᒥ ᐊᒻᒪ ᖃᐅᔨᓴᖅᑎᓂ ᔨᓅᒻ ᑲᓇᑕᒥ ᐱᓕᕆᐊᒃᓴᐅᔪᒥ ᕿᒥᕐᕈᓂᕐᒧᑦ ᖃᓄᖅ ᐅᑭᐅᕐᑕᖅᑐᕐᒥᑦ 
ᑲᑎᓯᒪᐅᕐᑐᑦ ᑮᓇᐅᔭᓕᐅᕐᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖑᔪᒪᔪᒧᑦ ᐱᕚᓪᓕᕈᑎᖃᕈᓐᓇᕐᓂᖓᓂ ᐃᓚᒋᐊᕈᑕᐅᔪᓄᑦ ᓂᕿᒃᓴᖃᑦᑎᐊᕐᓂᕐᒧᑦ ᐊᒻᒪ 
ᒪᑭᒪᔾᔪᑕᐅᔪᓐᓇᖅᑐᓄᑦ ᑮᓇᐅᔭᓕᐅᕐᓂᕐᒧᑦ ᓯᕗᓪᓕᐅᔾᔭᐅᖁᔭᐅᔪᓂᑦ. 

ᓱᓕᒃᑲᓐᓂᖅ, ᐃᒪᐃᖁᔨᓇᔭᖅᐳᒍᑦ ᖄᒃᑲᓐᓂᐊᒍᑦ ᐊᒻᒪ ᐃᖏᕐᕋᐃᓐᓇᖅᑐᓂ ᖃᐅᔨᓴᕐᓂᕐᒥ ᐱᓕᕆᐊᖑᓂᖏᓐᓂ ᐱᓕᕆᔨᕐᔪᐊᖑᔪᓂ (ᐅᕝᕙᓘᓐᓃᑦ 
ᑳᓐᑐᕌᒃᑎᒎᖅᑐᓄᑦ ᖃᐅᔨᒪᔨᕐᔪᐊᖑᔪᓄᑦ) ᖃᐅᔨᒪᐃᓐᓇᕐᓂᕐᒧᑦ ᐊᒻᒪ ᖃᐅᔨᓴᕈᓐᓇᕐᓂᕐᒧᑦ ᖃᓄᐃᓐᓂᐅᔪᓂ ᑕᒪᒃᑭᓂ ᐃᖃᓗᓕᕆᓂᕐᓄᑦ− ᐊᒻᒪ ᐃᒪᕐᒥᑦ 
ᐱᕈᖅᓴᐃᓂᕐᓄᑦ−ᐱᔾᔪᑎᓕᖕᓂ ᖃᐅᓕᓴᕐᓂᕐᒧᑦ ᐊᒻᒪ ᑮᓴᐅᔭᓕᐅᕐᓂᕐᒧᑦ ᖃᓄᐃᓕᐅᕐᓂᐅᔪᓂᑦ ᐅᑭᐅᖅᑕᖅᑐᒥ.

ᐱᔪᓐᓇᖅᑎᑦᑎᔪᓄᑦ ᐊᑐᐊᒐᓂ

ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐊᒻᒪ ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᓇᓗᓇᐃᖅᓯᓯᒪᕗᑦ ᐱᑕᖃᙱᓗᐊᕐᓂᖓᓂ ᐊᑐᐃᓐᓇᖃᕐᓂᕐᒧᑦ ᐃᖃᓗᓕᕆᓂᕐᓄᑦ 
ᐅᖃᐅᓯᐅᔭᕆᐊᖃᖅᐳᖅ ᓇᓗᓇᐃᖅᓯᓂᕐᒥ ᐅᑭᐅᖅᑕᖅᑐᒥ ᐱᓕᕆᐊᖑᔪᒥ ᑎᑭᐅᑎᓂᐊᕐᓂᖏᓐᓂ ᐊᖏᓛᖑᔪᒥ ᐱᓕᕆᑦᑎᐊᕈᓐᓇᕐᓂᐅᔪᒥ. ᑕᒪᓐᓴ 
ᐃᓚᖃᖅᐳᖅ ᐊᑐᐃᓐᓇᖃᕐᓂᕐᒥ ᓴᓂᓕᖏᓐᓂ ᐃᖃᓗᖕᓂ ᐃᖃᓗᖁᑕᐅᔪᓂᑦ, ᓴᖅᑭᑉᐸᓪᓕᐊᔪᓂ ᐃᖃᓗᓕᕆᓂᕐᓂ ᐊᒻᒪ ᐱᑕᖄᓂᒃᑐᓂ ᐃᖃᓗᓕᕆᓂᕐᓂ, 
ᐊᒻᒪᓗᑦᑕᐅᖅ ᓈᒻᒪᒃᑐᒥ ᐊᑐᐃᓐᓇᖃᕐᓂᕐᒥ ᐊᒃᑐᐃᓂᖃᖅᑐᒥ ᑭᒡᓕᐅᔪᓄᑦ ᐃᓂᐅᔪᓄᑦ. ᐃᓚᖏᑦ ᑕᑯᔪᒪᕗᑦ ᐊᓯᔾᔨᕐᓂᐅᔪᓂ ᓚᐃᓴᓐᓯᖃᕐᓂᕐᒧᑦ ᒪᓕᒐᐅᔪᓂᑦ 
ᐊᒻᒪ ᐊᑐᐊᒐᓂᑦ. ᓲᕐᓗ, ᐱᔾᔪᑎᖃᖅᑐᒥ ᓚᐃᓴᓐᓯᖃᕐᓂᕐᒧᑦ ᒪᓕᒐᐅᔪᑦ ᓄᓇᑦᓯᐊᕐᒥ, ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᒐᓱᒃᑎᓂᑦ ᐃᓄᕕᐊᓗᖕᓂ 
ᓄᓇᓕᐅᔪᓂ ᐃᓅᕕᓕᐊᕆᐊᖃᓲᖑᕗᑦ ᒪᕐᕈᐃᖅᓱᕐᓗᑎᒃ ᓚᐃᓴᓐᓯᑖᕐᓂᕐᒧᑦ. 

ᓯᕗᓂᒃᓴᖓ ᓴᓂᕐᕙᖅᑕᐅᓯᒪᔪᓄᑦ ᓅᑎᕆᓂᕐᓄᑦ ᐱᓕᕆᐊᖑᔪᒥ ᐊᓯᐊᒍᑦ ᐱᒻᒪᕆᐅᓪᓗᓂ ᐃᓱᒫᓘᑕᐅᕗᖅ. ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐅᑭᐅᖅᑕᖅᑐᒥ 
ᐱᕚᓪᓕᕈᑎᖃᖅᓯᒪᕗᑦ ᐆᒪᙵᑦ ᐱᓕᕆᐊᖑᔪᒥ, ᐃᓚᖃᖅᑐᒥ ᐱᓂᖏᓐᓂ ᓚᐃᓴᓐᓯᓂ ᐊᒻᒪ ᐱᔭᐅᔪᓐᓇᖅᑐᑦ ᐃᓱᖃᖅᑐᒥᑦ. ᐃᓅᓂᙶᖅᓯᒪᔪᑦ ᐅᖃᓚᐅᕆᕗᑦ 
ᐅᓇ ᑮᓇᐅᔭᖃᖅᑎᑕᐅᓂᐅᔪᖅ ᐱᓪᓚᕆᐅᓯᒪᕗᖅ ᑲᔪᓯᑎᑦᑏᓐᓇᕐᓂᕐᒧᑦ ᐱᓕᕆᔨᕐᔪᐊᖑᓂᐅᔪᓂ−ᐊᖏᓂᖓᓂ ᐅᒥᐊᕐᔪᐊᖓᓐᓂ.

ᓱᓕᒃᑲᓐᓂᖅ, ᖃᔅᓯᒐᓚᖕᓂ ᓄᓇᓕᐅᔪᓂ ᐱᔪᒪᓂᖃᖅᐳᑦ ᓄᓇᖃᖅᑳᖅᓯᒪᔪᓄᑦ ᐱᔪᓐᓇᕐᓂᕆᔭᖏᓐᓂᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ 
ᑐᑭᓕᐅᖅᑕᐅᑦᑎᐊᕐᓗᑎᒃ ᐊᒻᒪ ᓇᓗᓇᐃᖅᑕᐅᓗᑎᒃ ᐱᔨᕆᕝᕕᐅᑉ ᒪᓕᒐᒃᓴᓕᐊᖏᓐᓂ ᐊᒻᒪ ᐊᑐᐊᒐᖏᓐᓂ. ᐃᓚᖏᑦ ᑐᕌᖓᓂᓕᖕᒥ ᐱᓕᕆᕙᓪᓕᐊᕗᑦ 
ᐊᖏᒡᓕᒋᐊᖅᓯᓂᕐᒥ ᓇᖕᒥᓂᖃᕐᓂᐅᔪᒥ ᓄᓇᖃᖅᑳᖅᓯᒪᔪᓄᑦ ᐃᖃᓗᓕᕆᓂᕐᓂ.

ᑐᙵᖓᕕᐅᔪᖅ ᐊᑐᖁᔨᓇᔭᖅᐳᑦ ᐱᓕᕆᕝᕕᒃ ᐃᓱᒪᒋᔭᖃᕐᓂᖏᓐᓂ ᐅᑯᓂᖓ ᐊᑲᐅᙱᓕᐅᕈᑕᐅᔪᓂ ᐊᒻᒪ ᑭᐅᓗᓂᔾᔪᒃ ᐃᓚᒋᔭᐅᓗᑎᒃ 
ᒪᒥᓴᖃᑎᖃᕐᓂᕐᒧᑦ ᐸᕐᓇᐅᑎᖏᓐᓂ ᐊᒻᒪ ᐸᕐᓇᒍᑎᖏᓐᓂᑦ.

ᐊᐅᔭᐅᔪᒥ 2018−ᒥ, ᐊᑦᓛᓐᑎᒃ ᑲᑎᑎᕆᓯᒪᔪᒥ ᑮᓇᐅᔭᓕᐅᕐᓂᕐᒧᑦ ᐃᖃᓗᓕᕆᓂᕐᒧᑦ ᐱᒋᐊᕈᑎᖓᑕ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᐅᔪᒥ ᐃᑲᔪᖅᑎᒌᑦ 
ᐋᖅᑭᒃᓱᐃᓚᐅᖅᐳᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᖕᓂ ᑕᐅᖅᓰᓂᐅᔪᒥ ᕿᑭᖅᑕᕐᔪᐊᕐᒥ ᓄᓇᕗᒻᒥ ᐊᒻᒪ ᐅᐊᒡᒪᑦᑯᒃ ᐊᒻᒪ ᐃᔅᑲᓱᓂᒥ ᓅᕙ ᔅᑰᓴᒥ. ᐱᒻᒪᕆᐅᔪᖅ 
ᐊᑐᖅᑕᐅᔪᒪᔪᒥᑦ ᐆᒥᖓ ᑕᐅᖅᓰᓂᐅᔪᒥ ᐃᑲᔪᕐᓂᕐᒧᑦ ᕿᑭᖅᑕᕐᔪᐊᕐᒥ ᐃᓕᑦᑎᓂᖏᓐᓂ ᐱᕙᓪᓕᐊᑎᑕᐅᓂᐅᔪᒥ ᐊᓯᖏᓐᓂ ᓄᓇᖃᖅᑳᖅᓯᒪᔪᓄᑦ 
ᓄᓇᓕᖕᓂ ᐃᖃᓗᓕᕆᓂᐅᔪᓂᑦ. ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐃᖅᑲᓇᐃᔭᖅᑎᐅᔪᑦ ᐃᓚᐅᖃᑕᐅᓚᐅᕆᕗᑦ ᐸᕐᓇᐃᓂᕐᒧᑦ ᐆᒥᖓ 
ᖃᓄᐃᓕᐅᕐᓂᐅᔪᒥ.

ᔨᓅᒻ ᑲᓇᑕ ᑮᓇᐅᔭᖃᖅᑎᑦᑎᕗᖅ ᖃᔅᓯᒐᓚᖕᓄᑦ−ᐊᕐᕌᒍᒥ ᖃᐅᔨᓴᕐᓂᐅᔪᒥ ᖃᐅᔨᓴᖅᑎᓄᑦ ᐱᓕᕆᖃᑎᖃᖅᖢᑎᒃ ᐅᖅᓱᖅᑑᕐᒥᐅᑕᓂᑦ, ᐃᖃᓗᒃᑑᑦᑎᐊᒥ, 
ᐊᒻᒪ ᑕᓗᕐᔪᐊᕐᒥ ᑐᑭᓯᐅᒪᓂᕐᒧᑦ ᓯᕗᓕᖅᓱᕈᑎᓂᒃ ᖃᐅᔨᓴᕐᓂᕐᒥ ᐊᔾᔨᒌᙱᓐᓂᐅᔪᓂᑦ ᐅᓄᕐᓂᐅᔪᓄᑦ ᐃᖃᓗᖕᓂ, ᐆᒐᕐᓂ ᐊᒻᒪ ᐅᑭᐅᖅᑕᖅᑐᒥ ᑭᖑᒃᐸᕐᓂᑦ 
ᐱᕙᓪᓕᐊᑎᑦᑎᔪᓐᓇᕐᓂᕐᒧᑦ ᒪᑭᒪᔾᔪᑕᐅᔪᓐᓇᖅᑐᒥ, ᖃᐅᔨᓴᕐᓂᕐᒧᑦ−ᑐᙵᕕᓕᖕᒥ ᐃᖃᓗᓕᕆᓂᕐᒧᑦ ᐸᕐᓇᐅᑎᒥᑦ. ᐱᓕᕆᐊᒃᓴᖅ ᑐᕌᖓᓂᖃᖅᐳᖅ 
ᓴᙱᒃᑎᒋᐊᖅᓯᓂᕐᒥ ᓄᓇᕗᒻᒥ ᐃᖃᓗᓕᕆᓂᕐᒧᑦ, ᐊᖏᒡᓕᒋᐊᖅᓯᓂᕐᒥ ᐃᖅᑲᓇᐃᔮᖃᕐᓂᕐᒥ ᐊᒻᒪ ᑮᓇᐅᔭᓕᐅᕆᓂᕐᒥ ᐱᕕᒃᓴᖃᕐᓂᐅᔪᓂ 
ᐊᕕᒃᑐᖅᓯᒪᓂᐅᔪᒥ, ᓇᓗᓇᐃᖅᓯᓂᕐᒧᑦ ᐊᑐᐃᓐᓇᖃᕐᓂᖏᓐᓂ ᓂᕿᑦᑎᐊᕙᐅᔪᓂᑦ ᓇᑭᙶᕐᓂᐅᔪᓂ ᓄᓇᖃᖅᑎᐅᔪᓄᑦ, ᐊᒻᒪᓗ ᐱᐅᓯᒋᐊᖅᑎᑦᑎᓂᕐᒧᑦ 
ᓂᕿᒃᓴᖃᑦᑎᐊᕐᓂᕐᒧᑦ ᐊᕕᒃᑐᖅᓯᒪᓂᐅᔪᒥ.

ᓄᓇᖃᖅᑳᖅᓯᒪᔪᓄᑦ  
ᐱᓕᕆᐊᖑᔪᒥ  
ᕿᒥᕐᕈᔭᐅᓂᖅ  
ᐊᑐᖁᔨᓂᖃᓚᐅᖅ

ᐱᓕᕆᓗᑎᒃ ᐊᑐᐃᓐᓇᖃᕐᓂᕐᒧᑦ ᐊᒻᒪ ᓚᐃᓴᓐᓯᖃᖅᑎᑦᑎᓂᐅᔪᒥ ᐊᑲᐅᙱᓕᐅᕈᑕᐅᔪᓂ ᐊᖏᒡᓕᒋᐊᖅᑎᑦᑎᓂᕐᒧᑦ 
ᓄᓇᖃᖅᑳᖅᓯᒪᔪᓄᑦ ᐃᓚᐅᖃᑕᐅᓂᖏᓐᓂ ᐃᖃᓗᓕᕆᓂᕐᒥᑦ. 

“ᓄᓇᕗᑦ ᐊᐱᕆᕗᑦ ᐃᖃᓗᓕᕆᓂᕐᒥ. ᖁᑦᑎᓛᖑᓪᓗᓂ ᓯᕗᓪᓕᐅᔾᔭᐅᑎᑕᐅᓯᒪᕗᖅ.”

ᑲᓇᑕᒥ ᓄᓇᖃᖅᑳᖅᓯᒪᔪᑦ ᐃᖃᓗᓕᕆᓂᕐᒧᑦ ᑐᙵᖓᕕᒃ ᐊᔾᔨᐅᙱᑦᑐᒥ ᐱᕕᒃᓴᖃᕐᓂᖃᖅᐳᖅ 
ᐃᓚᐅᑎᑦᑎᓂᕐᒥ ᐊᒥᓱᓂ ᓄᓇᖃᖅᑳᖅᓯᒪᔪᓄᑦ ᐃᓄᖕᓂᑦ, ᓄᓇᓕᖕᓂ ᓯᕗᓕᐅᖅᑎᓂᑦ, ᐱᕙᓪᓕᐊᔪᓕᕆᔨᐅᔪᓂ, 
ᐊᒻᒪ ᓇᖕᒥᓂᖃᕐᓂᕐᒧᑦ ᐊᐅᓚᑦᑎᔨᐅᔪᓂ ᑲᓇᑕᓕᒫᒧᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓂᑦ 
ᐱᕙᓪᓕᐊᑎᑕᐅᓂᖓᓂ ᐊᒻᒪ ᓴᓇᔭᐅᓂᖓᓂ ᐆᒥᖓ ᓄᑖᖑᔪᒥ ᐱᓕᕆᐊᖑᔪᒥ. ᐱᔭᐅᔪᒪᓂᐅᔪᑦ, 
ᐃᓱᒪᒋᔭᐅᓂᐅᔪᑦ, ᐊᒻᒪ ᐃᓱᒫᓘᑕᐅᔪᓂ ᐅᑯᓇᓂ ᐃᓄᖕᓂ ᑐᓂᔭᐅᕗᑦ ᐅᕙᓂᓗᒃᑖᖅ ᐅᓂᒃᑳᓕᐊᖑᔪᒥ.

ᐱᓕᕆᐊᒃᓴᕗᑦ ᐃᓚᐅᑎᑦᑎᓂᕐᒥ ᐆᒥᖓ ᐱᓕᕆᐊᖑᔪᒥ ᓇᓗᓇᐃᖅᓯᓂᕐᒧᑦ ᖃᓄᖅ ᐱᐅᓛᖑᔪᒥ ᐃᑲᔪᖅᓱᐃᔪᓐᓇᕐᓂᑦᑎᓐᓂ ᓄᓇᖃᖅᑳᖅᓯᒪᔪᓄᑦ 
ᐃᓚᐅᖃᑕᐅᓂᐅᔪᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐊᒻᒪ ᐃᒪᕐᒥᑦ ᐱᕈᖅᓴᐃᓂᕐᓂ ᐊᐅᓚᑕᐅᓂᐅᔪᓂ ᐅᑭᐅᖅᑕᖅᑐᒥ, ᑭᐅᒪᐅᔮᕐᔪᒃᑎᓪᓗᑕ 
ᐊᔾᔨᐅᙱᑦᑐᓂ ᐱᔭᕆᐊᖃᕐᓂᐅᔪᓂ ᐊᒻᒪ ᐊᑲᐅᙱᓕᐅᕈᑕᐅᔪᓄᑦ ᐊᕕᒃᑐᖅᓯᒪᓂᐅᔪᒥ.

ᑭᐅᓂᖅ ᐊᔾᔨᐅᙱᑦᑐᓂ ᐱᔭᕆᐊᓕᖕᓂ ᐊᒻᒪ 
ᐊᑲᐅᙱᓕᐅᕈᑕᐅᔪᓂ ᐅᑭᐅᖅᑕᖅᑐᒥ

ᖄᒃᑲᓐᓂᐊᒍᑦ ᐊᑐᓕᖁᔭᐅᔪᓂᑦ ᓴᓇᔭᐅᔪᓂ ᖁᓛᓂ, ᓇᓗᓇᐃᖅᓯᒃᑲᓐᓂᕈᒪᕗᒍᑦ ᐅᑯᓂᖓ ᐅᖃᐅᓯᐅᖅᑲᐅᔪᓄᑦ:

ᒐᕙᒪᐅᔪᑦ ᐊᒻᒪ ᑕᒪᒃᑭᑦ ᑲᓇᑕᒥᐅᑕᐅᔪᑦ ᑐᑭᓯᐅᒪᔭᕆᐊᖃᖅᐳᑦ ᐱᒻᒪᕆᐅᓂᖓᓂ ᐆᒥᖓ ᐱᓕᕆᓂᐅᔪᒥ ᑮᓇᐅᔭᓕᐅᕐᓂᕐᒧᑦ 
ᐱᓕᕆᑦᑎᐊᕈᓐᓇᕐᓂᖓᓄᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᓂ. ᐊᒥᓱᓂ ᐃᓂᐅᔪᓂᑦ ᐅᑭᐅᖅᑕᖅᑐᒥ, ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ 
ᐃᖃᓗᓕᕆᓂᕐᓄᑦ ᐊᑕᐅᓯᐅᕗᖅ ᖃᔅᓯᐊᕐᔪᖕᓂ – ᑖᓐᓇᑐᐊᖑᙱᒃᑯᓂ – ᑮᓇᐅᔭᓕᐅᕐᓂᕐᒧᑦ ᐊᐅᓪᓚᔾᔪᑕᐅᔪᒥ ᓄᓇᓕᖕᓄᑦ. 
ᑕᑯᔭᐅᓂᐅᒋᕗᖅ ᐱᒻᒪᕆᐅᓂᖓᓂ ᑭᐅᓂᕐᒧᑦ ᑕᒪᒃᑭᓂ ᖁᑦᑎᒃᑐᒥ ᐃᖅᑲᓇᐃᔮᖃᙱᓐᓂᐅᔪᒥ ᐅᓄᕐᓂᖏᓐᓂ ᐊᒻᒪ 
ᓂᕿᒃᓴᖃᑦᑎᐊᙱᓐᓂᐅᔪᒥ ᐊᑲᐅᙱᓕᐅᕈᑕᐅᔪᓂᑦ.

ᓄᓇᖃᖅᑳᖅᓯᒪᔪᓄᑦ ᐃᓚᐅᖃᑕᐅᓂᐅᔪᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐅᑭᐅᖅᑕᖅᑐᒥ ᓇᓗᓇᖅᑐᒥ 
ᑕᐃᒪᐃᓐᓂᐅᕙᓚᐅᖅᑐᒥ ᐊᒻᒪ ᓄᓇᓕᐅᔪᑦ ᐱᓕᕆᐊᖑᔪᒥ ᐋᖅᑭᑦᑎᐊᒃᑲᓐᓂᖁᔨᕗᑦ ᐃᓚᐅᖃᑕᐅᓂᖏᓐᓂ ᓯᕗᓂᒃᓴᐅᔪᒧᑦ. ᓲᕐᓗ, ᓄᓇᓕᐅᔪᑦ 
ᓄᓇᕗᒻᒥ ᓱᓕᓂᕋᐃᓂᐅᔪᓂᑦ ᓴᓇᓯᒪᑎᓪᓗᒋᑦ ᐊᒻᒪ ᐊᖏᖅᓯᒪᓂᐅᔪᓂ ᐊᕐᕌᒍᑦ 25 ᐅᖓᑖᓄᑦ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑕᐅᓂᖏᓐᓂᑦ 
ᓱᓕ ᑎᑭᑕᐅᓯᒪᙱᓚᑦ. ᑕᒪᓐᓇ ᐃᓚᖃᖅᐳᖅ ᐳᓚᕋᕐᓂᐅᔪᓂ ᐱᓕᕆᕝᕕᖕᒥ 2017-18−ᒥ ᐅᖃᐅᓯᖃᕐᓂᕐᒧᑦ ᑲᑐᔾᔭᐅᔪᓄᑦ ᑐᕌᒐᒃᓴᐅᔪᓂ 
ᒥᑭᓐᓂᖅᓴᐅᔪᓄᑦ, ᓄᓇᓕᖕᓂ−ᐊᐅᓚᑕᐅᔪᓄᑦ ᐃᖃᓗᓕᕆᓂᕐᒥ ᐱᕙᓪᓕᐊᑎᑕᐅᓂᖓᓄᑦ. ᖃᓄᐃᓕᐅᕐᓂᐅᔪᑦ ᐱᒋᐊᖅᑎᑕᐅᓯᒪᔪᑦ 
ᐱᔭᕇᖅᑕᐅᔭᕆᐊᖃᖅᐳᑦ. 

ᓄᓇᓕᐅᔪᑦ ᔫᑳᓐᒥ ᓇᓗᓇᐃᖅᓯᒃᑲᓐᓂᕆᕗᑦ ᐱᒻᒪᕆᐅᓂᖓᓂ ᐱᓕᕆᕝᕕᐅᔪᒥ ᑕᐃᒪᐃᓕᐅᒃᑲᓐᓂᙱᓐᓂᖓᓂ ᑕᐃᔅᓱᒪᓂᐅᓚᐅᖅᑐᒥ 
ᑕᒻᒪᕈᑕᐅᔪᕕᓂᕐᓂ ᓄᓇᖃᖅᑳᖅᓯᒪᔪᓄᑦ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ ᐃᖃᓗᓕᕆᓂᕐᓄᑦ ᐱᒋᐊᕈᑕᐅᔪᓄᑦ. ᑕᒪᓐᓇ ᐃᓚᖃᖅᐳᖅ 
ᐋᔩᖃᑎᒌᖕᓂᕐᓂ ᒪᑐᐃᖓᑎᑕᐅᓗᑎᒃ ᐱᓕᕆᔨᕐᔪᐊᖑᔪᓂ ᐊᒻᒪ ᓄᓇᓕᖕᓂ ᐸᕐᓇᒃᓯᒪᙱᑐᐃᓐᓇᕆᐊᓕᖕᓂ ᐆᒧᖓ ᐱᓕᕆᐊᖑᔪᒧᑦ.

ᐱᔭᕆᐊᖃᕐᓂᐅᔪᒥ ᐃᖏᕐᕋᐃᓐᓇᖅᑐᒥ ᐃᒪᐅᑎᑦᑎᓂᐅᔪᒥ, ᐃᒻᒪᖄ ᓯᕗᓪᓕᐅᔪᓄᑦ ᖃᔅᓯᐊᕐᔪᖕᓄᑦ ᐊᕐᕌᒍᓄᑦ ᐱᓕᕆᐊᖑᔪᒥ, ᐱᒻᒪᕆᐅᒋᓪᓗᓂ 
ᐅᖃᐅᓯᒃᓴᐅᕗᖅ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓂᑦ. ᑐᙵᖓᕕᐅᔪᖅ ᑐᓴᓚᐅᖅᐳᖅ ᖃᒡᙳᒐᒪᐃᖅᓱᖅᑐᒥ ᖁᔭᒋᔭᐅᓂᖏᓐᓂ 
ᐃᓚᐅᑎᑦᑎᓂᖃᓚᐅᕐᓂᖏᓐᓂ ᐊᕕᒃᑐᖅᓯᒪᓂᕆᔭᖏᓐᓂᑦ. ᓄᓇᓕᐅᔪᑦ ᑭᓇᑐᐃᓐᓇᒥᒃ ᑐᑭᓯᓇᑦᑎᐊᖅᑐᒥ ᐋᔩᖃᑎᖃᖁᔨᕗᑦ 
ᓴᖅᑭᑉᐸᓪᓕᐅᓂᐅᔪᒥ ᐆᒪᙵᑦ ᐱᓕᕆᐊᖑᔪᒥ ᐅᓂᒃᑳᓕᐊᖅ ᑐᓂᔭᐅᕌᓂᒃᐸᑦ. ᐊᓯᖏᑦ ᑐᓂᓯᓚᐅᖅᐳᑦ ᓇᓗᓇᐃᑦᑎᐊᖅᓯᒪᔪᓂ 
ᐃᓕᓴᐃᓂᐅᔪᓂ ᐱᔾᔪᑎᖃᖅᑐᒥ ᓯᕗᓂᒃᓴᒥ ᐃᓚᐅᑎᑦᑎᓂᐅᔪᒥ, ᐃᓚᖃᖅᑐᒥ ᐅᖃᖃᑎᖃᓪᓚᕆᒃᑐᒥ ᓄᓇᓕᖕᒥᐅᑕᐅᔪᓄᑦ ᐊᒻᒪ 
ᐃᓚᐅᑎᑦᑎᓂᕐᒥ ᐃᓱᒪᓕᐅᕆᓂᐅᔪᓂᑦ, ᓲᕐᓗ ᐊᖓᔪᖅᑳᖑᔪᓄᑦ ᐊᒻᒪ ᑲᑎᒪᔨᐅᔪᓄᑦ ᐊᒻᒪ/ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᐅᔪᓂ ᑎᒥᐅᔪᓄᑦ. 

ᐋᔩᖃᑎᖃᕐᓂᕐᒥ ᐆᒪᙵᑦ ᐱᓕᕆᐊᖑᔪᒥ ᐱᔭᕆᐊᖃᖅᑎᑦᑎᓂᐊᖅᐳᖅ ᑐᑭᓯᓇᖅᑐᓂ ᐅᖃᐅᓯᑐᐃᓐᓇᐅᔪᒥ ᐊᒻᒪ ᐅᖃᐅᓯᕐᒥ ᓈᒻᒪᒃᑐᒥ 
ᒪᓕᒋᐊᓕᖏᓐᓂ ᐊᒻᒪ ᐊᓯᖏᓐᓂ ᐅᖃᐅᓯᒃᓴᓂ. ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᑦ ᐃᓕᖅᑯᓯᑎᒍᑦ ᓈᒻᒪᒃᑐᓂ ᐅᖃᐅᓯᒃᓴᖅᑖᕈᒪᕗᑦ 
ᐃᓚᐅᖃᑕᐅᓂᕐᒧᑦ ᐊᒻᒪ ᐅᖃᐅᔾᔨᓂᕐᒧᑦ ᓯᕗᓕᐅᖅᑎᖏᓐᓄᑦ ᐊᒻᒪ ᑕᒪᒃᑭᓄᑦ ᓄᓇᓕᖕᒥᐅᑕᓄᑦ ᐸᕐᓇᐃᓂᕐᒧᑦ ᐃᓚᐅᖃᑕᐅᓂᖏᓐᓂ ᐆᒥᖓ 
ᐱᓕᕆᐊᖑᔪᒥ.

ᐅᒃᐱᕈᓱᑦᑎᐊᖅᐳᒍᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐊᒻᒪ ᑕᒪᒃᑭᑦ ᐱᓕᕆᖃᑎᒌᒃᑐᑦ ᐆᒪᙵᑦ ᓄᑖᖑᔪᒥ 
ᐱᓕᕆᐊᖑᔪᒥ ᑭᐅᓂᐊᖅᐳᑦ ᑖᒃᑯᓂᖓ ᐊᒻᒪ ᐊᓯᖏᓐᓂ ᐱᔭᐅᔭᕆᐊᓕᖕᓂ ᓄᓇᖃᖅᑳᖅᓯᒪᔪᓄᑦ ᓄᓇᓕᐅᔪᓄᑦ ᐅᑭᐅᖅᑕᖅᑐᒥ. 

ᐱᓕᕆᖃᑎᒌᖕᓂ ᑲᑎᓯᒪᓗᑎᒃ ᐊᒻᒪ ᐃᓕᓐᓂᐊᕐᓂᕐᒧᑦ ᓱᓇᒃᑯᑖᖏᑦ ᐊᒻᒪ  
What We Heard (ᑐᓴᓚᐅᖅᑕᑦᑎᓐᓂ) ᐅᓂᒃᑳᓕᐊᓂᑦ 
http://indigenousfisheries.ca/in/engagement-materials

ᐅᖃᐅᓯᒃᓴᓄᑦ ᐸᐃᑉᐹᖅ
 http://indigenousfisheries.ca/in/discussion-materials

ᑎᑎᕋᖅᓯᒪᓂᐅᔪᓂ ᐃᓚᐅᖃᑕᐅᔪᓂ ᐃᓚᐅᔪᓂᑦ  
(ᓄᓇᓕᐅᔪᓂ, ᑲᑎᙵᓂᐅᔪᓂ, ᓇᖕᒥᓂᖃᖅᑎᐅᔪᓂ ᐊᒻᒪ ᑲᑐᔾᔨᖃᑎᒌᖑᔪᓂᑦ)1 
• ᐊᑲᐃᑦᓱ ᐊᓪᓚᓄᑦ ᓄᓇᖃᖅᑳᖅᓯᒪᔪᓄᑦ/ᐊᑲᐃᑦᓱ ᐊᑭᐅᖅᑕᖅᑐᒥ ᒐᕙᒪᒃᑯᑦ
• ᐊᑲᐃᑦᓱ ᓄᓇᖃᖅᑳᖅᓯᒪᔪᓄᑦ ᐃᒪᕐᒥᐅᑕᓂᑦ ᐊᒻᒪ ᐃᒪᕐᓂᑦ ᐊᐅᓚᑦᑎᓂᕐᒧᑦ 
• ᐅᑭᐅᖅᑕᖅᑐᒥ ᐃᖃᓗᒐᓱᐊᕐᓂᕐᒧᑦ ᑲᑐᔾᔨᖃᑎᒌᑦ
• ᐊᐅᔪᐃᑦᑐᖅ 
• ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ
• ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᔨᖏᑦ
• ᑳᑯᕌᔅ/ᑕᒋᔅ ᓄᓇᖃᖅᑳᖅᓯᒪᔪᓄᑦ ᐊᓪᓚᐃᑦ
• Conseil de la nation innue de Nutashkuan 
• ᑕᐃᓱ ᓄᓇᖃᖅᑳᖅᓯᒪᔪᓄᑦ ᐃᒪᕐᒥᐅᑕᓂᑦ ᐊᒻᒪ ᐃᒪᕐᓂᑦ ᐊᐅᓚᑦᑎᓂᕐᒧᑦ
• ᑕᐃᓱ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ
• ᑕᓇᐃ ᑲᓇᑕᓕᒫᒧᑦ ᐊᖓᔪᖅᑳᕐᔪᐊᖓ ᐊᒻᒪ ᐊᕕᒃᑐᖅᓯᒪᓂᐅᔪᓂ ᐊᖓᔪᖅᑳᕆᔭᐅᔪᖅ,  
 ᑲᑎᒪᔨᐅᔪᓂ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ
• ᑕᓂᓄ ᑯᐃ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ
• ᐃᑯᐊᓂᑦᓯᑦ 
• ᐃᔅᓯᐱᑦ 
• ᕗᐊᑦ ᐳᕌᕕᑕᓐᔅᒥ ᐊᑐᖅᑕᐅᕙᓪᓕᐊᔪᓂ ᐊᐅᓚᑦᑎᓂᕐᒧᑦ ᑲᑎᒪᔩᑦ
• ᕗᐊᑦ ᕋᓴᓘᓴᓐᒥ ᐊᓪᓚᖓᔪᓄᑦ ᑲᑎᒪᔩᑦ 
• ᕗᐊᑦ ᓯᒥᑦᒥ ᐊᓪᓚᖓᔪᓄᑦ ᑲᑎᒪᔩᑦ 
• ᓄᓇᕗᒻᒥ ᒐᕙᒪᒃᑯᓐᓂ
• ᓄᓇᑦᓯᐊᕐᒥ ᒐᕙᒪᒃᑯᑦ
• ᒍᐃᑦᓯᓐ ᐆᒪᔪᓕᕆᓂᕐᒧᑦ ᑲᑎᒪᔩᑦ 
• ᒍᐃᑦᓯᓐ ᐊᓪᓚᓄᑦ ᑲᑎᒪᔩᑦ
• ᐅᐃᔅᔭ ᒍᐃᑦᓯᓐ ᑲᑎᒪᔩᑦ 
• ᕼᐊᐃ ᕆᕗ ᐊᓪᓚᖓᔪᓄᑦ ᒐᕙᒪᓄᑦ ᑲᑎᒪᔩᑦ 
• ᐃᒃᐱᐊᕐᔪᒃ
• ᐃᓅᓂᙶᖅᓯᒪᔪᑦ
• ᐃᓅ ᑕᑲᐅᑲᓐ ᐅᐊᓴᑦ ᒪᒃ ᒪᓂ – ᐅᑦᓇᒻ 
• ᐃᓄᕕᐊᓗᐃᑦ ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ ᑎᑎᕋᕐᕕᖓ
• ᐃᓄᕕᐊᓗᐃᑦ ᐊᖏᖃᑎᒌᒍᑎᑖᕐᓂᕐᒧᑦ ᐊᕕᒃᑐᖅᓯᒪᔪᓄᑦ ᐃᖃᓗᓕᕆᓂᕐᒧᑦ 
 ᑲᑐᔾᔨᓪᓗᑎᒃ ᐊᐅᓚᑦᑎᓂᕐᒧᑦ ᑲᑎᒪᔨᕋᓛᑦ
• ᐃᒡᓗᓕᒃ 
• ᐃᖃᓗᐃᑦ
• ᐃᔅᑯᑦ ᓄᓇᖃᖅᑳᖅᓯᒪᔪᓄᑦ ᐊᓪᓚᐃᑦ 
• ᑲ'ᐊ'ᒌ ᑐ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ 
• ᑲᑭᕙᒃ ᑲᑐᔾᔨᖃᑎᒌᒃᑯᑦ
• ᑲᑎᕕᒃ ᐊᕕᒃᑐᖅᓯᒪᓂᐅᔪᓂ ᒐᕙᒪᖓ 
• ᑲ'ᐊᑐᓪ'ᐅᑎᔅ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ

ᐃᑲᔪᕈᑎᒃᓴᐃᑦ

1ᐅᓇ ᑎᑎᕋᖅᓯᒪᓂᐅᔪᖅ ᑕᒪᒃᑭᐅᒪᙱᓚᖅ. ᐊᒥᓱᑦ ᐃᓄᐃᑦ ᐊᒻᒪ ᓄᓇᓕᖕᒥᐅᑕᐃᑦ ᓄᓇᕗᒻᒥ ᐅᐸᓚᐅᖅᐳᑦ ᑐᙵᖓᕕᐅᔫᑉ ᑕᑯᒃᓴᐅᑎᑕᐅᓂᐅᔪᓂ ᐊᒻᒪ ᐃᓚᐅᖃᑕᐅᓪᓗᑎᒃ ᐱᔾᔪᑎᖃᖅᑐᓂ ᖃᓄᐃᓐᓂᐅᔪᓂ, ᐃᓚᖏᑦ 
ᑕᐃᒪᐃᓕᖓᑐᐃᓐᓇᕐᓂᐅᓪᓗᑎᒃ ᐊᒻᒪ ᐊᑎᓕᐅᕆᐊᖃᕐᓇᑎᒃ. 

• ᑰᒑᕐᔪᒃ
• ᖁᕐᓗᖅᑐᖅ
• ᓗᑦᓱᓪ ᑲ'ᐃ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ 
• ᒥᐊᐳᑭᒃ ᐊᓪᓚᐃᑦ
• ᒥᒃᒫᒃ ᐋᓪᓱᒻᒃ ᒧᕕᒻᓯᑭᒃ ᑯᑯᐊᐃ ᑲᑐᔾᔨᖃᑎᒌᖑᔪᑦ
• ᓇᓱ ᓇᔭ ᑖᓐ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ
• ᓂᑕᑦ ᑲᑎᒪᔩᑦ
• ᐅᐊᖕᓇᒥ ᔅᓚᐃᕝ ᐊᓪᓚᖓᔪᓄᑦ ᑲᑐᔾᔨᖃᑎᒌᑦ
• ᓄᓇᑦᓯᐊᕐᒥ ᐊᓪᓚᖓᔪᓄᑦ
• ᓄᓇᑐᖃᕗᑦ ᓄᓇᓕᒻᒥ ᑲᑎᒪᔩᑦ
• ᓄᓇᑦᓯᐊᕗᑦ ᒐᕙᒪᖓ
• ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᒻᒪ ᑕᕆᐅᕐᒥ ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᖑᔪᓄᑦ
• ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ (ᐅᑭᐅᖅᑕᖅᑐᒥ ᓯᔾᔭᖓᓂ   
 ᓴᓂᕐᕙᐃᓯᓂᕐᒧᑦ ᑎᒍᒥᐊᖅᑏᑦ ᑲᑐᔾᔨᖃᑎᒌᖑᓚᐅᖅᑐᑦ)
• Nvision Insight (ᐅᑭᐅᖅᑕᖅᑐᒥ ᑕᐅᑐᒐᖓ ᑐᑭᓯᑦᑎᐊᕈᓐᓇᕐᓂᕐᒧᑦ ᐱᓕᕆᖃᑎᒋᑦ  
 ᑎᒥᖑᖅᑎᑕᐅᓯᒪᔪᖅ) 
• Options International (ᓂᕈᐊᒐᒃᓴᑦ ᓯᓚᕐᔪᐊᓕᒫᒥ)
• ᐸᑯᐊ/ᓯᐱᒃ 
• ᐸᓐᓂᖅᑐᖅ 
• ᐱᓯᒥᑦ 
• ᖃᓕᐳ ᓄᓇᖃᖅᑳᖅᓯᒪᔪᓄᑦ ᐊᓪᓚᐃᑦ 
• ᕿᑭᖅᑖᓗᒃ ᑯᐊᐳᕆᓴᒃᑯᑦ
• ᓴᓂᑭᓗᐊᖅ
• Shared Value Solutions (ᐅᖃᐅᓯᐅᓯᒪᔪᓂ ᐊᑭᓪᓗᐊᖓᓄᑦ ᐋᖅᑭᒍᑕᐅᔪᑦ)
• ᓯᒥᑦ ᓛᓐᑎᖕ ᓄᓇᖃᖅᑳᖅᓯᒪᔪᓄᑦ ᑲᑎᒪᔩᑦ
• ᒃᓗᐊᓂ ᓄᓇᖃᖅᑳᖅᓯᒪᔪᓄᑦ ᐊᓪᓚᐃᑦ
• ᑖᓪᑎᓐ ᐃᖃᓗᓕᕆᔨᒃᑯᑦ
• ᑎᔅᓕᓐ ᑦᓕᖏᑦ ᑲᑎᒪᔩᑦ
• ᑎᑭᕋᕐᔪᐊᖅ
• ᑦᓕᓱ ᒐᕙᒪᒃᑯᖏᑦ
• ᑐᕋᐃᓈᕝ ᐃᖃᓗᓕᕆᔨᒃᑯᑦ
• ᑐᕌᓐᑎᒃ ᕼᐃᓯᓐ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ
• ᐅᓇᒥᒻ ᓯᐳ 
• ᐅᐃᓱᒃ ᐃᖃᓗᒐᓱᓐᓃᑦ ᓕᒥᑎᑦ
• ᐅᐃᒃ'ᐄᓰ ᐆᒪᔪᓕᕆᓂᕐᒧᑦ ᑲᑎᒪᔩᑦ 
• West Point ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ 
• ᔪᓗᓇᐃᕝᒥ ᑕᓇᐃ ᓄᓇᖃᖅᑳᖅᓯᒪᔪᓄᑦ ᐊᓪᓚᐃᑦ (ᑎᑕ ᐊᒻᒪ ᓂ'ᑎᓗ)

ᑎᑎᕋᖅᓯᒪᓂᐅᔪᓂ ᐊᓯᖏᓐᓂ ᐃᓚᐅᖃᑕᐅᔪᓂ ᓄᓇᓕᖕᓂ,  
ᑲᑎᙵᓂᐅᔪᓂ ᐊᒻᒪ ᑲᑐᔾᔨᖃᑎᒌᖑᔪᓂᑦ 2 
• ᐊᕐᕕᐊᑦ 
• ᐊᐅᓱᐃᑦᑐᖅ 
• ᑲᓇᑕᒥ ᐃᓱᒻᒥᖅᑐᐃᔨᐅᔪᓄᑦ ᐱᔨᑦᑎᕋᕐᓂᕐᒧᑦ ᑲᑐᔾᔨᖃᑎᒌᖑᔪᑦ
• ᐃᓄᐃᑦ ᑕᐱᕇᑦ ᑲᓇᑕᒥ
• ᐃᓄᕕᐊᓗᐃᑦ ᐃᖃᓗᓕᕆᓂᕐᒧᑦ ᑲᑐᔾᔨᓪᓗᑎᒃ ᐊᐅᓚᑦᑎᓂᕐᒧᑦ ᑲᑎᒪᔩᑦ
• ᑲᖏᖅᖢᒑᐱᒃ
• ᑭᙵᐃᑦ
• ᒪᑭᕕᒃ ᑯᐊᐳᕇᓴᓐ
• ᒥᑦᑎᒪᑕᓕᒃ
• ᓇᐅᔮᑦ
• ᓄᓇᑦᓯᐊᕗᑦ ᒐᕙᒪᖓ
• ᓄᓇᕗᒻᒥ ᑐᖖᒐᕕᒃᑯᑦ
• ᖃᒪᓂᑦᑐᐊᖅ
• ᕿᑭᖅᑕᕐᔪᐊᖅ

2ᐅᓇ ᑎᑎᕋᖅᓯᒪᓂᐅᔪᖅ ᑕᑯᒃᓴᐅᑎᑦᑎᕗᖅ ᓄᓇᓕᖕᓂ ᐃᓚᐅᖃᑕᐅᔪᓂ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐱᓕᕆᔨᒻᒪᕆᐅᔪᓂ ᐅᑭᐅᖅᑕᖅᑐᒥ ᓯᕗᓕᖅᑎᐅᖃᑎᒌᓂᕐᒧᑦ ᐱᓕᕆᐊᖑᓚᐅᖅᑐᒥ ᐊᒻᒪ ᐊᓯᖏᓐᓂ 
ᒐᕙᒪᐅᔪᓂ−ᒐᕙᒪᐅᔪᓄᑦ ᐊᒻᒪᓗ/ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᓄᑦ ᑲᑎᒪᓂᐅᔪᓂ ᐱᓕᕆᐊᖑᔪᓂ ᐱᓕᕆᔨᒻᒪᕆᐅᔪᓂᑦ ᐅᑭᐅᖅᑕᖅᑐᒧᑦ ᐱᓕᕆᐊᖑᔪᒧᑦ.


